
ᖁᕕᐊᓇᑦᑎᐊᖅᑐᒥᒃ ᐊᒻᒪᓗ ᐅᔾᔨᕈᓱᖕᓂᒃᑯᑦ ᓂᕆᐅᑦᑎᐊᕐᓂᒃᑯᑦ ᑐᓂᓯᔪᖓ ᐅᑭᐅᖑᔪᖅ ᐊᖓᔪᖅᖄᑉ ᐅᓂᑉᑳᖓᓂᑦ 
ᖃᑕᙳᑎᒌᓄᑦ ᐱᔨᑦᑎᕋᐅᑏᑦ ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᔨᒃᑯᖏᓐᓂᑦ. ᐅᓂᑉᑳᖅ ᐱᔾᔪᑎᖃᖅᑐᖅ ᐱᕙᓪᓕᐊᓂᕆᔭᑉᑎᖕᓂᑦ 
ᐱᓕᕆᐊᕆᓯᒪᔭᖏᑦ ᐃᖅᖃᓇᐃᔭᖅᑎᑉᑕ ᐊᑕᐅᑦᑎᒃᑯᑦ ᓇᓗᓇᐃᖅᓯᑉᓗᑎᒃ ᐱᔭᒃᓴᖅᑕᖃᕐᒪᑦ ᓱᓕ ᓯᕗᓂᒃᓴᑉᑎᖕᓂᑦ. 
ᓯᕗᒻᒧᒃᓯᒪᓂᕆᔭᑉᑕ ᖃᑕᙳᑎᒌᑦ ᖃᓄᐃᖏᑦᑎᐊᕐᓂᖏᓐᓄᑦ ᖃᓄᖅᑑᕆᓂᕐᒧᑦ ᐸᕐᓇᐅᑎ, ᐊᐅᓚᑦᑎᔪᖅ ᐱᓕᕆᐊᒃᓴᕆᔭᑉᑎᖕᓂᑦ 
ᖃᑉᓯᐊᕐᔫᔪᓂᑦ ᐱᒻᒪᕆᐅᑉᓗᑎᒃ ᐱᓕᕆᐊᖑᔭᕆᐊᖃᖅᑐᓂᑦ. ᐊᒃᓱᕈᖅᖢᑕ ᐱᓕᕆᓯᒪᔪᒍᑦ ᐱᐅᓯᒋᐊᕐᓂᐊᕐᓗᒋᑦ ᐃᓗᐊᓂᑦ 
ᐱᕙᓪᓕᐊᓂᕆᔭᕗᑦ ᐊᒻᒪᓗ ᖁᑦᑎᒃᓯᒋᐊᒃᑲᓐᓂᕐᓗᒋᑦ ᐊᑐᖃᑦᑕᖅᑕᕗᑦ ᐱᔨᑦᑎᑦᑎᐊᕐᓂᖅᓴᐅᓂᐊᕐᓗᒋᑦ ᓄᓇᕗᒻᒥᐅᑕᐃᑦ. ᐊᖏᔪᒥᑦ 
ᐃᓱᒪᒋᔭᐅᓯᒪᔪᑦ ᓄᓇᕗᑦ-ᓯᓚᑖᓂᑦ ᐊᔾᔨᐅᖏᑦᑐᓕᐊᓄᑦ ᑐᕌᖓᔪᖅ, ᐃᓚᐅᑉᓗᓂ ᐊᔪᕈᖕᓃᖅᓴᐃᓂᕐᒧᑦ ᐊᒻᒪᓗ ᐱᕙᓪᓕᐊᓂᕐᒧᑦ 
ᐃᑲᔪᖅᑕᐅᓂᕗᑦ. ᐊᒃᓱᕈᕐᓇᖃᑦᑕᖅᑐᖅ, ᑭᓯᐊᓂ ᐃᖅᖃᓇᐃᔭᖅᑎᕗᑦ ᐱᔪᒪᓂᖃᐃᓐᓇᖅᑐᑦ.

ᐱᕙᓪᓕᐊᓂᐅᔪᖅ ᐱᒻᒪᕆᐅᔪᓂᑦ ᓲᕐᓗ ᑲᒪᒋᔭᖃᕐᓂᕐᒥᒃ ᐊᐅᓚᑦᑎᓂᖅ ᐱᐅᓯᒋᐊᖅᓯᒪᓂᖓ ᐱᐊᓚᔫᙱᑦᑐᖅ ᐱᐅᓚᔫᒃᑰᖁᒐᓗᐊᖅᖢᒍ, 
ᐱᔾᔪᑎᒋᑉᓗᒋᑦ ᐊᒃᓱᕈᕐᓇᐅᑏᑦ ᐊᓯᐊᓄᐊᕐᓂᐊᕐᓗᓂ ᓄᑖᓄᑦ ᐱᔾᔪᔾᔭᐅᔪᓄᑦ ᑐᑭᓯᐅᒪᔾᔪᑎᓂᒃ ᐋᖅᕿᐅᒪᔪᒧᑦ, ᐃᖅᖃᓇᐃᔭᖅᑏᑦ 
ᐊᒥᒐᕐᓂᖏᓐᓄᑦ, ᐊᒻᒪᓗ ᐊᔪᕈᖕᓃᖅᓴᖅᓯᒪᒃᑲᓐᓂᕆᐊᖃᖅᑐᓄᑦ. ᑭᓯᐊᓂ, ᓂᕆᐅᒃᑐᒍᑦ ᑕᒪᓐᓇ ᐃᓚᒋᔭᐅᖕᒪᑦ ᐊᖏᓂᖅᓴᐅᔪᓂᑦ 
ᐱᐅᓯᒋᐊᖅᓯᓂᕆᔭᐅᔪᓄᑦ. ᖃᐅᔨᒪᑦᑎᐊᖅᑐᒍᑦ ᐊᒃᓱᕈᕐᓇᖅᑐᒃᑰᖃᑦᑕᕐᒪᑕ ᓯᕗᓪᓕᖅᐸᑦ ᑲᒪᖃᑦᑕᖅᑐᑦ ᐃᖅᖃᓇᐃᔭᖅᑎᕗᑦ 
ᐊᒻᒪᓗ ᕿᒥᕐᕈᔪᒍᑦ ᓄᑖᓂᒃ ᐊᑐᖅᑕᐅᖃᑦᑕᖅᑐᓂᒃ ᐃᑲᔪᕐᓂᐊᕐᓗᒋᑦ ᐃᑲᔫᑎᖃᕐᓂᖅᓴᐅᔪᒃᑯᑦ ᐊᑐᕈᖕᓇᕐᓂᐊᕐᒪᒋᑦ 
ᐊᔪᕈᖕᓃᖅᓴᖅᑕᐅᓯᒪᓂᕆᔭᖏᑦ. ᑐᕌᒍᕆᔭᕗᑦ ᐱᐅᓯᒋᐊᕐᓂᐊᕐᓗᒍ ᑲᒪᒋᔭᐅᔪᒥᒃ ᐊᐅᓚᑦᑎᓂᐅᑉ ᖃᓄᐃᓐᓂᕆᔭᖓ, ᐃᓚᐅᑉᓗᑎᒃ 
ᐊᔾᔨᒌᖓᑎᑦᑎᓂᖅᓴᐅᓗᓂ ᐊᒻᒪᓗ ᐃᓗᐃᑦᑑᖓᔪᒥᒃ ᑎᑎᕋᐅᓯᐅᖃᑦᑕᕐᓗᑎᒃ, ᕿᒥᕐᕈᔭᐅᓗᑎᒃ ᐊᒻᒪᓗ ᖃᐅᔨᓴᖅᑕᐅᓗᑎᒃ 
ᐊᑕᐅᑦᑎᒃᑯᑦ ᑐᕌᖅᑕᐅᔪᒥᒃ ᐊᔪᕈᖕᓃᖅᓴᐃᓗᑎᒃ ᐋᖅᕿᐅᒪᓗᑎᒃ ᐃᖅᖃᓇᐃᔭᖅᑏᑦ ᐱᕙᓪᓕᐊᓂᐊᕐᓗᑎᒃ ᐊᒻᒪᓗ ᒥᒃᖠᒋᐊᖅᓯᓗᓂ 
ᐋᖅᕿᐅᒪᓂᖃᙱᓐᓂᐅᔪᓂᒃ ᑕᐃᒪᓐᓇ ᓴᙱᒃᑎᑎᕆᕙᓪᓕᐊᓂᐊᖅᑐᖅ ᖃᓄᐃᖓᓂᕆᔭᖏᓐᓂᑦ ᖃᑕᙳᑎᒋᔭᑉᑕ. ᐱᓕᕆᓂᐊᖅᑐᒍᑦ 
ᓇᓂᓯᓂᐊᕐᓗᑕ ᐋᖅᕿᒃᓯᓂᐅᔪᓂᒃ ᑐᑭᖃᖅᑐᒃᑯᑦ ᐃᑲᔪᐃᓂᖃᖅᑐᓂᒃ ᐱᒻᒪᕆᐅᑉᓗᓂ ᐱᓕᕆᐊᖑᔪᒧᑦ.

ᖃᐅᔨᑎᑦᑎᔪᒪᔪᖓ ᐊᖏᔪᒥᒃ ᖁᔭᓕᓂᕆᔭᒻᓂᑦ ᐃᖅᖃᓇᐃᔭᖅᑎᑉᑎᖕᓄᑦ, ᑲᔪᓯᓯᒪᐃᓐᓇᖅᖢᑎᒃ ᐱᓕᕆᖃᑦᑕᕐᓂᕆᔭᖏᑦ 
ᐃᑲᔪᖅᖢᒋᑦ ᓱᕈᓰᑦ ᐊᒻᒪᓗ ᖃᑕᙳᑎᒌᑦ ᓄᓇᕗᒻᒥᑦ ᐃᓕᑕᕆᔭᐅᒐᔪᙱᑦᑑᑉᓗᓂ ᐊᒻᒪᓗ ᓈᒻᒪᒋᔭᐅᖏᓐᓂᖏᑦ ᑕᑯᒃᓴᐅᒐᔪᒃᖢᓂ. 
ᐱᓕᕆᔪᒪᓂᕆᔭᖏᑦ ᐱᔾᔪᑕᐅᔪᑦ ᐱᕙᓪᓕᐊᓂᕆᔭᑉᑎᖕᓄᑦ. ᐅᓂᑉᑳᖅ ᑕᑯᒃᓴᐅᑎᑦᑎᑐᐃᓐᓇᙱᑦᑐᖅ ᐊᒃᓱᕈᖅᖢᑎᒃ 
ᐱᓕᕆᖃᑦᑕᕐᓂᖏᓐᓂᑦ ᐊᒻᒪᓗ ᐱᐊᓂᒃᓯᒪᔭᖏᓐᓂᑦ ᑭᓯᐊᓂ ᐅᖃᐅᓯᖃᖅᑐᖅ ᐊᑐᐃᓐᓇᖅᑕᕗᑦ ᐱᓕᕆᐊᕆᑉᓗᒍ 
ᑲᔪᓯᓯᒪᔭᕆᐊᖃᖅᑐᖅ ᖃᐅᔨᓗᒃᑖᕐᓂᐊᕐᓗᒍ ᑕᐅᑐᒐᕆᔭᕗᑦ ᖃᑕᙳᑎᒌᑦ ᖃᓄᐃᖏᑦᑎᐊᕐᓂᖏᓐᓄᑦ, ᑕᐃᒪᓐᓇ ᐱᔨᑦᑎᕐᓂᐊᖅᑕᕗᑦ 
ᓄᓇᕗᒻᒥᐅᑕᐃᑦ ᖁᑦᑎᓛᒃᑯᑦ ᐊᑐᖅᑕᐅᕙᒃᑐᑎᒍᑦ. ᐃᑲᔪᖃᑦᑕᕐᓂᓯ ᐊᒻᒪᓗ ᐱᓕᕆᖃᑎᒋᑉᓗᓯ ᐱᒻᒪᕆᐅᒋᔭᕗᑦ ᐱᕙᓪᓕᐊᑎᓪᓗᑕ 
ᓯᕗᓂᒃᓴᒧᑦ ᑕᒪᕐᒥᓗᒃᑖᖅ ᓱᕈᓰᑦ ᐊᒻᒪᓗ ᖃᑕᙳᑎᖏᑦ ᑲᒪᔭᐅᓂᐊᕐᓗᑎᒃ ᐊᒻᒪᓗ ᐃᑲᔪᖅᑕᐅᓗᑎᒃ, ᐱᔭᕆᐊᖃᖅᑕᖏᓐᓂᑦ. ᓇᑯᕐᒦᒃ 
ᓇᖏᖃᑎᒋᒐᑉᑎᒍᑦ ᑕᒪᑐᒧᖓ ᐊᒃᓱᕈᕐᓇᖅᑑᑉᓗᓂ ᐊᓯᐊᙳᖅᐸᓪᓕᐊᓂᕐᒧᑦ.

ᑕᒪᑉᓯᓐᓄᓗᒃᑖᖅ, ᒪᑦᓇ, ᓇᑯᕐᒦᒃ, ᖁᐊᓇ. 

ᑕᕝᕙᐅᕗᑎᑦ,

ᑰᓪᐱ ᐅᑖᓄᓪ (Colby O’Donnell)  
ᐊᐅᓚᑦᑎᔨ ᐊᖏᔪᖅᖄᖅ ᓱᕈᓯᓄᑦ ᐊᒻᒪᓗ ᖃᑕᙳᑎᒌᓄᑦ ᐱᔨᑦᑎᕋᐅᑏᑦ

ᐊᖏᔪᖅᖄᒥᑦ ᑐᓴᒐᒃᓴᖅ



ᓇᐃᓈᖅᓯᒪᔪᖅ
ᐱᓕᕆᐊᒃᓴᕆᓂᐊᖅᑕᕗᑦ: ᐱᐅᓯᒋᐊᕐᓗᒋᑦ ᖃᓄᐃᖏᑦᑎᐊᕐᓂᖏᑦ ᐊᒻᒪᓗ ᐃᖕᒥᖕᓄᑦ-
ᐊᑐᕈᖕᓇᕐᓂᖏᓐᓂᑦ ᓄᓇᕗᒻᒥᐅᑕᐃᑦ ᑲᑎᑕᐅᓯᒪᔪᒃᑯᑦ ᐊᒻᒪᓗ ᓄᑖᖑᔪᑦ ᐱᔨᑦᑎᕋᐅᑎᑎᒍᑦ.

ᑕᐅᑐᒐᐅᔪᖅ: “ᑲᒪᓂᖃᖅᑐᑦ ᓄᓇᓕᒃ ᓄᓇᕗᒻᒥᐅᑕᓗᒃᑖᑦ ᐃᓅᓯᖏᑦ ᐊᔪᙱᖦᖢᑎᒃ”

ᐱᐊᓂᒃᑕᐅᓯᒪᔪᓂᑦ ᐃᓚᐅᔪᑦ ᐱᓯᐅᒋᐊᖅᓯᒪᔪᑦ ᐃᖅᖃᓇᐃᔭᖅᑎᓂᑦ ᐊᔪᕈᖕᓃᖅᓴᐃᓃᑦ ᐊᒻᒪᓗ ᐱᕙᓪᓕᐊᓂᖏᑦ, 
ᓴᖅᕿᑕᐅᓂᖏᑦ ᓄᑖᑦ ᐊᑐᖅᑕᐅᖃᑦᑕᖅᑐᑦ ᓄᓇᕗᑦ-ᓯᓚᑖᓂᑦ ᐊᔾᔨᐅᖏᑦᑐᓕᐊᖑᔪᑦ ᐱᔨᑦᑎᕋᐅᑏᑦ, ᐊᒻᒪᓗ ᓴᙱᓂᖅᓴᒥᒃ 
ᐱᓕᕆᖃᑎᒌᖕᓂᖏᑦ ᑲᓇᑕᐅᑉ ᐊᕕᒃᑐᖅᓯᒪᔪᑦ ᓄᓇᖏᑦ ᐊᒻᒪᓗ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂᑦ ᐱᓕᕆᖃᑎᒋᔭᐅᔪᑦ. 
ᓴᖅᕿᑦᑎᓚᐅᖅᑐᒍᑦ ᐊᔾᔨᒌᖓᔪᒃᑯᑦ ᖃᐅᔨᓴᐃᓂᕐᒧᑦ ᐋᖅᕿᐅᒪᔪᒥᒃ ᓱᕈᓯᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᑦ ᓯᓚᑖᓂᑦ ᐱᔨᑦᑎᕋᐅᑎᓂᒃ 
ᐱᖃᑦᑕᖅᑐᓄᑦ, ᐱᐊᓂᒃᓯᒪᔪᓂᒃ ᓚᐃᓴᓐᓯᓕᕆᓂᕐᓂᑦ ᐊᒻᒪᓗ ᒪᓕᒐᓕᕆᓂᕐᒧᑦ ᕿᒥᕐᕈᔭᐅᓂᖏᑦ ᐱᔨᑦᑎᕋᐃᖃᑦᑕᖅᑐᑦ, ᐊᒻᒪᓗ 
ᑐᑭᓯᑎᑦᑎᑉᓗᑕ ᓄᑖᓂᒃ ᐊᑐᖅᑕᐅᖃᑦᑕᖅᑐᓂᒃ ᐃᑲᔪᖃᑦᑕᖅᑐᓄᑦ ᐃᖅᖃᓇᐃᔭᖅᑎᓄᑦ ᐃᓱᒪᒃᑯᑦ ᐊᑦᑕᕐᓇᖅᑐᒦᓂᐊᖏᓪᓗᑎᒃ 
ᐊᒻᒪᓗ ᖃᓄᐃᖏᑦᑎᐊᕐᓗᑎᒃ.

ᐊᐅᓚᑦᑎᔨ ᐊᖏᔪᖅᖄᒧᑦ ᓱᕈᓯᓄᑦ ᐊᒻᒪᓗ ᖃᑕᙳᑎᒌᓄᑦ ᐱᔨᑦᑎᕋᐅᑏᑦ ᐃᖅᖃᓇᐃᔮᒧᑦ ᐃᓂᐅᔪᖅ ᑕᐃᒪᐅᖏᓐᓇᖅᓯᒪᔫᒐᓗᐊᖅ, 
ᐋᖅᕿᐅᒪᔪᒥᒃ ᐱᓕᕆᐊᕐᒧᑦ ᐱᑕᖃᓚᐅᖏᑦᑐᖅ. ᐊᖏᔪᒥᑦ ᐱᕙᓪᓕᐊᓯᒪᔪᒍᑦ ᐃᑲᔪᖅᖢᒋᑦ ᐃᖅᖃᓇᐃᔭᖅᑎᕗᑦ ᐊᒻᒪᓗ 
ᓴᖅᕿᔮᖅᑎᑦᑎᓂᖅᓴᐅᑉᓗᑕ ᐊᑕᐅᓯᐅᖓᔪᒥᒃ, ᐱᓕᕆᖃᑎᒌᖕᓂᒃᑯᑦ ᐊᑐᖅᑕᑉᑎᖕᓂᑦ.

ᓴᖅᕿᑦᑎᓚᐅᕐᒥᔪᒍᑦ ᖃᑕᙳᑎᒌᑦ ᖃᓄᐃᖏᑦᑎᐊᕐᓂᖏᓐᓄᑦ ᐊᑐᖅᑕᐅᔪᓄᑦ ᑐᕌᖓᔪᒥᑦ, ᓇᓗᓇᐃᖅᓯᑉᓗᑕ ᐊᖏᔫᔪᒥᒃ 
ᐱᒋᐊᕐᓂᕐᒥᑦ ᐱᑕᖃᖅᑕᐃᓕᑎᑦᑎᓂᕐᒧᑦ ᐱᓕᕆᐊᕆᔭᑉᑎᖕᓂᑦ. ᐃᓕᑕᕆᔭᕗᑦ ᐱᒻᒪᕆᐅᓂᖓᑕ ᐃᓄᐃᑦ ᐃᖕᒥᖕᓂᒃ-ᖃᐅᔨᓂᕐᒧᑦ 
ᐊᒻᒪᓗ ᐃᓗᐃᑦᑑᖓᑉᓗᑎᒃ ᑕᐅᑐᒐᐅᔪᒥᒃ ᖃᓄᐃᖏᑦᑎᐊᕐᓂᐊᕐᓕᖓᓗ ᓄᓇᕗᑦ.

ᓄᕐᕋᐃᑦ 2023-ᒥᑦ, ᐊᓪᓚᕝᕕᖓ ᑲᓇᑕᒥᑦ ᓈᓴᐃᔨᕐᔪᐊᑉ (OAG) ᓴᖅᕿᑦᑎᓚᐅᖅᑐᖅ ᐱᖓᓱᐊᓂᑦ ᓄᓇᕗᒻᒥᑦ ᓱᕈᓯᓄᑦ 
ᐊᒻᒪᓗ ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ ᐱᓕᕆᐊᖏᓐᓄᑦ ᐅᓂᑉᑳᒥᑦ, ᑕᑯᒃᓴᐅᑎᑦᑎᑉᓗᓂ ᐊᒥᓱᓂᒃ ᐱᐊᓂᒃᑕᐅᓯᒪᙱᑦᑐᓂᒃ 
ᒥᐊᓂᕆᔭᐅᓂᖏᓐᓄᑦ ᓄᓇᕗᑦ ᓱᕈᓯᖏᓐᓂᑦ. ᐅᓂᑉᑳᖅ ᐱᒻᒪᕆᐅᔪᒃᑯᑦ ᐊᓯᐊᙳᖅᑎᕆᓂᖃᕆᐊᖃᓚᐅᖅᑐᑦ ᖃᓄᖅ ᖃᑕᙳᑎᒌᑦ 
ᖃᓄᐃᖏᑦᑎᐊᖅᑐᓕᕆᔨᒃᑯᑦ ᐱᓕᕆᐊᖑᖃᑦᑕᕐᓂᖏᑦ ᓱᕈᓰᑦ ᒥᐊᓂᕆᔭᐅᓂᖏᓐᓄᑦ ᐱᔨᑦᑎᕋᐅᑏᑦ ᐊᒻᒪᓗ ᐱᓕᕆᐊᕆᑉᓗᒋᑦ 
ᐱᔭᒃᓴᐅᑎᖏᑦ ᒪᓕᒃᖢᒍ ᓱᕈᓯᓄᑦ ᐊᒻᒪᓗ ᖃᑕᙳᑎᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᖅ.

 ᐊᑐᓕᖅᑎᑦᑎᓂᖅ ᐊᓯᐊᙳᖅᓯᓂᕐᒧᑦ ᐊᐅᓚᑦᑎᓂᐊᕐᓗᓂ ᖃᓄᖅᑑᕈᑎᒥᒃ ᐋᖅᕿᐅᒪᙱᖃᑦᑕᖅᓯᒪᔪᒥᑦ ᐋᖅᕿᐅᒪᔪᒥᑦ ᐊᖏᔪᒥᒃ 
ᐊᒃᓱᕈᕐᓇᐅᑎᑕᖃᐅᖅᑐᖅ ᐊᒻᒪᓗ ᐱᕕᖃᕆᐊᖃᕐᓂᐅᔪᒥᑦ.

ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ ᑐᓵᔭᐅᔭᕆᐊᖃᖅᑐᑦ ᐊᒻᒪᓗ ᐃᓚᐅᖃᑕᐅᓗᑎᒃ ᐃᓱᒪᓕᐅᕈᑕᐅᔪᓄᑦ. 
ᓯᕗᓪᓕᖅᐸᐅᑎᔭᐅᑎᖃᑦᑕᖅᑕᕗᑦ ᓂᐱᖃᕈᖕᓇᕐᓂᖏᑦ ᐃᓱᒪᓕᐅᕆᓂᕐᓂᑦ ᐃᖕᒥᖕᓄᑦ ᐊᒃᑐᖅᓯᔪᓂᒃ, ᖃᑕᙳᑎᖏᓐᓄᑦ, 
ᐊᒻᒪᓗ ᓄᓇᓕᖏᓐᓄᑦ.

ᑕᐃᒪᑐᖅ ᐅᓂᑉᑳᖅ ᐱᒻᒪᕆᐅᔪᒥᒃ ᑕᑯᑎᑦᑎᓂᐊᖅᐳᖅ ᐊᒃᓱᕈᕐᓇᖅᑐᒥᒃ ᐊᒻᒪᓗ ᐊᔾᔨᐅᖏᑦᑑᔪᒥᒃ ᐱᓕᕆᐊᖑᔪᓂᒃ ᖃᑕᙳᑎᒌᑦ 
ᖃᓄᐃᖏᑦᑎᐊᖅᑎᑕᐅᓂᖏᓐᓄᑦ ᐃᖅᖃᓇᐃᔭᖅᑎᑉᑕ 2023-2024-ᒥᑦ ᐊᒻᒪᓗ ᑕᑯᒃᓴᐅᑎᑦᑎᔪᖅ ᐱᒻᒪᕆᐊᓂᖓᑕ 
ᐱᑕᖃᖅᑕᐃᓕᑎᑦᑎᓂᕐᒧᑦ ᐱᓕᕆᐊᖑᔪᑦ ᒥᒃᖠᒋᐊᕐᓂᐊᕐᓗᒋᑦ ᐊᒃᓱᕈᕈᑕᐅᔪᑦ ᑕᒪᐃᓐᓂᑦ ᐋᖅᕿᐅᒪᔪᒥᑦ ᐊᒻᒪᓗ 
ᓄᓇᕗᑦ ᖃᑕᙳᑎᖏᓐᓄᑦ.

 | 3 ᐊᖏᔪᖅᖄᑉ ᐊᕐᕌᒍᑐᒫᖅᓯᐅᑎ ᐅᓂᑉᑳᖓ 2023-2024 ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ



ᑐᙵᕕᒋᔭᐅᔪᑦ ᐱᒻᒪᕆᐅᒋᔭᐅᔪᑦ

1.	 ᐃᓅᖃᑎᒌᑦᓯᐊᕐᓂᖅ  
(ᐃᒃᐱᒍᓱᒡᕕᖃᕐᓂᖅ ᐊᒻᒪᓗ ᐃᓚᒌᖕᓂᕐᒥᒃ)

2.	 ᑐᙵᓇᕐᓂᖅ  
(ᐱᑦᑕᐅᔪᒥᒃ ᐊᑐᖅᖢᓂ ᐅᒃᑯᐃᖓᓂᒃᑯᑦ, 
ᑐᙵᓇᖅᖢᓂ, ᐊᒻᒪᓗ ᐃᓚᐅᑎᑦᑎᑉᓗᓂ)

3.	 ᐱᔨᑦᓯᕐᓂᖅ  
(ᐱᔨᑦᑎᕋᐃᓂᖅ ᖃᑕᙳᑎᒌᓄᑦ ᐊᒻᒪᓗ 
ᓄᓇᓕᖕᓄᑦ ᓄᓇᕗᒻᒥᑦ)

4.	 ᐋᔩᖃᑎᒌᓐᓂᖅ  
(ᐃᓱᒪᓕᐅᕆᓂᖅ ᐅᖃᓪᓗᕆᒃᓴᐅᑎᓂᒃᑯᑦ 
ᐊᒻᒪᓗ ᐊᖏᖃᑎᒌᒃᓯᒪᓗᑎᒃ)

5.	 ᐱᓕᒻᒪᒃᓴᕐᓂᖅ  
(ᐱᕙᓪᓕᐊᑉᓗᒋᑦ ᐊᔪᙱᓐᓃᑦ ᑕᐅᑐᖕᓂᒃᑯᑦ, 
ᐅᖃᓪᓚᐅᔾᔨᓂᒃᑯᑦ, ᐊᑐᖃᑦᑕᕐᓂᒃᑯᑦ, 
ᐊᒻᒪᓗ ᐱᓇᓱᖕᓂᒃᑯᑦ)

6.	 ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ 
(ᐊᑕᐅᑦᑎᒃᑯᑦ ᐱᓕᕆᑉᓗᓂ)

7.	 ᖃᓄᖅᑑᕆᓂᖅ  
(ᓄᑖᓂᒃ ᐊᑐᖃᑦᑕᕐᓂᖅ ᐊᒻᒪᓗ 
ᐱᔪᖕᓇᕐᓗᓂ ᐊᑐᖅᑐᓂᒃ)

8.	 ᐊᕙᑎᓐᓂᒃ ᑲᒪᑦᓯᐊᕐᓂᖅ  

(ᐃᒃᐱᒍᓱᒡᕕᒋᓗᒍ ᐊᒻᒪᓗ ᑲᒪᒋᓗᒍ ᓄᓇ, ᓂᕐᔪᑏᑦ, 
ᐊᒻᒪᓗ ᐊᕙᑎᕗᑦ)

ᐊᖏᔪᖅᖄᑉ ᐊᕐᕌᒍᑐᒫᖅᓯᐅᑎ ᐅᓂᑉᑳᖓ 2023-2024 ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ4 | 



ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᒪᓕᒐᐃᑦ ᐊᒻᒪᓗ ᓱᕈᓰᑦ 
ᖃᓄᐃᖏᑦᑎᐊᖅᑎᑕᐅᓂᖏᓐᓄᑦ ᐊᑐᖅᑕᐅᖃᑦᑕᖅᑐᑦ
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᒪᓕᒐᐃᑦ ᑲᑎᑕᐅᓯᒪᔫᔪᑦ ᖃᐅᔨᒪᓂᕆᔭᐅᔪᓂᒃ ᑲᑎᑦᑎᓂᐅᔪᓂᑦ ᐃᓄᖕᓄᑦ ᐱᔾᔪᙱᖃᖅᑐᓂᒃ 
ᐊᕙᑎᒋᔭᖓᓐᓂᑦ ᐊᒻᒪᓗ ᐃᓚᖃᕐᓂᕆᔭᖓᓐᓄᑦ ᓄᓇᒦᑦᑐᓂᑦ, ᓂᕐᔪᑎᓄᑦ, ᐃᓄᖕᓄᑦ, ᐊᒻᒪᓗ ᖃᑕᙳᑎᒌᓄᑦ. ᐅᑉᓗᒥ, 
ᑎᒥᐅᔪᖅ ᖃᐅᔨᒪᔭᖃᕐᓂᕐᒥᒃ ᐃᑲᔪᖃᑦᑕᖅᑐᖅ ᓄᓇᕗᒻᒥᐅᓂᑦ ᐊᒻᒪᓗ ᐃᓄᐃᑦ ᓄᓇᖓᓄᐊᖅᓯᒪᔪᓄᑦ ᐃᖢᐃᓗᑕᐅᔪᓂᒃ ᐊᒻᒪᓗ 
ᐱᔾᔪᑕᐅᔪᓂᒃ ᓄᓇᕗᒻᒥᑦ ᐃᒃᐱᒍᓱᒡᕕᖃᕐᓂᒃᑯᑦ ᐊᒻᒪᓗ ᐱᖅᖁᓯᕆᔭᐅᔪᒥᒃ ᐃᒃᐱᒍᓱᖕᓂᒃᑯᑦ. ᑎᑭᐅᑎᖃᑦᑕᖅᑐᖅ ᑕᒪᑐᒧᖓ 
ᐃᓚᓕᐅᑎᑉᓗᒋᑦ ᐱᖅᖁᓯᕐᒥᒃ ᖃᐅᔨᒪᓂᕆᔭᐅᔪᑦ ᖃᐅᑕᒫᑦ ᐊᑐᖅᑕᐅᖃᑦᑕᖅᑐᓄᑦ.

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᒪᓕᒐᓂᒃ ᑐᙵᕕᖃᕐᓗᓂ ᓱᕈᓯᐅᑉ ᖃᓄᐃᖏᑦᑎᐊᕐᓂᖓᓄᑦ ᐊᑐᖅᑕᐅᖃᑦᑕᖅᑐᓂᑦ ᐃᑲᔪᖅᑐᖅ 
ᐱᖅᖁᓯᕆᔭᐅᔪᒃᑯᑦ ᐅᐸᓗᐊᓗᓂ ᐊᒻᒪᓗ ᐊᔪᙱᑦᑐᓂᒃ ᐱᔨᑦᑎᕋᐅᑎᖃᕐᓗᓂ ᓱᕈᓯᓄᑦ, ᒪᒃᑯᒃᑐᓄᑦ, ᐊᒻᒪᓗ ᖃᑕᙳᑎᒌᓄᑦ 
ᓄᓇᕗᒻᒥᑦ. ᒪᓕᒐᐅᔪᑦ ᒪᓕᒃᑎᑦᑎᔪᑦ ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᔨᒃᑯᑦ ᐱᔨᑦᑎᕋᐅᑎᓂᒃ ᐱᓕᕆᐊᖃᕐᓂᐊᕐᓗᑎᒃ, 
ᐊᑐᖅᖢᒋᑦ ᑕᒪᐃᓐᓄᑦ ᖃᓄᐃᖏᑦᑎᐊᕐᓂᖏᓐᓄᑦ, ᓄᓇᓕᖕᒥᑦ ᐱᓕᕆᖃᑎᒌᖕᓂᖏᓐᓄᑦ, ᐊᒻᒪᓗ ᐃᒃᐱᒍᓱᒡᕕᒋᑉᓗᒍ 
ᐱᖅᖁᓯᒃᑯᑦ ᑭᓇᐅᓂᕆᔭᐅᔪᑦ. ᓯᕗᓪᓕᖅᐸᐅᑎᔭᐅᑎᑦᑎᖃᑦᑕᖅᑐᒍᑦ ᐃᓚᐅᑎᑕᐅᓂᖏᑦ ᐃᓱᒪᓕᐅᕆᓂᑉᑎᖕᓄᑦ ᐃᓚᒋᔭᐅᔪᑦ 
ᖃᑕᙳᑎᒌᑦ ᐊᒻᒪᓗ ᓄᓇᓕᖕᒥᑦ ᐱᓕᕆᖃᑎᒌᖃᑦᑕᖅᑐᑦ, ᐃᓕᑕᕆᑉᓗᒋᑦ ᐱᓕᕆᐊᖏᑦ ᐃᑲᔪᐃᓂᕐᒧᑦ ᓱᕈᓯᓄᑦ ᐊᒻᒪᓗ 
ᒪᒃᑯᒃᑐᓄᑦ ᐱᔭᐅᔭᕆᐊᓕᖕᓂᑦ.

ᓱᕈᓰᑦ ᖃᓄᐃᖏᑦᑎᐊᖅᑎᑕᐅᓂᖏᓐᓄᑦ ᐊᑐᖅᑕᐅᖃᑦᑕᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓃᑦᑐᑦ ᑕᐅᑐᒐᖃᖅᑐᑦ 
ᓴᙱᓂᕆᔭᐅᔪᒦᖓᔪᒃᑯᑦ ᐊᑐᖅᖢᑎᒃ. ᐊᑐᖅᑕᐅᔪᖅ ᐱᕙᓪᓕᐊᑎᑦᑎᖃᑦᑕᖅᑐᖅ ᐱᔭᐅᓯᒪᔪᓂᒃ ᓴᙱᓂᕆᔭᐅᔪᓂᒃ ᐊᒻᒪᓗ 
ᐊᑐᖅᑕᐅᖃᑦᑕᖅᑐᓂᒃ ᐃᓄᖕᓄᑦ ᐊᒻᒪᓗ ᖃᑕᙳᑎᒌᓄᑦ. ᐱᖅᖁᓯᕆᔭᐅᔪᒃᑯᑦ ᐱᓕᕆᐊᖑᓗᑎᒃ ᐊᒻᒪᓗ ᐃᑲᔪᖅᑕᐅᓗᑎᒃ, 
ᓴᙱᒃᑎᒋᐊᕈᒪᔭᕗᑦ ᓱᕈᓰᑦ, ᒪᒃᑯᒃᑐᐃᑦ, ᐊᒻᒪᓗ ᖃᑕᙳᑎᒌᑦ ᐊᓂᒎᑎᓂᐊᕐᓗᑎᒃ ᐊᒃᓱᕈᕐᓇᐅᑎᐅᔪᓂᒃ ᐊᒻᒪᓗ ᐊᔪᙱᑎᓪᓗᒋᑦ 
ᐱᖅᖁᓯᕆᔭᖓᓐᓂᑦ. ᐱᑉᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᒪᓕᒐᐃᑦ, ᐅᐱᒋᑐᐃᓐᓇᙱᑕᕗᑦ ᐃᓄᐃᑦ ᓇᑭᙶᖅᓯᒪᓂᖏᑦ 
ᐊᒻᒪᓗ ᐱᖅᖁᓯᖏᑦ ᑭᓯᐊᓂ ᐊᑐᖅᑐᒍᑦ ᐊᖏᓂᖅᓴᐅᔪᒥᒃ ᑕᑎᒍᓱᖕᓂᕐᒥᒃ, ᐃᓚᐅᑎᑦᑎᓂᕐᒥᒃ, ᐊᒻᒪᓗ ᐱᑦᑕᐅᔪᓂᒃ 
ᖃᓄᐃᖓᓂᖃᖅᑎᑦᑎᓂᕐᓂᒃ ᐱᔨᑦᑎᖅᑕᑉᑎᖕᓄᑦ ᐊᑉᖁᑎᒋᔭᑉᑎᖕᓂᑦ ᐊᑐᖅᑎᓪᓗᑕ ᓄᓇᕗᒻᒥ ᖃᑕᙳᑎᒌᓄᑦ. ᐊᑐᓂ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᒪᓕᒐᐃᑦ ᐅᔾᔨᖅᑐᕐᓂᒃᑯᑦ ᐃᓚᓕᐅᑎᔭᐅᓯᒪᔪᑦ ᓇᓂᓗᒃᑖᖅ ᐱᓕᕆᓂᑉᑎᖕᓂᑦ ᑕᑯᒃᓴᐅᑎᓐᓂᐊᕐᓗᒋᑦ 
ᐃᓄᐃᑦ ᐱᒻᒪᕆᐅᒋᔭᖏᑦ.

ᖃᑕᙳᑎᒌᑦ ᐊᑦᑕᕐᓇᖅᑐᒦᑎᓐᓂᐊᖏᓪᓗᒋᑦ ᑐᕌᖓᔪᑉᑎᖕᓂᑦ, ᐊᑐᖅᑕᐅᓂᖏᑦ ᐃᓄᐃᑦ ᖃᐅᔨᒪᓂᕆᔭᑐᖃᖏᑦ ᐊᒻᒪᓗ 
ᐊᑐᖃᑦᑕᖅᑕᖏᑦ ᐃᑲᔪᐃᓃᑦ ᐱᖅᖁᓯᕆᔭᐅᔪᒃᑰᖓᑎᓐᓂᐊᕐᓗᑎᒍᑦ. ᐆᒃᑑᑎᒋᓗᒍ, ᐱᓕᕆᐊᖃᖅᑎᓪᓗᑕ ᖃᑕᙳᑎᒌᑦ 
ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ, ᕿᓂᖃᑦᑕᖅᑐᒍᑦ ᐊᑐᕐᓂᐊᖅᑕᑉᑎᖕᓂᑦ ᐱᖅᖁᓯᒃᑯᑦ ᐊᑐᖅᑕᐅᖃᑦᑕᖅᑐᓂᑦ ᐃᖢᐃᓗᑕᐅᔪᒥᒃ 
ᐋᖅᕿᒃᓯᓂᐊᕐᓗᑕ ᐊᒻᒪᓗ ᓄᓇᓕᖕᒥᑦ ᐃᑲᔪᖅᑕᐅᓗᑕ. ᐃᓅᖃᑎᒌᓄᑦ ᑭᒡᒐᖅᑐᐃᓂᕐᒧᑦ ᐱᓕᕆᐊᒃᓴᑉᑎᖕᓂᑦ, ᐃᒃᐱᒍᓱᒡᕕᖃᕐᓂᖅ 
ᐊᕙᑎᒥᒃ ᒪᓕᒃᑎᑦᑎᓂᕐᒧᑦ ᒪᓕᒐᐅᔪᖅ. ᓯᕗᓪᓕᖅᐸᐅᑎᔭᐅᓂᐊᖅᑐᓂᒃ ᐱᓕᕆᐊᓂᒃ ᐋᖅᕿᒃᓱᐃᖃᑦᑕᖅᑐᒍᑦ ᐃᑲᔪᖅᑐᖅᖢᒍ 
ᐊᕙᑎ ᐊᔪᙱᓐᓂᐊᕐᓗᓂ ᐊᒻᒪᓗ ᐃᒃᐱᒍᓱᒡᕕᒋᑉᓗᒍ ᓄᓇ, ᓲᕐᓗ ᑮᓇᐅᔭᖃᖅᑎᑦᑎᓂᖅ ᐱᓕᕆᐊᒃᓴᓄᑦ ᐃᑲᔪᖅᑐᓂᒃ 
ᓄᓇᓕᖕᒥᑦ ᑲᒪᒋᔭᐅᔪᓂᒃ ᐱᓕᕆᐊᓂᑦ ᑕᐅᑐᒐᖃᖅᑐᓂᒃ ᐊᓯᐅᔨᑦᑕᐃᓕᓂᕐᒧᑦ ᐱᖅᖁᓯᒃᑯᑦ ᒪᖃᐃᓐᓂᐅᖃᑦᑕᖅᑐᓂᒃ ᐊᒻᒪᓗ 
ᐊᕙᑎᒥᑦ ᑲᒪᔭᖃᕐᓂᕐᒧᑦ.

ᖃᑕᙳᑎᒌᓂᒃ ᐃᑲᔪᖅᑕᐅᔪᖕᓇᕐᓂᖏᓐᓄᑦ ᐃᖅᖃᓇᐃᔭᖅᑎᒧᑦ ᑐᕌᖓᔪᖅ ᑕᑯᒃᓴᐅᑎᑦᑎᔪᖅ ᓄᓇᓕᖕᒥᑦ ᐊᒻᒪᓗ ᐊᑕᐅᑦᑎᒃᑯᑦ 
ᖃᓄᐃᖏᑦᑎᐊᕐᓂᖏᓐᓄᑦ ᑐᕌᖓᔪᖃᖅᑐᖅ ᐊᑐᖅᑐᓂᒃ ᓴᙱᔫᔪᒥᒃ ᐃᑲᔪᐃᔪᓂᒃ. ᓲᕐᓗ, ᓄᓇᓕᖕᒦᖓᔪᒥᒃ ᐊᖏᔪᖅᖄᖑᔪᓂᒃ 
ᐃᓕᓴᐃᓃᑦ ᐋᖅᕿᒃᓯᒪᔪᑦ ᓴᙱᒃᑎᒋᐊᕐᓂᐊᕐᓗᒋᑦ ᐱᒻᒪᕆᐅᓂᖓᑕ ᐊᑕᐅᑦᑎᒃᑯᑦ ᐱᔭᒃᓴᐅᑎᖃᕐᓂᖅ ᓱᕈᒥᒃ ᐱᕈᖅᓴᐃᓂᕐᒧᑦ ᐊᒻᒪᓗ 
ᑕᑯᒃᓴᐅᑎᓪᓗᒍ ᐱᒻᒪᕆᐅᓂᖓᑕ ᐊᑕᐅᑦᑎᒃᑯᑦ ᑲᒪᒋᔭᖃᕐᓂᕐᒥᒃ ᐊᒻᒪᓗ ᐃᑲᔪᖃᑦᑕᕐᓂᕐᒥᒃ. 

ᑕᒪᐃᓐᓄᑦ ᐃᑲᔪᐃᓂᐅᔪᖅ ᐊᒻᒪᓗ ᑐᓂᓯᔾᔪᑎᓂᖅ ᐊᑐᑦᑎᐊᖅᑐᖅ ᖃᓄᐃᖏᑦᑐᒃᑯᑦ ᓇᓗᙱᓐᓂᕐᒧᑦ ᐱᓕᕆᐊᑉᑎᖕᓄᑦ, 
ᐊᑐᖅᑕᐅᖃᑦᑕᖅᑐᓂᒃ ᐊᒻᒪᓗ ᐃᑲᔪᐃᓂᕐᒧᑦ ᐱᔨᑦᑎᕋᐅᑏᑦ ᐊᔾᔨᒌᖓᔪᒃᑯᑦ ᑐᓂᐅᖅᖃᐅᑕᐅᓂᐊᕐᓗᑎᒃ.  ᖃᐅᔨᓴᐃᖃᑦᑕᖅᑐᒍᑦ 
ᐊᒻᒪᓗ ᐋᖅᕿᒋᐊᖃᑦᑕᖅᖢᒋᑦ ᑐᕌᖓᔪᑦ ᓄᓇᓕᖕᒥᐅᑕᓗᒃᑖᑦ ᐊᔾᔨᒌᑎᒍᑦ ᑭᑐᓗᒃᑖᓄᑦ ᐱᔪᖕᓇᕐᓂᐊᕐᓗᑎᒃ ᐃᑲᔪᖅᑕᐅᔾᔪᑎᓂᒃ, 
ᐊᕙᓗᓯᒪᔪᓂᒃ ᐃᓄᐃᑦᓄᑦ ᐱᒻᒪᕆᐅᒋᔭᐅᔪᓂᒃ ᑕᒪᕐᒥᒃ ᐃᑲᔪᐃᓂᕐᓄᑦ ᐊᒻᒪᓗ ᐊᑕᐅᑦᑎᒃᑯᑦ ᐱᔭᒃᒃᓴᐅᑎᖃᕐᓂᒃᑯᑦ. 
ᐃᒃᐱᒍᓱᒃᕕᖃᕐᓂᖅ ᐊᒻᒪᓗ ᓱᓕᔫᓂᖅ ᐃᓚᒋᔭᐅᑦᑎᐊᖅᑐᖅ ᐊᔪᕈᖕᓃᖅᓴᐃᓂᑉᑎᖕᓄᑦ ᐊᒻᒪᓗ ᐱᕙᓪᓕᐊᓂᕆᔭᑉᑎᖕᓄᑦ 
ᑐᕌᖓᔪᓄᑦ ᐃᖅᖃᓇᐃᔭᖅᑎᑉᑎᖕᓄᑦ.  ᐊᑐᖅᑕᐅᖁᖃᑦᑕᖅᑕᕗᑦ ᐱᖅᖁᓯᕐᒥᒃ ᐊᔪᙱᓐᓂᖃᕐᓂᖅ ᐊᒻᒪᓗ ᐱᑦᑎᐊᕐᓂᒃᑯᑦ 
ᐊᑐᖅᑕᐅᖃᑦᑕᖅᑐᑦ, ᑲᒪᒋᔭᖃᕈᖕᓇᖅᑎᖦᖢᒋᑦ ᐃᖅᖃᓇᐃᔭᖅᑏᑦ ᐃᓗᐃᑦᑑᖓᔪᒃᑯᑦ ᐊᒻᒪᓗ ᐃᒃᐱᒍᓱᒡᕕᖃᕐᓗᑎᒃ ᐃᓄᐃᑦ 
ᐅᐱᒋᔭᐅᓂᒃᑯᑦ.  ᐊᔪᕈᖕᓃᖅᓴᐃᓂᖅ ᐃᑲᔪᖅᑐᖅ ᐱᓕᕆᖃᑎᒌᖕᓂᑉᑎᖕᓄᑦ ᖃᑕᙳᑎᒌᓄᑦ ᐱᓕᕆᐊᖑᖃᑦᑕᖅᑐᖅ 
ᐃᒃᐱᒍᓱᒡᕕᖃᑦᑎᐊᕐᓂᒃᑯᑦ ᐊᒻᒪᓗ ᓱᓕᓂᖃᕐᓂᒃᑯᑦ.

ᑭᖑᓪᓕᖅᐹᒃᑯᑦ, ᐊᖏᖃᑎᒌᒃᓯᒪᓂᖅ ᐊᒻᒪᓗ ᐱᓕᕆᖃᑎᒌᖕᓂᒃᑯᑦ ᐃᓱᒪᓕᐅᕆᓂᕐᓄᑦ ᐊᑐᑦᑎᐊᖅᑐᑦ ᐊᑐᐊᒐᑉᑎᖕᓂᑦ 
ᐱᕙᓪᓕᐊᓂᕐᒧᑦ ᐊᒻᒪᓗ ᖃᓄᐃᖏᑦᑐᒃᑯᑦ ᓇᓗᓇᙱᓐᓂᕐᖃᓂᕐᒧᑦ ᐊᑐᖅᑕᐅᔪᓄᑦ. ᐱᖃᑎᒋᖃᑦᑕᖅᑕᕗᑦ ᓄᓇᓕᖕᒥᐅᑕᐃᑦ, 
ᐃᓚᒋᔭᐅᖃᑕᐅᔪᑦ, ᐊᒻᒪᓗ ᖃᑐᙳᑎᒌᑦ ᑐᕌᖓᔪᓄᑦ ᐊᒻᒪᓗ ᐱᔨᑦᑎᕋᐅᑎᕗᑦ ᑕᑯᒃᓴᐅᑎᑦᑎᓂᐊᕐᓗᑎᒃ ᑕᒪᐃᓐᓄᑦ 
ᑕᐅᑐᒃᑕᐅᔪᓂᒃ ᐊᒻᒪᓗ ᑎᑯᓕᐊᖅᓯᒪᓗᑎᒃ ᐱᔭᐅᔭᕆᐊᓕᖕᓄᑦ ᐊᒻᒪᓗ ᐱᒻᒪᕆᐅᒋᔭᐅᔪᓄᑦ ᐃᓄᐃᑦ ᓄᓇᓕᖕᒦᑦᑐᓄᑦ. 

ᓄᓇᓕᖕᒥᑦ ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᔨᒃᑯᑦ 
ᐊᓪᓚᕝᕕᖏᑦ
ᐃᖅᖃᓇᐃᔭᖅᑎᕗᑦ ᓄᓇᓕᖕᒥᑦ ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᔨᒃᑯᑦ ᐊᓪᓚᕝᕕᖏᓐᓂᑦ ᐃᓚᐅᔪᑦ ᐃᓄᓕᕆᔩᑦ 
(CSSW), ᖃᑕᙳᑎᒌᓂᒃ ᐃᑲᔪᖅᑕᐅᔪᖕᓇᕐᓂᖏᓐᓄᑦ ᐃᖅᖃᓇᐃᔭᖅᑏᑦ (FRW), ᑐᓵᔩᑦ, ᑎᑎᕋᖅᑏᑦ, ᑲᒪᒋᔭᐅᔪᓂᒃ 
ᐃᑲᔪᖅᑐᑦ, ᐊᒻᒪᓗ ᑐᑭᒧᐊᒃᑎᑦᑎᔨᐅᔪᑦ. ᐊᒃᓱᕈᖅᖢᑎᒃ ᐱᓕᕆᖃᑦᑕᖅᑐᑦ ᑲᒪᒋᓂᐊᕐᓗᒋᑦ ᐊᑐᖅᑐᑦ ᐱᔨᑦᑎᕋᐅᑏᑦ 
ᓄᓇᕗᒻᒥᑦ, ᐊᖏᔪᒥᒃ ᐋᖅᕿᐅᒪᓂᖅ ᐊᒃᓱᕈᕐᓇᖃᑦᑕᓚᐅᖅᑐᑦ ᐃᖅᖃᓇᐃᔭᖅᑎᑖᕐᓂᐊᕐᓗᓂ ᐊᒻᒪᓗ ᐃᑲᔪᕐᓗᒋᑦ ᓄᑖᖑᔪᑦ 
ᐃᓄᓕᕆᔩᑦ. ᐊᒃᓱᕈᕐᓇᖅᑐᑦ ᐃᓚᔭᐅᓯᒪᑉᓗᑎᒃ ᐱᔾᔪᑕᐅᔪᓄᑦ ᐃᖅᖃᓇᐃᔭᖅᑎᒃᓴᓄᑦ ᐃᓂᑖᖅᑐᕐᓂᕐᒧᑦ, ᐃᖅᖃᓇᐃᔭᖅᑏᑦ 
ᐃᒡᓗᖃᖅᑎᓐᓂᐊᕐᓗᒋᑦ, ᐃᓂᖄᓂᖃᑦᑕᙱᓐᓂᖅ, ᐊᒃᑐᖅᓯᑉᓗᑎᒃ ᐱᔨᑦᑎᕋᐃᓂᕐᒧᑦ ᐋᖅᕿᐅᒪᔪᓂᒃ ᓄᓇᕗᑦ ᐃᓗᐊᓂᑦ. ᑭᓯᐊᓂ, 
ᐱᓕᕆᐊᖑᔪᑦ ᓴᙱᒃᑎᑎᕆᓂᐅᔪᑦ ᐃᖅᖃᓇᐃᔭᖅᑎᑖᖅᑐᕐᓂᕐᒧᑦ ᖃᓄᖅᑑᕆᓂᕐᓄᑦ, ᐱᐅᓯᒋᐊᖅᓯᑉᓗᑎᒃ ᐸᐸᑕᐅᓂᖏᑦ 
ᐃᖅᖃᓇᐃᔭᖅᑏᑦ ᐱᐅᓯᒋᐊᖅᑕᐅᑉᓗᑎᒃ ᐃᑲᔪᐃᓂᕐᒧᑦ ᐋᖅᕿᐅᒪᔪᖏᑦ, ᐊᒻᒪᓗ ᐊᔪᕈᖕᓃᖅᓴᐃᖃᑦᑕᖅᖢᓂ ᐃᓄᓕᕆᔩᑦ 
ᐊᔪᙱᓐᓂᖅᓴᐅᑎᓐᓂᐊᕐᓗᒋᑦ ᑎᑭᐅᑎᓂᖏᓐᓄᑦ ᐊᔾᔨᐅᖏᑦᑐᓂᒃ ᐱᔭᐅᔭᕆᐊᓕᖕᓄᑦ ᓄᓇᓕᖕᓄᑦ ᐱᔨᑦᑎᖃᑦᑕᖅᑕᖏᓐᓄᑦ. 

ᐊᒃᓱᕈᕐᓇᐅᑎᓗᐊᖑᔪᑦ ᐃᖅᖃᓇᐃᔭᖅᑎᑖᖅᑐᕐᓂᐊᕐᓗᓂ ᐃᓂᖃᓗᐊᖏᓐᓂᐅᔪᖅ ᐃᖅᖃᓇᐃᔭᖅᑎᑖᕐᓂᐊᕐᓗᓂ, 
ᐊᔪᕈᖕᓃᖅᓴᐃᓗᓂ, ᐊᒻᒪᓗ ᐃᖅᖃᓇᐃᔭᖅᑎᒋᔭᐅᖏᓐᓇᕐᓂᐊᕐᓗᑎᒃ ᐃᓄᓕᕆᔩᑦ. ᐃᖅᖃᓇᐃᔭᖅᑎᑖᖅᑐᕐᓂᖅ ᓱᑲᐃᒐᔪᒃᑐᖅ 
ᐊᒻᒪᓗ ᐊᖏᔫᑉᓗᓂ, ᐱᒋᐊᖅᑎᑕᐅᒃᑲᓐᓂᖅᖢᓂ ᐅᖓᓯᒃᑐᒦᓐᓂᖅ ᐊᒻᒪᓗ ᐊᒃᓱᕈᕐᓇᖅᑐᑦ ᐃᖅᖃᓇᐃᔭᕐᓗᓂ ᖃᓄᐃᖓᓂᐅᔪᑦ 
ᓄᓇᕗᒻᒥᑦ. ᓄᖅᖃᖓᑎᑦᑎᓃᑦ ᐊᒃᑐᖅᓯᓂᖏᑦ ᖃᑕᙳᑎᒌᑦ ᖃᓄᐃᖏᑦᑎᐊᖅᑯᓕᕆᔨᒃᑯᑦ ᐊᓪᓚᕝᕕᐅᑉ ᑎᑭᐅᑎᔪᖕᓇᕐᓂᖓᓄᑦ 
ᐊᖏᒡᓕᒋᐊᖅᓯᒪᔪᑦ ᐱᔭᐅᔪᒪᓂᖏᑦ ᐱᔨᑦᑎᕋᐅᑏᑦ ᐊᒻᒪᓗ ᑭᖑᕙᙱᓪᓗᑎᒃ ᐃᑲᔪᕐᓂᐊᕐᓗᓂ ᖃᑕᙳᑎᒌᓂᑦ. 

ᐊᓯᖓ ᑐᓗᖅᑕᕈᑕᐅᔪᖅ ᐃᒡᓗᑭᓪᓕᐅᕐᓂᖅ ᐊᒻᒪᓗ ᐊᑭᑐᓗᐊᖏᑦᑐᓂᒃ ᐃᒡᓗᖃᖅᑎᑦᑎᓂᖅ ᐃᓄᓕᕆᔨᓄᑦ. ᓈᒻᒪᒃᑐᒥᒃ 
ᐃᒡᓗᖄᓂᙱᓪᓗᓂ, ᓄᑖᓂᒃ ᐊᔪᙱᓐᓂᖃᖅᑐᓂᒃ ᐱᔪᒪᑎᑦᑎᓂᐊᕐᓗᓂ ᓄᓇᕗᒻᒥᑦ ᐊᔪᕐᓇᖅᓯᖃᑦᑕᖅᑐᖅ. ᐃᒡᓗᑭᓪᓕᐅᕐᓂᖅ 
ᐊᔪᕐᓇᖅᑎᑦᑎᑐᐃᓐᓇᙱᑦᑐᖅ ᐃᖅᖃᓇᐃᔭᖅᑎᑖᖅᑐᕐᓂᕐᒧᑦ ᐱᓕᕆᐊᖑᔪᓂᑦ ᑭᓯᐊᓂ ᐊᒃᑐᖅᓯᖕᒥᔪᖅ ᐊᔪᙱᓐᓂᖏᓐᓂᒃ ᐊᒻᒪᓗ 
ᖃᓄᐃᓐᓂᖏᓐᓄᑦ ᑕᐃᒪᐅᔪᑦ ᐃᖅᖃᓇᐃᔭᖅᑎᓄᑦ, ᐃᒡᓗᕐᔪᐊᖄᓂᙱᑦᑐᖕᓇᖅᖢᑎᒃ, ᑕᐃᒪᓐᓇᐃᑦᑑᑉᓗᑎᒃ ᐱᔾᔪᔾᔨᔭᓗᒃᑖᕐᓚᕗᑦ. 
ᐃᓚᒋᔭᐅᔪᖅ, ᐊᓪᓚᕝᕕᖕᓄᑦ ᐃᓂᖄᓂᙱᓐᓂᖅ ᓄᓇᓕᖕᓂᑦ ᐱᒋᐊᖅᑎᑦᑎᓯᒪᔪᖅ ᖃᓄᐃᖓᓂᐅᔪᒧᑦ. ᐃᓂᑭᓪᓕᐅᖅᑐᑦ ᐊᒻᒪᓗ 
ᐱᖁᑎᖄᓂᙱᑦᑐᑦ ᐊᓪᓚᕝᕖᑦ ᓄᖅᖃᖓᑎᑦᑎᖃᑦᑕᖅᑐᑦ ᐃᖅᖃᓇᐃᔭᖅᑏᑦ ᐱᓕᕆᑦᑎᐊᕈᖕᓇᕐᓂᖏᓐᓂᑦ ᐊᒻᒪᓗ ᐊᒃᑐᖅᓯᑉᓗᓂ 
ᐱᓕᕆᐊᖃᕐᓂᐊᕐᓗᑎᒃ ᖁᑦᑎᒃᑑᖓᔪᒃᑯᑦ ᐱᔨᑦᑎᕋᐅᑎᓂᑦ ᖃᑕᙳᑎᒌᓄᑦ.

ᐅᑭᐅᖅ ᖃᐅᔨᓚᐅᕐᒥᔪᒍᑦ ᐊᖏᔪᒥᒃ ᕿᒥᕐᕈᓂᕐᒥᒃ ᐃᖅᖃᓇᐃᔭᖅᑎᓄᑦ ᐋᖅᕿᐅᒪᔪᒥᒃ ᐊᒻᒪᓗ ᐱᔨᑦᑎᕋᐃᓂᕐᒥᒃ ᓄᓇᕗᑦ 
ᐃᓗᐊᓂᑦ, ᑕᑯᒃᓴᐅᑎᑦᑎᑉᓗᓂ ᐋᖅᕿᐅᒪᓂᕐᒧᑦ ᐱᔾᔪᑕᐅᔪᓂᒃ. ᕿᒥᕐᕈᓃᑦ ᖃᐅᔨᑎᑦᑎᓚᐅᖅᑐᖅ ᒫᓐᓇ ᐃᖅᖃᓇᐃᔭᖅᑎᓄᑦ 
ᐋᖅᕿᐅᒪᔪᖅ ᑎᑯᓕᐊᓗᒃᑖᖅᓯᒪᙱᑐᐃᓐᓇᕆᐊᖃᖅᑐᖅ ᐱᔭᐅᔪᒪᔪᓄᑦ ᓄᓇᓕᖕᓄᑦ ᐱᔨᑦᑎᖅᑕᖏᓐᓄᑦ. ᐋᖅᕿᐅᒪᔪᖅ 
ᐱᑕᖃᙱᒐᔪᒃᑐᖅ ᖃᖓᒃᑯᑐᐃᓐᓇᐅᔪᒥᒃ ᐊᒻᒪᓗ ᐊᑐᖅᑕᐅᖃᑦᑕᖅᑐᓂᒃ ᐊᑐᕐᓂᐊᕐᓗᒋᑦ ᐊᓯᐊᙳᖅᐸᓪᓕᐊᔪᑦ ᐱᔭᐅᔪᒪᔪᑦ 
ᐊᒻᒪᓗ ᐊᒥᓱᙳᖅᐸᓪᓕᐊᔪᑦ ᐱᔨᑦᑎᕋᑏᑦ ᐱᔭᐅᔪᒪᔪᑦ. ᕿᒥᕐᕈᓃᑦ ᖃᐅᔨᓚᐅᖅᑐᑦ ᐱᐅᓯᒋᐊᕆᐊᖃᖅᑐᓂᑦ, ᐃᓚᐅᑉᓗᑎᒃ 
ᐱᑕᖃᕆᐊᖃᕐᓂᖓ ᐱᑦᑕᐅᓂᖅᓴᒃᑯᑦ ᑎᑯᓕᐊᖅᓯᒪᓂᖏᑦ ᐊᓪᓚᕝᕕᐅᔪᑦ, ᑐᑭᓯᓇᕐᓂᖅᓴᐅᓗᒋᑦ ᐃᖅᖃᓇᐃᔮᖏᑦ ᐊᒻᒪᓗ 
ᐱᔭᒃᓴᐅᑎᒋᔭᐅᔪᑦ, ᐊᒻᒪᓗ ᐱᐅᓯᒋᐊᕐᓗᒋᑦ ᐃᑲᔪᐃᓂᕐᒧᑦ ᐋᖅᕿᐅᒪᔪᑦ ᐃᖅᖃᓇᐃᔭᖅᑎᓄᑦ. 

ᐊᒃᓱᕈᖅᖢᑎᒃ ᐱᓕᕆᖃᑦᑕᖅᓯᒪᒐᓗᐊᖅᑎᓪᓗᒋᑦ ᐊᒻᒪᓗ ᐱᓕᕆᖃᑎᒌᖕᓂᖃᐃᓐᓇᖅᖢᑎᒃ ᒐᕙᒪᒃᑯᓐᓂᙶᖅᑐᓂᑦ 
ᑲᒪᒋᓂᐊᕐᓗᒋᑦ ᐊᒃᓱᕈᕐᓇᐅᑏᑦ, ᐱᕙᓪᓕᐊᓂᖅ ᐊᑕᐅᑦᑎᒃᑰᕐᓂᖃᙱᑦᑐᑦ ᐊᒥᓱᙳᖅᐸᓪᓕᐊᔪᓄᑦ ᐱᔭᐅᔪᒪᔪᓄᑦ. 
ᐱᑕᖄᓂᙱᓐᓂᐅᔪᑦ ᐊᑯᓐᓂᖏᓐᓂᑦ ᒪᓂᒪᔪᑦ ᐊᑐᖅᑕᐅᔪᖕᓇᖅᑐᑦ ᐊᒻᒪᓗ ᐱᔭᐅᔪᒪᔪᑦ ᖃᑕᙳᑎᒌᑦ ᖃᓄᐃᖏᑦᑎᐊᕐᓂᖏᓐᓄᑦ 
ᐱᔨᑦᑎᕋᐅᑏᑦ ᐊᖏᒡᓕᕙᓪᓕᐊᖏᓐᓇᖅᑐᑦ, ᑕᑯᑎᑦᑎᑉᓗᓂ ᐱᔭᐅᔭᕆᐊᖃᑦᑎᐊᖅᑐᓂᒃ ᐃᓗᐃᑦᑑᖓᓂᖅᓴᐅᔪᓂᒃ ᐊᒻᒪᓗ 
ᐱᒋᐊᓪᓚᒃᓯᒪᔪᓂᒃ ᐋᖅᕿᒃᓯᓂᕐᓂᑦ.

ᐊᕐᕌᓂᐅᓚᐅᖅᑐᖅ ᐱᓕᕆᐊᖃᑦᑎᐊᖅᓯᒪᔪᒍᑦ ᐃᖅᖃᓇᐃᔭᖅᑎᓄᑦ ᐃᓂᒋᔭᐅᔪᓂᒃ ᐃᓐᓄᒃᑕᐅᓯᒪᙱᑦᑐᓂᑦ, ᑕᐅᑐᒐᖃᓗᐊᖅᖢᑕ 
ᓄᓇᓕᖕᓂᑦ ᐱᔭᕆᐊᖃᕐᓂᖅᓴᐅᔪᓂᒃ ᓄᓇᓕᖕᒥᑦ ᐃᓄᓕᕆᔨᓂᑦ ᐊᒻᒪᓗ ᖃᑕᙳᑎᒌᓂᑦ ᐃᑲᔪᐃᓂᕐᒧᑦ ᐃᖅᖃᓇᐃᔭᖅᑎᓂᑦ. 

ᖁᑦᑎᒃᑑᖓᔪᓂᒃ ᐱᑦᑕᐅᔪᓂᒃ ᐱᔨᑦᑎᕋᐅᑎᖃᕐᓂᐊᕐᓗᑕ, ᐃᖅᖃᓇᐃᔭᖅᑎᓗᒃᑖᑦ ᐃᖅᖃᓇᐃᔭᖅᑎᑖᕋᖓᑕ 
ᖃᐅᔨᑎᑕᐅᑦᑎᐊᖃᑦᑕᓕᖅᑐᑦ. ᐃᓚᐅᔪᑦ ᐊᔪᕈᖕᓃᖅᓴᖅᑕᐅᔭᕆᐊᖃᕐᓂᖏᑦ ᐊᑐᖅᑕᐊᔪᑦ ᐊᒻᒪᓗ ᐊᑐᖅᑕᐅᔪᒃᓴᓄᑦ 
ᒪᓕᖃᑦᑕᖅᑕᕗᑦ ᐊᒻᒪᓗ ᑕᒪᓗᒃᑖᕐᒥᑦ ᑕᑯᑎᑕᐅᑉᓗᑎᒃ ᐱᖅᖁᓯᕆᔭᐅᔪᒃᑯᑦ ᖃᓄᐃᖏᑦᑐᓂᒃ ᑐᕌᖓᔪᓂᑦ ᐊᒻᒪᓗ 
ᐱᔨᑦᑎᕋᐅᑎᓂᑦ. 

2023-2024-ᒥᑦ, 
78-ᓗᐊᖑᓚᐅᖅᑐᑦ 
ᓯᕗᓪᓕᐅᑉᓗᑎᒃ 
ᑲᒪᒋᐊᖃᑦᑕᖅᑐᑦ 
ᐃᖅᖃᓇᐃᔭᖅᑏᑦ 
ᐃᑲᔪᖃᑦᑕᖅᑐᑦ ᓱᕈᓯᕐᓂᑦ, 
ᒪᒃᑯᒃᑐᓂᑦ, ᐊᒻᒪᓗ 
ᖃᑕᙳᑎᒌᓂᑦ ᖃᑕᙳᑎᒌᑦ 
ᖃᓄᐃᖏᑦᑎᐊᓂᖏᑦ-ᑯᑎᒍᑦ 
ᓄᓇᓕᖕᓂᑦ ᓄᓇᕗᒻᒥᑦ.

ᓄᓇᕗᒻᒥᑦ ᓱᕈᓯᓄᑦ ᐊᒻᒪᓗ ᖃᑕᙳᑎᒌᓄᑦ 
ᐱᔨᑦᑎᕋᐅᑏᑦ

ᐃᓚᒋᔭᐅᔪᖅ 1



ᓱᕈᓯᓄᑦ ᐊᒻᒪᓗ ᖃᑕᙳᑎᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᖅ
ᐱᒋᐊᕐᕕᒋᔭᖓ ᓱᕈᓯᓄᑦ ᐊᒻᒪᓗ ᖃᑕᙳᑎᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᐅᑉ (CFSA) ᓄᓇᕗᒻᒥᑦ ᐅᑎᕐᕕᒋᔭᐅᔪᖕᓇᖅᑐᖅ 
ᐱᒋᐊᓚᐅᖅᓯᒪᓂᖓᓂᑦ ᐊᖏᓂᖅᓴᐅᔪᒨᖓᑉᓗᓂ ᓄᓇᑦᑎᐊᕐᒥᑦ. ᐋᖅᕿᒃᓱᖅᑕᐅᖅᖃᐅᑕᐅᓚᐅᖅᓯᒪᔪᖅ ᒥᐊᓂᕆᓂᐊᕐᓗᒋᑦ 
ᖃᓄᐃᖏᑦᑎᐊᕐᓂᖏᑦ ᓱᕈᓲᑦ ᐊᒻᒪᓗ ᖃᑕᙳᑎᖏᑦ ᓄᓇᑦᑎᐊᕐᒥᑦ, ᐱᖁᔭᖅ ᖃᑉᓰᖅᑕᖅᑕᐅᑉᓗᓂ ᐊᓯᐊᙳᖅᑎᖅᑕᐅᓯᒪᔪᖅ 
ᐊᑐᓕᕐᓂᐊᕐᓗᒋᑦ ᐊᔾᔨᐅᖏᑦᑑᔪᑦ ᐱᖅᖁᓯᕐᒧᑦ ᐱᒻᒪᕆᐅᒋᔭᐅᔪᑦ ᐊᒻᒪᓗ ᐃᓅᖃᑎᒌᑦ ᖃᓄᐃᖓᓂᕆᔭᖏᓐᓄᑦ ᐃᓄᐃᑦ 
ᓄᓇᓕᖏᓐᓂᑦ ᓄᓇᕗᙳᓚᐅᖅᑎᓪᓗᒍ ᐊᑉᓯᒪᓗᓂ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔫᓂᐊᓕᕐᓗᓂ ᑎᕆᒡᓗᐃᑦ 1, 1999-ᒥᑦ. 
ᓄᓇᕗᙳᕐᒪᑦ, ᐱᖁᔭᖅ ᐊᒥᓱᐃᖅᖢᓂ ᐋᖅᕿᒋᐊᖅᑕᐅᖃᑦᑕᖅᓯᒪᓕᖅᑐᖅ ᑎᑯᓕᐊᖅᓯᒪᑎᓐᓂᐊᕐᓗᒋᑦ ᐃᓗᐊᓃᑦᑐᑦ ᐃᓚᖏᓐᓄᑦ 
ᐱᔭᐅᔭᕆᐊᓕᖕᓄᑦ ᐊᒻᒪᓗ ᓱᓕᓂᕆᔭᖏᓐᓄᑦ ᐃᓄᐃᑦ ᐃᓅᖃᑎᒌᓄᑦ ᓄᓇᕗᒻᒥᑦ.

ᐊᑐᓕᖅᑎᑕᐅᓚᐅᖅᑐᖅ ᐃᑲᔪᕐᓂᐊᕐᓗᒋᑦ ᐱᔪᖕᓇᐅᑎᖏᑦ ᐊᒻᒪᓗ ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ, ᐱᖁᔭᕐᒦᑦᑐᑦ 
ᒪᓕᒐᐃᑦ ᖃᓄᐃᓕᐅᕈᑎᖃᕆᐊᕐᓂᐊᕐᓗᓂ, ᐃᑲᔪᕐᓂᐊᕐᓗᓂ, ᐊᒻᒪᓗ ᐱᔨᑦᑎᕋᐃᓗᓂ ᐋᖅᕿᒃᓯᒪᔪᓂᒃ ᐊᔾᔨᐅᖏᑦᑐᓄᑦ 
ᐱᔭᐅᔭᕆᐊᓕᖕᓄᑦ ᐊᒃᑐᖅᑕᐅᓯᒪᔪᖕᓇᖅᑐᓄᑦ ᓱᕈᓯᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᒻᒥᑦ.  ᐋᖅᕿᒃᓯᔪᖅ ᐱᓕᕆᐊᖑᓂᐊᖅᑐᓂᒃ 
ᖃᐅᔨᓂᐊᕐᓗᒋᑦ ᐊᒻᒪᓗ ᐱᓕᕆᐊᕆᓗᒋᑦ ᖃᓄᐃᖓᓂᐅᔪᑦ ᓱᕈᓯᕐᒧᑦ ᐅᕝᕙᓘᓐᓃᑦ ᒪᒃᑯᒃᑐᒧᑦ ᐅᓗᕆᐊᓇᕐᓂᒦᑎᑦᑎᔪᖕᓇᖅᑐᓂᒃ 
ᐋᓐᓂᖅᑕᐅᓂᐊᕐᓂᖏᓐᓄᑦ ᐅᕝᕙᓘᓐᓃᑦ ᐃᓱᒪᒋᔭᐅᖏᓐᓂᖏᓐᓄᑦ, ᓴᙱᒃᑎᑎᕆᔪᖅ ᐱᔪᖕᓇᖅᑎᑕᐅᔪᓂᒃ ᐃᓄᖕᓂᑦ ᒪᓕᒃᖢᒋᑦ 
ᒪᓕᒐᐃᑦ ᐱᖁᔭᕐᒦᑦᑐᑦ ᐱᒋᐊᕐᓂᐊᕐᓗᑎᒃ ᐱᔭᕆᐊᖃᕌᖓᑕ ᒥᐊᓂᕆᓂᐊᕐᓗᒋᑦ ᓱᕈᓰᑦ ᖃᓄᐃᖏᑦᑎᐊᕐᓂᖏᑦ. ᐊᒻᒪᓗᒃᑲᓐᓂᖅ, 
ᐱᖁᔭᕐᒥᑦ ᐅᖃᖅᓯᒪᒃᑲᓐᓂᖅᑐᖅ ᐱᒻᒪᕆᐅᓂᖓᑕ ᐃᑲᔪᖅᑕᐅᓂᐊᕐᓂᖏᑦ ᖃᑕᙳᑎᒌᑦ ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ, 
ᓴᖅᕿᔮᖅᑎᑦᑎᓗᓂ ᐃᑲᔫᑎᓂᒃ, ᐅᖃᓪᓚᐅᑎᔭᐅᖃᑦᑕᕐᓂᖏᓐᓂᑦ, ᐊᖏᔪᖄᖑᔪᓄᑦ ᑐᕌᖓᔪᓂᒃ ᐊᒻᒪᓗ ᐃᑲᔪᖅᑕᐅᓗᑎᒃ 
ᓴᙱᒃᑎᒋᐊᖅᓯᓂᐊᕐᓗᓂ ᖃᑕᙳᑎᒌᓂᑦ ᐊᒃᑐᐊᔾᔪᑎᓂᕆᔭᖏᑦ ᐊᒻᒪᓗ ᐃᑲᔪᖅᑐᐃᓗᓂ ᖃᑕᙳᑎᒌᑦ ᖃᓄᐃᖏᑦᑎᐊᕐᓂᖏᓐᓄᑦ. 

ᐱᒻᒪᕆᐅᔪᖅ ᐊᑐᖅᑕᖏᓐᓄᑦ ᐃᓕᑕᕆᓗᒍ ᐱᖅᖁᓯᑐᖃᒃᑯᑦ ᓄᓇᖓ ᓄᓇᕗᑦ, ᐱᖁᔭᖅ ᑕᑯᒃᓴᐅᑎᑦᑎᑉᓗᓂ ᐱᒻᒪᕆᐅᓂᖓᑕ 
ᐱᖅᖁᓯᕆᔭᐅᔪᒧᑦ ᓈᒻᒪᒃᑑᓗᓂ ᐊᑐᖅᑕᐅᔪᑦ ᓱᕈᓯᐅᑉ ᖃᓄᐃᖏᑦᑎᐊᕐᓂᖓᓄᑦ ᐱᓕᕆᐊᖃᕆᐊᕐᓂᐅᔪᑦ. ᐃᓕᑕᖅᓯᔪᖅ 
ᐱᒻᒪᕆᐅᓂᖓᑕ ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᐅᔪᑦ ᐊᒻᒪᓗ ᓄᓇᓕᒃ ᐃᓚᐅᖃᑕᐅᓂᖓ ᑲᒪᔭᖃᕐᓂᕐᒧᑦ ᐊᒻᒪᓗ 
ᐱᕈᖅᓴᖅᑕᐅᓂᖏᓐᓄᑦ ᓱᕈᓰᑦ, ᐅᖃᖅᓯᒪᓂᖓᑐᑦ ᐃᓚᒋᔭᐅᔪᖅ 2-ᒥᑦ ᐱᖁᔭᕐᒥᑦ. ᐃᓚᒋᔭᐅᑉᓗᓂ, ᐱᖁᔭᕐᒦᑦᑐᑦ ᐊᕙᓗᓯᒪᔪᓂᒃ 
ᐱᔨᑦᑎᕋᐅᑎᓂᑦ ᐋᖅᕿᒃᓱᖅᓯᒪᑉᓗᑎᒃ ᐊᔾᔨᐅᖏᑦᑐᑦ ᐱᔭᐅᔭᕆᐊᓕᖏᓄᑦ ᓱᕈᓯᓄᑦ ᐊᒻᒪᓗ ᖃᑕᙳᑎᖏᓐᓄᑦ ᐊᒻᒪᓗ 
ᒪᒃᑯᒃᑐᐃᑦ ᐃᓐᓇᕈᖅᐸᓪᓕᐊᑎᓪᓗᒋᑦ, ᑎᑎᕋᖅᓯᒪᔪᑦ ᐱᓕᕆᐊᖑᓂᐊᖅᑐᑦ ᐃᑲᔪᖅᑕᐅᓂᐊᕐᓗᑎᒃ ᐃᓕᓐᓂᐊᕐᓂᕐᒧᑦ, 
ᑮᓇᐅᔭᓄᑦ, ᐃᒡᓗᕐᔪᐊᓄᑦ, ᐅᖃᓪᓚᒡᕕᐅᖃᑦᑕᕐᓂᒃᑯᑦ, ᐊᒻᒪᓗ ᐱᓕᕆᐊᒃᓴᓄᑦ ᑐᕌᒐᕆᔭᐅᔪᖅ ᐱᒋᐊᖅᑎᓐᓂᐊᕐᓗᒋᑦ ᒫᓐᓇᐅᔪᖅ 
ᓴᙱᓂᕆᔭᖏᓐᓂᑦ. ᐊᖏᔪᖅᖄᑉ ᐊᕐᕌᒍᑕᒫᖅᓯᐅᑎ ᐅᓂᑉᑳᖓ ᐱᔭᕆᐊᖃᕐᓂᐅᔪᖅ ᒪᓕᒃᖢᒍ ᐃᓚᒋᔭᐅᔪᖅ 42 ᓱᕈᓯᓄᑦ ᐊᒻᒪᓗ 
ᖃᑕᙳᑎᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᕐᒥᑦ. ᐱᔾᔪᑎᖃᖅᑐᖅ ᐱᔨᑦᑎᕋᐅᑎᐅᔪᓂᒃ ᓱᕈᓯᓄᑦ ᐊᒻᒪᓗ ᖃᑕᙳᑎᒌᓄᑦ ᒪᓕᒃᖢᒍ ᐱᖁᔭᖅ 
ᐊᓯᖏᓪᓗ ᐱᔨᑦᑎᕋᐅᑎᐅᔪᑦ ᐊᒻᒪᓗ ᐱᓕᕆᐊᒃᓴᐃᑦ ᐃᑲᔪᕐᓂᐊᕐᓗᒋᑦ ᖃᑕᙳᑎᒌᑦ ᐊᒻᒪᓗ ᓄᓇᓖᑦ ᓄᓇᕗᓗᒃᑖᒥᑦ.

ᑲᔪᓯᑎᑕᐅᓂᖏᑦ ᐃᑲᔪᐃᓃᑦ ᐊᒻᒪᓗ ᐱᔨᑦᑎᕋᐅᑏᑦ ᓱᕈᓯᓄᑦ, 
ᒪᒃᑯᒃᑐᓄᑦ ᐊᒻᒪᓗ ᖃᑕᙳᑎᒌᓄᑦ
ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ ᑲᒪᖃᑦᑕᖅᑐᑦ ᓱᕈᓰᑦ ᑲᒪᔭᐅᓂᖏᓐᓄᑦ ᐱᔨᑦᑎᕋᐅᑎᓂᒃ ᖃᑕᙳᑎᒌᑦ 
ᖃᓄᐃᖏᑦᑎᐊᖅᑐᓕᕆᔨᒃᑯᑎᒍᑦ, ᐱᓕᕆᐊᖃᓲᑦ ᒪᓕᒃᖢᒋᑦ ᓱᕈᓯᓄᑦ ᐊᒻᒪᓗ ᖃᑕᙳᑎᒌᓄᑦ ᐱᔨᑦᑎᕋᐅᑎᓄᑦ 
ᐱᖁᔭᖅ. ᐱᖁᔭᖅ ᐊᕙᓗᓯᒪᔪᖅ ᐊᔾᔨᒌᙱᑦᑑᑎᓂᒃ ᐱᔨᑦᑎᕋᐅᑎᓂᑦ, ᐱᑕᖃᖅᑕᐃᓕᑎᑦᑎᓂᕐᒧᑦ ᐱᓕᕆᐊᖑᔪᑦ 
ᒥᐊᓂᖅᓯᓂᕐᒧᑦ ᐃᑲᔪᕈᑎᓄᑦ.

ᐱᑕᖃᖅᑕᐃᓕᑎᑦᑎᓂᕐᒧᑦ ᐊᒻᒪᓗ ᒥᐊᓂᖅᓯᓂᕐᒧᑦ ᐱᔨᑦᑎᕋᐅᑏᑦ

ᐱᑕᖃᖅᑕᐃᓕᑎᑦᑎᓂᕐᒧᑦ ᐱᔨᑦᑎᕋᐅᑏᑦ

ᐱᓕᕆᖃᑎᒋᑉᓗᒋᑦ ᒪᒃᑯᒃᑐᐃᑦ, ᖃᑕᙳᑎᒌᑦ, ᐅᕝᕙᓘᓐᓃᑦ 
ᓄᑕᕋᒃᓴᖃᖅᑐᑦ ᐊᖏᔪᖅᖄᖑᔪᑦ, ᓄᓇᓕᖕᒥᑦ ᐃᓄᓕᕆᔩᑦ 
(CSSW) ᐊᒻᒪᓗ ᖃᑕᙳᑎᒌᓂᒃ ᐃᑲᔪᖅᑕᐅᔪᖕᓇᕐᓂᖏᓐᓄᑦ 
ᐃᖅᖃᓇᐃᔭᖅᑏᑦ (FRW) ᐱᓕᕆᖃᑦᑕᖅᑐᑦ ᖃᐅᔨᓂᐊᕐᓗᑎᒃ 
ᐊᒻᒪᓗ ᐊᑐᓕᖅᑎᓪᓗᒋᑦ ᐃᑲᔪᐃᓂᕐᒧᑦ ᐋᖅᕿᐅᒪᔪᓂᒃ 
ᐋᖅᕿᒃᑕᐅᓯᒪᔪᑦ ᐱᔭᐅᔭᕆᐊᓕᖏᓐᓄᑦ. ᑐᕌᒐᕆᔭᐅᓗᐊᖅᑐᖅ 
ᐱᑕᖃᖅᑕᐃᓕᑎᑦᑎᓂᕐᒧᑦ ᐱᔨᑦᑎᕋᐅᑎᓄᑦ 
ᓴᙱᒃᑎᒋᐊᒃᑲᓐᓂᕐᓂᐊᕐᓗᒋᑦ ᒪᒃᑯᒃᑐᐃᑦ ᐊᒻᒪᓗ ᖃᑕᙳᑎᒌᑦ, 
ᐱᓯᒪᑎᓐᓂᐊᕐᓗᒋᑦ ᖃᑕᙳᑎᒌᑦ ᐊᒃᑐᐊᓂᖃᖃᑎᒌᖕᓂᖏᑦ.

ᐱᔨᑦᑎᕋᐅᑏᑦ ᐊᕙᓗᓯᒪᔪᑦ ᐊᒃᑐᐊᓂᐅᔪᓂᒃ ᓯᓚᑖᓂᑦ 
ᐱᔨᑦᑎᕋᐃᖃᑦᑕᖅᑐᓄᑦ, ᐃᓚᐅᖃᑕᐅᓂᖏᑦ 
ᖃᓄᐃᖏᑦᑎᐊᕐᓂᕐᒧᑦ ᑐᕌᖓᔪᓄᑦ, ᐅᕝᕙᓘᓐᓃᑦ 
ᐃᓚᐅᓂᐊᕐᓗᑎᒃ ᖃᓄᐃᓕᐅᖅᑎᑕᐅᓂᐅᔪᓄᑦ 
ᑕᒪᐃᓐᓄᑦ ᖃᑕᙳᑎᒌᑦ ᖃᓄᐃᖏᑦᑎᐊᕐᓂᐊᕐᓂᖏᓐᓄᑦ. 
ᐃᓚᐅᖃᑕᐅᑎᑦᑎᓂᓗᒃᑖᒥᑦ, ᓄᓇᓕᖕᒥᑦ ᐃᓄᓕᕆᔩᑦ 
(CSSW) ᐊᑐᖃᑦᑕᖅᑐᑦ ᐃᓗᐃᑦᑑᖓᔪᒃᑯᑦ ᐊᑐᖅᑕᐅᔪᒥᒃ, 
ᖃᐅᔨᓂᐊᕐᓗᒋᑦ ᐃᑲᔪᕆᐊᕈᖕᓇᕐᓂᖏᓐᓄᑦ ᐱᑕᖃᖅᑎᑦᑎᔪᓂᒃ 
ᐅᑎᒃᑲᓐᓂᕈᖕᓇᕐᓂᖏᓐᓄᑦ ᐊᒻᒪᓗ ᓴᙱᓂᕆᔭᐅᔪᓂᒃ ᐃᓄᖕᓄᑦ 
ᐊᒻᒪᓗ ᖃᑕᙳᑎᒌᓄᑦ.

ᐆᒃᑑᑎᐅᔪᑦ ᑐᒃᓯᕋᐅᑕᐅᔪᓂᑦ ᐃᓚᐅᔪᑦ ᑭᓯᐊᓂ 
ᑭᒡᓕᒋᔭᐅᖏᑦᑐᑦ ᐃᒡᓗᑖᕐᓂᕐᒧᑦ ᑭᒡᒐᖅᑐᖅᑕᐅᓂᖏᑦ, 
ᐃᑲᔪᖅᑐᐃᔪᒥᒃ ᑎᑎᖅᖃᒥᒃ ᐃᓄᐃᑦ ᓱᕈᓯᒧᑦ ᓯᕗᓪᓕᖅᐹᖅ 
ᐱᓕᕆᐊᒃᓴᒧᑦ ᑐᒃᓯᕋᐅᓯᐅᕈᑎᓂᑦ ᐊᒻᒪᓗ ᓂᕿᖃᖅᑎᑦᑎᓂᕐᒥᒃ.

ᒥᐊᓂᖅᓯᓂᕐᒧᑦ ᐱᔨᑦᑎᕋᐅᑏᑦ1 

ᐱᓕᕆᐊᖑᔪᖅ ᐊᑐᖅᑐᓄᑦ ᒪᓕᒐᕐᒥᑦ ᓱᕈᓯᐅᑉ 
ᐱᔪᖕᓇᐅᑎᖃᕐᓂᖓ ᐊᑦᑕᕐᓇᖅᑐᒦᓐᓂᐊᖏᓪᓗᓂ ᐊᒻᒪᓗ 
ᐱᕈᖅᐸᓪᓕᐊᑎᑦᑎᓂᕐᒧᑦ ᐊᕙᑎᖃᕐᓗᓂ, ᒥᐊᓂᖅᓯᓂᕐᒧᑦ 
ᐱᔨᑦᑎᕋᐅᑏᑦ ᐊᑐᑦᑎᐊᖅᑐᑦ ᒥᐊᓂᕆᔭᐅᓂᐊᕐᓗᑎᒃ ᓱᕈᓰᑦ 
ᐊᒻᒪᓗ ᒪᒃᑯᒃᑐᐃᑦ ᐱᑦᑎᐊᖅᑕᐅᖏᓐᓂᕐᒥᑦ, ᐋᓐᓂᖅᑕᐅᓂᕐᒥᑦ, 
ᐊᒻᒪᓗ ᐃᓱᒪᒋᔭᐅᖏᓐᓂᕐᒥᑦ. ᐱᓯᒪᔪᓂᒃ ᐃᓱᒫᓘᑎᖃᓕᖅᑎᑦᑎᔪᓂᒃ 
ᐱᑦᑎᐊᖅᑕᐅᖏᑦᑐᓄᑦ, ᐃᓄᐃᑦ ᐅᖃᕆᐊᖃᖅᑎᑕᐅᔪᑦ 
ᓄᓇᓕᖕᒥᑦ ᐃᓄᓕᕆᔨᓄᑦ (CSSW) ᐅᕝᕙᓘᓐᓃᑦ 
ᓄᓇᓕᖕᒥᑦ ᐳᑭᖅᑕᓕᖕᓄᑦ.

ᑕᐃᒪᓐᓇᐃᑦᑐᓂᒃ ᐅᖃᐅᓯᐅᔪᓂᒃ ᐱᒍᑎᒃ, ᓄᓇᓕᖕᒥᑦ ᐃᓄᓕᕆᔩᑦ 
(CSSW) ᖃᐅᔨᓴᐃᖃᑦᑕᖅᑐᑦ ᐱᔾᔪᑕᐅᔪᒥᒃ ᖃᐅᔨᓂᐊᕐᓗᑎᒃ 
ᖃᓄᐃᓕᐅᒃᑲᓐᓂᕆᐊᖃᕐᒪᖔᑕ ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ 
ᓱᕈᓰᑦ ᒪᒃᑯᒃᑐᐃᓪᓗ ᐃᓚᐅᔪᑦ. ᑭᖑᓂᐊᒍᑦ ᐱᓕᕆᖃᑎᒌᖕᓂᖏᓐᓂᑦ 
ᐃᓚᐅᔪᖕᓇᖅᑐᑦ ᐅᖃᖃᑎᒌᖕᓃᑦ ᐃᓚᐅᔪᓂᑦ, ᐃᓚᐅᑉᓗᑎᒃ 
ᓱᕈᓰᑦ, ᒪᒃᑯᒃᑐᐃᑦ, ᐊᖏᔪᖅᖄᕆᔭᐅᔪᑦ, ᐊᓯᖏᓪᓗ 
ᐃᓚᐅᖃᑕᐅᔪᑦ, ᖃᐅᔨᒃᑲᓐᓂᕐᓂᐊᕐᓗᑎᒃ ᖃᑕᙳᑎᒌᑦ 
ᖃᓄᐃᓐᓂᕆᔭᖏᓐᓄᑦ. ᖃᑕᙳᑎᒌᑦ ᑐᓂᔭᐅᔪᖕᓇᖅᑐᑦ 
ᐱᑕᖃᖅᑕᐃᓕᑎᑦᑎᔪᓂᒃ ᐃᑲᔪᖃᑦᑕᖅᑐᓂᒃ 
ᐅᕝᕙᓘᓐᓃᑦ ᒥᐊᓂᕆᔭᐅᔭᕆᐊᖃᕐᓗᑎᒃ ᐱᓕᕆᐊᖑᔪᓂᑦ 
ᐊᖏᓗᐊᖏᒋᐊᖅᑎᓐᓂᐊᕐᓗᒋᑦ ᐅᓗᕆᐊᓇᕐᓂᐅᔪᑦ ᐊᒻᒪᓗ 
ᐱᐅᓯᒋᐊᕐᓗᒋᑦ ᖃᓄᐃᖏᑦᑎᐊᕐᓂᖏᑦ.

1 �ᑕᑯᓗᒍ ᐃᓚᒋᔭᐅᔪᖅ 2: ᒥᐊᓂᕆᔭᐅᓂᖏᑦ ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ 
ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᓂᐊᕐᓗᑎᑦ

ᐱᑕᖃᖅᑕᐃᓕᑎᑦᑎᓂᕐᒧᑦ ᐱᔨᑦᑎᕋᐅᑏᑦ

ᐃᖕᒥᖕᓂᑦ ᐱᔪᒪᔪᓄᑦ ᐱᔨᑦᑎᕋᐅᑎᓂᑦ ᐊᖏᖃᑎᒌᒍᑏᑦ 
(VSA): ᐊᖏᖃᑎᒌᒍᑎ ᐊᖏᔪᖅᖄᕆᔭᐅᔪᓄᑦ ᐊᒻᒪᓗ 
ᓱᕈᓯᓄᑦ ᓄᑕᕋᓛᒥᑦ 0-ᒥᑦ 15-ᓄᑦ ᐅᑭᐅᓕᖕᓄᑦ 
ᒥᐊᓂᕆᔭᐅᓂᖃᕆᐊᖃᙱᑦᑐᓄᑦ ᑭᓯᐊᓂ 
ᓱᓇᒧᒃᑭᐊᖅ ᐃᑲᔪᖅᑕᐅᔭᕆᐊᖃᖅᖢᑎᒃ.

ᐃᑲᔪᐃᓂᕐᒧᑦ ᐱᔨᑦᑎᕋᐅᑎᓄᑦ ᐊᖏᖃᑎᒌᒍᑏᑦ (SSA): 
ᐊᖏᖃᑎᒌᒍᑎᐅᔪᖅ ᒪᒃᑯᒃᑐᓄᑦ ᐅᑭᐅᓕᖕᓄᑦ 16-ᓂᑦ 18-ᓄᑦ 
ᐊᑦᑕᕐᓇᖅᑐᒦᙱᓪᓗᑎᒃ ᐊᖏᔪᖅᖄᖏᑦᑕ ᐊᖏᕐᕋᕆᔭᖓᓃᓐᓂᖅ 
ᐊᔪᖅᑐᓄᑦ ᐊᒻᒪᓗ ᐃᖕᒥᖕᓂᑦ ᐃᓄᑑᓗᑎᒃ ᐃᓅᓯᖃᕋᓱᒃᑐᓄᑦ.

ᐅᐃᒍᒋᐊᖅᓯᒪᔪᑦ ᐃᑲᔪᐃᓂᕐᒧᑦ ᐊᖏᖃᑎᒌᒍᑏᑦ (ESA): 
ᐊᖏᖃᑎᒌᒍᑎᐅᔪᖅ ᐊᕕᒃᑐᖅᓯᒪᔪᒥᑦ ᐃᑲᔪᕈᖕᓇᖅᑎᑦᑎᑉᓗᓂ 
ᐃᓐᓇᕈᖅᐸᓪᓕᐊᔪᓂᒃ ᐅᑯᐅᓕᖕᓂᑦ ᐊᑯᓐᓂᖏᓐᓂᑦ 19-ᓂᑦ 
ᐊᒻᒪᓗ 26-ᓂᑦ.

ᒥᐊᓂᖅᓯᓂᕐᒧᑦ ᐱᔨᑦᑎᕋᐅᑏᑦ

ᐸᕐᓇᐅᑎ ᑲᒪᔭᖃᕐᓂᕐᒧᑦ (POC) ᐊᖏᖃᑎᒌᒍᑏᑦ:  
ᐊᖏᖃᑎᒌᒍᑎᐅᔪᖅ ᐊᖏᔪᖅᖄᒧᑦ(ᓄᑦ) ᐊᒻᒪᓗ ᐊᕕᒃᑐᖅᓯᒪᔪᒧᑦ 
ᑎᑎᕋᖅᓯᒪᔪᖃᖅᖢᓂ ᑲᒪᒋᔭᐅᓂᐊᕐᓂᕐᒧᑦ ᐸᕐᓇᐅᑎᒥᑦ ᓱᕈᓯᒧᑦ 
ᐊᒻᒪᓗ ᖃᑕᙳᑎᒋᔭᐅᔪᒧᑦ ᓱᕈᓯᖅ ᒥᐊᓂᕆᔭᐅᓂᐊᕐᓗᓂ 
ᐊᒻᒪᓗ ᖃᓄᐃᖏᑦᑎᐊᖅᑎᓪᓗᒍ. ᐸᕐᓇᐅᑎ ᑲᒪᔭᖃᕐᓂᕐᒧᑦ 
(POC) ᐊᖏᖃᑎᒌᒍᑏᑦ ᐊᑐᖅᑕᐅᖔᕈᖕᓇᖅᑐᑦ 
ᐃᖅᖃᖅᑐᐃᕝᕕᖕᒥᑦ ᐊᒻᒪᓗ ᐱᒋᐊᖅᑎᑦᑎᓂᖃᓗᐊᖏᓐᓂᖅᓴᐅᔪᑦ 
ᐃᖅᖃᖅᑐᐃᕝᕕᖕᒥᑦ ᐱᓕᕆᐊᖑᔪᓂᑦ.

ᓱᕈᓯᒥᑦ ᒥᐊᓂᖅᓯᓂᐊᕐᓗᓂ ᐃᖅᖃᖅᑐᐃᕝᕕᖕᒥᑦ 
ᐱᖁᔨᓃᑦ:

ᐱᖓᓲᔪᑦ ᐃᖅᖃᖅᑐᐃᕝᕕᖕᒥᑦ ᐱᖁᔭᐅᓂᐅᔪᑦ, ᐅᖃᐅᓯᕆᔭᐅᔪᑦ 
ᐊᑖᓂᑦ ᑎᑎᕋᖅᓯᒪᔪᓂᑦ, ᐱᓕᕆᐊᖑᔭᕆᐊᖃᖅᑐᑦ ᒪᓕᒃᖢᒍ 
ᓱᕈᓯᓄᑦ ᐊᒻᒪᓗ ᖃᑕᙳᑎᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᖅ ᓱᕈᓯᖅ 
ᒥᐊᓂᕆᔭᐅᔭᕆᐊᖃᖅᐸᑦ. ᓇᑦᑎᐊᑦ 31, 2023-ᒥᑦ 226-ᓂᑦ 
ᓱᕈᓯᓄᑦ ᐊᒻᒪᓗ ᒪᒃᑯᒃᑐᓄᑦ ᐃᖅᖃᖅᑐᐃᕝᕕᖕᒧᑦ ᐱᖁᔭᐅᔪᓂᒃ 
ᐱᑕᖃᓚᐅᖅᑐᖅ. ᐱᒋᐊᖅᖢᓂ ᒪᒃᐱᖅᑐᒐᖅ 14-ᒥᑦ ᑐᑭᓯᐅᒪᔾᔪᑏᑦ 
ᖃᑉᓯᐅᓂᖏᓐᓄᑦ ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ ᐱᔨᑦᑎᕋᐅᑎᓂᒃ 
ᐱᖃᑦᑕᖅᑐᑦ ᐃᖅᖃᖅᑐᐃᕝᕕᒃᑯᑦ ᐱᖁᔭᐅᔪᓂᒃ, ᐃᓚᐅᔪᑦ 
ᖃᑉᓯᐅᓂᖏᑦ ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ ᑎᒍᔭᐅᓯᒪᔪᑦ ᐅᕝᕙᓘᓐᓃᑦ 
ᐱᐊᓂᒃᑕᐅᓂᖏᓐᓄᑦ ᖃᓄᐃᖓᓂᖃᖅᖢᑎᒃ.

ᖃᐅᔨᓴᖅᑕᐅᓂᐊᕐᓗᓂ ᐱᖁᔨᓃᑦ (SO)  
ᐃᖅᖃᖅᑐᐃᕝᕕᖕᒥᑦ ᐱᖁᔭᐅᔪᑦ ᖃᓄᐃᓕᐅᖅᑎᑦᑎᑉᓗᑎᒃ 
ᐃᓄᓕᕆᔨᒥᒃ (CSSW) ᖃᐅᔨᓴᕐᓂᐊᕐᓗᒍ ᐊᖏᕐᕋᕆᔭᖓ 
ᓱᕈᓯᐅᑉ ᒪᓕᒡᓗᒋᑦ ᑐᑭᐅᔪᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᑦ 
ᐱᖁᔭᐅᓂᕐᒦᑦᑐᑦ. ᐱᖁᔨᓂᐅᔪᖅ ᐊᑕᐅᓯᕐᒥᑦ 
ᐅᑭᐅᒥᑦ ᐅᖓᑖᓅᕆᐊᖃᙱᑦᑐᖅ:

ᕿᓚᒥᐅᔪᒥᒃ ᐱᔭᐅᓯᒪᓂᐊᕐᓂᖏᓐᓄᑦ ᐱᖁᔨᓃᑦ (TCO):  
ᐃᖅᖃᖅᑐᐃᕝᕕᖕᒥᑦ ᐱᖁᔨᓂᖅ ᓱᕈᓯᕐᒥᑦ ᐱᔭᐅᓂᐊᕐᓗᓂ ᐊᖏᔪᖅᖄᒧᑦ 
ᓇᓗᓇᐃᖅᑕᐅᓯᒪᔪᓂᒃ ᐅᑉᓗᐃᑦ ᖃᑉᓯᐅᔪᓄᑦ.

ᐱᔭᐅᓯᒪᐃᓐᓇᕐᓂᐊᖅᑐᖅ ᐱᔭᐅᓯᒪᓂᐊᕐᓂᖓᓄᑦ ᐱᖁᔨᓃᑦ 
(PCO):  
ᐃᖅᖃᖅᑐᐃᕝᕕᖕᒥᑦ ᐱᖁᔨᓂᖅ ᐃᓕᓯᔪᖅ ᓱᕈᓯᒥᑦ 
ᐱᔭᐅᓯᒪᐃᓐᓇᕐᓂᐊᕐᓗᓂ ᐊᖏᔪᖅᖄᒧᑦ ᐅᑭᐅᓖᑦ 16-ᓄᑦ ᑎᑭᓪᓗᒍ, 
ᐅᐃᒍᒋᐊᖅᑕᐅᔪᖕᓇᖅᖢᓂ 19-ᓂᒃ ᐅᑭᐅᖃᓕᖅᐸᒧᑦ ᒪᒃᑯᒃᑐᖅ 
ᐊᖏᖅᐸᑦ ᐅᕝᕙᓘᓐᓃᑦ ᐱᖁᔭᐅᒃᐸᑦ ᐃᖅᖃᖅᑐᐃᕝᕕᖕᒧᑦ.

ᓴᙱᓕᕆᐊᖅᓯᓂᖅ 
ᐱᑕᖃᖅᑕᐃᓕᑎᑦᑎᓂᕐᒧᑦ ᐱᔨᑦᑎᕋᐅᑎᓂᑦ: 
ᑕᑯᒋᐊᖅᑕᐅᑦᑎᐊᒃᑲᓐᓂᕐᓂᖏᑦ ᐃᖕᒥᖕᓂᑦ 
ᐱᔪᒪᔪᓄᑦ ᐱᔨᑦᑎᕋᐅᑎᓂᑦ ᐊᖏᖃᑎᒌᒍᑏᑦ 
(VSA)

ᐃᖕᒥᖕᓂᑦ ᐱᔪᒪᔪᓄᑦ ᐱᔨᑦᑎᕋᐅᑎᓂᑦ ᐊᖏᖃᑎᒌᒍᑎ (VSA) ᑎᑎᕋᖅᓯᒪᔪᖅ 
ᐃᓚᒋᔭᐅᔪᓂᑦ 5-ᒥᑦ ᐊᒻᒪᓗ 6-ᒥᑦ CFSA-ᒥᑦ, ᐃᓚᒋᔭᐅᔪᖅ 5 ᓴᖅᕿᑦᑎᔪᖅ 
ᐋᖅᕿᐅᒪᔪᒥᒃ ᐱᓕᕆᐊᖑᔪᒧᑦ ᐱᔨᑦᑎᕋᐅᑎᖃᖅᖢᑎᒃ ᖃᑕᙳᑎᒌᓄᑦ 
ᐃᖕᒥᖕᓂᒃ ᐱᔪᒪᔪᑎᒍᑦ. ᐃᑲᔪᐃᓂᖅ ᖃᑕᙳᑎᒌᑦ ᐅᕝᕙᓘᓐᓃᑦ ᒥᐊᓂᖅᓯᔪᑦ 
ᐃᑲᔪᖅᑕᐅᔪᒪᒃᐸᑕ ᐊᑐᖅᑕᐅᔪᒥᒃ ᐃᑲᔪᖅᑕᐅᓂᖃᕆᐊᖃᙱᖦᖢᑎᒃ. 
ᐊᖏᖃᑎᒌᒍᑎ ᐊᖏᖅᓯᒪᑦᑎᐊᖅᖢᓂ ᖃᑕᙳᑎᒌᓄᑦ ᐅᕝᕙᓘᓐᓃᑦ 
ᒥᐊᓂᖅᓯᔨᐅᔪᖅ, ᓄᖅᖃᐅᑎᔪᒪᒃᐸᒍ ᐊᖏᖃᑎᒌᒍᑎ ᐊᔪᙱᖦᖢᓂ 
ᖃᖓᒃᑯᑐᐃᓐᓇᖅ.  ᐱᔨᑦᑎᕋᐅᑏᓂᑦ ᐃᓚᐅᔪᖕᓇᖅᑐᑦ ᐅᖃᓪᓚᖃᑎᒋᔭᐅᓗᑎᒃ, 
ᐊᖏᔪᖅᖄᕆᔭᐅᓂᕐᒧᑦ ᐃᑲᔪᖅᑕᐅᓗᑎᒃ, ᐅᕝᕙᓘᓐᓃᑦ ᐊᓯᖏᓐᓂᑦ ᐃᑲᔫᑎᓂᒃ 
ᑐᕌᒐᖃᖅᑐᒥᒃ ᐱᐅᓯᒋᐊᖅᓯᓂᕐᒧᑦ ᖃᑕᙳᑎᒌᓄᑦ ᐊᑐᖅᑕᐅᔪᒥᒃ ᐊᒻᒪᓗ 
ᓱᕈᓯᖅ ᖃᓄᐃᖏᑦᑎᐊᕐᓂᖓᓄᑦ.

ᐃᓚᒋᔭᐅᔪᖅ 6 CFSA-ᒥᑦ ᓇᓗᓇᐃᔭᐃᔪᖅ ᐊᑐᖅᑕᐅᔪᒃᓴᓂᒃ ᐊᒻᒪᓗ 
ᐱᔭᕆᐊᖃᖅᑐᓂᒃ ᐱᔾᔪᑎᒋᑉᓗᒍ ᐃᖕᒥᖕᓂᑦ ᐱᔪᒪᔪᓄᑦ ᐱᔨᑦᑎᕋᐅᑎᓂᑦ 
ᐊᖏᖃᑎᒌᒍᑎ (VSA). ᐅᖃᖅᓯᒪᔪᖅ ᖃᓄᖅ ᐊᖏᖃᑎᒌᒍᑎ 
ᑎᑎᕋᐅᓯᐅᔭᕆᐊᖃᕐᒪᖔᑦ, ᐱᔨᑦᑎᕋᐅᑏᑦ ᑐᓂᔭᐅᓂᐊᖅᑐᓂᑦ, ᐊᒻᒪᓗ 
ᑐᕌᒐᐅᔪᑦ ᐊᒻᒪᓗ ᓂᕆᐅᒋᔭᐅᔪᑦ ᑲᒪᒋᓂᐊᕐᓗᒍ. ᐃᓚᒋᔭᐅᔪᒦᑦᑐᖃᕐᒥᔪᖅ 
ᒪᓕᒃᑕᐅᔪᒃᓴᓂᒃ ᖃᐅᔨᓴᐃᓂᕐᒧᑦ ᐊᒻᒪᓗ ᕿᒥᕐᕈᔭᐅᓂᖏᑦ ᐱᕙᓪᓕᐊᓂᐅᔪᖅ 
ᐊᖏᖃᑎᒌᒍᑎᒥᑦ ᑎᑭᐅᑎᓯᒪᓂᐊᕐᓗᓂ ᖃᑕᙳᑎᒌᓄᑦ ᐱᔭᐅᔭᕆᐊᓕᖕᓄᑦ 
ᐊᒻᒪᓗ ᑎᑭᐅᑎᓗᒋᑦ ᖃᓄᐃᖓᓂᐅᔪᑦ ᐱᔭᐅᔪᒪᔪᑦ. ᐃᓚᒋᔭᐅᔪᖅ, 
ᐱᓕᕆᐊᖃᖅᑐᖅ ᖃᓄᐃᖓᓂᐅᔪᓂᒃ ᐊᖏᖃᑎᒌᒍᑎ ᓄᖅᖃᖅᑎᑕᐅᔪᖕᓇᖅᖢᓂ 
ᖃᑕᙳᑎᒋᔭᐅᔪᒧᑦ ᐅᕝᕙᓘᓐᓃᑦ ᓱᕈᓯᕐᒥᑦ ᑲᒪᓂᕐᒧᑦ ᐱᔪᖕᓇᖅᑎᑦᑎᔨᓄᑦ 
ᐊᒻᒪᓗ ᑎᑎᕋᖅᓯᒪᔪᑦ ᖃᓄᐃᓕᐅᖅᐸᓪᓕᐊᔭᕆᐊᖃᕐᓂᐅᔪᑦ ᒪᓕᖕᓂᐊᕐᓗᒍ 
ᐊᖏᖃᑎᒌᒍᑎ ᓄᖅᖃᖅᑎᑕᐅᒃᐸᑦ.

ᐆᒃᑑᑎᒋᓗᒍ, ᐃᑲᔪᖃᑦᑕᖅᑐᒍᑦ ᖃᑉᓯᐊᕐᔪᖕᓂᑦ ᖃᑕᙳᑎᒌᓂᑦ ᐃᖕᒥᖕᓂᑦ 
ᐱᔪᒪᔪᓄᑦ ᐱᔨᑦᑎᕋᐅᑎᓂᑦ ᐊᖏᖃᑎᒌᒍᑎᑉᑎᓐᓂᑦ (VSA) ᐱᓂᐊᕐᓗᒋᑦ 
ᐊᖏᔫᔪᑦ ᐃᓗᐊᖅᓴᐃᓂᕐᒧᑦ ᐱᔨᑦᑎᕋᐅᑏᑦ ᒪᓂᒪᙱᑦᑐᓂᒃ ᓄᓇᓕᖓᓂᑦ. 
ᐃᓚᖏᑦ ᓱᕈᓰᑦ ᐱᒻᒪᕆᐅᔪᓂᒃ ᐳᕙᒋᓐᓂᑦ ᐱᔾᔪᑎᖃᖃᑦᑕᖅᑐᑦ, 
ᐊᓯᐊᓂᒃ ᑕᖅᑐᑖᖅᓯᒪᔪᑦ, ᐅᕝᕙᓘᓐᓃᑦ ᐆᒻᒪᑎᕐᓗᒃᑐᑦ, ᑕᒪᕐᒥᓗᒃᑖᖅ 
ᐆᒃᑐᕋᖅᑕᐅᔭᕆᐊᖃᖃᑦᑕᖅᖢᑎᒃ ᐊᒻᒪᓗ ᖃᓂᓪᓗᑎᒃ ᓱᕈᓯᕐᓄᑦ 
ᐋᓐᓂᐊᕐᕕᖕᓄᑦ ᑕᒪᒃᑯᓂᙵᓕᕆᖃᑦᑕᖅᑐᓄᑦ ᑕᑯᔭᐅᖃᑦᑕᕐᓂᐊᕐᓗᑎᒃ. 
2023-2024-ᒥᑦ, 30%-ᓗᐊᖑᔪᑦ ᓱᕈᓰᑦ ᐃᓕᔭᐅᓯᒪᔪᑦ ᓄᓇᕗᑦ-ᓯᓚᑖᓂᑦ 
ᒪᓂᒪᖏᓐᓂᖏᓐᓄᑦ ᐃᓗᐊᖅᓴᖅᑕᐅᔭᕆᐊᖃᕐᓂᕐᒧᑦ ᐱᔨᑦᑎᕋᐅᑏᑦ 
ᓄᓇᓕᖏᓐᓂᑦ. ᐊᓯᖏᑦ ᐆᒃᑑᑎᓂᑦ ᐃᓚᐅᔪᑦ ᐱᑕᖄᓂᙱᓐᓂᐅᔪᑦ 
ᐊᖏᕐᕋᖏᓐᓂᑦ ᑲᒪᒋᔭᐅᓂᐊᕐᓗᑎᒃ ᐊᒻᒪᓗ ᐋᓐᓂᐊᓯᐅᖅᑎᒧᑦ 
ᓇᔭᙳᐊᒧᑦ ᐃᑲᔪᖅᑕᐅᖃᑦᑕᕐᓗᑎᒃ ᓄᓇᓕᖕᒥᑦ ᐃᓗᐊᖅᓴᐅᑏᑦ 
ᓱᕈᓯᐅᑉ ᐱᔭᕆᐊᖃᖅᑕᖏᓐᓄᑦ.

ᓇᐃᓈᕐᓗᒍ, ᐃᖕᒥᖕᓂᑦ ᐱᔪᒪᔪᓄᑦ ᐱᔨᑦᑎᕋᐅᑎᓂᑦ ᐊᖏᖃᑎᒌᒍᑎ (VSA) ᐱᑕᖃᖅᑕᐃᓕᑎᑦᑎᓂᕐᒧᑦ ᐊᑐᖅᑕᐅᖃᑦᑕᖅᑐᖅ ᖃᑕᙳᑎᒌᓂᑦ 
ᐃᑲᔪᖅᑕᐅᑎᑦᑎᑉᓗᓂ ᐊᑐᖅᑕᐅᓂᖃᓗᐊᖏᓐᓂᖅᓴᒃᑯᑦ, ᑐᕌᒐᖃᖅᑐᖅ ᐱᓕᕆᐊᖑᓂᐊᕐᓗᑎᒃ ᐱᔭᐅᔭᕆᐊᓖᑦ ᓱᕈᓯᓄᑦ ᐊᒻᒪᓗᖃᑕᙳᑎᖏᓐᓄᑦ 
ᐱᒻᒪᕆᐅᓂᖅᓴᐅᔪᒃᑯᑦ ᑲᒪᒋᔭᐅᔭᕆᐊᖃᕐᓂᐊᓵᖅᑎᓪᓗᒋᑦ.

ᐅᖃᓪᓚᐅᔾᔭᐅᓂᕐᒧᑦ ᐱᔨᑦᑎᕋᐅᑏᑦ: 
ᐊᔪᙱᓐᓂᖃᖅᑐᒧᑦ ᐃᑲᔪᖅᑕᐅᓗᑎᒃ 
ᖃᑕᙳᑎᒌᑦ ᖁᕕᐊᓱᙱᓐᓂᐅᔪᓄᑦ ᐊᒻᒪᓗ 
ᐃᓱᒪᒃᑯᑦ ᐊᒃᓱᕈᕐᓇᐅᑎᐅᔪᓄᑦ.

ᐊᖏᕐᕋᕆᔭᐅᔪᒥᑦ ᐃᑲᔪᖅᑕᐅᓂᖅ:  
ᐃᑲᔪᖅᑕᐅᖃᑦᑕᖅᑐᑦ ᐊᖏᕐᕋᕆᔭᐅᔪᒥᑦ 
ᖃᐅᑕᐅᒫᑦ ᐃᓅᓯᖏᓐᓄᑦ 
ᐊᒻᒪᓗ ᐱᔭᐅᔭᕆᐊᖃᖅᑐᓄᑦ.

ᑕᖃᐃᖅᓯᖅᑎᑕᐅᓂᕐᒧᑦ ᑲᒪᔭᖃᕐᓂᖅ: 
ᐃᓇᖏᖅᑕᐅᓚᐅᐱᓪᓚᖕᓂᖏᑦ 
ᑲᒪᔨᐅᔪᑦ ᑕᖃᐃᖅᓯᖅᑎᓪᓗᒋᑦ 
ᐊᒻᒪᓗ ᑕᖃᓗᐊᕐᓂᐊᖏᓪᓗᑎᒃ.

ᐊᖏᔪᖅᖄᓄᑦ ᑐᕌᖓᔪᑦ:  
ᐃᓕᓴᐃᓂᕐᒧᑦ ᑐᕌᖓᔪᑦ ᐱᐅᓯᒋᐊᖅᓯᓂᐊᕐᓗᑎᒃ 
ᐊᖏᔪᖅᖄᖑᓂᕐᒧᑦ ᐊᔪᙱᓐᓂᐅᔪᑦ 
ᐊᒻᒪᓗ ᖃᑕᙳᑎᒌᓄᑦ.

ᑮᓇᐅᔭᑎᒍᑦ ᐃᑲᔪᐃᓂᖅ:  
ᐃᑲᔪᐃᓂᕐᒧᑦ ᐱᔨᑦᑎᕋᐅᑏᑦ ᑐᕌᒐᖃᖅᑐᑦ 
ᐱᐅᓯᒋᐊᕐᓂᐊᕐᓗᒋᑦ ᖃᑕᙳᑎᒌᑦ 
ᑮᓇᐅᔭᒃᑯᑦ ᖃᓄᐃᖓᓂᖏᓐᓄᑦ.

ᐃᒡᓗᓕᕆᓂᕐᒧᑦ ᐱᔨᑦᑎᕋᐅᑏᑦ:  
ᐃᑲᔪᖃᑦᑕᖅᑐᑦ ᓇᓂᓯᓂᐊᕐᓗᑎᒃ 
ᐊᒻᒪᓗ ᐱᐅᓯᒋᐊᕐᓗᒋᑦ 
ᐃᒡᓗᖃᕐᓂᕐᒧᑦ ᖃᓄᐃᖓᓂᕆᔭᐅᔪᑦ.

ᐋᖓᔮᕐᓇᖅᑐᖃᑦᑕᕐᓂᕐᒥᑦ ᐱᓕᕆᐊᖑᓂᖅ 
ᐊᒻᒪᓗ ᖃᓄᐃᑦᑐᖕᓃᖅᐸᓪᓕᐊᓂᕐᒧᑦ 
ᐃᑲᔪᖅᑕᐅᓂᖅ:  
ᑐᕌᖓᔪᑦ ᐱᓕᕆᐊᕆᓂᐊᕐᓗᒋᑦ 
ᐊᒻᒪᓗ ᐊᓂᒎᑎᓗᑎᒃ 
ᐱᔾᔪᑕᐅᔪᓂᒃ ᐋᖓᔮᕐᓇᖅᑐᖃᑦᑕᕐᓂᕐᒥᒃ.

ᑲᒪᔭᖃᕐᓂᖅ ᐃᓗᐃᓗᑕᐅᔪᓂᒃ ᐱᑕᖃᖅᑐᓄᑦ:  
ᐱᔨᑦᑎᕋᐅᑏᑦ ᐋᖅᕿᒃᓯᖃᑦᑕᖅᑐᑦ ᐃᓗᐃᓗᑕᓂᒃ 
ᖃᑕᙳᑎᒌᒦᑦᑐᒥᑦ ᐋᖅᕿᒃᓱᐃᓂᒃᑯᑦ.

ᐋᓐᓂᐊᓯᐅᖅᑎᓂᑦ ᐱᔨᑦᑎᕋᐅᑏᑦ:  
ᐃᑲᔪᖅᑕᐅᖃᑦᑕᖅᑐᑦ ᑲᒪᔭᖃᖅᑐᑦ 
ᐋᓐᓂᐊᕐᓂᖓᓂᑦ ᓱᕈᓯᐅᑉ 
ᐅᕝᕙᓘᓐᓃᑦ ᖃᑕᙳᑎᒋᔭᐅᔫᑉ. 
 
ᐊᓯᖏᑦ ᐱᔨᑦᑎᕋᐅᑏᑦ ᐊᖏᕈᑕᐅᔪᑦ 
ᐊᖏᔪᖅᖄᖅ ᓱᕈᓯᓄᑦ ᐊᒻᒪᓗ ᖃᑕᙳᑎᒌᓄᑦ 
ᐱᔨᑦᑎᕋᐃᔨᒃᑯᓐᓄᑦ, ᐊᒻᒪᓗ ᐃᓄᒃ ᒪᓕᒐᒃᑯᑦ 
ᐱᓯᒪᔭᕆᐊᖃᕐᓂᖓᒍᑦ ᐱᓯᒪᓂᐊᖅᑐᖅ ᓱᕈᓯᕐᒥᑦ.

ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ ᐃᑲᔫᑎᓄᑦ ᐱᔨᑦᑎᕋᖅᑕᐅᓯᒪᔪᑦ 
ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᓐᓄᑦ 2023-24-ᒥᑦ

ᓄᓇᕗᒻᒥᑦ ᐱᔨᑦᑎᕋᐅᑏᑦ
445-ᖑᔪᓂᑦ, 357 ᐱᔨᑦᑎᕋᖅᑕᐅᖃᑦᑕᖅᑐᑦ ᓄᓇᕗᑦ ᐃᓗᐊᓂᑦ:

•	 45.4% (162 ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ) - ᓂᒋᐊᓂᑦ ᕿᑭᖅᑖᓘᑉ 

•	 31.6% (113 ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ) - ᑭᕙᓪᓕᕐᒥᑦ

•	 13.2% (47 ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ) - ᕿᑎᕐᒥᐅᓂᑦ

•	 9.8% (35 ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ) - ᐅᐊᖕᓇᖓᓂᑦ ᕿᑭᖅᑖᓘᑉ

ᓇᒧᙵᐅᑎᑕᐅᓂᖏᑦ ᖃᓄᐃᖓᓂᐅᔪᑦ ᖃᓄᐃᑦᑑᓂᖏᑦᑎᒍᑦ ᐃᒪᓐᓇᐃᑦᑐᑦ:

ᓇᑦᑎᐊᑦ 31, 2024-ᒥᑦ ᑲᑎᖦᖢᒋ 445 ᓄᓇᕗᒻᒥᐅᑕᐃᑦ ᓱᕈᓰᑦ 
ᐊᒻᒪᓗ ᒪᒃᑯᒃᑐᐃᑦ ᐱᔨᑦᑎᕋᐅᑎᓂᒃ ᐊᑐᓚᐅᖅᑐᑦ.

33.9% (121) 
ᐸᕐᓇᐅᑎ ᑲᒪᔭᖃᕐᓂᕐᒧᑦ 
(POC) ᐊᖏᖃᑎᒌᒍᑏᑦ

23.8% (85) 
ᐱᔭᐅᓯᒪᐃᓐᓇᕐᓂᐊᖅᑐᖅ 
ᐱᔭᐅᓯᒪᓂᐊᕐᓂᖓᓄᑦ  
ᐱᖁᔨᓃᑦ (PCO) 

19.9% (71) 
ᕿᓚᒥᐅᔪᒥᒃ  
ᐱᔭᐅᓯᒪᓂᐊᕐᓂᖏᓐ 
ᓄᑦ ᐱᖁᔨᓃᑦ (TCO)

10.6% (38) ᐃᖕᒥᖕᓂᑦ ᐱᔪᒪᔪᓄᑦ ᐱᔨᑦᑎᕋᐅᑎᓂᑦ 
ᐊᖏᖃᑎᒌᒍᑎ (VSA)

4.8% (17) ᐃᑲᔪᐃᓂᕐᒧᑦ ᐱᔨᑦᑎᕋᐅᑎᒧᑦ ᐊᖏᖃᑎᒌᒍᑏᑦ (SSA)

3.6% (13) ᐊᑐᖅᑕᐅᓚᐅᐱᓪᓚᖕᓂᐊᖅᑐᒥᒃ ᐱᖁᔨᓃᑦ

2.2% (8) ᖃᐅᔨᓴᖅᑕᐅᓂᐊᕐᓗᓂ ᐱᖁᔨᓃᑦ (SO)

0.6% (2) ᐃᑲᔪᕐᓂᐊᕐᓗᓂ ᖃᐅᔨᓴᐃᓂᕐᒧᑦ ᐱᖁᔨᓃᑦ

0.6%   
ᑐᐊᕕᓇᖅᑐᒃᑯᑦ  
ᖃᐅᔨᓴᐃᓂᕐᒧᑦ  
ᐊᖏᖃᑎᒌᒍᑏᑦ

ᓄᓇᕗᑦ-ᓯᓚᑖᓂᑦ ᐊᔾᔨᐅᖏᑦᑐᓕᐊᓄᑦ ᐱᔨᑦᑎᕋᐅᑏᑦ2

ᐃᓚᒋᔭᐅᔪᑦ 357 ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ ᓄᓇᕗᒻᒥᑦ ᐱᔨᑦᑎᕋᖅᑕᐅᔪᓄᑦ,  
88 ᐱᔨᑦᑎᕋᖅᑕᐅᖃᑦᑕᖅᑐᑦ ᓄᓇᕗᑦ-ᓯᓚᑖᓂᑦ ᐊᔾᔨᐅᖏᑦᑐᓕᐊᓄᑦ ᐃᓕᔭᐅᓯᒪᔪᑦ:

•	 40.9% (36) ᐱᔭᐅᓯᒪᐃᓐᓇᕐᓂᐊᖅᑐᖅ 
ᐱᔭᐅᓯᒪᓂᐊᕐᓂᖓᓄᑦ ᐱᖁᔨᓃᑦ (PCO)

•	 9.1% (8) ᕿᓚᒥᐅᔪᒥᒃ 
ᐱᔭᐅᓯᒪᓂᐊᕐᓂᖏᓐᓄᑦ ᐱᖁᔨᓃᑦ (TCO)

•	 1.1% (1) ᐊᑐᖅᑐᖅ 
ᐊᑐᖅᑕᐅᓚᐅᐱᓪᓚᖕᓂᐊᖅᑐᒥᒃ 
ᐱᖁᔨᓂᕐᒧᑦ

•	 28.4% (25) ᐱᖃᑦᑕᖅᑐᑦ ᐱᔨᑦᑎᕋᐅᑎᓂᑦ 
ᐃᖕᒥᖕᓂᑦ ᐱᔪᒪᔪᓄᑦ ᐱᔨᑦᑎᕋᐅᑎᓂᑦ 

ᐊᖏᖃᑎᒌᒍᑎᑎᒍᑦ (VSA)

•	 15.9% (14) ᐱᖃᖅᑐᑦ ᐸᕐᓇᐅᑕᐅᓯᒪᔪᖅ  
ᑲᒪᒋᔭᐅᓂᕐᒧᑦ (POC)

•	 2.3% (2) ᐱᖃᖅᑐᖅ 
ᖃᐅᔨᓴᖅᑕᐅᓂᐊᕐᓗᓂ  
ᐱᖁᔨᓂᕐᒥᑦ (SO)

•	 2.3% (2) ᐱᖃᖅᑐᖅ ᐃᑲᔪᖅᑕᐅᓂᕐᒧᑦ 
ᐱᔨᑦᑎᕋᐅᑎᒧᑦ ᐊᖏᖃᑎᒌᒍᑎᒥᑦ (SSA) 

ᓇᒧᙵᐅᑎᑕᐅᓂᖏᑦ ᖃᓄᐃᖓᓂᐅᔪᑦ ᖃᓄᐃᑦᑑᓂᖏᑦᑎᒍᑦ ᐃᒪᓐᓇᐃᑦᑐᑦ:

ᐱᔾᔪᑎᖃᖅᑐᖅ ᑕᑯᒃᓴᐅᑎᑦᑎᔪᖅ ᐊᔾᔨᒌᙱᑦᑐᓂᒃ ᐋᖅᕿᐅᒪᓂᐅᔪᓂᒃ ᐱᔨᑦᑎᕋᐅᑎᓂᑦ 
ᓄᓇᕗᒻᒥᑦ ᓱᕈᓯᓄᑦ ᐊᒻᒪᓗ ᒪᒃᑯᒃᑐᓄᑦ, ᑕᒪᕐᒥᒃ ᓄᓇᕗᑦ ᐃᓗᐊᓂᑦ ᐊᒻᒪᓗ ᓯᓚᑖᓂᑦ 
ᐊᐅᓚᑦᑎᓂᖃᕐᕕᐅᔪᓂᑦ. ᓂᒋᐊᓂᑦ ᕿᑭᖅᑖᓗᖕᒥᑦ ᐊᒻᒪᓗ ᑭᕙᓪᓕᕐᒥᑦ ᐊᒥᓲᑉᓗᑎᒃ ᓱᕈᓰᑦ 
ᓄᓇᕗᑦ ᐃᓗᐊᓂᑦ ᐊᒻᒪᓗ ᓄᓇᕗᑦ ᓯᓚᑖᓂᑦ ᐱᔨᑦᑎᕋᐅᑎᓂᒃ ᐊᑐᖃᑦᑕᖅᑐᑦ. ᐊᔾᔨᒌᙱᑦᑐᑦ 
ᖃᓄᐃᖓᓂᕐᒧᑦ ᖃᓄᐃᑦᑑᔪᑦ ᐊᒻᒪᓗ ᐃᓕᔭᐅᓂᐊᕐᓂᖏᓐᓄᑦ ᐋᖅᕿᒃᓱᐃᓃᑦ ᑕᑯᒃᓴᐅᑎᑦᑎᔪᑦ 
ᐋᖅᕿᒃᓱᖅᓯᒪᔪᒃᑯᑦ ᐊᑐᖅᑕᐅᔪᒥᒃ ᐱᓕᕆᐊᕆᓂᐊᕐᓗᒋᑦ ᐊᔾᔨᒌᙱᑦᑐᑦ ᐱᔭᐅᔭᕆᐊᓖᑦ 
ᑖᑉᑯᓄᙵ ᓱᕈᓯᓄᑦ. ᐊᖏᔫᔪᑦ ᑲᒪᒋᔭᐅᖃᑦᑕᖅᑐᑦ ᐱᔨᑦᑎᕋᐅᑏᑦ ᑕᑯᒃᓴᐅᑎᑦᑎᔪᑦ 
ᐱᒻᒪᕆᐅᓂᖏᑦᑕ ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᓂᕐᒧᑦ ᑐᕌᖓᔪᑦ. ᑭᓯᐊᓂ, 
ᑕᑯᒃᓴᐅᑎᑦᑎᖕᒥᔪᖅ ᐱᔾᔪᑕᐅᖏᓐᓇᖅᑐᒥᒃ ᐃᖅᖃᓇᐃᔭᖅᑎᖄᓂᙱᓐᓂᕐᒥᒃ ᐃᖅᖃᓇᐃᔭᕐᕕᑉᑎᓐᓂᑦ, 
ᐊᖏᔪᒥᒃ ᐊᒃᑐᖅᓯᓂᖃᖅᑐᖅ ᖃᓄᐃᖏᑦᑎᐊᕐᓂᕐᒧᑦ ᐊᒻᒪᓗ ᐊᔪᙱᓐᓂᐊᕐᓗᓂ ᐱᔨᑦᑎᕋᐃᓂᕐᒧᑦ.

2 �ᑕᑯᓗᒍ ᐃᓚᒋᔭᐅᔪᖅ  
3: ᖃᑕᙳᑎᒌᑦ 
ᖃᓄᐃᖏᑦᑎᐊᕐᓂᖏᓐᓄᑦ 
ᐊᑐᖅᑕᐅᖃᑦᑕᖅᑐᑦ,  
ᐃᓚᒋᔭᐅᔪᓄᑦ ᐃᓚᒋᔭᐅᔪᑦ  
ᓄᓇᕗᑦ ᓯᓚᑖᓂᑦ  
ᐊᔾᔨᐅᖏᑦᑐᓕᐊᓄᑦ  
ᐃᓕᔭᐅᔪᓂᒃ,  
ᓈᓴᐅᑎᒃᑲᓐᓂᕐᓄᑦ/
ᑎᑎᖅᖃᐅᑎᒃᑲᓐᓂᕐᓄᑦ 
ᐊᒻᒪᓗ ᖃᐅᔨᓴᐃᓂᕐᓄᑦ.

40.9% (36) 
ᐱᔭᐅᓯᒪᐃᓐᓇᕐᓂᐊᖅᑐᖅ 
ᐱᔭᐅᓯᒪᓂᐊᕐᓂᖓᓄᑦ 
ᐱᖁᔨᓂᖅ (PCO)

28.4% (25) 
ᐃᖕᒥᖕᓂᑦ ᐱᔪᒪᔪᓄᑦ 
ᐱᔨᑦᑎᕋᐅᑎᓂᑦ 
ᐊᖏᖃᑎᒌᒍᑎ (VSA)

15.9% (14) 
ᐸᕐᓇᐅᑕᐅᓯᒪᔪᖅ  
ᑲᒪᒋᔭᐅᓂᕐᒧᑦ  
(POC)

9.1% (8) ᕿᓚᒥᐅᔪᒥᒃ ᐱᔭᐅᓯᒪᓂᐊᕐᓂᖏᓐᓄᑦ 
ᐱᖁᔨᓃᑦ (TCO)

2.3% (2) ᐃᑲᔪᐃᓂᕐᒧᑦ ᐱᔨᑦᑎᕋᐅᑎᒧᑦ ᐊᖏᖃᑎᒌᒍᑏᑦ 
(SSA) (SSA)

2.3% (2) ᖃᐅᔨᓴᐃᔨᒧᑦ ᐃᓱᒪᑕᕆᔭᐅᔪᒧᑦ ᐱᖁᔭᐅᓂᖅ (SO)

1.1% (1) 
ᐊᑐᖅᑕᐅᓚᐅᐱᓪᓚᖕᓂᐊᖅᑐᒥᒃ  
ᐱᖁᔨᓂᖅ 

ᓱᕈᓯᕐᒥᒃ ᑲᒪᓂᕐᒧᑦ ᐊᐅᓚᑦᑎᓂᖅ
ᐊᐅᓚᑦᑎᓂᖅ ᓱᕈᓯᖅ ᖃᓄᐃᖏᑦᑎᐊᕐᓂᖓᓄᑦ ᑲᒪᓂᕐᒥᑦ ᐅᖓᓯᒃᑐᒦᑦᑐᒥᑦ ᓄᓇᓕᖕᒥᑦ 
ᐊᔪᙱᒻᒪᕆᐅᑉᓗᓂ ᐱᔭᒃᓴᐅᑎᐅᔪᖅ, ᐱᓗᐊᖅᑐᒥᑦᓄᓇᓕᖕᒥᑦ ᐃᓄᓕᕆᔨᒧᑦ (CSSW) 
ᐊᔪᙱᓐᓂᖃᖅᑐᑑᑉᓗᓂ ᒪᓂᒪᑐᐃᓐᓇᕆᐊᓕᒃ ᑕᐃᑲᓂ. ᐱᓕᕆᐊᖅ ᑎᑭᐅᑎᔪᖅ ᐅᖓᑖᓄᑦ 
ᐊᑐᖅᑕᐅᕙᒃᑐᑦ ᐱᓕᕆᐊᒃᓴᓄᑦ, ᐱᔭᕆᐊᖃᖅᑎᑦᑎᑉᓗᓂ ᑕᒪᐃᓐᓂᑦ ᖁᑦᑎᒃᑑᖓᔪᒃᑯᑦ 
ᐱᓕᕆᐊᕆᓂᐊᕐᓗᒍ ᐊᒻᒪᓗ ᐊᒥᓲᔪᓂᒃ ᐱᔭᒃᓴᐅᑎᖃᕐᓂᒃᑯᑦ, ᐃᑲᔪᖅᑕᐅᓂᖃᓗᐊᖃᑦᑕᙱᖦᖢᓂ.

ᑲᒪᔭᖃᕐᓂᖅ ᐱᒋᐊᕐᓂᖓᓂᑦ ᐱᔭᐅᓂᐊᕐᓗᒍᒦᑎᓪᓗᒋᑦ, ᐃᓄᓕᕆᔨ ᐃᓚᐅᓂᖃᑦᑎᐊᖃᑦᑕᖅᑐᖅ. 
ᑲᑎᑦᑎᖃᑦᑕᖅᑐᑦ ᐊᒻᒪᓗ ᖃᐅᔨᓴᐃᑉᓗᑎᒃ ᑐᑭᓯᐅᒪᔾᔪᑎᓂᒃ ᑐᓂᔭᐅᒍᑎᒃ ᐅᕝᕙᓘᓐᓃᑦ 
ᖃᐅᔨᓴᖅᑕᐅᓂᕐᓂᑦ, ᑎᑎᕋᐅᓯᕆᑦᑎᐊᖃᑦᑕᖅᖢᒋᑦ ᑕᒪᕐᒥᓗᒃᑖᖅ ᓇᓗᓇᐃᔭᐅᑏᑦ. 
ᑐᙵᕕᒋᔭᐅᔪᒥᑦ ᐱᓕᕆᐊᖃᕐᓂᖅ ᐃᑲᔪᖃᑦᑕᖅᑐᖅ ᑐᑭᓯᐅᔭᐅᓂᖏᑦ ᖃᑕᙳᑎᒌᑦ 
ᐊᔾᔨᐅᖏᑦᑑᔪᒥᒃ ᐊᑐᖅᑕᖓᓐᓂᑦ, ᐃᓚᐅᑉᓗᑎᒃ ᐊᖏᔫᒐᔪᒃᑐᖅ ᖃᓄᐃᖓᓕᖅᑎᑦᑎᓂᐅᔪᑦ 
ᑭᖑᕚᕇᓄᑦ ᐊᒃᓱᕐᓇᖅᑐᒃᑰᖅᑎᑦᑎᓂᕐᒥᑦ. 

ᖃᐅᔨᓴᐃᓂᕐᒦᑎᓪᓗᒋᑦ, ᐃᓄᓕᕆᔨᐅᑉ ᐱᓕᕆᐊᖓ ᐱᔭᒃᓴᖃᓕᒃᑲᓐᓂᖃᑦᑕᖅᑐᖅ. 
ᐊᖏᕐᕋᕆᔭᐅᔪᓄᙵᐅᑉᓗᑎᒃ ᐊᒻᒪᓗ ᐊᐱᖅᓱᐃᖃᑦᑕᖅᑐᑦ, ᖃᐅᔨᓴᑦᑎᐊᖅᖢᒋᑦ ᖃᓄᖅ 
ᐋᓐᓂᖅᓯᒪᓂᖅ ᐊᒃᑐᖅᓯᓯᒪᖕᒪᖔᑦ ᖃᑕᙳᑎᒌᒥᑦ. ᐊᑐᓂ ᐊᖏᕐᕋᕆᔭᐅᔪᒧᑦ ᑕᑯᔭᖅᑐᐃᓃᑦ 
ᐃᒃᐱᒍᓱᖕᓂᖅᑕᖃᕆᐊᖃᓲᖅ ᐊᒻᒪᓗ ᑎᑎᕋᐅᓯᐅᑦᑎᐊᕐᓗᓂ. 

ᑲᒪᒋᔭᐅᔪᒥᒃ ᐸᕐᓇᐃᓂᕐᒦᑎᓪᓗᒋᑦ, ᐃᓄᓕᕆᔨ ᐋᖅᕿᒃᓯᖃᑦᑕᖅᑐᖅ ᐃᓄᖕᒨᖓᔪᒥᒃ ᐸᕐᓇᐅᑎᒥᑦ 
ᐱᓕᕆᖃᑎᒋᑉᓗᒋᑦ ᐊᑐᓂ ᖃᑕᙳᑎᒋᔭᐅᔪᑦ, ᐱᓕᕆᐊᕆᑉᓗᒋᑦ ᐱᔭᕆᐊᖃᖅᑕᖏᑦ ᐊᒻᒪᓗ 
ᑐᕌᒐᕆᔭᖏᑦ. ᐃᓚᐅᖃᑦᑕᖅᑐᑦ ᐋᖅᕿᒃᓯᓃᑦ ᑐᕌᒐᕆᔭᐅᔪᓂᑦ ᐊᒻᒪᓗ ᐱᔭᒃᓴᐅᑎᒋᔭᐅᔪᓂᑦ 
ᐊᑕᐅᑦᑎᒃᑰᖅᖢᒋᑦ, ᐊᒻᒪᓗ ᐋᖅᕿᒃᓱᐃᑉᓗᑎᒃ ᐱᔨᑦᑎᕋᐅᑎᓂᑦ ᓲᕐᓗ ᓄᓇᓕᖕᒥᑦ 
ᑐᕌᖓᔪᓕᕆᓂᕐᒥᒃ ᖃᓄᐃᖏᑦᑎᐊᕐᓂᕐᒧᑦ ᐃᑲᔪᖅᑐᓂᓪᓘᓐᓃᑦ. ᐊᔾᔨᒌᙱᑦᑑᑎᓂᒃ 
ᐱᔭᒃᓴᐅᑎᖃᖃᑦᑕᖅᑐᑦ, ᐃᓚᐅᑉᓗᑎᒃ ᓱᕈᓰᑦ ᐸᐃᕆᕝᕕᖕᒧᙵᐅᑎᑉᓗᒋᑦ ᐊᕝᕙᓘᓐᓃᑦ 
ᐃᓕᓴᕐᕕᖕᒥᑦ ᐊᐃᑉᓗᒋᑦ, ᑕᑯᔭᐅᕝᕕᒃᓴᖓᓄᙵᐅᑎᑉᓗᒋᑦ, ᐃᖅᖃᓇᐃᔭᖅᑎᐅᔪᖅ 
ᓄᖅᖃᒻᒪᕆᓱᐃᑦᑐᖅ. 

ᐊᑐᖃᑦᑕᕐᒥᔪᑦ ᐊᒃᓱᕈᕐᓇᖅᑐᓂᒃ ᐅᓐᓄᐊᓗᒃᑖᖅ ᑲᒪᒋᔭᐅᓂᐊᕐᓂᖓᓄᑦ ᓱᕈᓯᖅ 
ᐃᓂᒋᔭᐅᔪᖕᓇᖅᑐᑦ ᐊᒥᒐᕐᓂᖏᓐᓄᑦ ᐊᒥᓱᓂᑦ ᓄᓇᓕᖕᓂᑦ. ᐃᒡᓗᒌᖓᑎᓪᓗᒍ ᐱᔭᐅᔭᕆᐊᓖᑦ 
ᐊᔪᙱᓐᓂᖃᕐᓂᒃᑯᑦ ᐱᔭᒃᓴᐅᑎᖏᓐᓂᑦ ᐊᒻᒪᓗ ᐊᑐᓂ ᓱᕈᓰᑦ ᐱᔭᕆᐊᖃᖅᑕᖏᑦ 
ᑎᑭᐅᑎᔭᐅᓂᐊᕐᓗᑎᒃ ᐱᓕᕆᐊᖑᖃᑦᑕᖅᑐᖅ ᐃᒃᐱᒍᓱᖕᓂᒃᑯᑦ ᐊᒻᒪᓗ ᐱᐊᓚᔪᒃᑯᑦ 
ᐊᔪᕐᓇᖅᑑᔪᖅ ᐱᓕᕆᐊᒃᓴᖅ.

ᐊᑐᓕᖅᑎᑦᑎᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᐊᕌᖓᑕ, ᐱᓕᕆᐊᖏᑦ ᐃᑲᔪᕐᓂᐊᕐᓗᒋᑦ 
ᖃᑕᙳᑎᒌᑦ ᑲᔪᓯᓯᒪᔪᒃᑰᖃᑦᑕᖅᑐᖅ. ᖃᐅᔨᓴᖃᑦᑕᖅᑕᖏᑦ ᐱᕙᓪᓕᐊᓂᕆᔭᖏᑦ 
ᖃᐅᔨᒋᐊᖃᑦᑕᐃᓐᓇᖅᖢᒋᑦ, ᐋᖅᕿᒋᐊᖅᖢᒋᑦ ᑲᒪᒋᔭᐅᓂᖏᓐᓄᑦ ᐸᕐᓇᐅᑏᑦ ᐱᔭᕆᐊᖃᕐᓂᖓᑐᑦ. 
ᖃᖓᒃᑰᖓᓂᖏᑦ ᐱᑕᖃᐅᖅᑐᑦ ᐊᓪᓚᕝᕕᖕᒥᑦ ᐱᓕᕆᐊᒃᓴᓄᑐᐃᓐᓇᐅᖏᑦᑐᖅ ᑭᓯᐊᓂ 
ᖃᐅᑕᒫᑦ ᐱᓕᕆᐊᒃᓴᖏᓐᓂᑦ ᓄᓇᓕᖕᒥᑦ ᐃᓅᓯᕆᔭᐅᔪᒥᑦ, ᐃᓚᐅᑉᓗᑎᒃ ᑐᐊᕕᓇᖅᑐᒃᑯᑦ 
ᐅᐸᓗᐊᓃᑦ ᐊᒻᒪᓗ ᐊᒡᔭᖅᑐᖅᑕᐅᓂᖏᑦ ᓱᕈᓰᑦ. ᑎᑎᕋᐅᓯᐅᓂᖏᑦ ᐱᓕᕆᐊᖑᔪᑦ ᐱᒻᒪᕆᐅᔪᖅ 
ᐊᐅᓚᑦᑎᓂᐊᕐᓗᓂ ᓱᓇᑕᖃᐅᑦᑎᐊᖅᑐᓂᒃ ᐊᑐᓂ ᑲᒪᒋᔭᐅᔪᓂᑦ.

ᕿᒥᕐᕈᓂᕐᒥᑦ, ᐃᓄᓕᕆᔨᐅᑉ ᖃᐅᔨᓴᖃᑦᑕᖅᑕᖏᑦ ᐊᑑᑎᖃᕐᓂᖏᑦᑕ ᑲᒪᔭᖃᕐᓂᖏᓐᓄᑦ 
ᐊᒻᒪᓗ ᑲᑎᒪᖃᑎᒋᖃᑦᑕᖅᖢᒋᑦ ᖃᑕᙳᑎᒌᑦ ᐅᖃᐅᓯᕆᓂᐊᕐᓗᒋᑦ ᐱᕙᓪᓕᐊᓂᐅᔪᓄᑦ. 
ᕿᒥᕐᕈᓂᕐᒦᑎᓪᓗᒋᑦ ᐅᔾᔨᕈᓱᑦᑎᐊᕐᓂᑯᑦ ᐃᓱᒪᒋᔭᖃᖃᑦᑕᖅᑐᑦ ᓱᑲᐃᑦᑑᖃᑦᑕᖅᑐᒥᑦ, 
ᒪᒥᓴᖅᐸᓪᓕᐊᓂᕐᒥᑦ ᐊᒻᒪᓗ ᐋᖅᕿᒋᐊᖅᓯᓂᕐᒥᒃ, ᐊᑕᐅᑦᑎᒃᑯᑦ ᐊᓯᖏᓐᓂᒃ ᑲᒪᒋᔭᕐᒧᑦ 
ᐱᔾᔪᑎᖃᖅᑐᓂᒃ ᐱᔭᒃᓴᖅᑕᖃᐃᓐᓇᖃᑦᑕᖅᖢᓂ. 

ᑭᖑᓪᓕᖅᐹᖅ, ᑲᒪᒋᔭᐅᔪᖅ ᐅᒃᑯᐊᖅᑕᐅᕙᓪᓕᐊᓂᖓᓃᑎᓪᓗᒋᑦ, ᐅᒃᑯᐊᖅᐸᓪᓕᐊᖃᑦᑕᖅᑕᖓᑦ 
ᑲᒪᒋᔭᐅᔪᖅ ᑐᕌᒐᕆᔭᐅᔪᑦ ᑎᑭᐅᑎᔭᐅᔭᕌᖓᑕ ᐊᒻᒪᓗ ᓱᕈᓯᖅ ᐊᑦᑕᕐᓇᖅᑐᒦᙱᑦᑐᖅ 
ᓇᓗᓇᙱᓕᕌᖓᔾᔪᒃ. ᐃᓚᐅᖃᑦᑕᖅᑐᑦ ᕿᒥᕐᕈᔭᐅᓂᖏᑦ ᐱᐅᓯᒋᐊᖅᓯᓂᖃᕐᓂᖅ 
ᐱᔭᐅᓯᒪᔪᖕᓇᕐᒪᖔᑕ ᐃᖕᒥᒃᑰᖓᓗᒋᑦ, ᐱᕙᓪᓕᐊᓗᒋᑦ ᐅᒃᑯᐊᖅᐸᓪᓕᐊᓃᑦ, ᐊᒻᒪᓗ ᐱᐊᓂᒡᓗᒋᑦ 
ᓇᓗᓇᐃᔭᖅᓯᒪᔪᑦ ᑭᖑᓪᓕᖅᐹᒃᑯᑦ ᐅᓂᑉᑳᖏᑦ. ᑖᑉᑯᓇᓂᓗᒃᑖᖅ, ᐱᔭᕆᐊᓕᖏᑦ ᐱᕕᖃᕐᓂᖏᓐᓂᑦ 
ᐊᒻᒪᓗ ᐆᒻᒪᖅᖁᑎᖃᕐᓂᖏᓐᓂᑦ ᐱᑕᖃᕆᐊᖃᖃᑦᑕᖅᑐᑦ.

ᐊᒥᓱᓄᑦ ᐃᓄᓕᕆᔨᓄᑦ, ᐅᑉᓗᕐᒥᑦ ᐃᖅᖃᓇᐃᔭᕐᓇᖅ ᐅᖓᑖᓄᐊᕋᔪᒃᑐᖅ ᐃᑲᕐᕋᕆᔭᐅᔪᓂᑦ 
ᐃᖅᖃᓇᐃᔭᕐᓇᓄᑦ. ᐃᖅᖃᓇᐃᔭᖅᑎᑐᐊᖑᔪᖅ ᓄᓇᓕᖏᓐᓂᑦ, ᐊᐅᓚᑦᑎᖃᑦᑕᖅᑐᖅ ᐅᖃᓗᒡᕕᐅᒃᐸᑦ 
ᒪᓂᒪᓂᐊᕐᓗᓂ, ᐅᐸᓗᐊᓗᓂ ᐃᑲᔪᕆᐊᖃᑲᐅᑎᒋᓂᐅᔪᓄᑦ, ᐋᖅᕿᒃᓱᐃᑉᓗᑎᒃ ᐃᖏᕐᕋᔭᒍᑎᓂᑦ, 
ᖃᑯᑎᒃᑯᓪᓗ, ᐅᓐᓄᐊᓗᒃᑖᖅ ᐊᓪᓚᕝᕕᖕᒥᑦ ᑲᒪᒋᓂᐊᕐᓗᒋᑦ ᓱᕈᓰᑦ. ᐱᓕᕆᓐᓇᖅᑐᒻᒪᕆᐊᓗᒃ 
ᐊᒻᒪᓗ ᓄᖅᖃᓱᐃᑦᑐᖅ ᐱᓕᕆᐊᖑᔪᖅ ᕿᒃᓵᖕᓇᕐᓂᖃᕆᐊᖃᖅᑐᖅ ᐊᒻᒪᓗ ᓴᙱᔪᒥᒃ 
ᖃᓄᑐᐃᓐᓇᖅ ᐃᓱᒪᔪᖕᓇᕐᓗᓂ ᐊᔪᙱᓐᓂᖃᕐᓗᑎᒃ. ᖁᓛᓃᑦᑐᑦ ᑐᑭᓯᐅᒪᔾᔪᑏᑦ ᑐᓂᓯᔪᑦ 
ᐃᓚᐃᓐᓇᖏᓐᓂᑦ ᐊᔾᔨᒌᙱᑦᑑᑎᓂᑦ ᐱᔭᒃᓴᐅᑎᒋᔭᐅᔪᓂᒃ ᐃᓄᓕᕆᔨᐅᑉ ᑲᒪᒋᖃᑦᑕᖅᑕᖏᓐᓂᑦ 
ᐊᑕᐅᓯᕐᒧᑦ ᑲᒪᒋᔭᐅᔪᒧᑦ.

ᓇᐃᓈᕐᓗᒍ, ᓱᕈᓯᓂᑦ ᑲᒪᒋᔭᐅᔪᓂᒃ ᐊᐅᓚᑦᑎᓂᖅ, ᐱᓗᐊᖅᑐᒥᑦ ᐅᖓᓯᒃᑐᒦᑦᑐᑦ 
ᓄᓇᓕᖕᓂᑦ, ᐱᓕᕆᓐᓇᑦᑎᐊᖅᑐᖅ ᐊᒻᒪᓗ ᐊᖏᔫᔪᒥᒃ ᐱᔭᒃᓴᐅᑎᖃᖅᑐᖅ ᐊᔾᔨᒌᙱᑦᑐᓂᒃ 
ᐊᔪᙱᓐᓂᖃᕆᐊᖃᖅᖢᓂ, ᐊᒻᒪᓗ ᑐᑭᓯᐊᓂᖃᑦᑎᐊᕆᐊᖃᖅᖢᓂ ᐊᔾᔨᐅᖏᑦᑑᔪᑦ ᐊᒃᓱᕈᕐᓇᐅᑎᓂᑦ 
ᐊᑐᖅᑕᐅᖃᑦᑕᖅᑐᓂᒃ ᖃᑕᙳᑎᒌᓄᑦ. ᐊᒥᓱᓂᒃ ᐱᓕᕆᖃᑦᑕᕆᐊᖃᕐᓂᖓ ᐃᖅᖃᓇᐃᔮᖓᓂᑦ 
ᐃᓄᓕᕆᔨᐅᑉ ᐱᖃᕆᐊᖃᖅᑎᑦᑎᔪᖅ ᖁᑦᑎᒃᑐᒦᖓᔪᒃᑯᑦ ᖃᐅᔨᒪᓂᖃᕐᓂᕐᒥᒃ, ᐱᖅᖁᓯᕆᔭᐅᔪᒥᒃ 
ᐃᒃᐱᒋᔭᖃᕐᓗᓂ, ᐊᒻᒪᓗ ᐊᔪᕆᑦᑐᖕᓇᕐᓗᓂ.

ᐱᒻᒪᕆᐅᓂᕆᔭᖓᓄᑦ ᐱᓕᕆᐊᖑᔫᑉ, 
ᐊᔪᕈᖕᓃᖅᓴᐃᖃᑦᑕᕐᓗᓂ ᐊᒻᒪᓗ 
ᐱᕙᓪᓕᐊᑎᑦᑎᓂᖃᐃᓐᓇᕐᓗᓂ ᐱᒻᒪᕆᐅᔪᖅ. 
ᐊᔪᕈᖕᓃᖅᓴᐃᖃᑦᑕᕐᓂᖅ ᐃᓄᓕᕆᔨᓂᒃ 
ᐱᖃᖅᑎᑦᑎᔪᖅ ᓄᑕᐅᓛᖑᔪᓂᒃ 
ᖃᐅᔨᒪᓂᖃᕐᓂᕐᒥᒃ, ᐊᔪᙱᓐᓂᐅᔪᓂᒃ, ᐊᒻᒪᓗ 
ᐊᑐᖅᑕᐅᔭᕆᐊᓕᖕᓂᑦ ᐊᐅᓚᑦᑎᓂᐊᕐᓗᓂ 
ᑲᒪᒋᔭᐅᔪᓂᒃ ᐊᔪᙱᑦᑐᒃᑯᑦ, ᐱᓗᐊᖅᑐᒥᑦ 
ᑭᖑᕚᕇᓄᐊᖅᑐᓂᒃ ᐋᓐᓂᕈᑕᐅᓚᐅᖅᓯᒪᔪᓂᒃ 
ᐊᓯᖏᓪᓗ ᑕᐃᒪᐅᔪᓂᑦ ᐊᒃᓱᕈᕐᓇᐅᑎᐅᔪᓂᑦ. 
ᑕᐃᒪᓐᓇᒧᑦ, ᐊᔪᕈᖕᓃᖅᓴᐃᓂᖃᖃᑦᑕᕐᓗᓂ 
ᐃᑲᔪᐃᓂᖃᑐᐃᓐᓇᙱᑦᑐᖅ ᑭᓯᐊᓂ ᐊᑐᑦᑎᐊᖅᑐᖅ 
ᐱᐅᓯᒋᐊᕐᓂᐊᕐᓗᒋᑦ ᖃᓄᐃᖏᑦᑎᐊᖅᑐᒥᒃ-
ᐱᔨᑦᑎᕋᐃᓂᕐᒧᑦ ᐊᒻᒪᓗ ᐃᓄᓕᕆᔨᓂᒃ 
ᑐᓂᓯᔪᖕᓇᖅᑎᑦᑎᓂᐊᖅᑐᖅ ᐱᐅᓛᖑᔪᓂᒃ 
ᐃᑲᔪᐃᓂᕐᒥᒃ ᖃᑕᙳᑎᒌᓄᑦ ᐱᔭᕆᐊᖃᖅᑐᓂᒃ.

ᐱᕙᓪᓕᐊᓂᐅᔪᖅ ᐊᔪᕈᖕᓃᖅᓴᐃᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ
ᐊᔪᕈᖕᓃᖅᓴᐃᓂᖅ ᐱᔭᐅᔭᕆᐊᖃᖅᑐᖅ ᐃᓅᓯᓗᒃᑖᒥᒃ ᐃᓕᓴᕐᓂᕐᒧᑦ 
ᐊᒻᒪᓗ ᐃᑲᔪᖅᑐᖅ ᐱᐅᓯᒋᐊᖅᓯᓂᕐᒥᒃ ᐊᔪᙱᓐᓂᐅᔪᓂᒃ ᐊᒻᒪᓗ 
ᖃᐅᔨᒪᓂᖃᓕᕐᓂᖏᓐᓄᑦ ᐃᖅᖃᓇᐃᔭᖅᑎᕗᑦ. ᐱᒻᒪᕆᐅᔪᖅ 
ᐃᖅᖃᓇᐃᔭᖅᑎᑉᑎᖕᓄᑦ ᓇᓗᙱᓐᓂᖃᕐᓗᑎᒃ ᐊᒻᒪᓗ ᐱᖃᖅᑎᓪᓗᒋᑦ 
ᐊᑐᕐᓂᐊᕐᓗᒋᑦ ᐋᖅᕿᐅᒪᔪᓄᑦ ᐊᒻᒪᓗ ᐱᓕᕆᐊᕆᓗᒋᑦ ᑐᕌᖓᔪᐃᑦ 
ᐊᔪᙱᑦᑎᐊᖅᑐᒃᑯᑦ. ᐊᔪᕈᖕᓃᖅᓴᐃᓂᖅ ᐱᖅᖁᓯᕆᔭᐅᔪᒧᑦ 
ᓈᒻᒪᒃᑑᔭᕆᐊᖃᖅᑐᖅ ᐊᒻᒪᓗ ᐃᒃᐱᒋᔭᖃᕐᓗᓂ, ᐊᑐᑦᑎᐊᖅᑐᖅ 
ᖃᓄᐃᖏᑦᑎᐊᖅᑐᒥᒃ ᐃᖅᖃᓇᐃᔭᕐᕕᖃᕐᓂᐊᕐᓗᓂ ᐊᑕᐅᑦᑎᒃᑯᑦ 
ᐱᓕᕆᐊᕆᓗᒋᑦ ᐊᒃᑐᖅᑕᐅᔪᖕᓇᖅᑐᑦ ᐃᓄᐃᑦ.

ᐊᔪᕈᖕᓃᖅᓴᐃᖃᑦᑕᖅᑐᑦ ᓯᕗᓪᓕᖅᐸᐅᑎᔭᖓᑦ ᑲᔪᓯᔪᒥᒃ ᐃᓕᓴᕐᓂᕐᒧᑦ 
ᐱᕕᖃᖅᑎᑦᑎᕐᒥᒃ. 2023-2024-ᒥᑦ ᐊᔪᕈᖕᓃᖅᓴᐃᓂᕐᒥᑦ, 
ᐊᔪᕈᖕᓃᖅᓴᐃᔩᑦ ᑎᑭᐅᑎᓚᐅᖅᑐᑦ ᐅᔾᔨᕆᔭᐅᔭᕆᐊᓕᖕᒧᑦ 
ᐱᐊᓂᑦᑎᐊᖅᓯᒪᓂᕐᒥᑦ. ᐆᒃᑑᑎᒋᓗᒍ, ᓄᑖᑦ ᐱᓕᕆᐊᒃᓴᐃᑦ 
ᑐᓴᖅᑎᑦᑎᔾᔪᑕᐅᓚᐅᖅᑐᑦ ᐃᑲᔪᖅᑐᖅᖢᒋᑦ ᐱᖅᖁᓯᕆᔭᐅᔪᒥᒃ 
ᐃᓕᓴᕐᓂᕐᒧᑦ, ᐃᑲᔪᖅᑐᖅᑕᐅᑉᓗᓂ ᐱᐅᓯᒋᐊᖅᓯᒪᔪᒃᑯᑦ 
ᐊᔪᕈᖕᓃᖅᓴᕈᖕᓇᕐᓂᕐᒧᑦ. ᐃᖅᖃᓇᐃᔭᖅᑎᓂᒃ ᐸᐸᑦᑎᓂᕐᒥᑐᐃᓐᓇᖅ 
ᐱᙱᑦᑐᖅ ᑭᓯᐊᓂ ᐱᐅᓯᒋᐊᖅᓯᖕᒥᔪᖅ ᖃᓄᐃᖏᑦᑎᐊᖅᑐᒥᒃ ᐱᓕᕆᓗᓂ, 
ᓴᙱᒃᑎᒋᐊᖅᓯᑉᓗᓂ ᓇᓗᙱᓐᓂᖃᕐᓂᕐᒥᒃ, ᐊᒻᒪᓗ ᐱᐅᓯᒋᐊᖅᖢᒋᑦ 
ᐃᓱᒪᓕᐅᕆᓂᕐᒧᑦ ᐊᔪᙱᓐᓃᑦ.

ᐃᓕᑕᕆᔭᕗᑦ ᐱᐅᓯᒋᐊᖅᓯᒪᔪᓂᒃ ᐊᔪᕈᖕᓃᖅᓴᖅᑕᐅᔭᕆᐊᖃᕐᒪᑖ 
ᓇᓃᓐᓂᐅᔪᓗᒃᑖᓂᑦ ᐃᖅᖃᓇᐃᔮᒧᑦ, ᐊᒻᒪᓗ ᑲᑕᒑᕆᕝᕕᒃ 2023-
ᒥᑦ, ᐱᓕᕆᐊᕆᓚᐅᖅᑕᕗᑦ ᐱᔭᐅᔭᕆᐊᓕᖕᓄᑦ ᐊᔪᕈᖕᓃᖅᓴᐃᓂᕐᒧᑦ 
ᑲᑎᒪᑎᑦᑎᑉᓗᑕ ᐃᖃᓗᒃᑑᑦᑎᐊᕐᒥᑦ. ᐃᓚᐅᖃᑕᐅᓚᐅᖅᑐᑦ 
ᐃᓱᒪᑕᕆᔭᐅᔪᖅ, ᓄᓇᓕᖕᓂᑦ ᐃᓄᓕᕆᔩᑦ, ᑎᒍᐊᖑᐊᖃᖅᑐᓂᒃ 
ᑐᑭᒧᐊᒃᑎᑦᑎᔨ, ᐊᒻᒪᓗ ᖃᑕᙳᑎᒌᓄᑦ ᐃᑲᔪᖃᑦᑕᕐᓂᕐᒧᑦ 
ᐃᖅᖃᓇᐃᔭᖅᑎ. ᐊᔾᔨᒌᙱᑦᑐᓂᑦ ᐃᖅᖃᓇᐃᔮᖃᖅᑐᓄᑦ ᐋᖅᕿᐅᒪᔪᖅ 
ᐅᖃᓪᓗᕆᒃᓴᐅᑎᓂᖃᓚᐅᖅᑐᑦ ᐱᑦᑕᐅᓛᓂᒃ ᐊᑐᖅᑕᐅᖃᑦᑕᖅᑐᓄᑦ 
ᐊᒻᒪᓗ ᑐᑭᓯᐊᓂᖃᕐᓂᖅᓴᐅᓕᖅᖢᑎᒃ ᐊᒃᑐᐊᔾᔪᑎᖃᕐᓂᖏᑦ 
ᑭᑐᓗᒃᑖᓄᑦ ᐱᓕᕆᐊᓄᑦ. ᐊᑐᖅᑕᐅᓚᐅᖅᑐᖅ ᐱᑦᑕᐅᓂᖅᓴᒥᒃ 
ᐱᔨᑦᑎᕋᐃᑎᑦᑎᓂᐊᖅᑐᖅ ᖃᑕᙳᑎᒌᓂᑦ ᓄᓇᕗᒻᒥᑦ.

ᖃᕆᓴᐅᔭᒃᑯᑦ ᐃᓕᓴᕐᓂᖅ

ᖃᕆᓴᐅᔭᒃᑯᑦ ᐃᓕᓴᕐᓂᖅ ᐱᔪᒥᓇᑦᑎᐊᖅᑑᖕᒥᔪᖅ ᐱᓕᕆᐊᒃᓴᖅ 
ᐱᕙᓪᓕᐊᖏᓐᓇᕐᓂᖃᕐᓂᐊᕐᓗᓂ. ᐊᑐᕐᓂᐊᖅᑐᒍᑦ ᐊᑯᑉᓕᖅᓯᒪᔪᒥᒃ 
ᐊᔪᕈᖕᓃᖅᓴᐃᓂᕐᒧᑦ ᐊᒻᒪᓗ ᒫᓐᓇ ᓄᑖᙳᖅᑎᖅᑕᕗᑦ ᐊᒻᒪᓗ 
ᐅᑉᓗᒥᒨᓕᖅᑐᖅᖢᒋᑦ ᑕᐃᒪᐅᔪᑦ ᐃᓕᓴᐃᔾᔪᑏᑦ ᓄᓇᑦᑎᐊᕐᒥᙶᖅᑐᑦ 
ᖃᕆᓴᐅᔭᒃᑯᑦ ᐃᓕᓴᕈᑕᐅᓂᐊᕐᓗᓂ. ᕿᒥᕐᕈᓂᖅ ᐊᒻᒪᓗ 
ᐋᖅᕿᒃᓱᖅᑕᐅᒃᑲᓐᓂᕐᓂᖓ ᐊᑐᖅᑕᐅᓂᐊᖅᑐᖅ ᐱᐊᓂᒃᑕᐅᒃᐸᑦ, 
ᐋᖅᕿᒋᐊᖅᓯᒪᔪᑦ ᐃᓕᓴᕈᑏᑦ ᒪᓂᒪᓕᕐᓂᐊᖅᑐᑦ ᖃᐅᔨᓴᖅᑕᐅᓯᒪᔪᒃᑯᑦ 
ᐃᖕᒥᒃᑯᑦ ᐃᓕᓴᕐᓂᐊᕐᓗᓂ. 

ᖃᕆᓴᐅᔭᒃᑯᑦ ᐃᓕᓴᕈᑕᐅᔪᓂᑦ ᐃᓚᐅᓂᐊᖅᑐᑦ ᖃᕆᐊᕐᒦᓪᓗᑎᒃ 
ᐊᔪᕈᖕᓃᖅᓴᖅᑕᐅᓂᕐᒥᒃ ᐊᒻᒪᓗ ᐃᖅᖃᓇᐃᔭᕐᓗᑎᒃ 
ᐊᔪᕈᖕᓃᖅᓴᖅᑕᐅᓂᕐᒥᑦ. ᐊᑯᑉᓕᖅᓯᒪᔪᑦ ᐊᑐᖅᑕᕗᑦ ᑲᒪᔭᖃᖅᑐᑦ 
ᐊᔾᔨᒌᙱᑦᑐᓂᒃ ᐃᓕᓴᐃᓂᕐᒧᑦ ᐊᑐᖅᑕᐅᔪᓂᒃ ᓲᕐᓗ ᑕᑯᑉᓗᑎᒃ 
ᐃᓕᑦᑎᓲᓂᒃ ᑕᐅᑐᒃᖢᑎᒃ ᐃᓕᑦᑎᓲᑦ, ᓂᐱᒃᑯᑦ ᐃᓕᑦᑎᓲᓂᒃ 
ᐃᑲᔪᖅᑕᐅᖃᑦᑕᖅᑐᑦ ᑐᓵᑉᓗᑎᒃ ᑲᒪᔨᐅᔪᒥᒃ, ᐊᒻᒪᓗ ᐱᓕᕆᑉᓗᑎᒃ 

ᐃᓕᑦᑎᓲᓂᒃ ᐃᓕᑦᑎᑉᓗᑎᒃ ᓱᓕᕆᓂᒃᑯᑦ. 

ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᔨᒃᑯᑦ ᐱᐊᓂᑦᑎᐊᖅᓯᒪᓂᒃᑯᑦ 
ᐱᓕᕆᖃᑎᖃᓚᐅᖅᑐᑦ ᐃᓚᒋᔭᐅᓗᐊᖅᑐᓂᑦ ᐃᑲᔪᕐᓂᐊᕐᓗᑎᒃ 
ᐊᔪᕈᖕᓃᖅᓴᐃᑎᓪᓗᑕ ᓄᓇᕗᑦ ᓄᓇᓕᖏᓐᓂᑦ. ᐋᖅᕿᒃᓯᓯᒪᑎᓪᓗᑕ 
ᓴᙱᔪᓂᒃ ᐊᔪᕈᖕᓃᖅᓴᐃᓂᕐᒧᑦ ᑐᕌᖓᔪᓂᑦ ᐃᖅᖃᓇᐃᔭᖅᑎᑉᑎᖕᓄᑦ, 
ᕿᓂᖅᑐᒍᑦ ᓱᓕ ᐊᑐᖅᑕᐅᔪᖕᓇᖅᑐᓂᒃ ᐊᔪᕈᖕᓃᖅᓴᐃᖃᑦᑕᕐᓃᑦ 
ᐊᑐᖅᑕᐅᓲᒧᑦ ᐱᔭᐅᔭᕆᐊᓕᖕᒧᑦ. ᐱᐅᔪᓂᒃ ᐱᒋᐊᖅᓯᒪᔪᒍᑦ 
ᐱᑦᑕᐅᓂᖅᓴᒥᒃ ᓯᕗᓂᒃᓴᖃᖅᑎᓐᓂᐊᕐᓗᒋᑦ ᖃᑕᙳᑎᒌᑦ 
ᖃᓄᐃᖏᑦᑎᐊᖅᑐᓕᕆᓂᕐᒧᑦ ᐊᑐᖅᑕᐅᖃᑦᑕᖅᑐᓂᑦ ᓄᓇᕗᒻᒥᑦ, 
ᑭᓯᐊᓂ ᑐᑭᓯᐊᔪᒍᑦ ᐊᓯᐊᙳᖅᓯᓂᐊᕐᓗᓂ ᓯᖁᑉᑎᖅᓯᒪᔪᒥᒃ ᐋᖅᕿᐅᒪᔪᒥᒃ 
ᖃᑉᓯᐊᕐᔪᖕᓄᑦ ᐅᑭᐅᓄᑦ ᐱᓕᕆᐊᖑᖃᑦᑕᕐᒪᑦ. 

ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᓂᕐᒧᑦ 
ᓄᑖᖑᔪᑦ ᓈᓴᐅᑏᑦ/ᑎᑎᖅᖃᐃᑦ 
ᐊᒻᒪᓗ ᖃᕆᑕᐅᔭᒃᑯᑦ ᑲᒪᒋᔭᐅᔪᒥᒃ 
ᐊᐅᓚᑦᑎᓂᕐᒧᑦ ᐋᖅᕿᐅᒪᔪᖅ

ᐃᓚᒋᔭᐅᔪᖅ, Matrix, ᓄᑖᖑᔪᖅ ᖃᑕᙳᑎᒌᑦ 
ᖃᓄᐃᖏᑦᑎᐊᕐᓂᖏᓐᓄᑦ ᐃᓚᓕᐅᑎᓯᒪᔪᑦ ᑐᑭᓯᐅᒪᔾᔪᑎᓄᑦ 
ᐋᖅᕿᐅᒪᔪᖅ (FWIIS), ᓴᖅᕿᑎᑕᐅᓚᐅᖅᑐᖅ ᐋᒡᔪᓕᕐᕕᒃ 2023-ᒥᑦ. 
ᐊᔪᕈᖕᓃᖅᓴᐃᓂᖅᑕᖃᐃᓐᓇᖅᑐᖅ ᑕᒪᕐᒥᓗᒃᑖᖅ ᐅᑭᐅᖅᑕᖅᑐᒥᑦ 
ᐱᖓᓱᐃᑦ ᐊᕕᒃᑐᖅᓯᒪᔪᓂᑦ.

ᐊᔪᕈᖕᓃᖅᓴᐃᓚᐅᖅᑐᒍᑦ 104-ᓂᑦ ᐃᓚᐅᖃᑕᐅᔪᓄᑦ 
ᐅᑭᐅᕆᔭᐅᓚᐅᖅᑐᒥᑦ ᐊᓂᒍᓵᖅᑐᒥᑦ. 

•	 ᐱᓕᕆᐊᒧᑦ ᐊᔪᕈᖕᓃᖅᓴᐃᓂᖅ, 24 ᐃᓚᐅᖃᑕᐅᔪᑦ

•	 ᑎᑎᕋᖅᑎᓂᑦ/ᑐᓵᔨᓂᑦ ᐊᔪᕈᖕᓃᖅᓴᖅᑕᐅᔪᑦ, ᖁᓕᑦ 
ᐃᓚᐅᓚᐅᖅᑐᑦ

•	 ᐃᓱᒪᑕᕆᔭᐅᔪᑦ/ᐊᐅᓚᑦᑎᔩᑦ ᐊᔪᕈᖕᓃᖅᓴᖅᑕᐅᔪᑦ, 15 
ᐃᓚᐅᓚᐅᖅᑐᑦ

•	 StepWise-ᒥᑦ ᐊᔪᕈᖕᓃᖅᓴᐃᓂᖅ, 29 ᐃᓚᐅᓚᐅᖅᑐᑦ

•	 ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐃᓗᐊᖅᓴᐃᓂᖅ/ᐃᓄᐃᑦ 
ᐃᓕᓴᖅᑕᐅᔪᑦ ᐊᒻᒪᓗ ᑎᒍᐊᖑᐊᓖᑦ ᐊᔪᕈᖕᓃᖅᓴᖅᑕᐅᔪᑦ, 26 
ᐃᓚᐅᓚᐅᖅᑐᑦ

ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᔨᒃᑯᑦ ᐃᓚᒋᔭᐅᖕᒥᔪᑦ PART-
ᑯᓐᓄᑦ (ᐆᒃᑐᕐᓗᓂ ᐊᒻᒪᓗ ᖃᐅᔨᓴᐃᓗᓂ ᐊᑕᐅᑦᑎᒃᑯᑦ). PART 
ᑐᓂᓯᖃᑦᑕᖅᑐᖅ ᐊᑐᖅᑕᐅᔪᖕᓇᖅᑐᓂᒃ ᓱᕈᓯᖅ ᖃᓄᐃᖏᑦᑎᐊᕐᓂᖓᓄᑦ 
ᑲᒪᖃᑦᑕᖅᑐᓄᑦ ᑲᓇᑕᒥᑦ, ᐃᓚᐅᑉᓗᓂ ᒪᕐᕉᒃ ᐱᓇᓱᐊᕈᓯᑕᒫᑦ 
ᖃᕆᓴᐅᔭᒃᑯᑦ ᐊᒻᒪᓗ ᖃᐅᔨᓐᓇᐅᑎᖃᖅᑐᒃᑯᑦ ᖃᐅᔨᓴᐃᓂᖅ. 
ᐃᓚᐅᔾᔪᑏᑦ ᑐᓂᓯᓯᒪᔪᖅ ᐊᔪᙱᓐᓂᕐᒥᒃ ᐱᕙᓪᓕᐊᑎᑦᑎᓂᕐᒧᑦ 
ᐃᖅᖃᓇᐃᔭᖅᑎᑉᑎᖕᓂᑦ ᐊᒻᒪᓗ ᐃᑲᔪᖅᑐᐃᑉᓗᓂ ᑲᔪᓯᔪᒃᑯᑦ ᐃᓕᓴᕐᓂᕐᒥᒃ 
ᐊᒻᒪᓗ ᐱᕈᖅᐸᓪᓕᐊᓂᕐᒥᑦ.

3 �ᐊᔪᕈᖕᓃᖅᓴᐃᓂᖅ ᑐᑭᓯᑎᑦᑎᔪᖅ ᓄᓇᓕᖕᒥᑦ ᐃᓄᓕᕆᔨᐅᔪᓂᒃ ᐱᓕᕆᐊᖑᔪᒧᑦ ᐃᑲᔪᐃᓂᕐᒥᒃ ᓱᕈᓯᓂᑦ, ᒪᒃᑯᒃᑐᓂᑦ, 
ᐊᒻᒪᓗ ᖃᑕᙳᑎᒌᓂᑦ ᓄᓇᕗᒻᒥᑦ ᖃᐅᔨᒪᓕᖅᐹᓪᓕᖅᑎᓪᓗᒋᑦ ᒪᓕᒐᓂᑦ, ᐊᑐᐊᒐᓂᑦ, ᐊᒻᒪᓗ ᐊᑐᖅᑕᐅᔪᒃᓴᓂᒃ 
ᐱᔾᔪᑎᖃᖅᑐᓂᒃ ᓱᕈᓰᑦ ᖃᓄᐃᖏᑦᑎᐊᕐᓂᖏᓐᓄᑦ ᐊᒻᒪᓗ ᓄᓇᓕᖕᒥᑦ ᐱᓕᕆᓂᐊᕐᓗᓂ. ᐃᓚᓕᐅᑎᔭᐅᑉᓗᑎᒃ 
ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᐅᔪᑦ ᐊᒻᒪᓗ ᐊᑐᖅᖢᓂ ᐋᓐᓂᖅᓯᒪᔪᓄᑦ-ᐃᑲᔪᖅᑕᐅᑉᓗᑎᒃ 
ᐊᑐᖅᑕᐅᖃᑦᑕᖅᑐᓂᒃ ᐱᓕᕆᖃᑎᒋᔭᐅᑎᓪᓗᒋᑦ ᖃᑕᙳᑎᒌᑦ ᑕᐅᑐᒐᐅᖕᒥᔪᖅ ᐃᓕᓴᐃᓂᕐᒥᑦ. 

4 �ᐃᖅᖃᓇᐃᔭᖅᑎᑉᑎᖕᓄᑦ ᐱᓕᕆᐊᒧᑦ ᐋᖅᕿᐅᒪᔪᑉᑎᖕᓂᑦ, ᐃᖅᖃᓇᐃᔭᖅᑏᑦ ᓯᕗᓕᖅᑎᐅᔪᑦ ᐊᔾᔨᐅᖏᑦᑐᒥᒃ 
ᐊᔪᕈᖕᓃᖅᓴᖅᑕᐅᑉᓗᑎᒃ ᐋᖅᕿᒃᓯᒪᔪᓂᒃ ᐃᓱᒪᑕᕆᔭᐅᔪᓄᑦ/ᐊᐅᓚᑦᑎᔨᐅᔪᓄᑦ. ᐊᔪᕈᖕᓃᖅᓴᐃᓂᖅ 
ᐱᖃᖅᑎᑦᑎᔪᖅ ᓯᕗᒻᒧᒃᓯᒪᔪᓂᒃ ᐊᔪᙱᓐᓂᐅᔪᓂᒃ ᐃᖅᖃᓇᐃᔭᖅᑎᓂᒃ ᐊᐅᓚᑦᑎᔨᐅᓂᕐᒧᑦ ᐊᒻᒪᓗ ᖃᓄᖅᑑᕆᓂᒃᑯᑦ 
ᐃᓱᒪᓕᐅᕆᓂᕐᓄᑦ, ᐊᑐᖅᖢᑎᒃ ᐱᖅᖁᓯᕐᒧᑦ ᐊᔪᙱᑦᑐᓂᒃ ᐊᒻᒪᓗ ᐋᓐᓂᖅᓯᒪᔪᓄᑦ-ᐃᑲᔪᖅᑕᐅᔪᓂᒃ 
ᓯᕗᓕᖅᑎᐅᔪᑦ ᐊᕕᒃᑐᖅᓯᒪᔪᒥᑦ.

5 �StepWise, ᐃᖅᖃᖅᑐᐃᕝᕕᒃᑎᒍᑦ-ᐃᓕᑕᕆᔭᐅᓯᒪᔪᒃᑯᑦ ᐊᑐᖅᑕᐅᔪᑦ ᐊᐱᖅᓱᐃᓂᕐᒧᑦ, ᐊᔪᕈᖕᓃᖅᓴᐃᓂᐅᔪᖅ 
ᐃᓚᐅᖃᑕᐅᔪᓂᒃ ᖃᐅᔨᒪᓂᖃᓕᖅᑎᑦᑎᑉᓗᓂ ᐊᒻᒪᓗ ᐊᔪᙱᓐᓂᐅᔪᓂᒃ ᐱᔭᕆᐊᖃᖅᑐᓂᒃ ᖃᐅᔨᓴᐃᑦᑎᐊᕐᓂᕐᒧᑦ 
ᐊᐱᖅᓱᐃᓂᕐᒥᒃ ᓱᕈᓯᓂᒃ ᐊᒻᒪᓗ ᒪᒃᑯᒃᑐᓂᑦ.

ᐱᓕᕆᐊᒧᑦ  
ᐊᔪᕈᖕᓃᖅᓴᐃᓂᖅ3

ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ 
ᐃᓗᐊᖅᓴᐃᓂᖅ/ᐃᓄᐃᑦ ᐃᓕᓴᖅᑕᐅᔪᑦ 
ᐊᒻᒪᓗ ᑎᒍᐊᖑᐊᓖᑦ ᐊᔪᕈᖕᓃᖅᓴᐃᓂᖅ

StepWise-ᒥᑦ ᐊᔪᕈᖕᓃᖅᓴᐃᓂᖅ5

ᑎᑎᕋᖅᑎᓂᑦ/ᑐᓵᔨᓂᑦ 
ᐊᔪᕈᖕᓃᖅᓴᖅᑕᐅᔪᑦ 

ᐃᓱᒪᑕᕆᔭᐅᔪᑦ/ 
ᐊᐅᓚᑦᑎᔩᑦ ᐊᔪᕈᖕᓃᖅᓴᐃᓂᖅ4

24 
ᐃᓚᐅᖃᑕᐅᔪᑦ26 

ᐃᓚᐅᖃᑕᐅᔪᑦ

29 
ᐃᓚᐅᖃᑕᐅᔪᑦ

15 
ᐃᓚᐅᖃᑕᐅᔪᑦ

10 
ᐃᓚᐅᖃᑕᐅᔪᑦ

104 
ᐃᓚᐅᓚᐅᖅᑐᑦ

ᒥᐊᓂᕆᔭᐅᓂᖏᑦ ᓱᕈᓰᑦ ᐊᒻᒪᓗ 
ᒪᒃᑯᒃᑐᐃᑦ

ᐃᓚᒋᔭᐅᔪᖅ 2



ᐅᓂᑉᑳᖅ ᐊᒻᒪᓗ ᖃᐅᔨᓴᐃᓃᑦ ᐱᓂᕋᖅᑕᐅᔪᓄᑦ ᓯᕈᓯᖅ 
ᐱᑦᑎᐊᖅᑕᐅᖏᒻᒪᑦ ᐊᒻᒪᓗ ᐃᓱᒪᒋᔭᐅᖏᖦᖢᓂ
ᓯᕈᓯᖅ ᐱᑦᑎᐊᖅᑕᐅᖏᓐᓂᖓᓄᑦ ᐊᒻᒪᓗ ᐃᓱᒪᒋᔭᐅᖏᓐᓂᖓᓄᑦ ᐅᐸᓗᐊᓂᕐᒧᑦ ᐊᖏᖃᑎᒌᒍᑎ (CANRA), 
ᐋᖅᕿᒋᐊᖅᑕᐅᓚᐅᖅᑐᖅ ᐃᓱᓕᑉᐸᓪᓕᐊᓂᖓᓂᑦ ᐅᑭᐅᖅ 2022 ᓱᕈᓯᓄᑦ ᐃᑲᔪᖅᑎᒌᑦ-ᑎᒍᑦ, ᕿᒥᕐᕈᔭᐅᔪᖅ ᓱᓕ. 
ᐱᓕᕆᐊᖃᖅᑐᑦ, ᐱᙳᓚᐅᖅᑐᑦ 2023-ᒥᑦ, ᐱᒻᒪᕆᐅᔪᒥᒃ ᐱᓕᕆᐊᒥᑦ ᐋᖅᕿᒃᓯᓚᐅᖅᑐᑦ ᐃᓚᓕᐅᑎᑉᓗᒋᑦ ᐃᓚᒋᔭᐅᔪᓂᑦ 
ᐃᓱᒪᒋᔭᐅᔪᑦ ᐊᒻᒪᓗ ᐅᑭᐅᖅᑕᖅᑐᒥᑦ ᐱᓕᕆᖃᑎᒋᔭᐅᔪᑦ ᐱᐅᓯᒋᐊᕐᓂᐊᕐᓗᒋᑦ ᐱᓕᕆᐊᖑᔪᑦ ᐅᖃᐅᓯᐅᔪᓂᒃ ᐊᒻᒪᓗ 
ᐱᑕᖃᖅᑕᐃᓕᓂᕐᒧᑦ ᓱᕈᓯᒥᒃ ᐱᑦᑎᐊᖅᑕᐅᖏᓐᓂᖓᓄᑦ ᐊᒻᒪᓗ ᐃᓱᒪᒋᔭᐅᖏᓐᓂᖓᓄᑦ. ᕿᒥᕐᕈᓂᖅᑕᖃᐃᓐᓇᖅᑐᖅ, 
ᐊᖏᖃᑎᒌᒍᑎᒥᑦ, ᑭᖑᓪᓕᖅᐹᒃᑰᖓᓕᖅᐸᑦ, ᐱᐅᓯᒋᐊᖅᓯᒃᑲᓐᓂᕐᓂᐊᕐᓗᓂ ᑐᑭᒧᐊᒃᑎᖅᓯᒪᓂᖏᑦ ᐊᒻᒪᓗ ᐅᐸᓗᐊᓂᖅ 
ᒥᐊᓂᕆᔭᐅᓂᐊᕐᓗᑎᒃ ᓄᓇᕗᒻᒥᐅᑕᐃᑦ ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ.  ᓄᑖᙳᖅᑕᐅᓂᖓ CANRA ᓈᒻᒪᒋᔭᐅᓚᐅᖅᑐᖅ 
ᒪᓕᒐᓕᐅᕐᕕᖕᒥᑦ ᐊᕗᓐᓂᕕᒃ 2024-ᒥᑦ. ᐱᓕᕆᓂᖅ ᑲᔪᓯᓯᒪᔪᖅ ᓯᕗᒻᒧᒃᑎᓐᓂᐊᕐᓗᒍ ᐱᒻᒪᕆᐅᔪᖅ ᐊᖏᖃᑎᒌᒍᑎ.

ᑎᑎᕋᖅᓯᒪᓂᖓᑐᑦ ᓯᕈᓯᖅ ᐱᑦᑎᐊᖅᑕᐅᖏᓐᓂᖓᓄᑦ ᐊᒻᒪᓗ 
ᐃᓱᒪᒋᔭᐅᖏᓐᓂᖓᓄᑦ ᐅᐸᓗᐊᓂᕐᒧᑦ ᐊᖏᖃᑎᒌᒍᑎᒥᑦ (CANRA) ᐊᒻᒪᓗ 
ᐅᖃᖅᓯᒪᔪᖅ ᐃᓚᒋᔭᐅᔪᖅ 8-ᒥᑦ CFSA-ᒥᑦ:

•	 ᐅᖃᐅᓯᖃᕆᐊᖃᕐᓂᖅ ᓱᕈᓯᒥᒃ ᒥᐊᓂᕆᔭᐅᔭᕆᐊᖃᖅᑐᒥᑦ ᐊᒻᒪᓗ ᓱᕈᓯᒥᒃ ᐱᑦᑎᐊᖅᑕᐅᖏᑦᑐᒥᑦ ᐊᒻᒪᓗ 
ᐃᓱᒪᒋᔭᐅᖏᑦᑐᒥᑦ ᑕᒪᐃᓐᓄᑦ ᐊᑕᐅᑦᑎᒃᑯᑦ ᐱᔭᒃᓴᐅᑎᐅᔪᖅ. ᐃᓄᐃᑦ ᖃᐅᔨᑎᑦᑎᖁᔭᐅᔪᑦ ᓄᓇᓕᖕᒥᑦ ᖃᑕᙳᑎᒌᑦ 
ᖃᓄᐃᖏᑦᑎᐊᖅᑐᓕᕆᔨᒃᑯᑦ ᐊᓪᓚᕝᕕᖓᓂᑦ ᐊᒻᒪᓗ ᐅᖃᓪᓚᖃᑎᒋᓗᒍ ᓄᓇᓕᖕᒥᑦ ᐃᓄᓕᕆᔨ ᐃᓱᒫᓘᑎᖃᕈᑎᒃ ᓱᕈᓯᒥᑦ 
ᐊᑦᑕᕐᓇᖅᑐᒦᓐᓂᖓᓄᑦ ᐊᒻᒪᓗ ᖃᓄᐃᖏᑦᑎᐊᕐᓂᖓᓂᑦ. 

•	 ᐊᒻᒪᓗ, ᓱᕈᓰᑦ ᐱᑦᑎᐊᖅᑕᐅᖏᑦᑐᑦ ᖃᐅᔨᑎᑦᑎᖁᔭᐅᔪᑦ ᐃᓄᓕᕆᔨᒧᑦ ᐅᕝᕙᓘᓐᓃᑦ ᐅᒃᐱᕆᔭᖓᓄᑦ ᐃᓐᓇᕐᒧᑦ 
ᐃᑲᔪᖅᑕᐅᔪᒪᓗᑎᒃ. CFSA ᒪᓕᒐᖃᖅᑐᖅ ᑲᒪᔭᖃᕐᓂᐊᕐᓗᒃ ᓱᕈᓯᓂᒃ ᐊᒻᒪᓗ ᖃᑕᙳᑎᖏᓐᓂᑦ ᐱᔨᑦᑎᕋᐃᔨᒃᑯᑦ. 
ᐱᑦᑎᐊᖏᓐᓂᕐᒥᑦ, ᐃᓚᐅᑉᓗᑎᒃ ᐱᑦᑎᐊᖅᑕᐅᖏᓐᓂᖓ ᐊᒻᒪᓗ ᐃᓱᒪᒋᔭᐅᖏᓐᓂᖓ, ᐊᖏᔪᒥᒃ ᐃᓱᒫᓘᑕᐅᔪᖅ 
ᓄᓇᕗᒻᒥᑦ ᐊᒻᒪᓗ ᖃᐅᔨᔭᐅᒐᔪᒃᑐᑦ ᐅᖃᐅᓯᕆᔭᐅᓂᖏᓐᓄᑦ ᐱᔨᑦᑎᕋᐅᑎᖃᖅᑐᓂᑦ ᐅᕝᕙᓘᓐᓃᑦ ᓄᓇᓕᖕᒥᐅᓂᑦ. 

ᑎᑎᕋᖅᓯᒪᓂᖓᑐᑦ CFSA-ᒥᑦ, ᐋᓐᓂᖅᓯᓂᖅ ᓱᕈᓯᒥᑦ ᐅᕝᕙᓘᓐᓃᑦ ᒪᒃᑯᒃᑐᒥᑦ 
ᐃᓂᓕᐅᖅᓯᒪᔪᖅ 7-ᖑᔪᓂᑦ ᐊᑐᖅᑕᐅᓗᐊᖅᑐᓂᑦ:

1.	 ᓱᕈᓯᖅ ᑎᒥᒃᑯᑦ ᐋᓐᓂᖅᑐᖅ

2.	 ᓱᕈᓯᖅ ᖁᓄᔪᖕᓂᐊᖅᑕᐅᔪᖅ

3.	 ᓱᕈᓯᖅ ᐃᓱᒪᒃᑯᑦ ᐋᓐᓂᖅᑐᖅ

4.	 ᓈᒻᒪᙱᑦᑐᒃᑯᑦ ᑲᒪᒋᔭᐅᔪᖅ ᐊᒻᒪᓗ ᖃᐅᔨᓴᖅᑕᐅᔪᖅ

5.	 ᐋᓐᓂᐊᓯᐅᖅᑎᓄᐊᕈᑎᑕᐅᔭᖏᑦᑐᖅ

6.	 ᑲᒪᔨᐅᔪᖅ ᐃᖢᐃᓗᑕᖃᖅᑐᖅ

7.	 ᓱᕈᓯᖅ ᐊᒃᑐᐊᓂᖃᖅᑐᖅ ᖃᑕᙳᑎᒌᑦ ᐱᑦᑎᐊᖏᔾᔪᑎᔪᓂᑦ

ᐅᖃᐅᓯᐅᖅᖄᖅᑎᓪᓗᒍ ᓱᕈᓯᖅ ᐱᑦᑎᐊᖅᑕᐅᖏᑦᑐᒥᒃ ᐅᕝᕙᓘᓐᓃᑦ ᐃᓱᒪᒋᔭᐅᖏᑦᑐᒥᒃ, ᓄᓇᓕᖕᒥᑦ ᐃᓄᓕᕆᔨ 
ᑲᑎᑦᑎᖃᑦᑕᖅᑐᖅ ᑭᑐᓐᓄᑦ ᑐᓂᐅᑎᒋᓂᐊᕐᓗᒍ, ᐅᖃᖃᑎᒋᓗᒋᑦ ᐃᓱᒪᑕᕆᔭᖓ ᐅᕝᕙᓘᓐᓃᑦ ᐊᐅᓚᑦᑎᔨᒋᔨᖓ, ᐊᒻᒪᓗ 
ᐊᑐᕐᓗᑎᒃ ᐋᖅᕿᒃᓯᒪᔪᒃᑯᑦ ᐃᓱᒪᓕᐅᕆᔾᔪᑎᒥᒃ® (SDM®) ᕿᒥᕐᕈᓂᐊᕐᓗᒍ ᐊᒻᒪᓗ ᐅᐸᓗᐊᓂᕐᒧᑦ ᓯᕗᓪᓕᖅᐸᐅᑎᔭᐅᔪᒥᒃ 
ᖃᐅᔨᓴᐃᓂᕐᒧᑦ ᐊᑐᖅᑕᐅᔪᒥᒃ ᖃᐅᔨᓂᐊᕐᓗᑎᒃ ᖃᓄᐃᓕᐅᕈᑎᖃᕆᐊᖃᕐᒪᖔᑕ, ᖃᐅᔨᓴᖅᑕᐅᔭᕆᐊᖃᕐᒪᖔᑦ, 
ᖃᐅᔨᓴᖅᑕᐅᔭᕆᐊᖃᙱᓪᓗᓂ ᑲᒪᒋᔭᐅᔭᕆᐊᖃᕐᒪᖔᑕ, ᐅᕝᕙᓘᓐᓃᑦ ᐃᓚᐅᖃᑕᐅᔾᔪᑎᒋᙱᓪᓗᒍ. ᐊᑐᖅᑕᐅᖃᑦᑕᖅᑐᖅ 
ᐋᖅᕿᒃᑕᐅᓚᐅᖅᑐᖅ ᒪᓕᖕᓂᐊᕐᓗᒋᑦ ᐃᓄᐃᑦ ᐃᓅᖃᑎᒌᒧᑦ ᐱᒻᒪᕆᐅᒋᔭᐅᔪᓄᑦ ᐊᒻᒪᓗ ᓯᕗᓪᓕᖅᐸᐅᑎᑦᑎᔪᖅ ᓱᕈᓯᖅ 
ᐊᑦᑕᕐᓇᖅᑐᒦᑎᓐᓂᐊᖏᓪᓗᒍ. ᑲᒪᒋᔭᐅᔪᓂᑦ ᖃᐅᔨᓴᐃᓂᖅᑕᖃᕆᐊᖃᖅᖢᓂ ᖃᐅᔨᓴᕐᓂᐊᕐᓗᒋᑦ ᐊᑦᑕᕐᓇᖅᑐᒦᓐᓂᖓᓄᑦ ᓱᕈᓯᖅ 
ᐅᕝᕙᓘᓐᓃᑦ ᒪᒃᑯᒃᑐᖅ, ᐃᓄᓕᕆᔨ ᖃᐅᔨᒋᐊᖃᑦᑕᖅᑐᖅ ᐊᒻᒪᓗ ᐊᑐᖅᖢᒍ SDM® ᐅᓗᕆᐊᓇᖅᑐᒦᓐᓂᕐᒥᒃ ᖃᐅᔨᓴᐃᓂᕐᒧᑦ 
ᐊᑐᖅᑕᐅᖃᑦᑕᖅᑐᖅ ᕿᒥᕐᕈᓂᐊᕐᓗᒋᑦ ᐅᓗᕆᐊᓇᖅᑐᒦᑦᑐᖕᓇᕐᓂᖅ ᐅᖃᖃᑎᒋᓗᒋᑦ ᖃᑕᙳᑎᒌᑦ. ᐊᑐᖅᑕᐅᔪᖅ 
ᐃᑲᔪᖃᑦᑕᖅᑐᖅ ᖃᐅᔨᓂᐊᕐᓗᓂ ᐱᔭᕆᐊᖃᖅᑐᓂᒃ ᐃᑲᔪᖃᑦᑕᖅᑐᓂᒃ, ᐱᑕᖃᖅᐸᑦ, ᓱᕈᓯᕐᒥᑦ ᐅᕝᕙᓘᓐᓃᑦ ᒪᒃᑯᒃᑐᒥᑦ 
ᐊᑦᑕᕐᓇᖅᑐᒦᑎᑦᑎᖏᑦᑐᖅ ᐅᕝᕙᓘᓐᓃᑦ ᖃᓄᐃᖏᑦᑎᐊᕐᓂᖓᓄᑦ.

ᑎᒍᓯᓂᖅ ᐊᒻᒪᓗ ᐅᑎᖅᑎᑕᐅᓂᖓ ᓱᕈᓯᖅ 
ᑎᒍᔭᐅᓚᐅᖅᑐᖅ
ᐅᑯᐊ ᐱᔾᔪᑎᖃᖅᑐᑦ ᖃᓄᖅ ᑎᒍᓯᓂᖅ ᐊᒻᒪᓗ ᐅᑎᖅᑎᑕᐅᓂᖓ ᓱᕈᓯᖅ ᑎᒍᔭᐅᓚᐅᖅᑐᖅ 
CFSA-ᒥᑦ ᒪᓕᒐᖅ ᐊᑐᖅᑕᐅᖃᑦᑕᕐᒪᖔᑦ, ᐊᒻᒪᓗ ᒪᓕᒐᕆᓗᐊᖅᑕᖏᑦ:

ᑎᒍᔭᐅᓂᖓ ᓱᕈᓯᖅ

1. ᐊᑐᖅᑕᐅᔪᖅ ᑎᒍᓯᓂᐊᕐᓗᓂ:

•	 ᒪᓕᒃᖢᒍ CFSA, ᓱᕈᓯᖅ ᑎᒍᔭᐅᔪᖕᓇᖅᑐᖅ ᖃᐅᔨᓐᓇᐅᑎᑕᖃᖅᐸᑦ 
ᐊᑦᑕᕐᓇᖅᑐᒦᖏᓐᓂᖓ ᐊᒻᒪᓗ ᖃᓄᐃᖏᑦᑎᐊᕐᓂᖓ ᐅᓗᕆᐊᓇᖅᑑᒦᒻᒪᑕ. 
ᐅᓗᕆᐊᓇᕐᓂᐅᔪᖅ ᐱᔾᔪᑎᖃᕈᖕᓇᖅᑐᖅ ᖃᑉᓯᐊᕐᔪᖕᓂᑦ ᐱᔾᔪᑕᐅᔪᓄᑦ 
ᐃᓚᐅᑉᓗᓂ ᐱᑦᑎᐊᖅᑕᐅᖏᑦᑐᖅ, ᐃᓱᒪᒋᔭᐅᖏᑦᑐᖅ, ᐅᕝᕙᓘᓐᓃᑦ ᐊᓯᐊᓂᑦ 
ᐅᓗᕆᐊᓇᖅᑐᒦᓐᓂᖓᓄᑦ.

•	 ᐃᓚᖏᑦ ᖃᓄᐃᖓᓂᐅᔪᑦ ᐱᔭᕆᐊᖃᖅᑎᑦᑎᑉᓗᑎᒃ ᑎᒍᔭᐅᓗᓂ ᓇᓗᓇᐃᔭᖅᓯᒪᔪᑦ 
ᐃᓚᒋᔭᐅᔪᒥᑦ 7(3)(a)-ᒥᑦ(r)-ᒧᑦ CFSA-ᒥᑦ. ᐃᓚᐅᔪᖕᓇᖅᑐᑦ ᖃᓄᐃᖓᓂᐅᔪᓂᑦ 
ᓱᕈᓯᖅ ᑎᒥᒃᑯᑦ ᐅᕝᕙᓘᓐᓃᑦ ᐃᓱᒪᒃᑯᑦ ᐋᓐᓂᖅᑕᐅᓯᒪᓗᓂ, ᐃᓱᒪᒋᔭᐅᖏᓪᓗᓂ, 
ᐅᕝᕙᓘᓐᓃᑦ ᐋᓐᓂᖅᑕᐅᔪᖕᓇᖅᑐᒥᑦ ᐊᕙᑎᖃᖅᑐᒦᓪᓗᓂ.

2. ᐃᓱᒪᓕᐅᕆᖃᑦᑕᖅᑐᑦ ᐱᔪᖕᓇᖅᑎᑦᑎᔩᑦ: 

•	 ᐃᓱᒪᓕᐊᖑᖃᑦᑕᖅᑐᖅ ᑎᒍᔭᐊᓂᐊᕐᓗᓂ ᓱᕈᓯᖅ ᓱᕈᓯᓂᒃ ᒥᐊᓂᕆᔭᐅᓂᖏᓐᓄᑦ 
ᐃᖅᖃᓇᐃᔭᖅᑎᓄᑦ ᐅᕝᕙᓘᓐᓃᑦ ᐳᑭᖅᑕᓕᖕᓄᑦ.  ᑖᑉᑯᐊ ᖃᐃᔨᓴᐃᖃᑦᑕᖅᑐᑦ 
ᖃᓄᐃᖓᓂᖓᓂᖓᑕ ᐊᑐᖅᖢᒋᑦ ᒪᓕᒃᑕᐅᔪᒃᓴᐃᑦ ᓴᖅᕿᑕᐅᓯᒪᔪᑦ CFSA-ᒥᑦ 
ᐊᓯᖏᓐᓂᓪᓗ ᐊᑐᖅᑐᓄᑦ ᒪᓕᒐᕋᓛᓄᑦ.

ᐅᑎᖅᑎᑕᐅᓂᖓ ᓱᕈᓯᖅ

1. ᑲᑎᑎᑕᐅᒃᑲᓐᓂᕐᓂᖏᓐᓄᑦ ᐱᓕᕆᐊᖑᔪᑦ:

•	 CFSA ᓯᕗᓪᓕᖅᐸᐅᑎᖃᑦᑕᖅᑕᖏᑦ ᓱᕈᓰᑦ ᐅᑎᖅᑎᑕᐅᓂᖏᑦ ᖃᑕᙳᑎᖏᓐᓄᑦ 
ᐅᕝᕙᓘᓐᓃᑦ ᒥᐊᓂᖅᓯᔨᖏᓐᓄᑦ, ᓈᒻᒪᖕᓂᐊᖅᐸᑦ ᓱᕈᓯᖅ ᐅᑎᖅᑎᓐᓂᐊᕐᓗᒍ ᐊᒻᒪᓗ 
ᐊᑦᑕᕐᓇᖅᑐᒦᙱᓪᓗᓂ. ᑕᒪᓐᓇ ᐅᖃᐅᓯᐅᔪᖅ ᐃᓚᒋᔭᐅᔪᖅ 12-ᒥᑦ CFSA-ᒥᑦ.

•	 ᐱᓕᕆᐊᖑᓂᖓᓂᑦ ᐃᓚᐅᔪᑦ ᖃᐅᔨᓴᐃᓂᖃᑦᑎᐊᕐᓃᑦ, ᐃᑲᔪᖅᑐᓂᒃ 
ᐱᔨᑦᑎᕋᐅᑎᖃᕐᓗᓂ, ᐊᒻᒪᓗ ᐱᓕᕆᐊᖑᓂᐊᕐᓂᖓᓄᑦ ᐸᕐᓇᐅᑎᖃᕐᓗᑎᒃ 
ᑲᒪᒋᓂᐊᕐᓗᒋᑦ ᐱᔾᔪᑕᐅᔪᑦ ᑎᒍᔭᐅᔭᕆᐊᖃᓚᐅᕐᓂᖓᓄᑦ.

2. ᐃᑲᔪᐃᓂᕐᒧᑦ ᐱᔨᑦᑎᕋᐅᑏᑦ ᐊᒻᒪᓗ ᓄᓇᓕᒃ ᐃᓚᐅᖃᑕᐅᓂᖓ:

•	 ᐱᓕᕆᐊᖑᔪᑦ ᐃᑲᔪᕐᓂᐊᕐᓗᒋᑦ ᖃᑕᙳᑎᒌᑦ ᑲᑎᑎᒃᑲᓐᓂᕐᓂᐊᕐᓗᒋᑦ ᐃᓚᐅᔪᑦ 
ᐊᔾᔨᒌᙱᑦᑐᑦ ᐃᑲᔪᖃᑦᑕᖅᑐᑦ ᐱᔨᑦᑎᕋᐅᑏᑦ ᐃᓚᐅᔪᖕᓇᖅᑐᑦ ᐅᖃᓪᓚᐅᔾᔨᔾᔨᓃᑦ, 
ᓱᕈᓯᓄᑦ ᐊᖏᔪᖅᖄᖑᓂᕐᒧᑦ ᑐᕌᖓᔪᑦ, ᐊᓯᖏᓪᓗ ᐊᑐᖅᑕᐅᖃᑦᑕᖅᑐᑦ 
ᐱᓕᕆᐊᕆᓂᐊᕐᓗᒋᑦ ᐱᔾᔪᑎᒋᔭᐅᔪᑦ.

•	 CFSA-ᒥᑦ ᐅᖃᖅᓯᒪᖕᒥᔪᖅ ᐱᓕᕆᖃᑎᒋᔭᐅᓂᖏᑦ ᓄᓇᓕᖕᒥᑦ 
ᐱᓕᕆᖃᑎᒋᔭᐅᖃᑦᑕᖅᑐᑦ ᐃᓗᐃᑦᑑᖓᔪᒃᑯᑦ ᐱᓕᕆᐊᖑᓂᐊᕐᓗᓂ 
ᐃᑲᔪᖅᑕᐅᓂᐊᕐᓗᓂ ᓱᕈᓯᖅ ᐊᒻᒪᓗ ᖃᑕᙳᑎᒋᔭᖏᑦ.

ᐱᖅᖁᓯᖅ ᐊᒻᒪᓗ ᐃᓚᒌᖕᓂᕐᒧᑦ ᐃᓱᒪᒋᔭᐅᔪᑦ

1. ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᐅᔪᑦ:

•	 CFSA ᓇᓗᓇᐃᖅᓯᒪᔪᖅ ᐱᒻᒪᕆᐅᓂᖓᑕ ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᐅᔪᑦ 
ᓱᕈᓯᖅ ᒥᐊᓂᕆᔭᐅᓂᖓᓄᑦ ᐱᓕᕆᐊᖑᔪᓃᓐᓂᐊᕐᓗᑎᒃ. ᑐᑭᖃᖅᑐᖅ ᐱᓕᕆᐊᖃᕐᓃᑦ ᐊᒻᒪᓗ 
ᐃᓱᒪᓕᐅᕈᑕᐅᔪᑦ ᐊᑐᖅᖢᑎᒃ ᐱᖅᖁᓯᒃᑯᑦ ᐊᑐᖅᑕᐅᖃᑦᑕᖅᑐᓂᑦ ᐊᒻᒪᓗ ᐱᖅᖁᓯᖏᓐᓂᑦ, 
ᐃᓕᑕᕆᑉᓗᒍ ᐱᓕᕆᐊᖃᕐᓂᖏᑦ ᓱᕈᓯᐅᑉ ᑭᓇᐅᓂᖓᓅᖅᓯᒪᖕᒪᑕ ᐊᒻᒪᓗ ᖃᓄᐃᖏᑦᑎᐊᕐᓂᖓᓄᑦ.

2. ᖃᑕᙳᑎᒌᑦ ᖃᑕᙳᑎᒌᖕᓂᖏᓐᓂᑦ ᐊᓯᐅᔨᑦᑕᐃᓕᓂᖅ:

•	 ᓴᙱᔪᒥᒃ ᑕᐅᑐᒐᖃᖅᑐᑦ ᐃᓚᒌᑦ ᑲᑎᓯᒪᑎᓐᓂᐊᕐᓗᒋᑦ ᐊᒻᒪᓗ ᐊᔪᙱᑎᓐᓂᐊᕐᓗᒍ. CFSA 
ᐃᑲᔪᖅᑐᐃᔪᖅ ᐱᓕᕆᐊᖑᔪᓂᒃ ᐊᓯᐊᔨᑦᑕᐃᓕᑎᑦᑎᔪᓂᑦ ᖃᑕᙳᑎᒌᑦ ᐊᒃᑐᐊᔾᔪᑎᓂᕆᔭᖏᓐᓂᑦ 
ᐊᒻᒪᓗ ᐱᖅᖁᓯᕐᒧᑦ ᓈᒻᒪᒃᑐᑦ ᐊᑐᖅᑕᐅᔪᑦ ᐃᓚᐅᑎᓪᓗᒋᑦ ᒥᐊᓂᖅᓯᓂᕐᒧᑦ ᐊᒻᒪᓗ ᐃᑲᔪᐃᓂᕐᒧᑦ 
ᐸᕐᓇᐅᑎᐅᔪᓂᑦ ᓱᕈᓯᕐᒧᑦ.

ᓇᐃᓈᕐᓗᒍ, CFSA ᑐᓂᓯᔪᖅ ᐱᓕᕆᐊᖃᕐᓂᕐᒥᒃ ᒥᐊᓂᕆᔭᐅᓂᐊᕐᓗᑎᒃ ᓱᕈᓰᑦ ᓄᓇᕗᒻᒥᑦ ᐊᑕᐅᑦᑎᒃᑯᑦ 
ᐃᑲᔪᖅᑐᐃᓗᑎᒃ ᖃᑕᙳᑎᒌᑦ ᑲᑎᓯᒪᓂᖏᓐᓂᒃ ᐊᓯᐅᔨᑦᑕᐃᓕᓂᕐᒧᑦ ᐊᒻᒪᓗ ᐱᖅᖁᓯᕆᔭᐅᔪᒥᒃ 
ᐃᒃᐱᒋᓂᖃᕐᓗᑎᒃ. ᒪᓕᒐᖅ ᓱᕈᓯᕐᒥᒃ ᒥᐊᓂᕆᔭᐅᓂᐊᕐᓂᖓᓄᑦ ᐃᓱᒪᓕᐅᕈᑕᐅᑎᑦᑎᔪᖅ ᐅᔾᔨᖅᑐᑦᑎᐊᕐᓂᒃᑯᑦ 
ᓱᕈᓯᖅ ᐊᑦᑕᕐᓇᖅᑐᒦᓐᓂᐊᖏᓪᓗᓂ, ᖃᑕᙳᑎᒌᑦ ᖃᓄᐃᓕᐅᕐᓂᕆᔭᖏᑦ ᐃᓱᒪᒋᔭᐅᑉᓗᓂ, ᐊᒻᒪᓗ ᐱᖅᖁᓯᖅ 
ᐃᓱᒪᒋᔭᐅᑉᓗᓂ, ᑐᕌᒐᖃᖅᖢᓂ ᐱᐅᓛᒥᒃ ᖃᓄᐃᖓᓂᖃᕐᓂᐊᕐᓗᓂ ᓱᕈᓯᕐᒧᑦ ᐊᒻᒪᓗ ᖃᑕᙳᑎᖏᓐᓄᑦ.

ᐸᕐᓇᐅᑎ ᑲᒪᔭᖃᕐᓂᐊᕐᓗᓂ ᑲᑎᒪᔨᐊᓛᒃᑯᑦ ᐊᒻᒪᓗ 
ᐊᖏᖃᑎᒌᒍᑎ
ᐸᕐᓇᐅᑎ ᑲᒪᔭᖃᕐᓂᐊᕐᓗᓂ ᑲᑎᒪᔨᐊᓛᒃᑯᑦ ᐊᒻᒪᓗ ᐊᖏᖃᑎᒌᒍᑎ ᓄᓇᕗᒻᒥᑦ ᑕᐃᒪᐅᔪᑦ ᓱᕈᓯᓄᑦ 
ᐊᒻᒪᓗ ᖃᑕᙳᑎᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᕐᒥᑦ. ᒪᓕᒐᖅ ᑐᓂᓯᔪᖅ ᒪᓕᒐᑎᒍᑦ ᐱᓕᕆᐊᖃᕐᓂᕐᒥᒃ 
ᓴᖅᕿᑦᑎᓂᐊᕐᓗᓂ ᐊᒻᒪᓗ ᐊᐅᓛᖅᑎᑦᑎᓗᓂ ᐱᒻᒪᕆᐅᔪᓂᒃ ᐊᑐᖅᑕᐅᖃᑦᑕᖅᑐᓂᒃ ᑐᕌᒐᖃᖅᖢᑎᒃ 
ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ ᐊᒻᒪᓗ ᖃᓄᐃᖏᑦᑎᐊᕐᓂᖏᓐᓄᑦ ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ ᓄᓇᕗᒻᒥᑦ.

ᐃᓚᒋᔭᐅᔪᖅ 14-ᑯᑦ ᐱᖁᔭᕐᒥᑦ, ᐃᓚᖏᑦ ᐊᑐᖅᑕᐅᔪᒃᓴᐃᑦ ᑎᑎᕋᖅᓯᒪᔪᑦ ᓴᖅᕿᑦᑎᓂᐊᕐᓗᓂ ᐸᕐᓇᐅᑎ 
ᑲᒪᔭᖃᓂᕐᒧᑦ ᑲᑎᒪᔨᐊᓛᓂᑦ. ᐃᓚᐅᔪᑦ ᐱᔭᕆᐊᖃᕐᓂᐅᔪᑦ ᓱᕈᓯᒥᒃ ᒥᐊᓂᖅᓯᓂᕐᒧᑦ ᐃᖅᖃᓇᐃᔭᖅᑎᐅᔪᖅ 
ᖃᐅᔨᒃᑲᐃᓂᐊᕐᓗᓂ ᐃᓄᖕᓂᑦ ᒪᓕᒐᑎᒍᑦ ᐱᓯᒪᔪᓂᒃ ᓱᕈᓯᒥᒃ, ᐊᒻᒪᓗ ᓱᕈᓯᖅ ᖃᐅᔨᑎᑕᐅᓗᓂᑦᑕᐅᖅ 
ᐅᑭᐅᖃᖅᐸᑕ 12-ᓂᑦ ᐅᖓᑖᓄᓪᓘᓐᓃᑦ. ᐃᓚᒋᔭᐅᔪᖅ, ᑐᑭᓯᐅᒪᔾᔪᑏᑦ ᐊᑐᖅᑕᐅᔪᒃᓴᓄᑦ 
ᐋᖅᕿᒃᓯᓂᐊᕐᓗᓂ ᐸᕐᓇᐅᑎ ᑲᒪᔭᖃᕐᓂᕐᒧᑦ (POC) ᐊᖏᖃᑎᒌᒍᑎᒥᑦ ᐊᒻᒪᓗ ᐃᖅᖃᖅᑐᐃᕝᕕᒃᑎᒍᑦ 
ᐱᓕᕆᐊᖑᖁᔨᓂᕐᒥᑦ ᑐᓂᔭᐅᔭᓯᒪᔭᕆᐊᖃᖅᑐᖅ.

ᐃᓚᒋᔭᐅᔪᖅ 15 ᐱᖁᔭᕐᒥᑦ ᑐᑭᓕᐅᖅᑐᖅ ᐋᖅᕿᐅᒪᓂᕆᔭᖓᑕ ᐸᕐᓇᐅᑎ ᑲᒪᔭᖃᓂᕐᒧᑦ ᑲᑎᒪᔨᐊᓛᓄᑦ, 
ᐃᓚᐅᔪᑦ ᑭᒡᒐᖅᑐᐃᔪᑦ ᐊᔾᔨᒌᙱᑦᑐᓂᑦ ᐃᖅᖃᓇᐃᔭᕐᕖᑦ ᓲᕐᓗ ᓱᕈᓯᓄᑦ ᐊᒻᒪᓗ ᖃᑕᙳᑎᒌᓄᑦ 
ᐱᔨᑦᑎᕋᐅᑎᓄᑦ ᑲᑎᒪᔨᐊᓛᓄᑦ ᐃᓚᒋᔭᐅᔪᑦ ᐊᒻᒪᓗ ᓱᕈᓯᒥᑦ ᒥᐊᓂᖅᓯᓂᕐᒧᑦ ᐃᖅᖃᓇᐃᔭᖅᑏᑦ. 
ᑲᑎᒪᔨᐊᓛᑦ ᐱᔭᒃᓴᐅᑎᖏᑦ, ᑎᑎᕋᖅᓯᒪᔪᑦ ᐃᓚᒋᔭᐅᔪᖅ 19-ᒥᑦ, ᐃᓚᐅᔪᑦ ᐋᖅᕿᒃᓱᐃᓗᓂ ᐃᓗᐃᑦᑑᖓᔪᒥᒃ 
ᑲᒪᒋᔭᐅᓂᐊᕐᓂᖓᓄᑦ ᐸᕐᓇᐅᑎᓂᑦ ᐊᒻᒪᓗ ᐸᕐᓇᐅᑎ ᑲᒪᔭᖃᕐᓂᕐᒧᑦ (POC) ᐊᖏᖃᑎᒌᒍᑎᖃᕐᓗᑎᒃ ᓱᕈᓯᐅᑉ 
ᐱᔭᕆᐊᖃᖅᑕᖏᓐᓄᑦ ᓲᕐᓗ ᐊᖏᕐᕋᖃᕐᕕᒋᓂᐊᖅᑕᖓᓄᑦ ᐊᖏᖃᑎᒌᒍᑏᑦ, ᐃᓕᓴᕐᓂᐊᕐᓗᓂ, ᐃᓅᖃᑎᒌᓄᑦ 
ᐊᒻᒪᓗ ᖁᕕᐊᒋᔭᐅᔪᓄᑦ ᐱᙳᐊᖃᑕᐅᓂᕐᓄᑦ, ᐊᓯᖏᓐᓄᓪᓗ ᐃᑲᔪᖃᑦᑕᖅᑐᓂᒃ ᐱᔨᑦᑎᕋᐅᑎᓄᑦ.

ᐊᒻᒪᓗᒃᑲᓐᓂᖅ, ᐱᖁᔭᖅ ᑐᓂᓯᔪᖅ ᕿᒥᕐᕈᔭᐅᓂᐊᕐᓗᑎᒃ ᐊᒻᒪᓗ ᐅᐃᒍᒋᐊᖅᑕᐅᓗᑎᒃ ᐸᕐᓇᐅᑎ 
ᑲᒪᔭᖃᕐᓂᕐᒧᑦ (POC) ᐊᖏᖃᑎᒌᒍᑏᑦ, ᐊᒻᒪᓗ ᐊᑐᖅᑕᐅᔪᒃᓴᐃᑦ ᓄᖅᖃᖅᑎᑕᐅᓂᐊᕐᓗᑎᒃ ᑲᒪᒋᔭᖃᕐᓃᑦ 
ᓱᕈᓯᐅᑉ ᐊᑦᑕᕐᓇᖅᑐᒦᖏᓐᓂᖓ ᐅᓗᕆᐊᓇᕐᓂᖃᖅᐸᑦ, ᐅᖃᖅᓯᒪᓂᖓᑐᑦ ᐃᓚᒋᔭᐅᔪᓂᑦ 20, 21, 
ᐊᒻᒪᓗ 22-ᒥᑦ. ᐃᓚᒋᔭᐅᔪiᑦ ᐸᕐᓇᐅᑎ ᑲᒪᔭᖃᓂᕐᒧᑦ ᑲᑎᒪᔨᐊᓛᒃᑯᑦ ᐊᐅᓛᕐᓂᐊᕐᓗᑎᒃ ᑐᑭᓯᓐᓇᖅᑐᒃᑯᑦ 
ᒪᓕᒐᒃᑯᑦ ᐱᓕᕆᐊᕐᒧᑦ ᐋᖅᕿᐅᒪᔪᒥᑦ, ᐊᑐᖅᑕᐅᔪᖃᖅᖢᓂ ᒥᐊᓂᕆᓂᐊᕐᓗᒋᑦ ᐱᔪᖕᓇᐅᑎᖏᑦ ᐊᒻᒪᓗ 
ᖃᓄᐃᖏᑦᑎᐊᕐᓂᖏᑦ ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ ᓄᓇᕗᒻᒥᑦ.

 | 23 ᐊᖏᔪᖅᖄᑉ ᐊᕐᕌᒍᑐᒫᖅᓯᐅᑎ ᐅᓂᑉᑳᖓ 2023-2024 ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ

ᐱᔾᔪᑎᖃᖅᑐᖅ ᓄᓇᕗᒻᒥ ᑎᒍᐊᖅᑎᑦᑎᓂᕐᒧᑦ 
ᐱᖁᔭᕐᒥᑦ ᐊᒻᒪᓗ ᓄᓇᖃᖅᖄᖅᑐᑦ ᐊᑐᖃᑦᑕᖅᑕᖓᑦ 
ᑎᒍᐊᕐᓂᐊᕐᓗᑎᒃ ᐃᓕᑕᕆᔭᐅᓯᒪᓂᖓᓄᑦ ᐱᖁᔭᖅ
ᓄᓇᕗᒻᒥ ᑎᒍᐊᖅᑎᑦᑎᓂᕐᒧᑦ ᐱᖁᔭᖅ, ᐱᙳᓚᐅᖅᑐᖅ 1998-ᒥᑦ, ᓇᓗᓇᐃᔭᖅᓯᒪᔪᑦ ᒪᓕᒐᒃᑯᑦ 
ᐊᑐᖅᑕᐅᔪᒃᓴᐃᑦ ᐊᒻᒪᓗ ᐱᔭᕆᐊᖃᕐᓂᐅᔪᑦ ᑎᒍᐊᕐᓂᐊᕐᓗᓂ ᓱᕈᓯᕐᒥᑦ ᐅᕝᕙᓘᓐᓃᑦ ᒪᒃᑯᒃᑐᒥᑦ ᓄᓇᕗᑦ 
ᐃᓗᐊᓂᑦ. ᑖᒻᓇ ᒪᓕᒐᖅ ᑎᒍᐊᖅᑎᑦᑎᓂᕐᒧᑦ ᐱᓕᕆᐊᖑᔪᖅ ᑕᐅᑐᒐᖃᕐᓂᐊᕐᓗᓂ ᓱᕈᓯᒧᑦ ᓈᒻᒪᓛᖑᔪᓂᒃ 
ᐊᑕᐅᑦᑎᒃᑯᑦ ᒥᐊᓂᕆᓗᒋᑦ ᐱᔪᖕᓇᐅᑎᖏᑦ ᑭᑐᓗᒃᑖᑦ ᐃᓚᐅᖃᑕᐅᔪᑦ. ᑎᑎᕋᖅᓯᒪᔪᖅ ᑭᑐᑦ ᐊᔪᙱᒻᒪᖔᑕ 
ᑎᒍᐊᕐᓂᐊᕐᓗᑎᒃ, ᐱᓕᕆᐊᖑᔪᓂᑦ ᐱᓂᐊᕐᓗᓂ ᐊᖏᖅᓯᒪᓂᕐᒥᒃ, ᐱᓕᕆᐊᖏᑦ ᑎᒍᐊᖅᑎᑦᑎᓂᕐᒧᑦ ᐱᔾᔪᔾᔨᔩᑦ, 
ᐊᒻᒪᓗ ᒪᓕᒐᒃᑯᑦ ᖃᓄᐃᖓᓕᖅᑎᑦᑎᓂᐅᖃᑦᑕᖅᑐᑦ ᑎᒍᐊᕐᓗᓂ.  ᐱᖁᔭᖅ ᓴᖅᕿᑦᑎᔪᒃᓴᐅᑕᐅᔪᖅ ᐊᔪᙱᑦᑐᒥᒃ, 
ᓇᒡᓕᒍᓱᖕᓂᖃᖅᑐᓂᒃ ᖃᑕᙳᑎᒌᓂᑦ ᓱᕈᓯᓄᑦ ᑎᒍᐊᖅᑕᐅᔭᕆᐊᓕᖕᓄᑦ, ᑕᐅᑐᒐᖃᖅᖢᓂ ᑕᑯᒃᓴᐅᑎᑦᑎᓂᒃᑯᑦ, 
ᓈᒻᒪᖕᓂᖃᖅᑐᒃᑯᑦ, ᐊᒻᒪᓗ ᐱᔭᒃᓴᐅᑎᖃᕐᓂᕐᒥᒃ.

ᐃᓚᒋᔭᐅᔪᖅ ᓄᓇᕗᒻᒥ ᑎᒍᐊᖅᑎᑦᑎᓂᕐᒧᑦ ᐱᖁᔭᒧᑦ, ᓄᓇᕗᒻᒧᑦ ᐱᓯᒪᖕᒥᔪᖅ ᓄᓇᖃᖅᖄᖅᑐᑦ ᐊᑐᖃᑦᑕᖅᑕᖓᑦ 
ᑎᒍᐊᕐᓂᐊᕐᓗᑎᒃ ᐃᓕᑕᕆᔭᐅᓯᒪᓂᖓᓄᑦ ᐱᖁᔭᖅ (ACARA), ᑐᑭᓯᑎᑦᑎᔾᔪᑕᐅᓚᐅᖅᑐᖅ 1995-ᒥᑦ. ᒪᓕᒐᖅ 
ᐃᓕᑕᖅᓯᔪᖅ ᐊᒻᒪᓗ ᐃᒃᐱᒍᓱᒡᕕᒋᑉᓗᒋᑦ ᐱᖅᖁᓯᕆᔭᐅᔪᑦ ᐊᒻᒪᓗ ᐊᑐᖅᑕᐅᖃᑦᑕᖅᑐᑦ ᓄᓇᖃᖅᖄᖅᑐᑦ 
ᓄᓇᖏᓐᓄᑦ ᓄᓇᕗᒻᒥᑦ ᑎᒍᐊᖃᑦᑕᕐᓂᖅ ᐱᔾᔪᑎᒋᑉᓗᒍ. ᓄᓇᖃᖅᖄᖅᑐᓄᑦ ᐃᓕᖅᖁᓯᖅ ᑎᒍᐊᕐᓂᐊᕐᓗᑎᒃ, 
ᐊᑐᖅᑐᖅ ᐱᖅᖁᓯᕆᔭᐅᔪᒧᑦ ᐱᒻᒪᕆᐅᒋᔭᐅᔪᓄᑦ ᐊᒻᒪᓗ ᐃᓚᒌᕐᓂᖏᑦ ᑲᑎᓯᒪᓂᖃᕐᓂᖏᓐᓄᑦ, ᐊᑐᖅᑕᐅᔪᒃᑯᑦ 
ᓇᓗᓇᐃᖅᑕᐅᓚᐅᖅᑐᖅ ᑕᒡᕙᓂ ᐱᖁᔭᑎᒍᑦ. ᐊᔪᙱᑎᑦᑎᔪᖅ ᓄᓇᖃᖅᖄᖅᑐᑦ ᖃᑕᙳᑎᒌᓂᒃ 
ᐊᑐᖅᑎᑕᐅᓂᐊᕐᓗᓂ ᑎᒍᐊᕐᓂᖅ ᒪᓕᒃᖢᒋᑦ ᐱᖅᖁᓯᖏᓐᓂᑦ ᐊᑐᖃᑦᑕᖅᑕᖏᑦ, ᓱᕈᓯᖅ ᐱᕈᖅᓴᓂᐊᕐᓗᓂ 
ᐱᖅᖁᓯᒃᑯᑦ ᓄᓇᓕᒋᔭᖓᓂᑦ. ᐱᖁᔭᖅ ᐱᑕᖃᖅᑐᖅ ᒪᓕᒐᒃᑯᑦ ᐱᓕᕆᐊᖑᔪᒥᒃ ᓇᓗᓇᐃᖅᑕᐅᓂᖏᓐᓄᑦ 
ᐱᖅᖁᓯᒃᑯᑦ ᑎᒍᐊᖃᑦᑕᐅᔪᑦ, ᑕᐃᒪᓐᓇᒧᑦ ᐊᓯᐅᔨᑦᑕᐃᓕᑉᓗᑎᒃ ᐊᒻᒪᓗ ᐅᐱᒋᑉᓗᒋᑦ ᓄᓇᖃᖅᖄᖅᑐᑦ 
ᐱᖅᖁᓯᑐᖃᖏᑦ ᐊᒻᒪᓗ ᖃᑕᙳᑎᒌᓄᑦ ᐋᖅᕿᐅᒪᓂᕆᔭᖏᑦ.

ᐊᑕᐅᑦᑎᒃᑯᑦ, ᓄᓇᕗᒻᒥ ᑎᒍᐊᖅᑎᑦᑎᓂᕐᒧᑦ ᐱᖁᔭᖅ ᐊᒻᒪᓗ ᓄᓇᖃᖅᖄᖅᑐᑦ ᐊᑐᖃᑦᑕᖅᑕᖓᑦ 
ᑎᒍᐊᕐᓂᐊᕐᓗᑎᒃ ᐃᓕᑕᕆᔭᐅᓯᒪᓂᖓᓄᑦ ᐱᖁᔭᖅ ᑐᓂᓯᔪᑦ ᐃᓗᐃᑦᑑᖓᔪᒥᒃ ᒪᓕᒐᒃᑯᑦ ᐱᓕᕆᐊᖃᕐᓂᕐᒥᒃ 
ᑎᒍᐊᕐᓂᐊᖅᑐᓄᑦ ᓄᓇᕗᒻᒥᑦ. ᐃᒡᓗᒌᖓᑎᑦᑎᔪᖅ ᓱᕈᓯᖅ ᖃᓄᐃᖏᑦᑎᐊᕐᓂᖓᓂᑦ ᐊᒻᒪᓗ ᒥᐊᓂᕆᔭᐅᓂᖓᓂᑦ 
ᐃᒃᐱᒋᓱᒡᕕᒋᔭᐅᑉᓗᓂ ᐱᖅᖁᓯᕆᔭᐅᔪᑦ ᐊᔾᔨᒌᙱᑦᑑᑎᐅᓂᖏᓐᓄᑦ ᐊᒻᒪᓗ ᓄᓇᖃᖅᖄᖅᑐᑦ 
ᐱᔪᖕᓇᐅᑎᖏᓐᓂᑦ, ᑕᑯᒃᓴᐅᑎᑦᑎᔪᖅ ᓄᓇᕗᑦ ᐃᑲᔪᖅᑐᐃᓂᖓᓂᑦ ᑎᒍᐊᕐᓂᕐᒧᑦ ᐊᑐᖅᑕᐅᓲᓂᒃ 
ᖃᓄᐃᖏᑦᑑᔪᓂᒃ, ᓇᒡᓕᓂᖃᖅᑐᓂᒃ, ᐊᒻᒪᓗ ᐱᖅᖁᓯᕆᔭᐅᔪᒧᑦ ᓈᒻᒪᒃᑑᑉᓗᑎᒃ ᓱᕈᓯᓄᑦ, ᓄᑕᕋᖅᑖᓚᐅᖅᑐᑦ 
ᖃᑕᙳᑎᒌᓄᑦ, ᐊᒻᒪᓗ ᑎᒍᐊᖅᑐᑦ ᖃᑕᙳᑎᒌᓄᑦ.

ᑎᒍᐊᕐᓂᕐᒧᑦ ᑐᕌᖓᔪᖅ ᐊᒻᒪᓗ ᓈᓴᖅᑕᐅᓯᒪᔪᑦ 
ᓈᓴᐅᑏᑦ/ᑎᑎᖅᖃᐃᑦ ᑎᒍᐊᖃᑦᑕᕐᓂᐅᑉ 
ᖃᓄᐃᖓᓂᖓᓄᑦ
2023-2024-ᒥᑦ ᐅᑭᐅᕆᔭᐅᔪᒥᑦ, ᓯᑕᒪᒃᑲᓐᓂᕐᓂᑦ ᓄᓇᕗᒻᒥᑦ ᖃᑕᙳᑎᒌᑦ ᑎᒍᐊᕐᓂᐊᕐᓗᑎᒃ 
ᑐᒃᓯᕋᐅᑎᓂᒃ ᐱᓚᐅᖅᑐᒍᑦ.  ᑲᑎᖦᖢᒋᑦ ᑐᒃᓯᕋᐅᓯᐅᓚᐅᖅᑐᑦ 11-ᖑᔪᑦ. 11-ᖑᔪᓂᑦ, ᐱᖓᓱᐃᑦ 
ᑐᒃᓯᕋᐅᓯᐅᖅᑐᑦ ᓈᒻᒪᒋᔭᐅᓚᐅᖅᑐᑦ ᑎᒍᐊᕐᓂᐊᕐᓗᑎᒃ ᐊᒻᒪᓗ ᒪᕐᕉᒃ ᐊᕕᒃᑐᖅᓯᒪᔪᒧᑦ ᑎᒍᐊᕐᓂᐊᕐᓗᑎᒃ 
ᑐᒃᓯᕋᐅᓯᐅᖅᑕᐅᔪᑦ ᑭᖑᓪᓕᖅᐹᒃᑰᖓᓕᖅᑕᐅᓚᐅᖅᑐᑦ.

ᐊᑎᓕᐅᖅᓯᒪᔪᑦ ᐃᓄᐃᑦ ᐱᖅᖁᓯᒃᑯᑦ ᑎᒍᐊᖅᑕᐅᔪᓄᑦ

ᓯᑕᒪᒋᔭᐅᔪᒥᒃ ᐱᑕᖃᖅᑐᖅ ᐊᑎᖃᖅᖢᓂ ᐊᑐᖅᑕᐅᕙᒃᑐᒃᑯᑦ ᑎᒍᐊᕐᓂᖅ-ᒥᑦ, ᐊᒥᓱᒻᒪᕆᐊᓗᖕᓄᑦ ᐅᑭᐅᓄᑦ 
ᐊᑐᖅᑕᐅᖃᑦᑕᖅᑐᖅ ᑎᒍᐊᖃᑦᑕᕐᓂᕐᒧᑦ ᐊᖏᖅᓯᒪᔪᓄᑦ ᓄᑕᕋᖅᑖᓚᐅᖅᑐᓄᑦ ᐊᑐᕆᐊᖃᙱᖦᖢᑎᒃ 
ᐱᔭᕆᐊᖃᖅᑎᑦᑎᔪᓂᒃ ᓄᓇᕗᒻᒥᑦ ᒪᓕᒐᐅᔪᓂᑦ. ᐱᖅᖁᓯᒃᑯᑦ ᑎᒍᐊᖃᑦᑕᐅᔪᑦ ᐊᐅᓚᑕᐅᖏᑦᑐᑦ 
ᑎᒍᐊᕐᓂᐊᕐᓗᓂ ᑐᕌᖓᔪᒧᑦ, ᑭᓯᐊᓂ ᑎᒃᑯᐊᖅᑕᐅᓯᒪᔪᓄᑦ ᐱᖅᖁᓯᒃᑯᑦ ᑎᒍᐊᖅᑕᐅᔪᓄᑦ ᑲᒥᓯᓇᓄᑦ 
ᓇᓗᓇᐃᖃᑦᑕᖅᖢᓂᒋᑦ ᐊᒻᒪᓗ ᐃᑲᔪᖅᖢᒋᑦ ᖃᑕᙳᑎᒌᑦ ᐊᑎᓕᐅᕆᕝᕕᖕᓄᐊᖅᑕᐅᓂᖏᑦ ᑎᒍᐊᖅᑕᖓᓐᓂᑦ. 
ᐱᖅᖁᓯᒃᑯᑦ ᑎᒍᐊᖃᑦᑕᐅᔪᑦ ᐱᓕᕆᐊᖑᖃᑦᑕᖅᑐᑦ ᑎᒃᑯᐊᖅᑕᐅᓯᒪᔪᓄᑦ ᐊᑐᖅᑕᐅᖃᑦᑕᖅᑐᑦ 
ᑎᒍᐊᖅᑎᑦᑎᓂᕐᒧᑦ ᑲᒥᓯᓇᓄᑦ ᓄᓇᖃᖅᖄᖅᑐᑦ ᐊᑐᖃᑦᑕᖅᑕᖓᑦ ᑎᒍᐊᕐᓂᐊᕐᓗᑎᒃ ᐃᓕᑕᕆᔭᐅᓯᒪᓂᖓᓄᑦ 
ᐱᖁᔭᒃᑯᑦ (ACARA).

148-ᓂᑦ ᐱᖅᖁᓯᒃᑯᑦ 
ᑎᒍᐊᖃᑦᑕᐅᔪᑦ 
ᐊᑎᓕᐅᖅᑕᐅᓚᐅᖅᑐᑦ ᓄᓇᕗᒻᒥ 
ᐃᖅᖃᖅᑐᐃᕝᕕᒃᑯᓐᓄᑦ. 

ᒫᓐᓇ 21-ᓂᒃ ᐱᖅᖁᓯᒃᑯᑦ 
ᑎᒍᐊᖃᑦᑕᐅᔪᓄᑦ ᑲᒥᓯᓇᓂᒃ 
ᑎᒃᑯᐊᖅᑕᐅᓯᒪᔪᖃᖅᑐᖅ  
ᓄᓇᕗᒻᒥᑦ.

ᐱᖅᖁᓯᒃᑯᑦ 
ᑎᒍᐊᖃᑦᑕᐅᔪᓄᑦ ᑲᒥᓯᓇᓂᒃ 
ᐊᔪᕈᖕᓃᖅᓴᐃᓚᐅᖅᑐᑦ 
ᒪᓐᓃᑦ 2023-ᒥᑦ.

9 ᐱᖅᖁᓯᒃᑯᑦ 
ᑎᒍᐊᖃᑦᑕᐅᔪᓄᑦ 
ᑲᒥᓯᓇᐃᑦ ᐃᓚᐅᓚᐅᖅᑐᑦ.

ᑎᒍᐊᖅᑕᐅᓚᐅᖅᑐᑦ 
2023-2024-ᒥᑦ:

 | 25 ᐊᖏᔪᖅᖄᑉ ᐊᕐᕌᒍᑐᒫᖅᓯᐅᑎ ᐅᓂᑉᑳᖓ 2023-2024 ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ



ᑎᒍᐊᖃᑦᑕᖅᑐᓄᑦ 
ᑐᕌᖓᔪᖅ ᑲᒪᔭᖃᖃᑦᑕᖅᑐᖅ 
ᐱᖓᓲᔪᓂᒃ ᐊᔾᔨᒌᙱᑦᑐᓂᒃ 
ᑎᒍᐊᖃᑦᑕᕐᓂᐅᔪᓂᒃ ᓄᓇᕗᒻᒥᑦ

ᐊᕕᒃᑐᖅᓯᒪᔪᒃᑯᑦ ᑎᒍᐊᕐᓃᑦ 
ᐱᓕᕆᐊᖑᖃᑦᑕᖅᑐᑦ ᓱᕈᓯᖅ 
ᑎᒍᐊᖅᑕᐅᓂᐊᕌᖓᑦ 
ᑲᒪᐃᓐᓇᕐᓂᐊᖅᑐᓄᑦ 
ᐱᔭᐅᓯᒪᐃᓐᓇᕐᓂᐊᕐᓗᓂᓗ 
ᐊᖏᔪᖅᖄᖅ ᓱᕈᓯᓄᑦ ᐊᒻᒪᓗ 
ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ 
ᐃᖅᖃᖅᑐᐃᕝᕕᒃᑎᒍᑦ  
ᐱᖁᔨᓂᐅᔪᒧᑦ.

3 ᐊᕕᒃᑐᖅᓯᒪᔪᒃᑯᑦ 
ᑎᒍᐊᕐᓂᐊᖅᑐᓄᑦ ᐱᖁᔨᓃᑦ 
ᐱᓕᕆᐊᖑᖃᑦᑕᖅᑐᑦ 
ᐊᒻᒪᓗ ᑐᓂᔭᐅᑉᓗᑎᒃ 
(ᑕᒪᓗᒃᑖᕐᒥᑦ ᕿᑭᖅᑖᓗᖕᒥᑦ).

ᐃᖕᒥᖕᓂᒃ ᐊᒻᒪᓗ ᐊᖏᔪᖅᖄᖑᐊᕆᔭᐅᔪᓄᑦ ᑎᒍᐊᖅᑕᐅᔪᑦ 
ᐋᖅᕿᒃᓱᖅᑕᐅᖃᑦᑕᖅᑐᑦ ᐃᖕᒥᒃᑎᒍᑦ ᐊᒻᒪᓗ 
ᓄᑕᕋᖅᑖᓚᐅᖅᑐᓄᑦ ᐊᒻᒪᓗ ᑎᒍᐊᖅᑐᓄᑦ.

15 ᐃᖕᒥᖕᓂᒃ ᐊᒻᒪᓗ ᐊᖏᔪᖅᖄᖑᐊᕆᔭᐅᔪᓄᑦ 
ᑎᒍᐊᖅᑕᐅᔪᑦ ᐱᓕᕆᐊᖑᖃᑦᑕᖅᑐᑦ6: 
•	 2 ᓄᓇᕗᑦ ᓯᓚᑖᓂᑦ
•	 3 ᕿᑭᖅᑖᓗᖕᒦᑦᑐᓄᑦ 

13 ᐃᖕᒥᒃᑯᑦ ᑎᒍᐊᕐᓂᐊᖅᑐᓄᑦ ᐱᖁᔨᓃᑦ ᐱᔭᐅᓚᐅᖅᑐᑦ 
ᐊᒻᒪᓗ ᐱᑎᑕᐅᑉᓗᑎᒃ7:
•	 ᖁᓖᑦ ᓄᓇᕗᑦ ᓯᓚᑖᓄᑦ
•	 3 ᕿᑭᖅᑖᓗᖕᒥᑦ

ᐊᓯᖏᓐᓂᑦ ᓄᓇᒋᔭᐅᔪᓂᑦ ᑎᒍᐊᖅᓯᓃᑦ ᐃᓚᐅᔪᑦ ᑲᓇᑕᒥᑦ (ᓄᓇᕗᑦ) ᐊᒻᒪᓗ ᐱᖃᑖ 
ᓄᓇᒋᔭᐅᔪᖅ. ᑕᒪᕐᒥᓗᒃᑖᖅ ᐊᓯᖏᓐᓂᑦ ᓄᓇᒋᔭᐅᔪᓂᑦ ᑎᒍᐊᖅᓯᓃᑦ ᐊᐅᓚᑕᐅᖃᑦᑕᖅᑐᖅ 
ᐊᓯᖏᓐᓂᑦ ᓄᓇᒋᔭᐅᔪᓂᑦ ᑎᒍᐊᖅᑎᑦᑎᓂᕐᓄᑦ (ᕼᐋᒡ ᑲᑎᒪᓂᖅ) ᐱᖁᔭᕐᒧᑦ. ᐊᓯᖏᓐᓂᑦ 
ᓄᓇᒋᔭᐅᔪᓂᑦ ᑎᒍᐊᖅᓯᓃᑦ ᓄᓇᕗᒻᒥᑦ ᐊᑐᖅᑕᐅᒐᔪᙱᓐᓂᖅᓴᐅᔫᒐᓗᐊᑦ, ᑭᓯᐊᓂ 
ᓄᓇᕗᒻᒥᑦ ᑎᒍᐊᖅᑎᑦᑎᓂᕐᒧᑦ ᑐᕌᖓᔪᖅ ᖃᐅᔨᒋᐊᕐᕕᐅᖃᑦᑕᖅᑐᑦ ᐊᒻᒪᓗ ᐃᑲᔪᖅᑕᐅᑉᓗᑎᒃ 
ᖃᑕᙳᑎᒌᑦ ᐱᐊᓂᒃᑎᑕᐅᓂᐊᕐᓗᒋᑦ ᑎᒍᐊᖅᑎᑦᑎᓂᕐᓂᑦ. ᐃᓚᒋᔭᐅᔪᖅ, ᓄᓇᕗᒻᒥ 
ᑎᒍᐊᖅᑎᑦᑎᓂᕐᒧᑦ ᑐᕌᖓᔪᖅ ᐊᒻᒪᓗ ᑎᒍᐊᖅᑎᑦᑎᓂᕐᒧᑦ ᐱᔪᖕᓇᖅᑎᑦᑎᔨᐅᔪᑦ ᑲᓇᑕᒥᑦ 
ᑲᑎᒪᖃᑦᑕᖅᑐᑦ ᑕᖅᕿᑕᒫᑦ ᐅᖃᐅᓯᕆᓂᐊᕐᓗᒋᑦ ᐱᔾᔪᑕᐅᔪᑦ ᐊᒻᒪᓗ ᐃᓱᒫᓘᑕᐅᔪᑦ 
ᐊᓯᖏᓐᓂᑦ ᓄᓇᒋᔭᐅᔪᓂᑦ ᑎᒍᐊᖅᑎᑦᑎᓂᐅᔪᑦ.

1 ᑐᒃᓯᕋᐅᑎ ᐱᔭᐅᔪᖅ ᓄᓇᕗᒻᒥ ᖃᑕᙳᑎᒌᓂᑦ ᑎᒍᐊᕐᓂᐊᕐᓗᑎᒃ ᓱᕈᓯᕐᒥᑦ ᑲᓇᑕᐅᑉ ᓯᓚᑖᓂᙶᖅᑐᒥᑦ.



6 �ᐱᔾᔪᑎᒋᑉᓗᒍ ᑎᒍᐊᖃᑦᑕᕐᓃᑦ, ᐊᔾᔨᒌᙱᓐᓂᕆᔭᖏᑦ 
ᑎᒍᐊᕐᓂᐊᕐᓗᑎᒃ ᐱᓕᕆᐊᖑᓂᖓ ᐊᒻᒪᓗ 
ᑎᒍᐊᕐᓂᐊᕐᓗᑎᒃ ᐱᖁᔨᓂᐅᔪᖅ ᐱᔭᐅᖃᑦᑕᖅᑐᑦ ᐊᒻᒪᓗ 
ᐊᖏᖅᑕᐅᑉᓗᑎᒃ ᐱᔾᔪᑎᖃᖅᑐᑦ ᐱᓕᕆᐊᖑᕙᓪᓕᐊᓂᒃᑯᑦ 
ᒪᓕᒐᑎᒍᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐱᓕᕆᐊᖑᔪᑎᒍᑦ. 
ᑎᒍᐊᕐᓂᐊᕐᓗᓂ ᐱᓕᕆᐊᖑᔪᖅ ᐱᔾᔪᑎᖃᖅᑐᖅ ᑕᒪᐃᓐᓄᑦ 
ᑲᒪᒋᔭᐅᓂᖓᑕ ᐅᕝᕙᓘᓐᓃᑦ ᐊᐅᓚᑕᐅᓂᖓᑕ 
ᑎᒍᐊᖅᑕᐅᓂᐊᖅᑐᒥᒃ ᐱᓕᕆᐊᖑᔫᑉ. ᐃᓚᐅᔪᑦ 
ᓱᓇᓗᒃᑖᑦ ᑐᒃᓯᕋᐅᓯᐅᖅᑕᐅᔪᑦ ᐱᔭᐅᖅᖃᐅᑕᐅᖕᒪᑕᒥᑦ 
ᐊᒻᒪᓗ ᐱᓕᕆᐊᖑᓂᖓᑕ ᒪᓕᒐᑎᒍᑦ ᑎᑎᖅᖃᐅᑏᑦ 
ᑭᖑᓪᓕᖅᐹᒃᑰᖓᓕᕐᓂᐊᕐᓗᒋᑦ. ᑲᒪᔭᖃᖅᑐᖅ ᑕᒪᓗᒃᑖᕐᒥᑦ 
ᐱᓕᕆᐊᖑᓂᖓᑕ ᐱᒋᐊᕐᓂᕐᒥᑦ ᐃᓱᐊᓄᑦ, ᐃᓚᐅᑉᓗᑎᒃ 
ᐱᕙᓪᓕᐊᓂᕆᔭᐅᔪᑦ ᐱᔪᖕᓇᖅᑎᑦᑎᔨᐅᔪᓄᑦ 
ᑎᒍᐊᕐᓂᖅ ᑎᑭᐅᑎᓯᒪᓂᐊᕐᓗᓂ ᑕᒪᓗᒃᑖᕐᒥᒃ 
ᒪᓕᒐᑎᒍᑦ ᐱᔭᕆᐊᖃᕐᓂᐅᔪᓄᑦ.

7 �ᑎᒍᐊᖅᑎᑦᑎᓂᕐᒧᑦ ᐱᖁᔨᓂᐅᔪᖅ ᐱᔭᐅᔪᖅ ᐊᒻᒪᓗ 
ᐊᖏᖅᑕᐅᑉᓗᓂ ᐱᔾᔪᑎᖃᖅᑐᖅ ᐃᓚᖏᓐᓂᑦ ᒪᓕᒐᕐᒧᑦ 
ᐊᑐᖅᑕᐅᔪᒥᒃ ᑎᒍᐊᖅᑕᐅᓂᐊᖅᑐᒥᒃ ᐱᓕᕆᐊᖑᔪᒥᑦ. 
ᑎᒍᐊᖅᑎᑦᑎᓂᕐᒧᑦ ᐱᖁᔨᓂᐅᔪᖅ ᐱᔭᐅᓚᐅᖅᑐᖅ 
ᑐᑭᖃᖅᑐᖅ ᑐᒃᓯᕋᐅᓯᐅᖅᑕᐅᔪᖅ ᑎᒍᐊᕈᒪᑉᓗᑎᒃ 
ᐊᑐᖅᑕᐅᔪᒃᑯᑦ ᑐᓂᔭᐅᓯᒪᓕᕐᒪᑦ ᐃᖅᖃᖅᑐᐃᕝᕕᖕᒧᑦ. 
ᑐᓂᔭᐅᔪᖅ ᐅᕝᕙᓘᓐᓃᑦ ᐊᖏᖅᑕᐅᔪᖅ 
ᑐᑭᖃᖅᑐᖅ ᐃᖅᖃᖅᑐᐃᕝᕕᖕᒧᑦ ᕿᒥᕐᕈᔭᐅᓚᐅᕐᒪᑦ 
ᐊᒻᒪᓗ ᓈᒻᒪᒋᔭᐅᑉᓗᓂ ᑎᒍᐊᕐᓂᐊᖅᑐᓄᑦ, 
ᒪᓕᒐᑎᒍᑦ ᑐᓂᔭᐅᑉᓗᑎᒃ ᐊᖏᔪᖅᖄᓗᑎᒃ 
ᐱᔪᖕᓇᐅᑎᖃᕐᓗᑎᒃ ᑎᒍᐊᖅᑐᑦ.

ᐱᓕᕆᐊᖏᑦ ᓄᓇᓕᖕᒥᑦ ᐃᓄᓕᕆᔩᑦ 
ᑎᒍᐊᖅᑐᖃᖅᑎᓪᓗᒍ ᐊᒻᒪᓗ ᐱᖅᖁᓯᕐᒥᒃ 
ᐊᓯᐅᔨᑦᑕᐃᓕᓂᕐᒧᑦ
ᑎᒍᐊᕐᓂᕐᒧᑦ ᐱᔨᑦᑎᕋᐅᑎᖃᖅᑎᑦᑎᑉᓗᓂ ᓄᓇᕗᒻᒥᐅᓄᑦ, ᑐᓂᓯᔪᖅ ᓱᕈᓯᕐᒥᑦ 
ᐊᖏᕐᕋᕇᓐᓇᕐᓂᐊᖅᑕᖓᓂᑦ, ᐅᓗᕆᐊᓇᖅᑐᖃᙱᑦᑐᒥᑦ, ᐊᒻᒪᓗ ᑲᒪᔭᐅᓂᐊᕐᓗᓂ 
ᖃᑕᙳᑎᒋᓂᐊᖅᑕᖏᓐᓄᑦ. ᐃᑲᔪᕐᓂᐊᕐᓗᒋᑦ ᓄᓇᓕᖕᒥᑦ ᐃᓄᓕᕆᔨᐅᔪᑦ 
(CSSW) ᐱᓕᕆᐊᕆᖃᑦᑕᖅᑕᖏᓐᓄᑦ ᓄᓇᕗᒻᒥᐅᓄᑦ, ᑎᒍᐊᕐᓂᕐᒧᑦ 
ᑐᕌᖓᔪᖅ ᑕᑯᔭᒃᓴᖃᖅᑎᑦᑎᖃᑦᑕᖅᑐᖅ ᑐᕌᖓᔪᒥᒃ ᐱᔾᔪᑎᖃᖅᑐᒥᒃ ᐃᓄᓕᕆᔩᑦ 
ᐊᔪᕈᖕᓃᖅᓴᖅᑕᐅᑎᓪᓗᒋᑦ ᐊᒻᒪᓗ ᐃᑲᔪᖅᑕᐅᖏᓐᓇᕐᓂᐊᕐᓗᑎᒃ ᖃᑕᙳᑎᒌᑦ 
ᖃᓄᐃᖏᑦᑎᐊᖅᑐᓕᕆᔨᒃᑯᑦ ᐊᓪᓚᕝᕕᖏᓐᓂᑦ ᓄᓇᕗᑦ ᐃᓗᐊᓂᑦ. ᐃᓄᓕᕆᔩᑦ 
ᐃᑲᔪᖃᑦᑕᖅᑐᑦ ᓄᑕᕋᖅᑖᓚᐅᖅᑐᓂᑦ ᐊᒻᒪᓗ ᑎᒍᐊᕐᓂᐊᖅᑐᓂᑦ ᐊᖏᔪᖅᖄᓂᑦ ᐃᑲᔪᖅᖢᒋᑦ 
ᑎᒍᐊᕐᓂᐊᕐᓗᑎᒃ ᐱᕙᓪᓕᐊᓂᕐᓄᑦ. ᐊᔪᕐᓇᙱᒃᑳᖓᑦ, ᐃᓄᓕᕆᔩᑦ ᓇᓗᓇᐃᖃᑦᑕᖅᑕᖏᑦ 
ᖃᑕᙳᑎᒌᓄᑦ ᐃᓚᒋᔭᐅᔪᑦ ᐊᒻᒪᓗ ᓄᓇᓕᖕᒥᐅᑕᓂᒃ ᓯᕗᓪᓕᖅᐹᒃᑯᑦ ᓂᕈᐊᖅᑕᐅᔪᓂᒃ ᓱᕈᓯᓂᒃ 
ᐊᖏᕐᕋᖃᕆᐊᖃᖅᑐᓄᑦ. 

ᖃᐅᔨᒪᔪᒍᑦ ᐱᒻᒪᕆᐅᓂᖓᑕ ᖃᑕᙳᑎᒌᑦ ᐊᓯᐅᔨᑦᑕᐃᓕᓂᖏᓐᓂᒃ ᐃᓄᐃᑦ ᐱᖅᖁᓯᖏᓐᓂᑦ, 
ᖃᑕᙳᑎᒌᑦ ᑲᑎᑎᓯᒪᓂᐊᕐᓗᒋᑦ, ᐊᒻᒪᓗ ᖃᐅᔨᒪᓗᒋᑦ ᐱᖅᖁᓯᕆᔭᐅᔪᑦ. ᑕᐃᒪᓐᓇᐃᓐᓂᐊᕐᓗᓂ 
ᑕᐅᑐᒐᖃᕐᓗᑕ ᓱᕈᓯᐅᑉ ᖃᓄᐃᖏᑦᑎᐊᕐᓂᖓᓂᑦ ᐊᒻᒪᓗ ᐱᕙᓪᓕᐊᓂᕆᔭᖓᓂᑦ. 
ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᕗᑦ ᑐᙵᕕᒃᑯᓐᓂᑦ 
ᐱᐅᓯᒋᐊᖅᑕᐅᓂᐊᕐᓗᓂ ᑎᒍᐊᖃᑦᑕᖅᑐᓄᑦ ᑐᕌᖓᔪᖅ. ᐊᒻᒪᓗ, ᖃᐅᔨᒋᐊᕐᕕᐅᖃᑦᑕᖅᑐᑦ 
ᐃᖅᖃᓇᐃᔭᖅᑎᑖᖑᓚᐅᖅᑐᑦ ᐃᑲᔪᕐᓂᐊᕐᓗᑎᒃ ᑎᑎᕋᖅᑕᐅᓂᖓᑕ ᐊᑐᐊᒐᖅ ᐱᓂᐊᕐᓂᕐᒧᑦ 
ᐸᐃᑉᐹᖅ (PIP) ᕿᒥᕐᕈᔭᐅᓂᐊᕐᓗᓂ ᐊᒻᒪᓗ ᓄᑖᙳᖅᑎᕐᓗᒍ ᑎᒍᐊᕐᓂᕐᒧᑦ ᐱᖁᔭᖅ ᐊᒻᒪᓗ 
ACARA, ᐊᔪᙱᑎᑦᑎᓂᖅᓴᐅᓂᐊᖅᑐᖅ ᐱᖁᔭᐃᑦ ᑎᑯᓕᐊᖅᓯᒪᓂᖏᓐᓄᑦ ᐃᑲᔪᖅᑐᓂᒃ 
ᓱᕈᓯᓄᑦ ᐊᒻᒪᓗ ᒪᓕᒃᑕᐅᓗᑎᒃ ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᐅᔪᑦ. ᓂᕆᐅᒋᔭᐅᔪᖅ 
ᐊᑐᐊᒐᖅ ᐱᓂᐊᕐᓂᕐᒧᑦ ᐸᐃᑉᐹᖅ (PIP) ᕿᒥᕐᕈᔭᐅᓂᐊᕐᓗᓂ ᐅᑭᐅᕐᒥᑦ 2025-ᒥᑦ. 

ᑎᑯᓕᐊᖅᓯᒪᓂᖏᑦ ᐃᓅᖃᑎᒌᑦᓯᐊᕐᓂᖅ ᐊᒻᒪᓗ 
ᐱᓕᕆᖃᑎᒌᓐᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᒪᓕᒐᓄᑦ, ᑎᒍᐊᖅᑎᑦᑎᓂᕐᒧᑦ ᑐᕌᖓᔪᖅ 
ᐊᑐᖃᑦᑕᖅᑐᖅ ᐃᒃᐱᒍᓱᒡᕕᖃᕐᓂᕐᒥᒃ, ᐃᓚᒌᕐᓂᕐᒥᒃ 
ᐱᕈᐃᑎᑦᑎᓂᕐᒧᑦ, ᐊᒻᒪᓗ ᐃᑲᔪᖅᑕᐅᓂᐊᕐᓗᑎᒃ 
ᖃᑕᙳᑎᒌᑦ ᐃᓚᐅᖃᑕᐅᔪᑦ ᑎᒍᐊᖅᓯᓂᕐᒥᒃ 
ᐱᓕᕆᐊᖑᔪᒧᑦ. ᐱᓕᕆᖃᑎᒌᖕᓂᕐᒧᑦ 
ᐊᑐᖅᑕᐅᔪᖅ ᐃᓱᒪᓕᐅᖅᑕᐅᔪᓂᑦ 
ᐃᓱᒪᒋᔭᐅᑎᑦᑎᔪᖅ ᓱᕈᓯᕐᓂᑦ, ᐊᑕᐅᑦᑎᒃᑯᑦ 
ᐊᓯᐅᔨᑦᑕᐃᓕᑉᓗᒋᑦ ᐃᓄᐃᑦ ᐱᖅᖁᓯᖓᑦ ᐊᒻᒪᓗ 
ᓄᓇᓕᖕᒥᑦ ᐊᒃᑐᐊᓂᖃᖃᑎᒌᒃᑐᑦ.

ᖃᑕᙳᑎᒌᑦ ᖃᓄᐃᖏᑦᑎᐊᕐᓂᖏᓐᓄᑦ 
ᐊᑐᖃᑦᑕᖅᑕᖏᑦ

ᐃᓚᒋᔭᐅᔪᖅ 4



ᓴᙱᒃᑎᒋᐊᕐᓗᒋ ᖃᑕᙳᑎᒌᑦ ᖃᓄᐃᖏᑦᑎᐊᕐᓂᖏᓐᓄᑦ ᐊᑐᖃᑦᑕᖅᑕᖏᑦ, ᖃᑕᙳᑎᒌᑦ 
ᖃᓄᐃᖏᑦᑎᐊᖅᑐᓕᕆᔨᒃᑯᑦ ᐃᖅᖃᓇᐃᔭᖅᑎᖏᑦ ᑎᑭᐅᑎᔪᒪᔪᑦ ᐅᑯᓄᖓ ᑐᕌᒐᐅᔪᓄᑦ:

ᐱᐅᓯᒋᐊᖅᓯᒪᔪᑦ 
ᖃᓄᐃᖏᑦᑎᐊᕐᓂᖏᓐᓄᑦ ᖃᑕᙳᑎᒌᑦ, 

ᓱᕈᓰᑦ, ᐊᒻᒪᓗ ᓄᓇᓖᑦ ᓄᓇᕗᒻᒥᑦ. 

ᐋᓐᓂᐊᖃᖅᑕᐃᓕᒪᓂᖃᕐᓂᖅ 
ᐊᒻᒪᓗ ᖃᓄᐃᖏᑦᑎᐊᕐᓂᖅ 
ᐃᑲᔪᖅᑐᖅᑕᐅᔪᖅ ᖃᐅᔨᒪᓂᖃᖅᑐᓄᑦ 
ᐃᖅᖃᓇᐃᔭᖅᑎᓄᑦ ᑐᓂᓯᖃᑦᑕᖅᖢᑎᒃ 
ᐱᔨᑦᑎᕋᐅᑎᓂᑦ ᓄᓇᕗᒻᒥᐅᓄᑦ

ᐱᐅᓛᒃᑯᑦ ᐃᓱᒪᒋᔭᐅᓂᖏᑦ, 
ᒥᐊᓂᕆᔭᐅᓂᖏᑦ, ᐊᒻᒪᓗ 

ᖃᓄᐃᖏᑦᑎᐊᕐᓂᖏᑦ ᓱᕈᓰᑦ 
ᑎᑭᐅᑎᔭᐅᓯᒪᑉᓗᑎᒃ. 

ᐱᐅᓛᒃᑯᑦ ᐃᓱᒪᒋᔭᐅᓂᖏᑦ ᓄᓇᖃᖅᖄᖅᑐᑦ 
ᓱᕈᓰᑦ ᑎᑭᐅᑎᔭᐅᓯᒪᑉᓗᑎᒃ. 

ᓄᓇᕗᒻᒥᑦ ᐃᓕᐅᔭᔪᓄᑦ 
ᐊᑐᖅᑕᐅᖃᑦᑕᖅᑐᑦ

ᐱᔾᔪᑎᖃᖅᑐᖅ ᓱᕈᓯᓂᒃ ᐊᒻᒪᓗ ᒪᒃᑯᒃᑐᓂᑦ 
ᐃᓕᔭᐅᓂᖏᓐᓄᑦ ᐊᑐᖅᑕᐅᔪᓂᑦ ᓄᓇᕗᑦ 
ᐃᓗᐊᓂᑦ 2023-2024 

ᓄᓇᕗᒻᒥᑦ, ᐃᓕᔭᐅᓂᖏᓐᓄᑦ ᐊᑐᖅᑕᐅᔪᑦ ᐊᑐᑦᑎᐊᖅᑐᑦ ᐃᓚᒋᔭᐅᑉᓗᑎᒃ 
ᓱᕈᓯᖅ ᖃᓄᐃᑎᓐᓂᐊᖏᓪᓗᒍ ᐋᖅᕿᐅᒪᔪᒥᑦ, ᐋᖅᕿᒃᑕᐅᓯᒪᔪᖅ 
ᐊᑦᑕᕐᓇᖅᑐᒦᓐᓂᐊᖏᓪᓗᓂ ᐊᒻᒪᓗ ᐃᑲᔪᖅᑕᐅᖃᑦᑕᕈᖕᓇᕐᓗᓂ ᓱᕈᓯᓄᑦ 
ᐊᒻᒪᓗ ᒪᒃᑯᒃᑐᓄᑦ ᐊᖏᕐᕋᖏᑦᑕ ᓯᓚᑖᓂᑦ ᑲᒪᒋᔭᐅᔭᕆᐊᖃᖅᑐᓄᑦ. 
ᐊᑐᖅᑕᐅᖃᑦᑕᖅᑐᑦ ᓯᕗᓪᓕᖅᐸᐅᑎᔭᐅᓂᐊᕐᓗᑎᒃ ᒪᓕᒐᖃᖅᑐᑦ 
“ᖃᑕᙳᑎᒌᑦ ᓯᕗᓪᓕᖅᐸᐅᓗᑎᒃ,”-ᒥᑦ ᐃᒪᓐᓇᐃᖦᖢᓂ, ᐊᔪᕐᓇᙱᒃᑳᖓᑦ, 
ᓱᕈᓰᑦ ᐃᓚᖏᓐᓃᑎᖃᑦᑕᕐᓗᒋᑦ ᐅᕝᕙᓘᓐᓃᑦ ᓄᓇᓕᖕᒥᑦ 
ᐱᖅᖁᓯᖏᓐᓂᑦ ᐊᑐᐃᓐᓇᕐᓂᐊᕐᓗᑎᒃ ᐊᒻᒪᓗ ᖃᑕᙳᑎᖏᓐᓄᑦ 
ᐊᒃᑐᐊᑎᓪᓗᒋᑦ. ᐊᔾᔨᒌᙱᑦᑐᓂᒃ ᐃᓂᖃᖅᑎᑦᑎᖃᑦᑕᖅᑐᒍᑦ ᓄᓇᕗᒻᒥᑦ, 
ᐃᓚᐅᑉᓗᑎᒃ ᐅᐃᒍᒋᐊᖅᓯᒪᔪᑦ ᖃᑕᙳᑎᖏᓐᓄᐊᖅᑕᐅᓂᖏᑦ, 
ᑎᒍᐊᙳᐊᖃᖃᑦᑕᖅᑐᓄᑦ, ᓱᕈᓯᓄᑦ ᐃᓂᒋᔭᐅᔪᒧᑦ, ᐊᓯᖏᓐᓄᓪᓗ 
ᐊᔾᔨᐅᖏᑦᑐᓄᑦ ᐊᑐᖅᑕᐅᔪᖕᓇᖅᑐᓄᑦ. ᐊᑐᓂ ᐊᔾᔨᐅᖏᑦᑐᒥᒃ 
ᐱᓕᕆᐊᖃᖅᖢᑎᒃ ᐊᔪᙱᑎᓐᓂᐊᕐᓗᒋᑦ ᐊᒻᒪᓗ ᐃᑲᔪᕐᓗᒋᑦ, 
ᐋᖅᕿᒃᓱᖅᓯᒪᑉᓗᑎᒃ ᐱᔭᕆᐊᖃᖅᑕᖏᓐᓄᑦ ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ. 
ᐃᓂᐅᔪᓄᑦ ᐃᓕᔭᐅᖃᑦᑕᕐᓃᑦ ᐱᒻᒪᕆᐅᔪᑦ ᐊᖏᓂᖅᓴᐅᔪᒧᑦ ᑐᕌᒐᖃᕐᓂᕐᒧᑦ 
ᐊᑐᕐᓂᐊᕐᓗᑎᒃ ᖃᓄᐃᖏᑦᑎᐊᕐᓂᕐᒥᒃ, ᐊᓯᐅᔨᑦᑕᐃᓕᓗᒋᑦ ᐱᖅᖁᓯᕐᒧᑦ 
ᐊᒃᑐᐊᓂᖏᑦ, ᐊᒻᒪᓗ ᐱᓕᕆᐊᕆᓗᒋᑦ ᐊᔾᔨᒌᙱᑦᑐᑦ ᐊᒥᓱᐃᑦ 
ᐊᒃᓱᕈᕐᓇᐅᑎᐅᔪᑦ ᐊᑐᖅᑕᐅᖃᑦᑕᖅᑐᑦ ᖃᑕᙳᑎᒌᓄᑦ ᓄᓇᕗᒻᒥᑦ.

ᑎᒍᐊᖑᐊᖃᖃᑦᑕᖅᑐᓄᑦ ᑲᒪᒋᔭᐅᓃᑦ
ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᔨᒃᑯᑦ ᖃᐅᔨᓚᐅᖅᑐᑦ ᐱᐅᓯᒋᐊᖅᓯᓂᖅ 
ᑎᒍᐊᖑᐊᕆᔭᐅᔪᓂᒃ ᑲᒪᓂᕐᒧᑦ, ᐃᓚᒋᔭᐅᔪᓄᑦ ᑲᒪᒋᔭᖃᕐᓂᕐᒧᑦ ᐊᒻᒪᓗ 
ᑎᒍᐊᖅᑐᓄᑦ ᐱᔨᑦᑎᕋᐅᑏᑦ ᖃᓄᖅᑑᕆᓂᕐᒧᑦ ᓯᕗᓪᓕᖅᐸᐅᑎᔭᐅᓂᖏᓐᓄᑦ 
ᑕᐅᑐᒐᖃᖅᖢᑎᒃ ᐃᑲᔪᐃᓂᖃᖅᑐᒥᒃ ᐊᕙᑎᖃᖅᑎᓐᓂᐊᕐᓗᒋᑦ ᓱᕈᓰᑦ 
ᐊᖏᕐᕋᖏᑦᑕ ᓯᓚᑖᓂᑦ ᑲᒪᒋᔭᐅᔭᕆᐊᖃᖅᑐᑦ ᓄᓇᕗᒻᒥᑦ. ᓄᓇᕗᒻᒥᑦ 
ᑎᒍᐊᖑᐊᖃᕐᓂᕐᒧᑦ ᑐᕌᖓᔪᖅ ᑲᒪᔭᖃᕐᓂᐊᕐᓗᓂ ᐊᑦᑕᕐᓇᖅᑐᖃᙱᑦᑐᒃᑯᑦ 
ᐊᒻᒪᓗ ᐱᖅᖁᓯᕆᔭᐅᔪᒧᑦ ᓈᒻᒪᒃᑐᒃᑯᑦ, ᐱᓗᐊᖅᑐᒥᑦ ᐊᖏᕐᕋᖏᑦᑕ-
ᓯᓚᑖᓂᑦ ᑲᒪᔭᐅᔭᕆᐊᖃᖅᑐᓄᑦ. ᓇᑦᑎᐊᑦ 31, 2024-ᒥᑦ, 
103 ᓱᕈᓰᑦ ᑎᒍᐊᖑᐊᖅᑖᕆᔭᐅᓚᐅᖅᑐᑦ ᓄᓇᕗᑦ ᐃᓗᐊᓂᑦ, 
ᑕᑯᒃᓴᐅᑎᑦᑎᔪᖅ ᐊᑐᖅᑕᐅᖃᑦᑕᐃᓐᓇᕆᐊᖃᕐᓂᖏᓐᓂᒃ ᐱᔨᑦᑎᕋᐅᑏᑦ 
ᐊᒃᑐᖅᑕᐅᓯᒪᔪᖕᓇᖅᑐᓄᑦ ᓱᕈᓯᓄᑦ ᐊᒻᒪᓗᖃᑕᙳᑎᒌᓄᑦ ᓄᓇᕗᒻᒥᑦ.

ᐊᖏᒡᓕᒋᐊᓚᐅᖅᑕᕗᑦ ᐱᓕᕆᐊᕗᑦ ᑲᒪᔨᐅᓂᐊᖅᑐᓂᒃ 
ᐃᖅᖃᓇᐃᔭᖅᑎᑖᕐᓂᐊᕐᓗᑕ ᓄᓇᕗᒻᒥᑦ, ᐱᓗᐊᖅᑐᒥᑦ ᐃᓄᐃᑦᖑᔪᓂᑦ 
ᖃᑕᙳᑎᒌᓂᑦ. ᑲᒪᔨᐅᓂᐊᖅᑐᑦ ᖃᐅᔨᓴᖅᑕᐅᑦᑎᐊᓚᐅᖅᖢᑎᒃ 
ᐱᖃᑦᑕᖅᑐᑦ ᖃᐅᔨᓂᐊᕐᓗᒋᑦ ᓈᒻᒪᖕᓂᐊᕐᓂᖏᓐᓄᑦ ᐃᖅᖃᓇᐃᔮᒧᑦ. 
ᑭᖑᓂᐊᒍᑦ, ᐱᐊᓂᑦᑎᐊᖅᓯᒪᔪᑦ ᐃᓂᐅᔪᓄᑦ ᑐᒃᓯᕋᐅᓯᐅᖅᑐᑦ 
ᐊᔪᕈᖕᓃᖅᓴᖅᑕᐅᑦᑎᐊᓕᖅᖢᑎᒃ ᐊᒻᒪᓗ ᐃᑲᔪᖅᑕᐅᖃᑦᑕᖅᖢᑎᒃ 
ᓇᓃᓐᓂᓗᒃᑖᖏᓐᓂᑦ ᐱᓕᕆᐊᖏᓐᓂᑦ. ᐱᓕᕆᐊᕆᔭᕗᑦ ᑮᓇᐅᔭᓄᑦ 
ᐊᒻᒪᓗ ᓱᓇᑐᐃᓐᓇᓄᑦ ᐊᒃᓱᕈᕐᓇᐅᑎᐅᔪᑦ ᑎᒍᐊᖑᐊᖃᕐᓂᕐᒧᑦ ᓈᒻᒪᒃᑐᓂᒃ 
ᐃᑲᔫᑎᖃᖅᑎᓪᓗᒋᑦ, ᐃᓚᐅᑉᓗᑎᒃ ᐋᓐᓂᖅᓯᒪᔪᓄᑦ-ᐃᑲᔪᖅᑕᐅᑉᓗᑎᒃ 
ᑲᒪᔭᖃᕐᓂᕐᒥᒃ. 

ᓯᕗᓪᓕᖅᐸᐅᑎᔭᕗᑦ ᐊᒃᑐᐊᓂᖃᖅᑎᓐᓂᐊᕐᓗᒋᑦ ᐃᓄᐃᑦ ᐱᖅᖁᓯᖏᓐᓄᑦ 
ᐊᒻᒪᓗ ᓄᓇᓕᖕᒧᑦ, ᑕᐅᑐᒐᖃᕐᓗᑕ ᓄᓇᓕᖕᒥᑦ ᑲᒪᒋᔭᐅᓂᖏᑦ ᓱᕈᓰᑦ 
ᐊᒻᒪᓗ ᒪᒃᑯᒃᑐᐃᑦ. ᐅᐃᒍᒋᐊᖅᓯᒪᓂᒃᑯᑦ ᖃᑕᙳᑎᒋᔭᐅᔪᑦ ᓯᕗᓪᓕᐅᑉᓗᑎᒃ 
ᐱᔭᐅᔪᒪᖃᑦᑕᖅᑐᑦ ᑎᒍᐊᖑᐊᕆᓗᒋᑦ ᑲᒪᒋᓂᐊᕐᓗᒋᑦ ᐊᒃᑐᐊᓂᖃᕐᓂᖏᓐᓄᑦ 
ᓱᕈᓯᒧᑦ ᐊᒻᒪᓗ ᓄᓇᓕᖕᒧᑦ. ᐅᐃᒍᒋᐊᖅᓯᒪᔪᑦ ᖃᑕᙳᑎᒋᔭᐅᔪᒧᑦ 
ᑲᒪᒋᔭᐅᓂᖅ ᑐᕌᒐᐅᑎᓪᓗᒍ, ᑎᒍᐊᖑᐊᖃᕐᓗᑎᒃ ᑲᒪᔭᖃᕐᓂᖅ ᐱᒻᒪᕆᐅᑉᓗᓂ 

111 
ᓱᕈᓰᑦ ᐊᖏᔪᖅᖄᖏᓐᓃᑦᑐᑦ

131 ᓱᕈᓰᑦ  
ᐅᐃᒍᒋᐊᖅᑕᐅᓯᒪᔪᒥᑦ 

ᖃᑕᙳᑎᒌᒧᑦ ᐃᓕᔭᐅᓯᒪᔪᑦ

12 ᓱᕈᓰᑦ 
ᓱᕈᓯᓂᒃ ᑲᒪᒋᔭᐅᕝᕕᖕᓃᑦᑐᑦ

103 ᓱᕈᓰᑦ ᑎᒍᐊᙳᐊᖃᖅᑐᓃᑦᑐᑦ 
(ᑎᒍᐊᙳᐊᖃᖅᑐᓄᑦ ᑲᒪᒋᔭᐅᔪᑦ)

ᐊᑐᖅᑕᐅᖔᕈᖕᓇᖅᑑᔪᖅ ᐅᐃᒍᒋᐊᖅᓯᒪᔪᖅ ᖃᑕᙳᑎᖏᓐᓄᑦ ᐊᑐᖅᑕᐅᓂᖅ 
ᐊᔪᖅᐸᑦ. ᑎᒍᐊᖑᐊᓖᑦ ᐊᖏᔪᖅᖄᑦ ᐃᓗᐃᑦᑑᖓᔪᒃᑯᑦ ᑐᒃᓯᕋᐅᓯᐅᕆᓂᕐᒥᒃ 
ᐊᑐᖃᑦᑕᖅᑐᑦ, ᐃᓚᐅᑉᓗᓂ ᐱᕋᔭᒃᓯᒪᓂᕐᒧᑦ ᑎᑎᖅᖃᐅᑎᖃᕐᒪᖔᑕ 
ᖃᐅᔨᓴᖅᑕᐅᑉᓗᑎᒃ ᐊᒻᒪᓗ ᐊᒃᑐᖅᓯᓯᒪᑐᐃᓐᓇᕆᐊᖃᕐᓂᖏᓐᓄᑦ ᑲᒪᓲᓄᑦ, 
ᖃᐅᔨᓂᐊᕐᓗᒋᑦ ᐊᔪᙱᒻᒪᖔᑕ ᑎᒍᐊᖑᐊᖃᕈᖕᓇᕐᓗᑎᒃ.

ᓈᒻᒪᒋᔭᐅᒃᐸᑦ, ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᔨᒃᑯᑦ ᐃᖅᖃᓇᐃᔭᖅᑎᖏᑦ 
ᑐᓂᓯᖃᑦᑕᖅᖢᑎᒃ, ᐊᒥᓱᓂᒃ ᐃᑲᔫᑎᓂᒃ ᐊᒻᒪᓗ ᑮᓇᐅᔭᑎᒍᑦ ᐃᑲᔪᐃᓂᕐᓂᑦ. 
ᐃᓚᐅᔪᖅ ᒪᕐᕉᒃ ᐱᓇᓱᐊᕈᓯᑕᒫᑦ ᑮᓇᐅᔭᒃᑯᑦ ᐃᑲᔪᖅᑕᐅᑉᓗᑎᒃ, 
ᐊᓐᓄᕌᖅᑖᕈᑎᒃᓴᓄᑦ ᑮᓇᐅᔭᓂᒃ, ᑕᖃᐃᖅᓯᖅᑎᑕᐅᔪᖕᓇᕐᓗᑎᒃ 
ᐊᒻᒪᓗ ᓱᕈᓯᖅ ᑲᒪᒋᔭᐅᓂᖓᓄᑦ, ᐊᖏᕐᕋᖏᓐᓂᑦ ᐃᖅᖃᓇᐃᔭᖅᑎᓄᑦ 
ᓴᓗᒻᒪᖅᓴᐃᔨᓄᑦ ᐱᔨᑦᑎᕋᐅᑎᓄᑦ, ᖃᕆᓴᐅᔭᒃᑯᑦ ᐅᖃᓘᑎᒃᑯᓪᓗ 
ᐊᔪᕈᖕᓃᖅᓴᕐᓗᑎᒃ ᑎᒍᐊᙳᐊᖃᕐᓂᐊᕐᓗᑎᒃ.

ᐃᓚᒋᔭᐅᔪᖅ, ᐱᓕᕆᖃᑎᒋᖃᑦᑕᖅᑕᕗᑦ ᐃᓄᐃᑦ ᑲᑐᔾᔨᖃᑎᒌᖑᔪᑦ 
ᐱᐅᓯᒋᐊᕐᓂᐊᕐᓗᒍ ᑎᒍᐊᖃᑦᑕᕐᓂᖅ ᐊᒻᒪᓗ ᐱᖅᖁᓯᒃᑯᑦ ᑎᒍᐊᕐᓂᕐᒧᑦ 
ᒪᓕᒐᐅᔪᑦ, ᐱᖅᖁᓯᕆᔭᐅᔪᒧᑦ ᑎᑯᓕᐊᖅᓯᒪᓂᐊᕐᓗᑎᒃ ᐊᑐᖅᑕᐅᖃᑦᑕᖅᑐᑦ 
ᐊᑯᓂᐅᔪᒥᒃ ᐊᔪᙱᑎᓐᓂᐊᕐᓗᒋᑦ ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ ᐊᑐᖃᑦᑕᖅᑐᑦ 
ᐱᔨᑦᑎᕋᐅᑎᓂᑦ. ᐱᓕᕆᐊᕇᓐᓇᖅᑕᕗᑦ ᓴᖅᕿᑦᑎᓂᐊᕐᓗᑕ ᓄᓇᕗᒻᒥᑦ 
ᑎᒍᐊᖑᐊᖃᖅᑐᓄᑦ ᑲᑐᔾᔨᖃᑎᒌᒥᑦ ᐊᒻᒪᓗ ᐃᓚᒋᔭᐅᔪᓂᒃ ᑲᒪᓂᕐᒧᑦ 
ᐱᓕᕆᖃᑎᒌᒃᑐᓂᑦ ᓴᙱᓕᕆᐊᖅᓯᓂᐊᖅᑐᖅ ᓄᓇᓕᒃ ᐃᓚᐅᖃᑕᐅᓂᖓ 
ᐊᒻᒪᓗ ᐃᑲᔪᖅᑕᐅᓂᖏᓐᓄᑦ ᓱᕈᓰᑦ ᐊᒻᒪᓗ ᑲᒪᔭᖃᖃᑦᑕᖅᑐᑦ 
ᐊᑕᐅᓯᕐᒥᒃ ᐊᑐᖅᓯᒪᓂᖃᖅᖢᑎᒃ.

ᓱᕈᓰᑦ ᑲᒪᒋᔭᐅᕝᕕᖓᑦ
ᓱᕈᓰᑦ ᑲᒪᒋᔭᐅᕝᕕᖓᑦ ᐊᑐᑦᑎᐊᖅᖢᓂ ᐱᓕᕆᐊᓕᒃ ᐅᑉᓗᓗᒃᑖᖅ 
ᑲᒪᔭᖃᖃᑦᑕᖅᖢᑎᒃ ᓱᕈᓯᓂᑦ ᐊᒻᒪᓗ ᖃᑕᙳᑎᒌᓂᑦ ᐱᔭᕆᐊᖃᖅᑕᖏᑦ 
ᐅᖓᑖᓄᐊᖅᓯᒪᔪᑦ ᐊᐅᓚᑕᐅᔪᖕᓇᖅᑐᓂᒃ ᐱᖅᖁᓯᒃᑯᑦ ᖃᑕᙳᑎᒌᖕᓂᕐᒥᑦ 
ᐅᕝᕙᓘᓐᓃᑦ ᑎᒍᐊᖑᐊᕆᔭᐅᓗᑎᒃ. ᐃᓂᒋᔭᐅᔪᑦ ᑐᓂᓯᖃᑦᑕᖅᑐᑦ 
ᐋᖅᕿᐅᒪᔪᒃᑯᑦ, ᒥᐊᓂᕆᔭᐅᑉᓗᑎᒃ ᖃᓄᐃᑦᑑᓂᖏᑦ ᐃᑲᔪᕐᓂᐊᕐᓗᒋᑦ 
ᐃᓄᖕᓂᑦ ᐊᑐᖃᑦᑕᖅᑐᓄᑦ ᐊᒥᓱᓂᒃ ᐊᒃᓱᕈᕐᓇᐅᑎᓂᒃ ᐅᕝᕙᓘᓐᓃᑦ 
ᐊᔾᔨᐅᖏᑦᑐᒃᑯᑦ ᐃᓱᒪᒋᔭᐅᔭᕆᐊᖃᖅᑐᓂᒃ. ᓄᓇᕗᒻᒥᑦ, ᐊᐅᓛᖅᑎᑦᑎᓂᐅᔪᑦ 
ᑕᐃᒪᓐᓇᐃᑦᑐᓂᑦ ᐊᖏᔫᔪᑦ ᐃᓂᐅᔫᑉ ᐅᖓᓯᒃᑐᒦᓐᓂᖓᓄᑦ ᐊᒻᒪᓗ 
ᐊᔾᔨᐅᖏᑦᑐᓂᒃ ᐃᓂᓕᐅᕆᓂᕐᒧᑦ ᐊᒃᓱᕈᕐᓇᐅᑎᖃᕐᓂᖏᓐᓄᑦ. ᓱᕈᓰᑦ 
ᑕᐃᒪᓐᓇᐃᑦᑐᓂᑦ ᐋᖅᕿᐅᒪᔪᓃᑦᑐᑦ ᐊᖏᔪᒥᒃ ᖁᕕᐊᓱᙱᓐᓂᕐᒥᒃ, 
ᐱᖅᖁᓯᔭᖏᓐᓄᑦ, ᐊᒻᒪᓗ ᐱᕈᖅᐸᓪᓕᐊᓂᖏᓐᓄᑦ ᐱᔾᔪᑕᐅᔪᓂᒃ ᐱᖃᑦᑕᖅᑐᑦ 
ᐱᔭᕆᐊᖃᖅᑐᓂᒃ ᐋᖅᕿᒃᓱᖅᑕᐅᓯᒪᔪᒃᑯᑦ ᑲᒪᒋᔭᐅᓂᐊᕐᓗᑎᒃ. ᓇᑦᑎᐊᑦ 31, 
2024-ᒥᑦ, ᑲᑎᖦᖢᒋ 12 ᓱᕈᓰᑦ ᓱᕈᓯᓄᑦ ᐊᖏᕐᕋᕆᔭᐅᔪᒧᐊᖅᑕᐅᓚᐅᖅᑐᑦ, 
ᐱᔨᑦᑎᕋᐅᑎᓂᒃ ᐱᖃᑦᑕᖅᖢᑎᒃ ᐱᓕᕆᐊᕆᓂᐊᕐᓗᒋᑦ 
ᐱᔭᕆᐊᖃᖅᑕᖏᑦ ᐅᓗᕆᐊᓇᖅᑐᖃᙱᑦᑐᒦᑎᓪᓗᒋᑦ ᐊᒻᒪᓗ 
ᐃᑲᔪᖅᑕᐅᓂᖃᖅᑐᒥᑦ ᐊᕙᑎᖃᕐᓗᑎᒃ.

2023-2024-ᒥᑦ, ᑕᓪᓕᒪᓂᑦ ᓱᕈᓯᓄᑦ ᐊᖏᕐᕋᕆᔭᐅᔪᓂᒃ ᐱᑕᖃᓚᐅᖅᑐᑦ 
ᐃᑲᔪᖅᑕᐅᑉᓗᑎᒃ ᐊᒻᒪᓗ ᐱᔨᑦᑎᕋᖅᑕᐅᑉᓗᑎᒃ ᓱᕈᓰᑦ ᐊᒻᒪᓗ 
ᒪᒃᑯᒃᑐᐃᑦ ᐱᖓᓲᔪᓂᑦ ᓄᓇᓕᖕᓂᑦ ᓄᓇᕗᒻᒥᑦ, ᐃᓚᐅᑉᓗᑎᒃ ᐃᖃᓗᐃᑦ, 
ᐃᖃᓗᒃᑑᑦᑎᐊᖅ ᐊᒻᒪᓗ ᐃᒡᓗᓕᒑᕐᔪᒃ. ᑭᓯᐊᓂ, ᐱᒻᒪᕆᐅᔪᖅ ᖃᐅᔨᒪᔭᐅᓗᓂ 
ᐊᕗᓐᓂᕕᒃ 2024-ᒥᑦ, ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ ᒪᑐᔭᐅᑎᓚᐅᖅᑕᖓᑦ 
ᐃᓗᐊᖅᓴᐃᓂᕐᒧᑦ ᓱᕈᓯᓄᑦ ᐊᖏᕐᕋᕆᔭᐅᔪᖅ, ᓇᔭ ᐃᓴᐱᐅᓪ ᐃᒡᓗᓕᒑᕐᔪᖕᒥᑦ.

ᐃᖅᖃᓇᐃᔭᖅᑏᑦ ᐃᓚᐅᖃᑕᐅᔪᑦ ᓱᕈᓯᓄᑦ ᐊᖏᕐᕋᕆᔭᐅᔪᒦᑦᑐᓂᑦ 
ᐃᓚᐅᖃᑦᑕᖅᑐᑦ ᐃᓄᓕᕆᔩᑦ, ᐃᓱᒪᓕᕆᔩᑦ, ᐃᓕᓴᐃᔩᑦ, ᐊᒻᒪᓗ 

ᑲᒪᔨᐅᔪᑦ ᓱᕈᓯᓄᑦ ᐱᓕᕆᖃᑎᒌᖃᑦᑕᖅᑐᑦ ᐱᓕᕆᐊᕆᓂᐊᕐᓗᒋᑦ ᐊᑐᓂ 
ᓱᕈᓯᒧᑦ ᐱᔭᐅᔭᕆᐊᖃᖅᑐᑦ. ᐊᒥᓱᓂᒃ ᐱᓕᕆᐊᖃᖅᑐᒃᑯᑦ ᐊᑐᖅᑕᐅᔪᖅ 
ᐱᔭᕆᐊᖃᖅᑐᖅ ᐃᓗᐃᑦᑑᖓᔪᒃᑯᑦ ᐃᑲᔪᐃᓂᕐᒥᒃ ᑐᓂᓯᓂᐊᕐᓗᓂ, 
ᐃᓚᐅᑉᓗᑎᒃ ᐋᖅᕿᒃᐸᓪᓕᐊᓂᕐᒧᑦ ᐃᓗᐊᖅᓴᖅᑕᐅᓂᖏᑦ, ᐃᓕᓴᐃᓂᕐᒧᑦ 
ᐃᑲᔪᖅᑕᐅᓂᖏᑦ, ᐃᓅᓯᕐᒥᒃ ᐊᔪᙱᓐᓂᐅᔪᓂᒃ ᐊᔪᕈᖕᓃᖅᓴᐃᓃᑦ, 
ᐊᒻᒪᓗ ᖁᕕᐅᓱᒃᑎᑕᐅᓂᖏᓐᓄᑦ ᖃᓄᐃᓕᐅᖅᑎᑕᐅᖃᑦᑕᕐᓂᖏᑦ. 
ᓄᓇᕗᒻᒥᑦ, ᐅᖓᓯᒃᑑᒥᓐᓂᖓ ᐃᓂᐅᔫᑉ ᐃᓚᓯᖃᑦᑕᖅᑐᖅ ᐊᖏᔫᓂᖓᑕ 
ᐱᕙᓪᓕᐊᔭᐅᔫᑉ. ᓱᕈᓯᓄᑦ ᐃᓂᒋᔭᐅᔪᑦ ᐊᑐᖅᑕᐅᖃᑦᑕᖅᑐᑦ ᑭᒡᓕᖃᖅᖢᑎᒃ 
ᐊᔾᔨᐅᖏᑦᑐᓕᐊᓄᑦ ᐊᑐᖅᑕᐅᔪᓄᑦ ᐊᒻᒪᓗ ᐊᔪᙱᓐᓂᖃᖅᑐᑦ 
ᐃᖅᖃᓇᐃᔭᖅᑎᓄᑦ, ᐊᒻᒪᓗ ᐃᓂᓕᐅᕆᓂᕐᒧᑦ ᐊᒃᓱᕈᕐᓇᐅᑎᖃᖅᖢᑎᒃ 
ᑎᑭᑎᑦᑎᓂᐊᕐᓗᓂ ᐊᑐᖅᑕᐅᔭᕆᐊᓕᖕᓂᑦ ᐊᒻᒪᓗ ᐃᖅᖃᓇᐃᔭᖅᑎᓂᒃ 
ᐊᖏᔪᐊᓘᔪᒥᑦ, ᐊᑉᓯᒪᐅᖅᑐᓂᑦ ᐃᓄᖃᕐᕕᐅᔪᓄᑦ.

ᐃᓚᒋᔭᐅᔪᖅ ᑲᒪᒋᓂᐊᕐᓗᒋᑦ ᐊᑕᐅᓯᕐᒧᑦ ᐱᔭᐅᔭᕆᐊᓖᑦ ᓱᕈᓯᕐᓄᑦ, ᓱᕈᓰᑦ 
ᑲᒪᒋᔭᐅᕝᕕᖏᑦ ᓄᓇᕗᒻᒥᑦ ᐊᑐᕆᐊᖃᖃᑦᑕᖅᑐᑦ ᐱᖅᖁᓯᕆᔭᐅᔪᒥᒃ 
ᐃᒃᐱᒍᓱᒡᕕᖃᖅᑐᓂᒃ ᐊᑐᖅᑕᐅᖃᑦᑕᖅᑐᓄᑦ, ᐃᓚᐅᑉᓗᑎᒃ ᐃᓄᐃᑦ 
ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᐅᔪᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᒪᓕᒐᓂᑦ. ᐱᒻᒪᕆᐅᒋᔭᐅᔪᑦ ᑲᒪᔭᖃᕐᓂᕐᒥᒃ ᐃᒃᐱᒍᓱᒡᕕᖃᖅᑎᑦᑎᔪᑦ ᐃᓄᖕᓄᑦ 
ᐱᖅᖁᓯᕆᔭᐅᔪᓂᑦ ᐊᒻᒪᓗ ᐊᑐᖅᑕᐅᖃᑦᑕᖅᑐᓂᑦ, ᐊᑐᕆᐊᖃᖅᑐᑦ 
ᓱᕈᓯᖅ ᑭᓇᐅᓂᖓᓂᒃ ᐱᖅᖁᓯᒃᑯᑦ ᐱᓯᒪᓂᐊᕐᓗᓂ ᐊᒻᒪᓗ ᐱᑕᖃᕐᓗᓂ 
ᐃᓚᒋᔭᐅᖃᑕᐅᓂᖓᓄᑦ ᐃᒃᐱᒍᓱᒃᑎᑕᐅᓂᖓᓂᑦ. ᐊᑐᖅᑕᐅᓂᖏᑦ 
ᐱᒻᒪᕆᐅᒋᔭᐅᔪᑦ ᐱᒻᒪᕆᐅᓗᐊᖅᑐᑦ ᓄᓇᕗᒻᒧᑦ, ᐱᖅᖁᓯᕐᒧᑦ 
ᐊᒃᑐᐊᓂᖃᕐᓂᖏᑦ ᐊᒻᒪᓗ ᐃᒃᐱᒍᓱᒡᕕᖃᕐᓂᖅ ᐊᖏᔪᒥᒃ ᐱᓕᕆᐊᖃᖅᖢᓂ 
ᖃᓄᐃᖏᑦᑎᐊᕐᓂᖏᓐᓄᑦ ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ.

ᐱᓕᕆᐊᖑᔪᑦ ᐃᑲᔪᕐᓂᐊᕐᓗᓂ ᓱᕈᓯᓂᒃ ᐃᓂᐅᔪᓂᑦ ᐃᓚᐅᔪᑦ 
ᑲᒪᒋᔭᐅᔭᕆᐊᖃᕐᓂᖏᓐᓂᑐᐃᓐᓇᐅᖏᑦᑐᖅ ᑭᓯᐊᓂᑦᑕᐅᖅ ᐱᓕᕆᐊᕆᓗᒋᑦ 
ᐃᓚᐅᓕᖅᑎᑦᑎᓂᕐᒥᒃ ᖃᑕᙳᑎᒋᔭᐅᔪᓂᑦ ᐅᕝᕙᓘᓐᓃᑦ ᓄᓇᓕᒋᔭᐅᔪᓂᑦ 
ᐊᔪᕐᓇᙱᑐᐊᕌᖓᑦ. ᐃᓚᐅᔪᑦ ᐱᓕᕆᖃᑎᒋᔭᐅᓂᖏᑦ ᓄᓇᓕᖕᒥᑦ 
ᐊᑐᖅᑕᐅᔪᖕᓇᖅᑐᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ, ᐊᒃᓱᕈᕐᓇᖅᑑᔪᖕᓇᖅᖢᓂ 
ᐅᖓᓯᒃᑐᒦᓐᓂᖏᓐᓄᑦ ᐊᒥᓱᐃᑦ ᓄᓇᓖᑦ ᓄᓇᕗᒻᒥᑦ. ᓱᕈᓰᑦ 
ᑲᒪᒋᔭᐅᕝᕕᖏᑦ ᐃᓂᓕᐅᕆᓂᕐᒧᑦ ᐊᔪᕐᓇᖅᑐᒃᑰᕐᓇᖅᑎᑦᑎᖃᑦᑕᖅᑐᑦ 
ᑭᒡᓕᖃᖅᑎᓪᓗᒍ ᐃᖏᕐᕋᔭᖕᓂᕐᒧᑦ ᐊᑐᖅᑕᐅᔪᖕᓇᖅᑐᓂᒃ ᐊᒻᒪᓗ 
ᐱᔭᐅᔭᕆᐊᖃᕐᓂᖏᑦ ᐊᔾᔨᐅᖏᑦᑐᓕᐅᖅᓯᒪᔪᑦ ᐱᔨᑦᑎᕋᐅᑏᑦ 
ᒪᓂᒫᓂᙱᑦᑐᖕᓇᖅᑐᑦ ᐅᖓᓯᒃᑐᒦᑦᑐᓂᑦ.

ᑕᒪᐃᓐᓅᖓᔪᒃᑯᑦ, ᓱᕈᓯᓄᑦ ᑲᒪᔭᖃᕐᕕᖕᓂᑦ ᓄᓇᕗᒻᒥᑦ ᐃᓚᐅᔪᑦ ᐊᖏᔪᒥᒃ 
ᐱᓕᕆᖃᑎᒌᖕᓂᖃᕐᓂᖏᑦ ᑐᓂᓯᓂᐊᕐᓗᓂ ᐊᑕᐅᓯᕐᒧᑦ ᑲᒪᔭᖃᕐᓂᕐᒥᒃ, 
ᐱᖅᖁᓯᕆᔭᐅᔪᒥᒃ ᐃᒃᐱᒍᓱᒡᕕᖃᕐᓗᓂ, ᐊᒻᒪᓗ ᐊᓂᒎᑎᓂᐊᕐᓗᒋᑦ 
ᐊᒃᓱᕈᕐᓇᖅᑐᑦ ᐅᖓᓯᒃᑐᒦᓐᓂᖏᓐᓄᑦ. ᐊᔪᕐᓇᖅᑐᖃᐅᕋᓗᐊᖅᑎᓪᓗᒍ, 
ᑐᕌᒐᕆᔭᐅᔪᖅ ᓴᙱᒃᑎᒋᐊᖅᓯᒪᑎᑦᑎᔪᖅ ᓱᕈᓯᓂᒃ ᐊᒻᒪᓗ ᒪᒃᑯᒃᑐᓂᑦ, 
ᐃᑲᔪᖅᖢᒋᑦ ᐊᓂᒎᑎᑎᓐᓂᐊᕐᓗᒋᑦ ᑐᓗᖅᑕᕈᑕᐅᔪᓂᒃ ᐊᒻᒪᓗ 
ᐅᑎᕈᖕᓇᕐᓂᖏᓐᓂᒃ ᐋᖅᕿᒃᓯᕙᓪᓕᐊᓗᓂ. ᑐᓂᓯᓯᒪᓗᓂ ᐊᔪᙱᑦᑐᒥᒃ 
ᐊᒻᒪᓗ ᐃᑲᔪᖅᑕᐅᔪᖕᓇᕐᓂᖏᓐᓂᑦ, ᓱᕈᓯᓄᑦ ᑲᒪᔭᒋᔭᐅᕝᕖᑦ 
ᐱᖃᖅᑎᑦᑎᓂᐊᖅᑐᑦ ᓱᕈᓯᓂᒃ ᐊᔪᙱᓐᓂᖃᓕᕐᓂᐊᕐᓗᑎᒃ ᐊᒻᒪᓗ 
ᓇᓗᙱᓐᓂᖃᕐᓂᕐᒥᒃ ᐱᔭᕆᐊᖃᖅᑐᑦ ᐱᑦᑕᐅᔪᒥᒃ ᐃᓅᓯᕐᒧᑦ 
ᖃᓄᐃᖓᓂᖃᓕᖅᑎᑦᑎᓂᐊᖅᑐᓂᒃ, ᐊᑕᐅᑦᑎᒃᑯᑦ ᐊᐅᓚᑦᑎᓗᓂ 
ᐊᔾᔨᐅᖏᑦᑐᑦ ᐱᔭᐅᔭᕆᐊᓕᖕᓂᑦ ᐊᐅᓛᖅᑎᑦᑎᓂᕐᒧᑦ ᐅᖓᓯᒃᑐᒦᑦᑐᒥᑦ 
ᐊᒻᒪᓗ ᐱᖅᖁᓯᕆᔭᐅᔪᖃᑦᑎᐊᖅᑐᒥᑦ ᐃᓂᐅᔪᒥᑦ.

ᓄᓇᕗᑦ ᓯᓚᑖᓂᑦ 
ᐊᔾᔨᐅᖏᑦᑐᖃᖅᑐᓄᑦ 
ᐃᓕᔭᐅᓃᑦ
ᓄᓇᕗᑦ ᓯᓚᑖᓂᑦ ᐊᔾᔨᐅᖏᑦᑐᖃᖅᑐᓄᑦ 
ᐱᔨᑦᑎᕋᐅᑏᑦ ᑕᑯᒃᓴᐅᑎᑦᑎᓯᒪᔪᑦ ᐱᑦᑕᐅᑦᑎᐊᖅᑐᒥᒃ 
ᐱᐅᓯᒋᐊᖅᓯᒪᓂᖏᓐᓂᒃ ᐋᓐᓂᐊᖃᖅᑕᐃᓕᒪᓂᕐᒧᑦ 
ᐊᒻᒪᓗ ᖃᓄᐃᖏᑦᑎᐊᕐᓂᖏᓐᓄᑦ ᓄᓇᕗᒻᒥᐅᑕᐃᑦ, 
ᐱᓗᐊᖅᑐᒥᑦ ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ ᐊᔾᔨᒌᙱᑦᑐᓂᒃ 
ᐊᖏᔫᔪᒥᒃ ᐃᓗᐊᖅᓴᖅᑕᐅᔭᕆᐊᓕᖕᓄᑦ, ᐃᓱᒪᓕᕆᔭᐅᓗᑎᒃ, 
ᐅᕝᕙᓘᓐᓃᑦ ᐃᓅᖃᑎᒌᖕᓂᕐᒧᑦ ᐱᔭᕆᐊᖃᖅᑐᓄᑦ. 

ᓄᓇᕗᑦ ᓯᓚᑖᓂᑦ ᐊᔾᔨᐅᖏᑦᑐᖃᖅᑐᓄᑦ 
ᐱᔨᑦᑎᕋᐅᑎᖃᖅᑐᓄᐊᖅᑕᐅᔪᑦ ᐃᑲᔪᖃᑦᑕᖅᑐᑦ 
ᐊᒻᒪᓗ ᐱᔨᑦᑎᕋᐃᑉᓗᑎᒃ ᓱᕈᓯᓂᑦ, ᒪᒃᑯᒃᑐᓂᑦ, ᐊᒻᒪᓗ 
ᖃᑕᙳᑎᒌᓂᑦ ᐱᔭᕆᐊᖃᖅᑕᖏᑦ ᐱᑕᖄᓂᙱᑦᑐᓄᑦ 
ᓄᓇᓕᖕᒥᑦ ᑐᕌᖓᔪᓄᑦ ᐊᒻᒪᓗ ᐱᔨᑦᑎᕋᖅᑕᐅᔪᖕᓇᖅᑐᓄᑦ. 
ᓯᕗᓪᓕᖅᐸᐅᑎᖅᖃᐅᑕᐅᖃᑦᑕᖅᑕᕗᑦ ᓄᓇᓕᖕᒥᑦ 
ᐊᑐᖅᑕᐅᔭᕆᐊᖃᖅᑐᑦ, ᑭᓯᐊᓂ ᐱᔭᕆᐊᖃᕌᖓᑕ ᓄᓇᕗᑦ 
ᓯᓚᑖᓂᑦ ᐊᑐᖅᑕᐅᔭᕆᐊᖃᖅᑐᑦ ᐃᓱᒪᒋᔭᐅᓕᖅᖢᑎᒃ. 
ᐊᔾᔨᐅᖏᑦᑐᑦ ᐱᔨᑦᑎᕋᐅᑏᑦ ᑲᓇᑕᒥᑦ ᓄᓇᖏᑦ 
ᐊᕕᒃᑐᖅᓯᒪᔪᖏᓐᓂᑦ ᐱᑕᖃᖅᑐᑦ ᓲᕐᓗ ᐋᓐᑎᐅᕆᐅᒥᑦ, 
ᐃᐊᐴᑕᒥᑦ, ᐊᒻᒪᓗ ᓴᔅᑳᑦᑐᐊᓐᒥᑦ. ᐊᑐᓂ ᓱᕈᓰᑦ 
ᐅᕝᕙᓘᓐᓃᑦ ᒪᒃᑯᒃᑐᐃᑦ ᐱᔭᕆᐊᖃᖅᑕᖏᓐᓄᑦ 
ᖃᐅᔨᓴᖅᑕᐅᑦᑭᐊᖃᑦᑕᖅᑐᑦ ᖃᐅᔨᓂᐊᕐᓗᒋᑦ 
ᐱᔭᕆᐊᖃᖅᑕᖏᑦ ᑲᒪᒋᔭᐅᓂᐊᕐᓗᑎᒃ ᐊᒻᒪᓗ ᐱᔨᑦᑎᕋᐅᑏᑦ 
ᐱᔭᕆᐊᖃᖅᑕᖏᓐᓄᑦ. ᑕᐃᒪᓐᓇ ᐊᑐᕆᐊᖃᖅᑕᖏᓐᓄᑦ 
ᐱᔨᑦᑎᕋᐅᑎᖃᖅᑐᓄᐊᖅᑕᐅᖃᑦᑕᖅᑐᑦ ᐊᑕᐅᓯᕐᒧᑦ 
ᐱᔭᐅᔭᕆᐊᓖᑦ ᐱᓕᕆᐊᖑᓂᐊᕐᓗᑎᒃ.

ᑎᑎᕋᐃᕝᕕᒃ:  

ᓄᓇᕗᑦ  
ᓯᓚᑖᓂᑦ  
ᐊᔾᔨᐅᖏᑦᑐᒥᑦ  
ᐱᔨᑦᑎᕋᐅᑎᓕᕆᓃᑦ

1.	 ᖃᑕᙳᑎᒌᒥᒃ-ᑕᐅᑐᒐᖃᕐᓂᖅ 
ᖃᓄᐃᖏᑦᑎᐊᕐᓂᕐᒧᑦ ᐸᕐᓇᐃᓂᖅ

•	 ᐋᖅᕿᒃᓯᓗᓂ ᑲᑎᒪᖃᑎᒋᓂᐊᕐᓗᒍ ᐱᔾᔪᔾᔭᐅᔪᖅ, 
ᖃᑕᙳᑎᒌᑦ, ᐊᒻᒪᓗ ᑲᒪᔨᐅᔪᑦ.

•	 ᓄᓇᓕᖕᒥᑦ ᐃᓄᓕᕆᔨᐅᔪᖅ (CSSW) ᑲᑎᒪᑎᑦᑎᖃᑦᑕᖅᑐᖅ 
ᐊᒻᒪᓗ ᑎᑎᕋᐅᓯᕆᑉᓗᒍ ᑲᑎᒪᓂᖅ.

2.	 ᐅᖃᖃᑎᖃᕐᓃᑦ ᐊᒻᒪᓗ ᕿᒥᕐᕈᔭᐅᓂᖓ 
ᓄᓇᕗᒻᒥᑦ ᐊᑐᖅᑕᐅᔪᖕᓇᖅᑐᑦ

•	 ᐃᓄᓕᕆᔨ ᖃᐅᔨᒋᐊᖅᖢᓂ ᐃᓱᒪᑕᕆᔭᖓᓄᑦ ᓄᓇᓕᖕᒥᑦ 
ᐱᔨᑦᑎᕋᐅᑎᓂᒃ ᐊᑐᖅᑕᐅᔪᖕᓇᖅᑐᓄᑦ.

•	 ᑎᑎᕋᐅᓯᕆᑉᓗᒋᑦ ᐱᓕᕆᐊᖑᔪᑦ ᖃᐅᔨᓂᐊᕐᓗᓂ 
ᓈᒻᒪᒃᑐᒥᑦ ᓄᓇᓕᖕᒥᑦ ᐱᔨᑦᑎᕋᐅᑎᓂᑦ.

3.	 ᓄᓇᓕᖕᒥᑦ ᐃᓄᓕᕆᔨᐅᔪᖅ 
ᖃᐅᔨᖃᑦᑕᖅᑐᖅ ᐱᔭᐅᔭᕆᐊᓕᖕᒥᑦ

•	 ᖃᐅᔨᓗᒋᑦ ᐱᔭᐅᔭᕆᐊᓖᑦ 
ᓄᓇᕗᑦ ᓯᓚᑖᓄᐊᖅᑕᐅᓂᐊᖅᑐᒥᒃ.

•	 ᑎᑎᕋᐅᓯᕆᓗᒍ ᐱᔾᔪᑕᐅᔪᖅ ᐊᒻᒪᓗ ᐱᕙᓪᓕᐊᓂᕆᔭᐅᔪᖅ.

4.	 ᓈᒻᒪᒋᔭᐅᓂᖅ ᐊᒻᒪᓗ ᖃᐅᔨᒃᑲᐃᓂᖅ

•	 ᐱᑉᓗᒍ ᐊᒻᒪᓗ ᑎᑎᕋᐅᓯᕆᑉᓗᒍ ᐃᓱᒪᑕᖓᑕ ᐃᓱᒪᓕᐊᖓ.

•	 ᐸᕐᓇᒃᖢᒍ ᓱᕈᓯᖅ/ᒪᒃᑯᒃᑐᖅ ᐊᒻᒪᓗ 
ᖃᑕᙳᑎᖏᑦ ᐊᓯᐊᓄᐊᖅᑕᐅᑐᐃᓐᓇᕆᐊᖃᕐᓂᖓᓄᑦ.

ᓯᕗᓪᓕᖅᐹᖅ ᐱᓕᕆᐊᖑᔪᒥᑦ 1: ᖃᐅᔨᓴᐃᓂᖅ 
ᐃᒻᒪᓗ ᐃᓱᒪᓕᐅᕆᓂᖅ

1.	 ᑐᒃᓯᕋᐅᓯᐅᕆᓂᖅ

•	 ᐃᓄᓕᕆᔨᐅᑉ ᑕᑕᑎᖃᑦᑕᖅᑕᖓ ᑐᒃᓯᕋᐅᑎ 
ᑕᑕᑎᕆᐊᓕᒃ ᐊᒻᒪᓗ ᑲᑎᑦᑎᑉᓗᓂ 
ᐃᑲᔪᖅᑐᓂᒃ ᑎᑎᖅᖃᐅᑎᓂᑦ.

•	 ᓱᕈᓯᐅᑉ/ᒪᒃᑯᒃᑑᑉ ᑭᓇᐅᓂᖓ ᒪᓂᒪᑎᓕᕐᓗᒍ.

2.	 ᐃᓱᒪᑎᕆᔭᐅᔪᒧᑦ ᕿᒥᕐᕈᔭᐅᓂᖓ

•	 ᐃᓱᒪᑕᕆᔭᐅᔫᑉ ᕿᒥᕐᕈᑉᓗᓂᐅᒃ ᑐᒃᓯᕋᐅᓯᐅᖅᑕᐅᔪᖅ.

•	 ᐱᐊᓂᑦᑎᐊᖅᓯᒪᒃᐸᑦ, ᑐᓂᐅᑎᒋᑉᓗᒍ 
ᓄᓇᕗᒻᒥᑦ ᐊᐅᓚᑦᑎᔨᒧᑦ ᓄᓇᕗᑦ ᓯᓚᑖᓂᑦ 
ᐱᔨᑦᑎᕋᐅᑎᓄᑦ; ᐱᐊᓂᒃᓯᒪᙱᑉᐸᑦ, ᐅᑎᖅᑎᖦᖢᒍ 
ᐋᖅᕿᒋᐊᓖᑦ ᐋᖅᕿᒃᑕᐅᓂᐊᕐᓗᑎᒃ.

3.	 ᓈᒻᒪᒋᔭᐅᓂᖓᓄᑦ ᐱᓕᕆᐊᖑᓂᖓ

•	 ᓄᓇᕗᒻᒥ ᐊᐅᓚᑦᑎᔨ ᓄᓇᕗᑦ 
ᓯᓚᑖᓄᐊᖅᑕᐅᓂᐊᕐᓗᓂ ᐱᔨᑦᑎᕋᐅᑎᓄᑦ 
ᕿᒥᕐᕈᖃᑦᑕᖅᑐᖅ ᐊᒻᒪᓗ ᑐᒃᓯᕋᕐᓗᓂ 
ᑐᑭᓯᐅᒪᔾᔪᑎᒃᑲᓐᓂᕐᓂᑦ ᐱᔭᕆᐊᖃᖅᐸᑦ.

•	 ᑐᓂᓗᒍ ᐊᖏᔪᖅᖄᒧᑦ ᖃᑕᙳᑎᒌᑦ 
ᖃᓄᐃᖏᑦᑎᐊᖅᑐᓕᕆᔨᒃᑯᓐᓄᑦ 
ᑭᖑᓪᓕᖅᐹᒃᑯᑦ ᓈᒻᒪᒋᔭᐅᓂᐊᕐᓗᓂ.

4.	 ᑳᓐᑐᕌᒃᒧᑦ ᐋᔩᖃᑎᒌᖕᓃᑦ ᐊᒻᒪᓗ ᐊᑎᓕᐅᕆᓂᖅ

•	 ᓄᓇᕗᒻᒥ ᐊᐅᓚᑦᑎᔨ ᓄᓇᕗᑦ 
ᓯᓚᑖᓄᐊᖅᑕᐅᓂᐊᕐᓗᓂ ᐱᔨᑦᑎᕋᐅᑎᓄᑦ 
ᐋᔩᖃᑎᖃᖅᖢᓂ ᐊᒻᒪᓗ ᑭᖑᓪᓕᖅᐹᒃᑰᖓᓕᖅᖢᒍ 
ᑳᓐᑐᕌᒃ ᐱᔨᑦᑎᕋᐃᔨᒧᑦ.

•	 ᑕᒪᕐᒥᓗᒃᑖᖅ ᓚᐃᓴᓐᓯᓕᕆᓃᑦ ᐊᒻᒪᓗ ᓇᓪᓕᐅᒃᑯᒫᓄᑦ 
ᐱᔭᐅᔭᕆᐊᓖᑦ ᑎᑭᐅᑎᔭᐅᓯᒪᑎᖦᖢᒋᑦ.

5.	 ᑲᓇᑕᐅᑉ ᓄᓇᖏᓐᓂᑦ ᐊᕕᒃᑐᖅᓯᒪᔪᓂᑦ 
ᐊᓯᖏᓐᓄᐊᖅᑕᐅᓂᖏᓐᓄᑦ ᐊᖏᖃᑎᒌᒍᑎ

•	 ᐊᓯᖏᓐᓄᑦ ᐊᐅᓚᑦᑎᓂᖃᕐᕕᐅᔪᓄᐊᖅᑕᐅᓂᐊᕐᓗᑎᒃ 
ᑲᒪᔭᖃᖅᑑᑉ ᐱᐊᓂᖃᑦᑕᖅᑕᖓ ᐊᒻᒪᓗ 
ᐊᐅᓪᓚᖅᑎᖦᖢᒍ ᑲᓇᑕᐅᑉ ᓄᓇᖏᓐᓂᑦ 
ᐊᕕᒃᑐᖅᓯᒪᔪᓂᑦ ᐊᓯᖏᓐᓄᐊᖅᑕᐅᓂᖏᓐᓄ 
ᑐᒃᓯᕋᐅᑎ ᐱᔨᑦᑎᕋᐅᑎᓄᑦ ᑕᑕᑎᕆᐊᓕᒃ.

•	 ᐋᖅᕿᒃᓯᑉᓗᑎᒃ ᐊᒻᒪᓗ ᑭᖑᓪᓕᖅᐹᒃᑰᖓᓕᖅᖢᒍ 
ᑲᓇᑕᐅᑉ ᓄᓇᖏᓐᓂᑦ ᐊᕕᒃᑐᖅᓯᒪᔪᓂᑦ 
ᐊᓯᖏᓐᓄᐊᖅᑕᐅᓂᖏᓐᓄᑦ ᐊᖏᖃᑎᒌᒍᑎ.

6.	 ᐱᓕᕆᐊᖓ ᐃᑲᔪᖃᑦᑕᖅᑐᖅ ᐃᖅᖃᓇᐃᔭᖅᑎᐅᑉ 
ᐅᕝᕙᓘᓐᓃᑦ ᐱᔪᖕᓇᖅᑎᑕᐅᔪᖅ ᐃᓄᒃ

•	 ᐃᓂᐅᔪᒥᒃ ᐱᓕᕆᕝᕕᖃᖅᑎᑕᐅᔪᑦ ᐃᑲᔪᖃᑦᑕᖅᑐᒥᒃ 
ᐃᖃᖅᓇᐃᔭᖅᑎᖃᕐᓂᐊᖅᑐᖅ ᐱᔭᕆᐊᖃᕌᖓᑕ

•	 ᐊᖏᔪᖅᖄᖅ ᐱᔪᖕᓇᖅᑎᑦᑎᖕᒥᔪᖅ ᐃᓄᖕᒥᑦ, ᓲᕐᓗ 
ᐱᔾᔪᔾᔭᐅᔪᒥᒃ ᑲᒪᔨᐅᓂᕐᒧᑦ ᐃᖅᖃᓇᐃᔭᖅᑏᑦ (CLO)

1.	 ᖃᑕᙳᑎᒌᒥᒃ-ᑕᐅᑐᒐᖃᕐᓂᖅ ᖃᓄᐃᖏᑦᑎᐊᕐᓂᕐᒧᑦ 
ᐸᕐᓇᐃᓂᕐᒧᑦ ᑲᑎᒪᓂᖅ ᖃᐅᔨᒋᐊᕐᓂᕐᒧᑦ

•	 ᐃᓄᓕᕆᔨᐅᑉ ᑐᑭᒧᐊᒃᑎᖃᑦᑕᖅᑕᖓ ᖃᐅᔨᒋᐊᕐᓂᕐᒧᑦ 
ᑲᑎᒪᓂᖅ ᐃᖏᕐᕋᔭᖕᓂᕐᒧᑦ ᐋᖅᕿᒃᓯᓂᐊᕐᓗᑎᒃ ᐊᒻᒪᓗ 
ᐱᔾᔪᑕᐅᔪᓕᕆᓗᑎᒃ.

•	 ᖃᐅᔨᔭᐅᑎᓪᓗᒍ ᐃᑲᔪᖃᑦᑕᖅᑐᖅ ᐃᖅᖃᓇᐃᔭᖅᑎ 
ᐅᕝᕙᓘᓐᓃᑦ ᐱᔪᖕᓇᖅᑎᑕᐅᔪᖅ ᐃᓄᒃ ᐊᒻᒪᓗ 
ᐱᔨᑦᑎᕋᐃᖃᑦᑕᖅᑐᖅ.

2.	 ᐃᖏᕐᕋᔭᖕᓂᖅ ᐋᖅᕿᒃᓱᖅᑕᐅᓂᖓ 
ᐊᒻᒪᓗ ᑎᑎᖅᖃᐅᓯᕆᓃᑦ

•	 ᐃᓄᓕᕆᔨᐅᑉ ᐋᖅᕿᒃᓱᖃᑦᑕᖅᑕᖏᑦ 
ᐃᖏᕐᕋᔭᖕᓂᐊᕐᓂᖏᑦ ᓱᕈᓯᐅᑉ/ᒪᒃᑯᒃᑑᑦ 
ᐊᒻᒪᓗ ᖃᑕᙳᑎᒋᔭᐅᔪᑦ.

•	 ᑲᓇᑕᐅᑉ ᓄᓇᖏᓐᓂᑦ ᐊᕕᒃᑐᖅᓯᒪᔪᓂᑦ 
ᐊᓯᖏᓐᓄᐊᖅᑕᐅᓂᖏᓐᓄᑦ ᐊᖏᖃᑎᒌᒍᑎ 
ᐊᑎᓕᐅᖅᑕᐅᑉᓗᓂ ᐃᖏᕐᕋᔭᖕᓂᐊᓵᖅᑎᓪᓗᒋᑦ.

3.	 ᐱᔨᑦᑎᕋᐅᑎᒧᑦ ᐃᓚᒋᔭᐅᔪᖅ ᐊᒻᒪᓗ ᖃᐅᔨᓴᐃᓂᖅ

•	 ᐃᓄᓕᕆᔨᐅᑉ ᖃᐅᔨᒋᐊᕐᕕᒋᑉᓗᓂᐅᒃ 
ᑐᓂᔭᐅᔪᖅ ᐃᓱᒪᑕᕆᔭᐅᔪᖅ.

•	 ᑲᓇᑕᐅᑉ ᓄᓇᖏᑦ ᐊᕕᒃᑐᖅᓯᒪᔪᓄᐊᖅᑕᐅᓂᖏᓐᓄᑦ 
ᐃᖅᖃᓇᐃᔭᖅᑎᐅᑉ ᖃᐅᔨᓴᖅᖢᓂᒃ ᐊᒻᒪᓗ 
ᖃᐅᔨᒋᐊᖃᑦᑕᖅᖢᒋᑦ ᐃᓕᔭᐅᓃᑦ ᑕᖅᕿᑕᒫᒃᑯᑦ.

4.	 ᑲᓇᑕᐅᑉ ᓄᓇᖏᓐᓂᑦ ᐊᕕᒃᑐᖅᓯᒪᔪᓂᑦ 
ᐊᓯᖏᓐᓄᐊᖅᑕᐅᓂᖏᓐᓄᑦ 
ᐊᖏᖃᑎᒌᒍᑎᒥᑦ ᓄᑖᙳᖅᑎᑦᑎᓂᖅ

•	 ᑲᓇᑕᐅᑉ ᓄᓇᖏᑦ ᐊᕕᒃᑐᖅᓯᒪᔪᓄᐊᖅᑕᐅᓂᖏᓐᓄᑦ 
ᐃᖅᖃᓇᐃᔭᖅᑎᐅᑉ ᐅᖃᐅᑎᑉᓗᓂᐅᒃ ᐃᓄᓕᕆᔨ 
ᐊᒻᒪᓗ ᐃᓱᒪᑕᕆᔭᐅᔪᖅ ᑕᖅᕿᖅ ᐊᑕᐅᓯᖅ 
ᓯᕗᓂᐊᒍᑦ ᐊᑐᕈᖕᓃᕐᓂᐊᓵᖅᑎᓪᓗᒍ.

•	 ᖃᐅᔨᓴᖅᖢᒍ ᐊᒻᒪᓗ ᓄᑖᙳᖅᑎᕆᓃᑦ ᒪᓕᒃᑕᐅᑉᓗᑎᒃ.

5.	 ᐱᔾᔪᔾᔭᐅᔪᒥᒃ ᑲᒪᖃᑦᑕᖅᑐᖅ (CLO) ᐃᑲᔪᖅᑕᐅᓂᖓ

•	 ᐱᔾᔪᔾᔭᐅᔪᒥᒃ ᑲᒪᖃᑦᑕᖅᑐᖅ (CLO) ᐱᐊᓂᒃᓯᑉᓗᓂ 
ᐱᖅᖁᓯᒃᑯᑦ ᐃᑲᔪᖅᑕᐅᓂᐊᕐᓂᖓᓄᑦ ᐸᕐᓇᐅᑎᒥᑦ.

•	 ᐊᕐᕌᒍᑕᒫᒃᑯᑦ ᐃᓂᐅᔪᒥᑦ ᕿᒥᕐᕈᖃᑦᑕᖅᖢᒍ 
ᐊᔾᔨᐅᖏᑦᑐᓕᐊᖅ ᐱᔨᑦᑎᕋᐅᑎ.

6.	 ᐅᐃᒍᒋᐊᖅᓯᓃᑦ

•	 ᐃᓄᓕᕆᔨᐅᑉ ᑐᓂᐅᑎᒋᑉᓗᒍ ᐅᐃᒍᒋᐊᖅᓯᓂᕐᒧᑦ 
ᑐᒃᓯᕋᐅᓯᐅᖅᑕᐅᔪᖅ ᐊᑕᐅᓯᖅ ᑕᖅᕿᐅᑉ ᓯᕗᓂᐊᒍᑦ 
ᑳᓐᑐᕌᒃ ᐊᑐᕈᖕᓃᖅᖄᖅᑎᓐᓇᒍ.

•	 ᐊᑐᖅᖢᒋᑦ ᐊᔾᔨᖏᑦ ᓈᒻᒪᒋᔭᐅᓂᐊᕐᓗᓂ 
ᐊᑐᖅᑕᐅᓲᑦ ᑐᒃᓯᕋᐅᑎᓕᐅᖅᖃᐅᑕᐅᓚᐅᕐᒪᑕ.

ᑐᒡᓕᐊᓂᑦ ᐱᓕᕆᐊᖑᔪᒥᑦ ᑉ: ᑐᒃᓯᕋᐅᓯᐅᕆᓂᖅ 
ᐊᒻᒪᓗ ᓈᒻᒪᒋᔭᐅᓂᖓ

ᐱᖓᓱᐊᓂᑦ ᐱᓕᕆᐊᖑᔪᒥᑦ 3: 
ᐊᑐᓕᖅᑎᑦᑎᓂᖅ ᐊᒻᒪᓗ ᖃᐅᔨᓴᐃᓂᖅ

ᓈᓴᖅᓯᒪᔪᑦ ᓈᓴᐅᑏᑦ/ᑎᑎᖅᖃᐃᑦ 
ᓱᕈᓯᓄᑦ ᐊᒻᒪᓗ ᒪᒃᑯᒃᑐᓄᑦ ᓄᓇᕗᑦ 
ᓯᓚᑖᓄᑦ ᐊᔾᔨᐅᖏᑦᑐᓄᑦ ᐃᓕᔭᐅᔪᑦ

ᓄᑕᐅᓛᖑᔪᒥᑦ ᐅᓂᑉᑳᓕᐅᕆᓂᕐᒧᑦ ᐅᑉᓗᕆᔭᐅᔪᓂᑦ, 
ᑲᑎᖦᖢᒋᑦ 88 ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ ᓄᓇᕗᒻᒥᑦ 
ᐱᔨᑦᑎᕋᐅᑎᓂᒃ ᐱᖃᑦᑕᖅᑐᑦ ᓄᓇᕗᑦ ᓯᓚᑖᓂᑦ. 
ᐊᕕᒃᑐᖅᒪᔪᖅ ᑕᑯᒃᓴᐅᑎᑦᑎᔪᖅ ᐊᔾᔨᒌᙱᓐᓂᐅᔪᓄᑦ 
ᑎᑭᐅᑎᓯᒪᓂᐅᔪᓂᒃ ᐃᑲᔪᖃᑦᑕᖅᑐᓂᒃ ᐊᒻᒪᓗ ᒪᓕᒐᒃᑯᑦ 
ᐋᖅᕿᒃᓯᖅᑕᐅᔪᑦ ᑕᐃᒪᐅᑉᓗᑎᒃ ᓱᕈᓯᓄᑦ ᐱᔨᑦᑎᕋᐅᑎᓂᒃ 
ᐱᔪᓂᒃ ᓯᓚᑖᓂᑦ ᐊᖏᕐᕋᖓᑕ ᓄᓇᕗᒻᒥᑦ.

ᓇᒧᙵᐅᑎᑕᐅᓂᖏᑦ ᓄᓇᕗᑦ ᓯᓚᑖᓂᑦ 
ᐱᔨᑦᑎᕋᐅᑎᓄᑦ ᐅᑭᐅᖅᑕᖅᑐᒥᑦ 
ᐊᕕᒃᑐᖅᓯᒪᔪᒃᑯᑦ

ᑭᕙᓪᓕᖅ - 36.4%

ᓂᒋᐊᓂᑦ ᕿᑭᖅᑖᓘᑉ - 27.3%

ᐅᐊᖕᓇᖓᓂᑦ ᕿᑭᖅᑖᓘᑉ - 26.1%

ᕿᑎᕐᒥᐅᓂ - 10.2%

88-ᖑᔪᓂᑦ ᓱᕈᓯᓂᑦ ᐊᒻᒪᓗ ᒪᒃᑯᒃᑐᓂᑦ ᓄᓇᕗᑦ ᐱᔭᐅᔪᖅ 
ᐱᔨᑦᑎᕋᐅᑎᓂᑦ ᓯᓚᑖᓃᑦᑐᓂᑦ ᓄᓇᕗᑦ:

28.4%-ᖏᑦ ᓱᕈᓰᑦ ᐃᖕᒥᖕᓂᑦ ᐱᔪᒪᔪᓄᑦ ᐱᔨᑦᑎᕋᐅᑎᓂᑦ 
ᐊᖏᖃᑎᒌᒍᑎᒦᑦᑐᑦ (VSA) ᑐᑭᖃᖅᑐᖅ ᖃᑕᙳᑎᒌᑦ ᐃᑲᔪᖅᑕᐅᓂᕐᒧᑦ 
ᐱᔨᑦᑎᕋᖅᑕᐅᔪᑦ ᐱᔪᒪᒍᑎᒃ, ᐃᖅᖃᖅᑐᐃᕝᕕᖕᒧᑦ ᐱᖁᔨᓂᖅᑕᖃᙱᖦᖢᓂ. 
ᐊᒥᓱᐃᑦ 40.9%-ᖏᑦ ᓱᕈᓰᑦ ᐱᔭᐅᓯᒪᐃᓐᓇᕐᓂᐊᖅᑐᖅ ᐱᔭᐅᓯᒪᓂᐊᕐᓂᖓᓄᑦ 
ᐱᖁᔨᓂᕐᒦᑦᑐᑦ (PCO), ᓇᓗᓇᐃᖅᓯᔪᖅ ᐃᖅᖃᖅᑐᐃᕝᕕᒃ ᖃᐅᔨᖕᒪᑦ 
ᓱᕈᓯᒧᑦ ᐱᐅᓛᖑᖕᒪᑦ ᑲᒪᒋᔭᐅᓂᐊᕐᓗᓂ ᓱᕈᓯᓂᒃ ᒥᐊᓂᖅᓯᓂᕐᒧᑦ 
ᐱᔪᖕᓇᖅᑎᑦᑎᔨᓄᐊᖅᑕᐅᓯᒪᓗᓂ. 9.1%-ᑲᓐᓃᑦ ᕿᓚᒥᐅᔪᒥᒃ 
ᐱᔭᐅᓯᒪᓂᐊᕐᓂᖏᓐᓄᑦ ᐱᖁᔨᓃᑦᑐᑦ (TCO), ᓇᐃᑦᑑᔪᒥᑦ ᐊᑐᖅᑕᐅᔪᖅ 
ᐊᑦᑕᕐᓇᖅᑐᒦᑎᑕᐅᓂᐊᖏᓪᓗᓂ ᐊᑐᖅᑕᐅᖏᓐᓇᕐᓂᐊᖅᑐᓂᒃ 
ᐋᖅᕿᒃᓯᓂᕐᓂᑦ ᕿᓂᖅᑎᓪᓗᒋᑦ. 

ᐃᓚᒋᔭᐅᔪᖅ, 15.9%-ᖏᑦ ᓱᕈᓰᑦ ᐸᕐᓇᐅᑎ ᑲᒪᔭᒋᔭᐅᔪᑦ (POC), 
ᑎᑎᕋᖅᓯᒪᑉᓗᑎᒃ ᐱᔭᐅᔭᕆᐊᓖᑦ ᐱᔨᑦᑎᕋᐅᑏᑦ ᐊᒻᒪᓗ ᐃᑲᔪᖃᑦᑕᖅᑐᑦ 
ᐱᓕᕆᐊᕆᔭᐅᓂᐊᕐᓗᑎᒃ ᐱᔭᕆᐊᖃᖅᑕᖏᑦ ᐊᒻᒪᓗ ᑲᒪᒋᓗᒋᑦ 
ᖃᑕᙳᑎᖏᓐᓄᑦ ᐅᑎᖅᑎᑕᐅᔪᖕᓇᕐᓂᖏᑦ. 1.1%-ᑐᐃᓐᓇᐃᑦ 
ᐊᑐᖅᑕᐅᓚᐅᐱᓪᓚᖕᓂᐊᖅᑐᒥᒃ ᐱᖁᔨᓂᕐᒥᑦ ᐊᑐᖃᑦᑕᖅᑐᑦ, 
ᐊᑐᖅᑕᐅᓚᐅᐱᓪᓚᖕᓂᐊᖅᑐᖅ ᐊᑯᓂᐅᔪᒧᑦ ᑲᒪᒋᔭᐅᓂᐊᕐᓂᖓᓄᑦ 
ᖃᐅᔨᔭᐅᒃᐸᑦ. ᑕᒪᕐᒥᒃ ᖃᐅᔨᓴᖅᑕᐅᓂᐊᕐᓗᓂ ᐱᖁᔨᓃᑦ (SO) ᐊᒻᒪᓗ 
ᐃᑲᔪᐃᓂᕐᒧᑦ ᐱᔨᑦᑎᕋᐅᑎᒧᑦ ᐊᖏᖃᑎᒌᒍᑏᑦ (SSA) ᐊᑐᖅᑐᑦ 2.3%-
ᖏᓐᓄᑦ ᐊᑐᓂ ᓱᕈᓯᓄᑦ, ᑐᓂᓯᔪᖅ ᑲᒪᔭᖃᕐᓂᕐᒥᒃ ᐊᒻᒪᓗ ᐃᑲᔪᐃᓂᕐᒧᑦ 
ᐱᔨᑦᑎᕋᐅᑎᒃᑲᓐᓂᕐᓂᑦ ᐱᔭᐅᔭᕆᐊᖃᕌᖓᑕ.

ᐃᓗᐊᖅᓴᖅᑕᐅᔭᕆᐊᖃᕐᓂᖓᓄᑦ ᐃᓕᔭᐅᔪᑦ

38-ᖏᑦ 88-ᖑᔪᓂᑦ (43.2%) ᓄᓇᕗᑦ ᓯᓚᑖᓂᑦ ᓱᕈᓰᑦ 
ᐃᓗᐊᖅᓴᐃᖃᑦᑕᖅᑐᓄᐊᖅᑕᐅᓯᒪᔪᑦ, ᑕᑯᒃᓴᐅᑎᑦᑎᔪᖅ ᐊᖏᔪᒥᒃ 
ᐱᔭᐅᔭᕆᐊᖃᕐᓂᖏᑦ ᐊᔾᔨᐅᖏᑦᑐᓕᐊᑦ ᐋᓐᓂᐊᖃᖅᑕᐃᓕᒪᓂᕐᒧᑦ 
ᑲᒪᖃᑦᑕᖅᑐᓂᑦ ᐱᔨᑦᕋᐅᑏᑦ. ᐃᓚᒋᔭᐅᔪᖅ 30%-ᖏᑦ ᓱᕈᓰᑦ ᐊᒻᒪᓗ 
ᒪᒃᑯᒃᑐᐃᑦ ᓄᓇᕗᑦ ᓯᓚᑖᓄᐊᖅᑕᐅᔪᑦ ᐃᖕᒥᖕᓂᑦ ᐱᔪᒪᔪᓄᑦ ᐱᔨᑦᑎᕋᐅᑎᓂᑦ 
ᐊᖏᖃᑎᒌᒍᑎᑉᑎᒃᑯᑦ (VSA) ᐃᑲᔪᖅᑕᐅᓂᐊᕐᓗᑎᒃ ᐱᔨᑦᑎᕋᐅᑎᖃᑦᑕᖅᑐᑦ 
ᐃᓗᐊᖅᓴᐃᔨᓄᑦ. ᐆᒃᑑᑎᒋᓗᒍ, ᐃᓱᒪᒋᓗᒍ ᓱᕈᓯᖅ ᐆᒻᒪᑎᕐᓗᒃᑐᒥᑦ 
ᖃᑉᓯᐊᕐᔪᖕᓂᑦ ᐱᓚᒃᑕᐅᔭᕆᐊᖃᕐᓗᓂ ᐊᒻᒪᓗ ᑲᒪᒋᔭᐅᖃᑦᑕᕐᓗᓂ 
ᐆᒻᒪᓯᕆᔨᐅᔪᓄᑦ. ᓱᕈᓯᖅ ᐃᓕᔭᐅᔭᕆᐊᖃᕐᓂᐊᖅᑐᒃᓴᐅᔪᖅ ᐊᖏᓂᖅᓴᒧᑦ 
ᓱᕈᓯᓄᑦ ᐋᓐᓂᐊᕐᕕᖕᒧᑦ ᐅᖓᓯᒃᑑᔪᒥᑦ ᐊᖏᕐᕋᕆᔭᖓᓂᑦ ᓄᓇᓕᖕᒥᑦ.

ᑕᒡᕙᓂ ᐊᔾᔨᐅᖏᑦᑐᓄᑦ ᐋᓐᓂᐊᕐᕕᒃ, ᓱᕈᓯᖅ ᑲᒪᒋᔭᐅᖃᑦᑕᕐᓗᓂ ᓱᕈᓯᓄᑦ 
ᐆᒪᓯᕆᔨᒧᑦ, ᐱᓚᒃᑐᐃᔨᒧᑦ, ᐊᓯᖏᓐᓄᓪᓗ ᖃᐅᔨᒪᓂᖃᑦᑎᐊᖅᑐᓄᑦ 
ᐃᖅᖃᓇᐃᔭᖃᑎᒌᖃᑦᑕᖅᑐᓄᑦ ᐱᓕᕆᐊᖑᓂᐊᕐᓗᓂ ᖃᓄᐃᓐᓂᕆᔭᖓ 
ᓱᕈᓯᐅᑉ. ᐋᓐᓂᐊᕐᕕᒃ ᑐᓂᓯᖃᑦᑕᖅᑐᖅ ᓯᕗᒻᒧᒃᓯᒪᔪᓂᒃ 
ᐃᓗᐊᖅᓴᐃᓂᕐᒧᑦ ᐊᑐᖅᑕᐅᓲᓂᒃ ᐊᒻᒪᓗ ᐱᓕᕆᐊᖑᓂᐊᕐᓗᓂ 
ᒪᓂᒪᙱᑦᑐᓂᒃ ᓄᓇᓕᒋᔭᖓᓐᓂᑦ, ᐊᒻᒪᓗ ᓱᕈᓯᒧᑦ ᑲᒪᔭᐅᓂᖓᓄᑦ 
ᐸᕐᓇᐅᑎᒥᑦ ᐃᓚᐅᓇᔭᖅᑐᖅ ᖃᐅᔨᓴᖅᑕᐅᖃᑦᑕᕆᐊᖃᕐᓂᖓᓄᑦ, 
ᐊᔾᔨᐅᖏᑦᑐᒃᑯᑦ ᐱᓕᕆᐊᖑᓗᓂ, ᐊᒻᒪᓗ ᐊᑯᓂᐅᔪᒥᒃ ᖃᐅᔨᓴᖅᑕᐅᓗᓂ 
ᖃᐅᔨᒋᐊᖅᑕᐅᖃᑕᕐᓗᓂ. ᑕᐃᒪᓐᓇᐃᓐᓂᖓ ᑕᑯᒃᓴᐅᑎᑦᑎᔪᖅ 
ᐱᔭᐅᔭᕆᐊᖃᑦᑎᐊᖅᑐᓂᒃ ᐃᓗᐃᑦᑑᖓᔪᓂᒃ ᐊᖏᔫᔪᒥᒃ ᐊᒻᒪᓗ 
ᐊᔪᙱᓐᓂᖃᖅᑐᓄᑦ ᐃᓗᐊᖅᓴᖅᑕᐅᓂᖓᓄᑦ ᑲᒪᒋᔭᐅᓂᐊᕐᓗᓂ, 
ᐊᓯᐊᓄᙵᖅᑎᑦᑎᔭᕆᐊᖃᖅᑎᑦᑎᒐᔪᒃᑐᖅ ᓱᕈᓯᖅ ᐱᐅᓛᒃᑯᑦ 
ᐃᓗᐊᖅᓴᖅᑕᐅᓂᖓᓄᑦ ᐱᓕᕆᐊᖑᓂᐊᕐᓗᓂ.

26.1% 
ᐅᐊᖕᓇᖓᓂᑦ ᕿᑭᖅᑖᓘᑉ

27.3% 
ᓂᒋᐊᓂᑦ ᕿᑭᖅᑖᓘᑉ

36.4%  
ᑭᕙᓪᓕᖅ

10.2%  
ᕿᑎᕐᒥᐅᑦ

ᑲᓇᑕᐅᑉ ᓄᓇᖏᓐᓂᑦ ᐊᕕᒃᑐᖅᓯᒪᔪᓂᑦ ᐊᓯᖏᓐᓄᐊᖅᑕᐅᓂᖏᓐᓄᑦ ᑐᒃᓯᕋᐅᑏᑦ

ᑲᓇᑕᐅᑉ ᓄᓇᖏᓐᓂᑦ ᐊᕕᒃᑐᖅᓯᒪᔪᓂᑦ ᐊᓯᖏᓐᓄᐊᖅᑕᐅᓂᖏᓐᓄᑦ (IP) ᑐᒃᓯᕋᐅᑎ ᐱᔾᔪᑎᖃᖅᑐᖅ ᐊᑐᖅᑕᐅᔪᖅ 
ᑐᒃᓯᕋᖅᖢᓂ ᐃᓚᖓᓐᓄᑦ ᑲᓇᑕᐅᑉ ᓄᓇᖏᓐᓂᑦ ᐊᕕᒃᑐᖅᓯᒪᔪᒥᑦ ᐅᕝᕙᓘᓐᓃᑦ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᒥᑦ 
(ᐱᒋᐊᕐᕕᐅᔪᖅ) ᐊᓯᐊᓄᑦ (ᐱᔪᒧᑦ) ᓱᕈᓯᖅ ᒥᐊᓂᕆᔭᐅᓂᐊᕐᓗᓂ ᐅᕝᕙᓘᓐᓃᑦ ᖃᓄᖏᑦᑎᐊᖅᑎᓐᓂᐊᕐᓗᒍ. ᐱᔨᑦᑎᕋᐅᑎᓂᑦ 
ᐃᓚᐅᔪᖕᓇᖅᑐᑦ, ᑭᓯᐊᓂ ᑭᒡᓕᒋᙱᑕᖏᑦ, ᓱᕈᓯᖅ ᖃᓄᐃᖏᑦᑎᐊᕐᓂᖓᓄᑦ ᖃᐅᔨᒋᐊᖃᑦᑕᕐᓗᑎᒃ, ᐊᐱᖅᓱᐃᓗᑎᒃ ᐃᓄᖕᓂᑦ 
ᐃᓚᐅᖃᑕᐅᔪᓂᒃ ᓱᕈᓯᖅ ᒥᐊᓂᕆᔭᐅᓂᖓᓄᑦ ᑲᒪᔪᓄᑦ, ᐃᖅᖃᖅᑐᐃᕝᕕᖕᒧᐊᕐᓂᐊᕐᓗᑎᒃ ᑎᑎᖅᖃᐅᑎᓕᕆᓗᑎᒃ, ᐅᕝᕙᓘᓐᓃᑦ 
ᖃᐅᔨᓴᖅᑕᐅᓂᒃᑯᑦ ᖃᑕᙳᑎᒌᑦ ᑕᑯᔭᖅᑐᐃᖃᑦᑕᕐᓗᑎᒃ, ᐅᕝᕙᓘᓐᓃᑦ ᓱᕈᓯᖅ ᒥᐊᓂᕆᔭᐅᓂᖓᓄᑦ ᐃᖅᖃᓇᐃᔭᖅᑎᓄᑦ ᓱᕈᓰᑦ 
ᐅᕝᕙᓘᓐᓃᑦ ᒪᒃᑯᒃᑐᐃᑦ ᓄᓇᕗᑦ ᓯᓚᑖᓄᐊᕌᖓᑕ ᐊᔾᔨᐅᖏᑦᑐᖃᖅᑐᓄᑦ ᐃᓂᐅᔪᓄᐊᖅᑕᐅᓗᑎᒃ.

28% ᐊᑎᓕᐅᖅᓯᒪᔪᑦ ᑲᓇᑕᐅᑉ 
ᓄᓇᖏᓐᓂᑦ ᐊᕕᒃᑐᖅᓯᒪᔪᓂᑦ 
ᐊᓯᖏᓐᓄᐊᖅᑕᐅᓂᖏᓐᓄᑦ ᐊᖏᖃᑎᒌᒍᑎ
28% ᑐᓂᓯᔪᓂᒃ ᑐᒃᓯᕋᐅᑕᐅᔪᓂᒃ ᐊᑎᓕᖅᑕᐅᓚᐅᖅᑐᑦ ᑲᓇᑕᐅᑉ ᓄᓇᖏᓐᓂᑦ 
ᐊᕕᒃᑐᖅᓯᒪᔪᓂᑦ ᐊᓯᖏᓐᓄᐊᖅᑕᐅᓂᖏᓐᓄᑦ ᐊᖏᖃᑎᒌᒍᑏᑦ.

42% ᐊᑎᓕᐅᖅᓯᒪᔪᑦ ᑲᓇᑕᐅᑉ 
ᓄᓇᖏᓐᓂᑦ ᐊᕕᒃᑐᖅᓯᒪᔪᓂᑦ 
ᐊᓯᖏᓐᓄᐊᖅᑕᐅᓂᖏᓐᓄᑦ ᐊᖏᖃᑎᒌᒍᑏᑦ
42% ᑐᓂᓯᓚᐅᖅᑐᑦ ᑐᒃᓯᕋᐅᑎᓂᒃ ᒫᓐᓇ ᐋᔩᖃᑎᒌᒍᑕᐅᔪᒦᑦᑐᑦ ᑲᓇᑕᐅᑉ 
ᓄᓇᖏᓐᓂᑦ ᐊᕕᒃᑐᖅᓯᒪᔪᓂᑦ ᐊᓯᖏᓐᓄᐊᖅᑕᐅᓂᖏᓐᓄᑦ ᐊᖏᖃᑎᒌᒍᑎᒧᑦ.

88%  
ᐱᒋᐊᖅᑎᑕᐅᔪᑦ ᑲᓇᑕᐅᑉ ᓄᓇᖏᓐᓂᑦ  
ᐊᕕᒃᑐᖅᓯᒪᔪᓂᑦ 
ᐊᓯᖏᓐᓄᐊᖅᑕᐅᓂᖏᓐᓄᑦ ᑐᒃᓯᕋᐅᑕᐅᔪᑦ
88% ᓱᕈᓰᑦ ᓄᓇᕗᑦ ᓯᓚᑖᓄᑦ ᐃᓕᔭᐅᔪᑦ ᑲᓇᑕᐅᑉ 
ᓄᓇᖏᓐᓂᑦ ᐊᕕᒃᑐᖅᓯᒪᔪᓂᑦ ᐊᓯᖏᓐᓄᐊᖅᑕᐅᓂᖏᓐᓄᑦ 
ᑐᒃᓯᕋᐅᑕᐅᓯᒪᔪᑦ ᐱᒋᐊᖅᑎᑕᐅᓚᐅᖅᑐᑦ ᕿᓂᕐᓂᐊᕐᓗᑎᒃ 
ᓄᓇᓕᖕᒥᑦ ᓱᕈᓯᕐᒧᑦ ᐊᒻᒪᓗ ᒪᒃᑯᒃᑐᒧᑦ ᐱᔨᑦᑎᕋᐃᓂᕐᒧᑦ 
ᐱᔾᔪᔾᔨᒧᑦ ᖃᐅᔨᓴᖅᑕᐅᓂᐊᕐᓗᑎᒃ.

55%  
ᓄᓇᓕᖕᒥᑦ ᐃᑲᔪᐃᓂᕐᒧᑦ ᖃᐅᔨᓴᖅᑕᐅᔪᑦ
55% ᑲᒪᒋᔭᐅᔪᑦ ᑐᓂᔭᐅᓯᒪᔪᑦ ᓄᓇᓕᖕᒥᑦ ᐃᑲᔪᐃᓂᕐᒧᑦ 
ᖃᐅᔨᓴᐃᓂᐊᕐᓗᑎᒃ ᐃᖅᖃᓇᐃᔭᖅᑎᓄᑦ ᐃᑲᔪᖃᑦᑕᐃᓐᓇᖅᑐᑦ 
ᑲᒪᒋᔭᖃᕐᓂᕐᒥᒃ ᑎᑎᖅᖃᐅᑎᓂᑦ.

ᑲᓇᑕᐅᑉ ᓄᓇᖏᓐᓂᑦ ᐊᕕᒃᑐᖅᓯᒪᔪᓂᑦ ᐊᓯᖏᓐᓄᐊᖅᑕᐅᓂᖏᓐᓄᑦ 
ᐃᖅᖃᓇᐃᔭᖅᑎ ᐊᒻᒪᓗ ᐱᔾᔪᔾᔭᐅᔪᒥᒃ ᑲᒪᔨᐅᓂᕐᒧᑦ ᐃᖅᖃᓇᐃᔭᖅᑏᑦ (CLO)

ᑲᓇᑕᐅᑉ ᓄᓇᖏᓐᓂᑦ ᐊᕕᒃᑐᖅᓯᒪᔪᓂᑦ ᐊᓯᖏᓐᓄᐊᖅᑕᐅᓂᖏᓐᓄᑦ ᐃᖅᖃᓇᐃᔭᖅᑎ ᐊᑐᑦᑎᐊᖅᑐᒥᒃ 
ᐱᓕᕆᐊᖃᖅᑐᖅ ᑐᑭᒧᐊᒃᑎᖅᖢᒋᑦ ᓇᒧᙵᖅᑕᐅᓂᐊᕐᓂᖏᑦ, ᑭᒡᒐᖅᑐᐃᑉᓗᓂ ᐃᓄᖕᒧᑦ ᐱᔭᐅᔭᕆᐊᓕᖕᓄᑦ, ᐊᒻᒪᓗ 
ᐱᔨᑦᑎᕋᐅᑎᖃᖅᑎᑦᑎᓂᐊᕐᓗᓂ. ᐊᔪᙱᓐᓂᕆᔭᖏᑦ ᖃᐅᔨᒪᓂᕐᒧᑦ ᐊᒻᒪᓗ ᐱᓕᕆᓂᖏᑦ ᐃᓚᒋᔭᐅᑦᑎᐊᖅᑐᑦ ᑐᕌᖓᔫᑉ 
ᐱᐊᓂᒃᓯᒪᑦᑎᐊᕐᓂᖓᓄᑦ, ᐃᑲᔪᖅᖢᓂ ᐊᑐᖅᑕᐅᔪᓂᒃ ᐊᑐᖃᑦᑕᕐᓂᕐᒧᑦ ᑲᒪᔭᖃᕐᓂᕐᒥᒃ ᐊᒻᒪᓗ ᐱᓕᕆᖃᑎᒋᑉᓗᒋᑦ ᓯᓚᑖᓂᑦ 
ᐱᔾᔪᔾᔨᖃᑦᑕᖅᑐᑦ ᑲᓇᑕᐅᑉ ᐃᓗᐊᓂᑦ.

ᐃᓕᑕᕆᑉᓗᒋᑦ ᐱᔨᑦᑎᕋᐅᑎᑕᖃᙱᑦᑐᓂᒃ, ᑲᓇᑕᐅᑉ ᓄᓇᖏᓐᓂᑦ ᐊᕕᒃᑐᖅᓯᒪᔪᓂᑦ ᐊᓯᖏᓐᓄᐊᖅᑕᐅᓂᖏᓐᓄᑦ ᑐᕌᖓᔪᖅ 
ᖃᐅᔨᑎᑦᑎᖃᑦᑕᖅᑐᖅ ᐊᑐᖅᑕᐅᖃᑦᑕᖅᑐᒥᒃ ᐊᑐᖅᑕᐅᓂᐊᕐᓗᑎᒃ ᓱᕈᓯᐅᑉ ᓴᙱᓂᕆᔭᖏᓐᓂᑦ, ᒪᒃᑯᒃᑐᐃᑦ, ᖃᑕᙳᑎᒌᑦ, 
ᐊᒻᒪᓗ ᓄᓇᓖᑦ. ᓄᓇᕗᑦ ᓯᓚᑖᓂᑦ ᐊᔾᔨᐅᖏᑦᑐᑦ ᐱᔨᑦᑎᕋᐅᑏᓄᑦ ᑐᕌᖓᔪᖅ ᐋᖅᕿᒃᓱᖅᑕᐅᒃᑲᓐᓂᓚᐅᖅᑐᖅ ᐃᑲᔪᕐᓂᐊᕐᓗᓂ 
ᐅᑎᒃᑲᓐᓂᕈᖕᓇᕐᓂᖏᓐᓄᑦ, ᓴᙱᒃᑎᑎᕆᓗᓂ, ᐊᒻᒪᓗ ᐃᓚᒋᔭᐅᖃᑕᐅᓂᕐᒥᒃ ᐃᒃᐱᒋᓂᐊᕐᓗᑎᒃ. ᐃᓚᐅᑎᖃᑦᑕᓕᖅᑕᕗᑦ 
ᖃᑕᙳᑎᒌᑦ ᐃᓱᒪᓕᐅᕆᓂᕐᓂᑦ, ᐱᓕᕆᖃᑎᒌᒡᓗᑕ ᖃᐅᔨᓂᐊᕐᓗᒋᑦ ᐱᔭᐅᔭᕆᐊᓖᑦ ᐃᑲᔪᑏᑦ. ᐱᓯᒪᑉᓗᑎᒍ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᒪᓕᒐᐃᑦ ᐊᒻᒪᓗ ᐱᓕᕆᐊᖃᕐᓗᑕ ᐊᔾᔨᒌᒃᑐᒃᑯᑦ, ᐱᑦᑕᐅᔪᓂᒃ ᐱᔨᑦᑎᕋᐅᑎᓂᑦ, ᑐᓂᓯᖃᑦᑕᖅᑐᒍᑦ 
ᐱᖅᖁᓯᒃᑯᑦ ᐃᒃᐱᒋᔭᐅᔪᓂᒃ ᐊᒻᒪᓗ ᐊᑑᑎᖃᕐᓂᒃᑯᑦ ᑲᒪᒋᑉᓗᒋᑦ ᓯᓚᑖᓃᑦᑐᑦ ᐊᖏᕐᕋᖏᓐᓂᑦ ᓄᓇᕗᒻᒥᑦ.

ᑭᓯᐊᓂ ᑕᐃᒪᓐᓇᐃᓐᓂᖅ ᐊᔪᖅᑐᒍᑦ ᐃᑲᔪᖅᑕᐅᖏᒃᑯᑉᑕ ᐊᒻᒪᓗ ᐊᔪᙱᓐᓂᕆᔭᖏᓐᓂᑦ ᐱᔾᔪᔾᔭᐅᔪᒥᒃ ᑲᒪᔨᐅᓂᕐᒧᑦ 
ᐃᖅᖃᓇᐃᔭᖅᑏᑦ (CLO). ᖃᓄᐃᖏᑦᑎᐊᕐᓂᖃᖅᑐᒥᒃ ᑲᒪᒋᔭᐅᑎᑦᑎᖃᑦᑕᖅᑐᑦ ᑲᒪᖃᑦᑕᖅᖢᑎᒃ ᑲᒪᒋᔭᐅᔪᓂᒃ ᐊᐅᓚᑦᑎᔨᓄᑦ, 
ᐃᑲᔪᖅᖢᑎᒃ ᐊᕐᕌᒍᑕᒫᒃᑯᑦ ᐃᓂᐅᔪᒥᒃ ᕿᒥᕐᕈᓂᕐᓂᑦ, ᐊᒻᒪᓗ ᐃᑲᔪᑦᑎᐊᖃᑦᑕᖅᑐᑦ ᐱᖅᖁᓯᕆᔭᐅᔪᒃᑯᑦ ᖃᓄᐃᖏᑦᑎᐊᕐᓂᖏᑦ 
ᓱᕈᓰᑦ, ᒪᒃᑯᒃᑐᐃᑦ ᐊᒻᒪᓗ ᖃᑕᙳᑎᖏᑦ. ᐱᔾᔪᔾᔭᐅᔪᒥᒃ ᑲᒪᔨᐅᓂᕐᒧᑦ ᐃᖅᖃᓇᐃᔭᖅᑏᑦ (CLO) ᐊᔾᔨᒌᙱᑦᑐᓂᒃ ᐊᕕᒃᑐᖅᓯᒪᔪᓂᒃ 
ᐊᒻᒪᓗ ᐊᐅᓚᑦᑎᔨᓂᑦ ᐱᓕᕆᖃᑎᖃᖃᑦᑕᖅᑐᑦ ᐱᖅᖁᓯᕆᔭᐅᔪᒃᑯᑦ ᐱᔨᑦᑎᕐᓂᐊᕐᓗᑎᒃ ᓱᕈᓯᓂᒃ ᐊᒻᒪᓗ ᒪᒃᑯᒃᑐᓂᑦ 
ᓄᓇᕗᒻᒦᓪᓗᑎᒃ ᐃᓂᑖᖅᑎᑕᐅᓯᒪᔪᓂᒃ ᓯᓚᑖᓂᑦ ᓄᓇᕗᑦ. ᐱᖅᖁᓯᕆᔭᐅᔪᓂᒃ ᑕᑯᔭᒃᓴᓂᒃ ᑕᑯᑎᑦᑎᖃᑦᑕᕐᒥᔪᑦ. ᑕᐅᑐᒐᖃᕐᓂᖅ 
ᐃᒃᐱᒍᓱᒡᕕᖃᕐᓂᕐᒥᒃ, ᐃᓚᒌᖕᓂᕐᒥᒃ, ᐊᒻᒪᓗ ᑲᒪᔭᖃᕐᓂᖅ ᐃᓄᖕᓄᑦ (ᐃᓅᖃᑎᒌᑦᓯᐊᕐᓂᖅ) ᐃᓄᖕᓂᑦ ᓄᓇᕗᑦ ᓯᓚᑖᓃᑦᑐᓂᑦ 
ᐃᓕᔭᐅᓯᒪᔪᓄᑦ ᑲᑎᓯᒪᓂᖃᐃᓐᓇᖅᑎᑦᑎᖃᑦᑕᖅᑐᖅ ᐱᖅᖁᓯᑐᖃᖏᓐᓄᑦ ᐊᒻᒪᓗ ᐃᑲᔪᖅᑕᐅᑉᓗᑎᒃ ᐊᒃᑐᐊᓂᖃᖅᑎᓐᓂᐊᕐᓗᒋᑦ 
ᐱᖅᖁᓯᖏᓐᓂᑦ ᑭᓇᐅᓂᖏᓐᓄᑦ.

ᖃᑕᙳᑎᒌᓂᒃ ᐃᑲᔪᐃᓂᕐᒧᑦ ᐃᖅᖃᓇᐃᔭᖅᑎᒧᑦ ᑐᕌᖓᔪᖅ

ᖃᑕᙳᑎᒌᓂᒃ ᐃᑲᔪᐃᓂᕐᒧᑦ ᐃᖅᖃᓇᐃᔭᖅᑎ 

ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᔨᒃᑯᓐᓂᑦ, ᖃᑕᙳᑎᒌᓂᒃ ᐃᑲᔪᐃᓂᕐᒧᑦ ᐃᖅᖃᓇᐃᔭᖅᑎᐅᑉ (FRW) ᐃᓂᖓ ᐱᒻᒪᕆᐅᔪᒥᒃ 
ᐱᓕᕆᐊᖃᖃᑦᑕᖅᑐᖅ. ᐃᓂᐅᔪᖅ ᐱᓕᕆᖃᑎᒌᖕᓂᖃᖅᑎᑦᑎᔪᖅ ᐊᒻᒪᓗ ᑐᑭᒧᐊᒃᑎᖅᖢᒋᑦ ᐱᓕᕆᐊᖑᔪᑦ ᓄᓇᕗᒻᒥᑦ ᓄᓇᓕᖕᓂᑦ 
ᐃᑲᔪᖅᑐᕐᓂᐊᕐᓗᓂ ᐊᒻᒪᓗ ᐱᐅᓯᒋᐊᒃᑲᓐᓂᕐᓂᐊᕐᓗᒋᑦ ᖃᓄᐃᖏᑦᑎᐊᕐᓂᖏᑦ ᓱᕈᓰᑦ, ᒪᒃᑯᒃᑐᐃᑦ, ᐊᒻᒪᓗ ᖃᑕᙳᑎᒌᑦ. 
ᖃᑕᙳᑎᒌᓂᒃ ᐃᑲᔪᐃᓂᕐᒧᑦ ᐃᖅᖃᓇᐃᔭᖅᑎ ᐊᑯᓐᓂᖏᓐᓂᑦ ᐱᓕᕆᔨᐅᔪᖅ ᓇᖕᒥᓂᕐᒧᑦ ᐊᒻᒪᓗ ᐱᖅᖁᓯᒃᑯᑦ ᖃᐅᔨᑎᑦᑎᓂᕐᒥᒃ 
ᐊᒻᒪᓗ ᐱᓕᕆᖃᑎᖃᖃᑦᑕᖅᑐᖅ ᐃᓐᓇᕆᔭᐅᔪᓂᒃ ᓄᓇᓕᖕᒥᑦ ᑐᕌᖓᔪᓗᒃᑖᑦ ᒪᓕᒃᑎᑕᐅᓂᐊᕐᓗᑎᒃ ᐃᓗᐃᑦᑑᖓᔪᒃᑯᑦ 
ᐊᑐᕐᓗᑎᒃ, ᐱᓯᒪᑦᑎᐊᖅᑐᑦ ᐃᓄᐃᑦ ᐱᖅᖁᓯᒃᑯᑦ ᖃᐅᔨᒪᓂᕆᔭᐅᔪᓂᑦ, ᐱᒻᒪᕆᐅᒋᔭᐅᔪᓂᑦ, ᐱᓐᓂᑯᒋᓯᒪᔭᖏᓐᓂᑦ, ᐊᒻᒪᓗ 
ᐱᖅᖁᓯᖏᓐᓂᑦ. ᖃᐅᔨᓴᐃᓂᕐᒥᑦ ᑕᑯᒃᓴᐅᑎᑦᑎᔪᖅ ᓴᙱᔪᒥᒃ ᐱᖅᖁᓯᕐᒥᑦ ᑭᓇᐅᓂᖃᖅᖢᑎᒃ ᐱᑦᑕᐅᓂᖅᓴᐅᑎᑦᑎᔪᖅ ᐃᓱᒪᒃᑯᑦ 
ᐋᓐᓂᐊᖃᖅᑕᐃᓕᒪᓂᕐᒥᒃ, ᐃᖕᒥᖕᓂᒃ ᐱᐅᒋᓂᖅᓴᐅᓗᑎᒃ, ᐊᒻᒪᓗ ᐅᑎᕈᖕᓇᕐᓂᕐᒥᒃ ᓄᓇᖃᖅᖄᖅᑐᑦ ᐃᓄᖏᓐᓄᑦ.

ᖃᑕᙳᑎᒌᓂᒃ ᐃᑲᔪᐃᓂᕐᒧᑦ ᐃᖅᖃᓇᐃᔭᖅᑎ ᐊᖏᔪᒥᒃ ᐊᓯᐊᙳᕐᓂᖃᓚᐅᖅᑐᖅ ᐃᓱᐊᓂᑦ 2023-2024-ᒥᑦ ᐅᑭᐅᕆᔭᐅᔪᒥᑦ. 
ᐱᓕᕆᖃᑦᑕᖅᑐᒍᑦ ᐊᒻᒪᓗ ᐊᑐᖅᑕᐅᖃᑦᑕᖅᑐᓂᒃ ᑐᕌᖅᑕᐅᓯᒪᔪᓄᑦ ᓄᓇᓕᖕᓄᑦ ᖃᑕᙳᑎᒌᓂᒃ ᐃᑲᔪᐃᓂᕐᒧᑦ 
ᐃᖅᖃᓇᐃᔭᖅᑎᑕᖄᓂᒃᑐᓂᑦ ᐊᒻᒪᓗ ᐱᒋᐊᖅᑎᑦᑎᓯᒪᑉᓗᑎᒃ ᐅᑯᓂᙵᑦ: 

•	 ᓄᓇᓕᖕᓂᑦ ᑕᑯᔭᖅᑐᐃᑉᓗᑎᒃ ᐊᒻᒪᓗ ᐱᒋᐊᕐᓂᖓᓂᑦ ᐊᔪᙱᓐᓂᖓᓂᒃ ᖃᐅᔨᓴᐃᓂᕐᒥᒃ

•	 ᐊᑐᐅᓯᖓᓕᖅᓯᒪᔪᑦ ᐊᔪᕈᖕᓃᖅᓴᐃᓃᑦ

•	 ᐊᔪᕈᖕᓃᖅᓵᓂᒃᑎᓪᓗᒋᑦ ᐃᑲᔪᖅᑕᐅᓂᕐᒧᑦ ᐊᒻᒪᓗ ᐊᑐᓕᖅᑎᑦᑎᓂᕐᒧᑦ ᓄᓇᓕᖕᒦᖓᔪᒥᒃ ᑐᕌᖓᔪᓕᕆᓂᖅ

ᐊᖏᔪᖅᖄᑉ ᐊᕐᕌᒍᑐᒫᖅᓯᐅᑎ ᐅᓂᑉᑳᖓ 2023-2024 ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ36 | 



ᓄᓇᓕᖕᓂᑦ ᑕᑯᔭᖅᑐᐃᖃᑦᑕᖅᑐᒍᑦ ᐃᓗᐃᑦᑑᖓᔪᒃᑯᑦ ᑐᑭᓯᐊᓂᖃᓕᕐᓂᐊᕐᓗᑕ ᐊᑐᓂ ᓄᓇᓖᑦ ᐊᔾᔨᐅᖏᑦᑑᔪᓂᑦ 
ᐱᔭᕆᐊᖃᖅᑕᖏᓐᓂᑦ ᐊᒻᒪᓗ ᐃᓚᖏᓐᓄᑦ ᐱᓕᕆᐊᖑᔪᓂᑦ ᐊᒻᒪᓗ ᐱᔭᒃᓴᐅᑎᒋᔭᐅᔪᓂᒃ ᖃᑕᙳᑎᒌᓂᒃ ᐃᑲᔪᐃᓂᕐᒧᑦ 
ᐃᖅᖃᓇᐃᔭᖅᑎᓄᑦ. ᐱᓕᕆᖃᑎᒋᓂᐊᕐᓗᒋᑦ ᐋᖅᕿᒃᓱᐃᖃᑦᑕᖅᑐᒍᑦ ᓄᓇᓕᖕᒥᑦ ᓯᕗᓕᐅᖅᑎᓂᑦ ᐊᒻᒪᓗ ᐃᓐᓇᕆᔭᐅᔪᓂᑦ, 
ᐊᓯᖏᓐᓂᓪᓗ ᒐᕙᒪᒃᑯᓐᓄᑦ ᐱᔾᔪᔾᔨᔨᐅᔪᓂᑦ, ᓄᓇᓕᖕᒥᑦ ᐱᓕᕆᖃᑎᒋᔭᐅᔪᓂᑦ, ᐊᒻᒪᓗ ᐱᖃᖃᑕᐅᔪᓂᑦ. ᐱᓕᕆᖃᑎᒌᖕᓂᖅ 
ᐃᖅᖃᓇᐃᔭᖅᑎᑉᑎᖕᓂᑦ ᐊᕙᓗᓯᑎᑦᑎᔪᖕᓇᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᒪᓕᒐᕆᔭᐅᔪᓂᒃ ᐱᓕᕆᖃᑎᒌᒡᓗᑕ 
ᐊᑕᐅᓯᕐᒥᒃ ᐱᔾᔪᑕᐅᔪᒧᑦ.

ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᓂᕐᒧᑦ ᑐᕌᖓᔪᖅ ᐊᓯᐊᙳᖅᓯᒪᔪᖅ ᐊᖏᔪᒥᒃ, ᓄᑖᒥᒃ ᑕᐅᑐᒐᖃᖅᖢᑎᒃ ᐱᐅᓯᒋᐊᖅᓯᓂᕐᒥᒃ 
ᐱᓕᕆᐊᖏᓐᓂᑦ ᖃᑕᙳᑎᒌᓂᒃ ᐃᑲᔪᐃᓂᕐᒧᑦ ᐃᖅᖃᓇᐃᔭᖅᑎᐅᔪᑦ ᓄᓇᕗᑦ ᐃᓗᐊᓂᑦ. ᓴᖅᕿᑎᑕᐅᓚᐅᖅᑐᖅ ᖃᑉᓯᐊᕐᔪᐃᑦ 
ᐅᑭᐅᑦ ᐊᓂᒍᖅᑐᓂᑦ, ᖃᑕᙳᑎᒌᓂᒃ ᐃᑲᔪᐃᓂᕐᒧᑦ ᐃᖅᖃᓇᐃᔭᖅᑎᒧᑦ ᐃᓂᐅᔪᖅ ᑐᕌᒐᖃᖅᑐᖅ ᐱᓕᕆᖃᑎᖃᕐᓂᐊᕐᓗᑎᒃ 
ᓄᓇᓕᖕᒥᑦ ᐃᓄᓕᕆᔨᓂᑦ, ᒐᕙᒪᒃᑯᓐᓄᑦ ᐱᔾᔪᔾᔨᔨᐅᔪᓂᑦ, ᐊᒻᒪᓗ ᓄᓇᓕᖕᒥᑦ ᐱᓕᕆᖃᑎᒋᔭᐅᔪᓂᒃ ᑐᑭᒧᐊᒃᑎᕐᓂᐊᕐᓗᒋᑦ 
ᐱᑕᖃᖅᑕᐃᓕᑎᑦᑎᓂᕐᒧᑦ ᑐᕌᖓᔪᑦ ᐃᑲᔪᖅᑐᐃᔪᑦ ᖃᓄᐃᖏᑦᑎᐊᕐᓂᖏᓐᓄᑦ ᓱᕈᓰᑦ, ᒪᒃᑯᒃᑐᐃᑦ, ᐊᒻᒪᓗ ᖃᑕᙳᑎᒌᑦ. 
ᐊᑐᖅᑕᐅᔪᖅ, ᐃᑲᔪᖃᑦᑕᖅᑐᖅ ᑐᓂᔭᐅᓂᖏᑦ ᐱᖅᖁᓯᒃᑯᑦ ᐱᒻᒪᕆᐅᒋᔭᐅᔪᑦ ᓱᕈᓯᓄᑦ, ᒪᒃᑯᒃᑐᓄᑦ, ᐊᒻᒪᓗ ᖃᑕᙳᑎᒌᓄᑦ, 
ᐊᑐᕐᓗᑎᒃ ᓴᙱᔪᒥᒃ ᐱᖅᖁᓯᒃᑯᑦ ᑭᓇᐅᓂᖏᓐᓄᑦ. 

ᑐᕌᖓᔪᒥᒃ ᐋᖅᕿᒋᐊᖅᓯᓃᑦ ᐊᒻᒪᓗ ᐱᕙᓪᓕᐊᓂᖅ 

ᓇᓗᓇᙱᑦᑑᑉᓗᓂ ᑕᐅᑐᒐᐅᔪᖅ ᖃᑕᙳᑎᒌᓂᒃ ᐃᑲᔪᐃᓂᕐᒧᑦ ᐃᖅᖃᓇᐃᔭᖅᑎᐅᑉ ᐱᓕᐊᕆᐊᖓᓄᑦ, ᐊᒃᓱᕈᕐᓇᖅᑐᓂᒃ 
ᑎᑭᑕᐅᓯᒪᔪᑦ ᐃᓗᐃᑦᑑᖓᔪᒃᑯᑦ ᐋᖅᕿᐅᒪᔪᒥᒃ ᐱᓕᕆᐊᖅᑕᖄᓂᙱᓐᓂᖓᓄᑦ ᐃᑲᔪᖅᑐᒥᒃ ᖃᐅᔨᒪᓂᕆᔭᐅᔪᒃᑯᑦ 
ᓈᒻᒪᒃᑐᒥᒃ ᐊᑐᖅᑕᐅᓂᐊᕐᓗᓂ. ᐊᔪᕈᖕᓃᖅᓴᐃᓂᕐᒧᑦ ᑐᕌᖓᔪᖅ ᐱᒻᒪᕆᐅᔪᓂᒃ ᑕᑯᑎᑦᑎᓯᒪᒐᓗᐊᖅᑎᓪᓗᒋᑦ ᓱᕈᓯᐅᑉ 
ᖃᓄᐃᖏᑦᑎᐊᕐᓂᖓᓄᑦ, ᖃᑕᙳᑎᒌᑦ ᖃᓄᐃᓕᐅᕐᓂᕆᔭᖏᓐᓄᑦ, ᐊᒻᒪᓗ ᓄᓇᓕᖕᒥᑦ ᐱᕙᓪᓕᐊᓂᕐᒧᑦ, ᐱᑕᖃᙱᑦᑐᖃᖅᑐᖅ 
ᑐᑭᓕᐅᖅᑕᐅᓂᐊᕐᓗᓂ ᐊᔪᕈᖕᓃᖅᓴᐃᓂᖅ ᖃᓄᐃᓕᐅᕈᑎᖃᕐᓂᐊᕐᓗᑎᒃ ᐊᑐᖅᑕᐅᓂᐊᖅᑐᓄᑦ. ᓇᑦᑎᐊᑦ 30, 
2024-ᒥᑦ, 9-ᖏᓐᓇᐅᓚᐅᖅᑐᑦ ᖃᑕᙳᑎᒌᓂᒃ ᐃᑲᔪᐃᓂᕐᒧᑦ ᐃᖅᖃᓇᐃᔭᖅᑏᑦ ᐱᔨᑦᑎᕋᐃᔪᑦ ᓄᓇᓕᖕᓂᑦ ᓄᓇᕗᑦ 
ᐃᓗᐊᓂᑦ, 25-ᖑᔪᑦ ᓄᓇᓖᑦ. ᐃᒪᓐᓇᐃᖃᑦᑕᖅᓯᒪᔪᖅ, ᖃᓄᐃᖏᑦᑎᐊᖅᑎᑦᑎᓂᕐᒧᑦ ᑐᕌᖓᔪᓕᕆᕐᓂᕐᒧᑦ ᐱᓕᕆᐊᖑᔪᑦ 

ᓄᖅᖃᖓᑎᑕᐅᓯᒪᔪᑦ ᐊᑐᖃᑦᑕᕐᓂᕆᔭᖏᓐᓄᑦ ᐱᓕᕆᔨᑖᖅᖢᑎᒃ 
ᓯᓚᑖᓂᑦ ᐱᓕᕆᔨᐅᓚᐅᐱᓪᓚᖕᓂᐊᖅᑐᓂᑦ ᖃᑉᓗᓈᓂᙶᖅᑐᓂᑦ, 
ᐱᓕᕆᐊᕐᒥᑦ ᑲᔪᓯᓂᖓᓂᒃ ᓄᖅᖃᖅᑎᑦᑎᑉᓗᓂ ᐊᒻᒪᓗ ᐊᔪᕐᓇᓕᖅᖢᑎᒃ 
ᓄᓇᓕᖕᒦᖓᔪᑦ ᑐᕌᖓᔪᐃᑦ.

ᐱᓕᕆᐊᕆᓂᐊᕐᓗᒋᑦ ᐊᒃᓱᕈᕐᓇᐅᑎᐅᔪᑦ, ᖃᓄᖅᑑᕆᓂᕐᒧᑦ ᑕᐅᑐᒐᕆᔭᕗᑦ 
ᐊᓯᐊᓄᐊᓚᐅᖅᑐᖅ ᐋᖅᕿᒋᐊᖅᓯᓂᕐᒥᒃ ᐊᒻᒪᓗ ᐱᐅᓯᒋᐊᕐᓗᒋᑦ 
ᐃᑲᔪᖅᑕᐅᓂᖏᑦ ᖃᑕᙳᑎᒌᓂᒃ ᐃᑲᔪᐃᓂᕐᒧᑦ ᐃᖅᖃᓇᐃᔭᖅᑎᓄᑦ. ᐃᓚᐅᔪᖅ 
ᐃᓚᐅᑎᓪᓗᒋᑦ ᓄᓇᓕᖕᒥᑦ ᖃᑕᙳᑎᒌᓂᒃ ᐃᑲᔪᐃᓂᕐᒧᑦ ᐃᖅᖃᓇᐃᔭᖅᑏᑦ, 
ᐊᒻᒪᓗ ᓄᓇᓕᖕᒥᐅᑕᐃᑦ ᐸᕐᓇᐃᓂᕐᒧᑦ, ᐊᑐᓕᖅᑎᑦᑎᓂᕐᒧᑦ, ᐊᒻᒪᓗ 
ᐱᓕᕆᐊᖑᓂᖏᑦ ᐱᑕᖃᖅᑕᐃᓕᑎᑦᑎᓂᕐᒧᑦ ᐱᓕᕆᐊᒃᓴᐃᑦ, ᑖᑉᑯᓂᙵᑦ 
ᑐᕌᖓᔪᓂᒃ ᐊᔪᙱᑎᑦᑎᓂᐊᖅᑐᑦ ᐊᒻᒪᓗ ᑕᑯᒃᓴᐅᓗᑎᒃ ᐊᔾᔨᐅᖏᑦᑐᑦ 
ᐃᓅᖃᑎᒌᓄᑦ ᐱᖅᖁᓯᕆᔭᐅᔪᓂᒃ ᓄᓇᕗᒻᒥᑦ. ᐊᑐᖅᑕᐅᔪᖅ ᑎᑯᓕᐊᖅᓯᒪᔪᖅ 
ᐃᓚᒋᔭᐅᔪᖅ 5-ᒥᑦ ᓱᕈᓯᓄᑦ ᐊᒻᒪᓗ ᖃᑕᙳᑎᒌᓄᑦ ᐱᔨᑦᑎᕋᐅᑎᓄᑦ 
ᐱᖁᔭᕐᒥᑦ (CFSA), ᐅᖃᖅᓯᒪᔪᑦ ᐃᓱᒪᖅᓲᑕᐅᔪᑦ ᐃᑲᔪᐃᓂᕐᒧᑦ ᐱᔨᑦᑎᕋᐅᑏᑦ 
ᐊᒻᒪᓗ ᓄᓇᖕᒥᑦ ᐱᓕᕆᐊᖑᔪᑦ ᐋᖅᕿᒃᓯᓃᑦ. ᓴᙱᒃᑎᑎᓪᓗᒋᑦ ᓄᓇᓖᑦ 
ᑲᒪᔭᖃᕐᓂᐊᕐᓗᑎᒃ ᓇᖕᒥᓂᖅ ᖃᓄᐃᖏᑦᑎᐊᕐᓂᕐᒧᑦ ᓕᓪᕆᐊᕆᓗᒋᑦ, 
ᐊᑐᕈᒪᔪᒍᑦ ᓇᖕᒥᓂᖃᖅᑎᑦᑎᓂᕐᒥᒃ ᐊᒻᒪᓗ ᐅᑎᕈᖕᓇᖅᑎᑦᑎᓂᕐᒥᑦ.

ᑕᖅᕿᐅᓚᐅᖅᑐᒥᑦ ᐅᑭᐅᕆᔭᐅᔪᖅ 2023-2024-ᒥᑦ, 
ᐊᓯᐊᙳᖅᑎᕆᓚᐅᖅᑐᒍᑦ ᐊᒻᒪᓗ ᐱᕙᓪᓕᐊᑉᓗᑕ ᖃᑕᙳᑎᒌᓂᑦ 
ᐃᑲᔪᖃᑦᑕᕐᓂᐊᖅᑐᒥᒃ ᐃᖅᖃᓇᐃᔭᖅᑎᒧᑦ ᑐᕌᖓᔪᒥᑦ.  ᑭᖑᓪᓕᕐᒥᑦ 
ᐱᓕᕆᐊᖑᓂᐊᖅᑐᑦ ᐅᑭᐅᕆᔭᐅᔪᖅ 2024-2025-ᒧᑦ ᐃᓚᐅᔪᑦ 
ᓄᓇᓕᖕᓂᑦ ᑕᑯᔭᖅᑐᐃᓃᑦ ᐊᒻᒪᓗ ᐊᔪᙱᓐᓂᐊᕐᒪᖔᑦ 
ᖃᐅᔨᓴᐃᓗᑕ, ᐊᑕᐅᓯᐅᖓᓕᖅᑎᓪᓗᒋᑦ ᐊᔪᕈᖕᓃᖅᓴᐃᓃᑦ, ᐊᒻᒪᓗ 
ᐊᔪᕈᖕᓃᖅᓵᓂᒃᓯᒪᓕᖅᑎᓪᓗᒋᑦ ᐃᑲᔪᖃᑦᑕᕐᓗᒋᑦ ᓄᓇᓕᖕᒥᑦ 
ᑐᕌᖑᔪᓕᕆᓂᕐᒧᑦ. ᓄᓇᓕᖕᒥᑦ ᑕᑯᔭᖅᑐᐃᓂᕐᓄᑦ ᖃᐅᔨᓂᐊᕐᓗᒋᑦ 
ᐊᔾᔨᐅᖏᑦᑑᔪᑦ ᐱᔭᐅᔭᕆᐊᓖᑦ ᐊᑐᓂ ᓄᓇᓕᖕᓄᑦ ᐊᒻᒪᓗ 
ᕿᒥᕐᕈᓗᒋᑦ ᐱᓕᕆᖃᑎᒋᔭᐅᔪᖕᓇᖅᑐᑦ ᐊᓯᖏᑦ ᐱᔾᔪᔾᔨᔨᐅᔪᑦ ᐊᒻᒪᓗ 
ᐊᑐᖅᑕᐅᖃᑦᑕᖅᑐᑦ, ᐊᕙᓗᓯᒪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᒪᓕᒐᐅᔪᓂᒃ ᑲᑐᔾᔨᓂᒃᑯᑦ ᐱᓕᕆᐊᖑᔪᒥᑦ.

ᓇᑦᑎᐊᑦ 30, 2024-
ᒥᑦ, 9-ᓂᑦ ᐃᓄᐃᑦ 
ᖃᑕᙳᑎᒌᓂᒃ 
ᐃᑲᔪᐃᓂᕐᒧᑦ 
ᐃᖅᖃᓇᐃᔭᖅᑎᐅᔪᑦ 
ᐱᔨᑦᑎᕋᓚᐅᖅᑐᑦ 
ᓄᓇᓕᖕᓂᑦ 
ᓄᓇᕗᑦ ᐃᓗᐊᓂᑦ, 
25-ᖑᔪᑦ ᓄᓇᓖᑦ.

ᐱᒋᐊᖅᐸᓪᓕᐊᓕᓚᐅᖅᑐᒍᑦ ᖃᕆᑕᐅᔭᒃᑯᑦ ᐅᖃᓘᑎᒃᑯᑦ ᑲᑎᒪᖃᑎᒋᓂᐊᕐᓗᒋᑦ ᖃᑕᙳᑎᒌᓂᑦ ᐃᑲᔪᖃᑦᑕᕐᓂᐊᖅᑐᒥᒃ 
ᐃᖅᖃᓇᐃᔭᖅᑎᐅᓂᐊᖅᑐᑦ 7-ᖑᔪᓂᑦ ᓄᓇᓕᖕᓂᑦ ᐃᑲᔪᖅᑐᕈᒪᔪᓂᒃ ᐱᓂᐊᕐᓗᑕ, ᑐᑭᓯᐊᓗᒋᑦ ᐱᓕᕆᐊᕆᔭᖏᑦ, ᐊᒻᒪᓗ 
ᑲᑎᑦᑎᓗᑕ ᐃᓱᒪᒋᔭᐅᔪᓂᒃ. ᑐᕌᒐᐅᔪᖅ ᐃᑲᔪᕐᓂᐊᕐᓗᒋᑦ ᐱᓕᕆᐊᖏᓐᓂᑦ ᐊᒻᒪᓗ ᐃᓂᓕᐅᒃᑲᓐᓂᕐᓗᒋᑦ ᐱᔨᑦᑎᕐᓂᐊᕐᓗᒋᑦ 
ᓄᓇᓕᖏᑦ ᐊᔪᙱᓐᓂᖅᓴᐅᔪᒃᑯᑦ. ᐃᓚᒋᔭᐅᔪᖅ, ᐱᓕᕆᖃᑎᒋᔭᕗᑦ ᐃᓄᖕᓄᑦ-ᑲᒪᒋᔭᐅᔪᑦ ᑲᑐᔾᔨᖃᑎᒌᖑᔪᑦ ᐱᖅᖁᓯᕆᔭᐅᔪᒧᑦ 
ᓈᒻᒪᒃᑑᔪᓂᒃ, ᐊᑯᓂᐅᔪᒥᒃ ᐊᔪᕈᖕᓃᖅᓴᖅᑕᐅᓂᐊᕐᓗᑎᒃ ᖃᑕᙳᑎᒌᓂᑦ ᐃᑲᔪᖃᑦᑕᕐᓂᐊᖅᑐᒥᒃ ᐃᖅᖃᓇᐃᔭᖅᑎᐅᓂᐊᖅᑐᓄᑦ, 
ᐊᔪᙱᓐᓂᐊᕐᓗᑎᒃ ᐱᓕᕆᐊᕆᔭᐅᓂᖏᑦ ᓄᓇᓕᖕᒥᑦ ᐊᒃᓱᕈᕐᓇᐅᑕᐅᔪᑦ ᐱᖅᖁᓯᕆᔭᐅᔪᒃᑯᑦ ᐊᑐᕐᓂᐊᖅᑐᒥᒃ ᑐᕌᖓᔪᓕᕆᓂᕐᒥᑦ.

ᐃᓄᐃᑦ-ᓄᑦ ᑐᕌᖓᔪᑦ ᖃᑕᙳᑎᒌᑦ ᖃᓄᐃᖏᑦᑎᐊᕐᓂᖏᓐᓄᑦ ᑐᕌᖓᔪᑦ  
2023-2024-ᒥᑦ

ᐊᓕᐊᓇᐃᒍᓱᑦᑎᐊᖅᑐᒍᑦ ᑐᓴᖅᑎᑦᑎᔪᖕᓇᕋᑉᑕ ᐱᕙᓪᓕᐊᓂᕐᒥᑦ ᐊᒻᒪᓗ ᑐᑭᖃᖅᑐᒃᑯᑦ ᐱᓕᕆᓂᖅ ᐱᕙᓪᓕᐊᔪᒥᑦ ᖃᑉᓯᐊᕐᔪᖕᓂᑦ 
ᓄᓇᕗᒻᒥᑦ ᓄᓇᓕᖏᓐᓂᑦ ᐋᖅᕿᒋᐊᖅᓯᑎᓪᓗᑕ ᐊᒻᒪᓗ ᐊᖏᒡᓕᒋᐊᖅᖢᒍ ᖃᑕᙳᑎᒌᓂᒃ ᐃᑲᔪᐃᓂᕐᒧᑦ ᐃᖅᖃᓇᐃᔭᖅᑎᒧᑦ 
ᑐᕌᖓᔪᖅ. ᐱᓕᕆᐊᖑᔪᑦ ᑕᑯᒃᓴᐅᑎᑦᑎᔪᖅ ᐊᑯᓂᐅᔪᒥᒃ ᐊᒃᑐᖅᓯᓂᖃᕐᓂᐊᕐᓂᖓᓂᑦ ᐊᒻᒪᓗ ᐱᒻᒪᕆᐅᓂᖓᑕ ᖃᑕᙳᑎᒌᓂᑦ 
ᐃᑲᔪᖃᑦᑕᕐᓂᐊᖅᑐᒥᒃ ᐃᖅᖃᓇᐃᔭᖅᑎᐅᑉ ᓄᓇᓕᖕᒥᑦ. ᐱᓕᕆᔨᓂᒃ ᐊᒥᒐᒃᓴᑦᑎᐊᕋᓗᐊᖅᑎᓪᓗᒋᑦ ᐃᓱᒪᑕᐅᓃᑦ ᐊᓪᓚᕝᕕᖓᓂᑦ, 
ᐊᒥᓱᐃᓪᓗ ᐊᓯᖏᑦ ᐊᒃᓱᕈᕐᓇᐅᑎᐅᒐᓗᐊᖅᑐᓪᓗᒋᑦ, ᐃᖅᖃᓇᐃᔭᖅᑎᕗᑦ ᐱᓕᕆᐊᖃᖃᑦᑕᖅᑐᑦ ᐊᓂᒎᑎᓂᐊᕐᓗᒋᑦ ᐊᒥᒐᕐᓂᕐᒧᑦ 
ᐱᔾᔪᑕᐅᔪᑦ ᐊᒻᒪᓗ ᑎᑭᐅᑎᓗᑎᒃ ᐃᓗᐃᑦᑑᔪᒥᒃ ᐊᔪᙱᓐᓂᕆᔭᖓᓄᑦ ᑐᕌᖓᔫᑉ. 

ᐅᒃᐱᕈᓱᒃᑐᒍᑦ ᓯᕗᓪᓕᖅᐸᐅᑎᔭᕗᑦ ᐊᓯᐊᙳᖅᓯᔪᓇᕐᒪᑕ ᒫᓐᓇᐅᔪᖅ ᐃᑲᔪᐃᓂᕐᒧᑦ ᐋᖅᕿᐅᒪᔪᑉᑎᖕᓂᑦ ᒥᐊᓂᖅᓯᓂᕐᒥᒃ 
ᑕᐅᑐᒐᖃᕐᓂᕐᒥᑦ ᐱᑕᖃᖅᑕᐃᓕᑎᑦᑎᓂᕐᒧᑦ ᑕᐅᑐᒐᖃᕐᓂᕐᒧᑦ. ᐱᓕᕆᐊᕆᓂᐊᖅᑕᕗᑦ ᑐᕌᖓᔫᑉ ᐱᔭᒃᓴᕆᔭᖓ, ᐱᓯᒪᔪᖅ 
ᓄᓇᓕᖕᒥᑦ ᐊᒻᒪᓗ ᐱᖁᖅᓯᒃᑯᑦ ᐃᑲᔪᖅᑕᐅᓂᖓᓂᑦ. ᐅᖃᓕᒫᒃᑲᓐᓂᕆᑦ ᐃᓚᖏᓐᓂᑦ ᐃᑲᔪᖅᓯᒪᑦᑎᐊᖅᑐᓂᒃ ᖃᑕᙳᑎᒌᓂᑦ 
ᐃᑲᔪᖃᑦᑕᕐᓂᐊᖅᑐᒥᒃ ᐃᖅᖃᓇᐃᔭᖅᑎᕗᑦ ᐱᓯᒪᔭᖏᓐᓂᑦ ᓄᓇᓕᖏᓐᓂᑦ.

15 ᐃᓚᐅᓚᐅᖅᑐᑦ

9-ᖑᔪᑦ ᖃᑕᙳᑎᒌᑦ ᐃᑲᔪᖅᑕᐅᓚᐅᖅᑐᑦ 
ᐊᓪᓚᕝᕕᖓᓂᑦ ᖃᑕᙳᑎᒌᑦ 
ᖃᓄᐃᖏᑦᑎᐊᖅᑐᓕᕆᔨᒃᑯᓐᓂᑦ 

ᐃᓐᓇᕆᔭᐅᔪᑦ ᑭᙵᕐᓂᑦ ᖃᐅᔨᒪᐃᓐᓇᖅᑐᑦ 
ᐊᑐᖅᑕᐅᔪᓂᒃ ᐃᑲᔪᖅᑐᐃᓂᕐᒧᑦ ᖃᓄᐃᖏᑦᑎᐊᕐᓂᕐᒥᒃ 
ᖃᑕᙳᑎᒌᑦ ᑲᑎᓯᒪᓂᖃᕐᓂᖏᓐᓄᑦ. ᐅᐱᕐᖔᒥᑦ 2023-
ᒥᑦ, ᐊᑐᖅᖢᑎᒃ ᐃᓗᐃᑦᑑᖓᔪᒥᒃ, ᐊᐅᔭᖅᓯᐅᕐᒥᒃ 
ᐊᒪᐅᓯᐅᕐᓂᖅ ᓴᖅᕿᑕᐅᓚᐅᖅᑐᖅ. ᑐᕌᒐᕆᔭᖓ 
ᐱᓕᕆᐊᕆᓂᐊᕐᓗᒋᑦᓄᓇᓕᐅᑉ ᐱᔭᕆᐊᖃᖅᑕᖏᑦ 
ᐊᑦᑕᕐᓇᖅᑐᖃᙱᑦᑐᒥᑦ ᐃᓂᐅᔪᒥᒃ ᐊᒻᒪᓗ ᓄᑖᒥᒃ ᐊᑐᕐᓗᑎᒃ 
ᖃᑕᙳᑎᒌᑦ ᖃᓄᐃᖏᑦᑎᐊᕐᓂᖏᓐᓄᑦ ᐊᒻᒪᓗ ᐃᓄᐃᑦ 
ᖃᐅᔨᒪᓂᕆᔭᖓᓂᑦ. ᐃᓚᒋᔭᐅᔪᖅ ᖃᑕᙳᑎᒌᓂᒃ ᐃᑲᔪᐃᓂᕐᒧᑦ 
ᐃᖅᖃᓇᐃᔭᖅᑏᑦ ᐊᒻᒪᓗ ᖃᑉᓯᐊᕐᔪᐃᑦ ᐃᓐᓇᕆᔭᐅᔪᑦ 
ᓴᖅᕿᑦᑎᖁᔨᓚᐅᖅᑐᑦ ᐱᖅᖁᓯᒃᑯᑦ ᒥᖅᓱᖅᑎᑦᑎᓂᕐᒥᒃ ᐃᓄᐃᑦ 
ᑲᑎᑦᑐᖕᓇᕐᓗᑎᒃ ᐃᓂᐅᔪᒥᑦ ᓄᓇᓕᖕᒧᑦ ᖃᐅᔨᒪᔭᐅᔪᒥᑦ. 
ᐃᓂᐅᔪᖅ ᖃᓄᐃᖏᑦᑎᐊᕐᓂᒃᑯᑦ ᐅᖃᓪᓗᕆᒃᓴᐅᑎᖃᑦᑕᕐᓗᑎᒃ, 
ᐊᒻᒪᓗ ᐅᓂᑉᑳᖃᑦᑕᐅᑎᓂᐊᕐᓗᑎᒃ.

ᐊᓕᐊᓇᐃᒋᑦᑎᐊᖅᑕᕗᑦ ᖃᑕᙳᑎᒌᓂᒃ ᐃᑲᔪᐃᓂᕐᒧᑦ 
ᐃᖅᖃᓇᐃᔭᖅᑎᕗᑦ ᒫᑕ ᐳᓪᓚᑦ, ᐃᓄᓕᕆᔨᐅᓚᐅᖅᑐᖅ 
ᑕᑦ ᖑᔨᐊᓐ, ᐃᓐᓇᕆᔭᐅᔪᖅ ᖁᐃᑦᓴᖅ ᐅᑦᑐᑭ, ᐊᒻᒪᓗ 
ᐃᓕᓴᖅᑎᐅᓚᐅᖅᑐᖅ ᓃᕕ ᐊᑭᓱᒃ ᑲᒪᔭᖃᓚᐅᖅᑐᑦ 
ᑐᕌᖓᔪᒥᑦ. ᑐᕌᖓᔪᖅ ᐃᓕᓴᐃᑐᐃᓐᓇᙱᑦᑐᖅ ᐱᒻᒪᕆᐅᔪᒥᒃ 
ᒥᖅᓱᕐᓂᒃᑯᑦ ᐊᒪᐅᓯᐅᕆᓂᕐᒥᒃ ᐊᔪᙱᓐᓂᖅᑖᕐᓂᐊᕐᓗᑎᒃ, 
ᓇᓗᓇᐃᒃᑯᑕᕆᔭᖓᑦ ᐃᓄᐃᑦ ᐊᕐᓇᓄᑦ ᐊᒻᒪᓗ ᐊᓈᓇᐅᓂᕐᒧᑦ, 
ᑭᓯᐊᓂ ᐃᑲᔪᖅᓯᒪᔪᖅ ᑭᖑᕚᕆᔭᐅᔪᓂᒃ ᐃᓕᓴᖅᑎᑕᐅᓂᖏᓐᓄᑦ 
ᐊᒻᒪᓗ ᐱᖅᖁᓯᒃᑯᑦ ᖃᐅᔨᒪᓂᐅᔪᒥᒃ.

KINNGAIT 
ᐊᐅᔭᖅᓯᐅᕐᒥᒃ ᐊᒪᐅᓯᐅᕐᓂ  
AUJAQSIURMIK 
AMAUSIURNI KINNGAIT
ᐊᒪᐅᑎᓂᒃ ᒥᖅᓱᖅᑎᑦᑎᓂᕐᒧᑦ ᑐᕌᖓᔪᖅ

ᖃᑕᙳᑎᒌᓂᒃ ᑲᑎᑎᑦᑎᓂᖅ

ᒥᖅᓱᖅᑎᑦᑎᓂᖅ ᐆᒃᑑᑎᑦᑎᐊᕙᐅᓚᐅᖅᑐᖅ ᐃᓄᐃᑦ ᖃᑕᙳᑎᒌᑦ ᖃᓄᐃᖏᑦᑎᐊᕐᓂᖏᓐᓄᑦ. ᐃᓂᐅᔪᖅ 
ᐊᑦᑕᕐᓇᖅᑐᖃᙱᑦᑐᒦᑎᑦᑎᔪᖅ ᐱᓕᕆᖃᑎᒌᖕᓂᖏᓐᓂᑦ ᐊᓈᓇᐅᔪᖅ ᐊᒻᒪᓗ ᓱᕈᓯᖏᑦ, ᐊᑐᖅᑕᐅᖏᖔᖅᖢᓂ 
ᖃᐅᔨᒪᔭᐅᖏᑦᑐᓂᒃ ᑕᒪᒃᑯᓄᙵ ᐊᑐᖅᑕᐅᕙᒃᑐᓂᒃ, ᐊᑐᖅᑕᐅᕙᙱᑦᑑᑉᓗᓂ ᐊᒻᒪᓗ ᑲᑉᐱᐊᓇᖅᑑᕙᒃᖢᓂ. ᑕᐅᑐᒐᖃᖅᖢᓂ 
ᐊᑕᐅᓯᖅ ᐃᓅᑉ ᐊᒻᒪᓗ ᓄᓇᓕᐅᑉ ᓴᙱᓂᕆᔭᖏᓐᓂᑦ ᐃᓂᐅᔪᖅ ᐊᓯᐊᙳᖅᑎᑦᑎᓂᕐᒧᑦ ᐊᑐᖅᑎᑦᑎᓚᐅᖅᑐᖅ ᖃᑕᙳᑎᒌᒧᑦ. 
ᐊᑐᖅᑕᐅᔪᖅ ᐃᓚᐅᑉᓗᑎᒃ ᐊᓯᖏᑦ ᐱᔾᔪᑕᐅᔪᑦ ᐊᔪᙱᑎᑦᑎᑐᐃᓐᓇᓚᐅᖏᑦᑐᖅ ᐱᓂᐊᕐᓗᑎᒃ ᖃᑕᙳᑎᒌᖑᔪᐃᑦ 
ᓴᙱᓂᕆᔭᖏᓐᓂᑦ ᑭᓯᐊᓂᑦᑕᐅᖅ ᐱᑕᖃᖅᖢᓂ ᐱᑦᑕᐅᔪᓂᒃ ᖃᓄᐃᖓᓂᐅᔪᓂᑦ. ᐊᐅᓛᖅᑎᓪᓗᒍ ᑐᕌᖓᔪᖅ, ᑕᑯᓚᐅᖅᑐᒍᑦ 
ᖃᑕᙳᑎᒌᑦ ᐱᕙᓪᓕᐊᓂᕆᔭᖓᓂᑦ ᐱᒋᐊᕐᓂᖃᖅᑐᓂᒃ ᐱᓕᕆᐊᖃᕐᓂᕐᓂᑦ ᐱᒋᐊᕐᓂᖃᓗᐊᖏᑦᑐᒦᖦᖢᑎᒃ. ᑕᑯᑉᓗᒍ ᐊᓈᓇᐅᔪᖅ 
ᐃᓚᐅᖃᑕᐅᓂᖓᓂᑦ ᐊᒻᒪᓗ ᐃᖢᐊᖅᓴᕐᓂᖓᓂᑦ, ᐱᓗᐊᖅᑐᒥᑦ ᓱᕈᓯᖏᓐᓂᒃ ᓇᒃᓴᖃᑦᑕᖅᖢᑎᒃ ᒥᖅᓱᖅᑎᑕᐅᑎᓪᓗᒋᑦ, 
ᖁᕕᐊᓇᓚᐅᖅᑐᖅ ᑭᑐᓗᒃᑖᓄᑦ ᐃᓚᐅᔪᓄᑦ ᑐᕌᖓᔪᒥᑦ.

ᒪᒥᑎᑦᑎᓂᖅ ᐆᒻᒪᑎᒥᑦ

ᐅᓂᑉᑳᖑᔪᑦ ᐱᓚᐅᖅᑐᑦ ᑐᕌᖓᔪᒥᑦ ᑕᑯᒃᓴᐅᑎᑦᑎᔪᑦ ᐊᒃᑐᖅᓯᓂᖓ ᖁᕕᐊᓇᙱᑦᑐᓂᒃ ᒪᒥᓴᕐᓂᕐᒥᒃ ᐊᒻᒪᓗ ᓴᙱᒃᑎᑎᕆᔪᒥᒃ 
ᖃᑕᙳᑎᒌᑦ ᐊᒃᑐᐊᔾᔪᑎᓂᖏᓐᓂᑦ. ᑐᕌᖓᔪᖅ ᐱᐊᓂᖕᒪᑦ, ᐃᓕᓴᐃᔨ ᑕᑦ ᖑᔨᐊᓐ ᐊᔾᔨᐅᖏᑦᑐᒥᒃ ᐱᖃᑎᖃᓚᐅᐱᓪᓚᓚᐅᖅᑐᖅ 
ᐃᓚᐅᖃᑕᐅᔪᒧᑦ. ᐅᖃᓪᓗᕆᒃᓴᐅᑎᓂᕐᒥᒃ ᐱᒋᐊᓚᐅᖅᑐᖅ ᒥᕐᖑᐃᖅᓯᕐᕕᖕᒥᑦ ᐊᕙᓗᔭᐅᓯᒪᔪᒥᒃ ᐅᑭᐅᖅᑕᖅᑑᑉ 
ᓄᓇᖓᓄᑦ ᐊᑕᐅᑦᑎᒃᑯᑦ ᓱᕈᓰᑦ ᖁᕕᐊᓱᒃᖢᑎᒃ ᕿᑎᒃᖢᑎᒃ ᓯᓚᒥᑦ. ᐃᓚᐅᖃᑕᐅᔪᖅ ᓴᕆᒪᓱᒃᖢᓂ ᐊᑐᓚᐅᖅᑕᖓ 
ᐊᐅᔭᖅᓯᐅᑎ ᐊᒪᐅᑎᓕᐊᕆᔭᖓᓂᑦ ᐊᒻᒪᓗ ᐃᓱᒪᒋᓚᐅᖅᑕᖏᑦ ᖃᑕᙳᑎᖏᑦᑕ ᐱᖅᖁᓯᖏᓐᓂᑦ ᐊᒪᐅᓯᐅᖃᑦᑕᕐᓂᕐᒥᒃ. 
ᑲᑎᓐᓂᖅ ᐅᑎᖅᑎᑦᑎᑎᓪᓗᒍ ᐅᓂᑉᑳᖓᓂᑦ ᐊᓈᓇᑦᑎᐊᖓ ᒥᖅᓱᖅᑎᓪᓗᒍ ᐊᒪᐅᑎᒥᑦ ᓄᓇᓕᐊᓛᖓᓐᓃᑎᓪᓗᒋᑦ 
ᖃᖓᒃᑲᓪᓛᓗᒃ, ᐅᖃᖅᑐᖅ, “ᐊᓈᓇᒪ ᐅᖃᐅᑎᓚᐅᖅᑖᖓ ᓄᖅᖃᓚᐅᑎᓯᒪᓂᐊᖏᓪᓗᖓ ᐃᓄᐃᑦ ᐱᖅᖁᓯᕆᔭᖏᓐᓂᑦ.” 
ᐊᒃᓱᕈᕐᓇᖅᑐᖃᐅᖃᑦᑕᕋᓗᐊᖅᑎᓪᓗᒍ ᓲᕐᓗ ᐃᖅᖃᓇᐃᔭᖅᑎᑕᖄᓂᙱᓐᓃᑦ ᐊᒻᒪᓗ ᐃᓂᖃᖃᑦᑖᓂᖏᓐᓃᑦ, ᐃᖅᖃᓇᐃᔭᖅᑏᑦ 
ᐱᓕᕆᓂᖏᑦ ᑐᕌᖓᔪᒥᒃ ᐱᐊᓂᒃᓯᒪᑎᑦᑎᓚᐅᖅᑐᑦ. ᑕᒪᓐᓇ ᑕᑯᒃᓴᐅᑎᑦᑎᔪᖅ ᐱᒻᒪᕆᐅᓂᖓᑕ ᐱᖅᖁᓯᒃᑯᑦ ᐊᑐᖅᑐᓂᒃ ᐊᒻᒪᓗ 
ᓄᓇᓕᖕᒥᑦ ᑲᒪᒋᔭᐅᔪᒥᒃ ᑐᕌᖓᔪᓕᕆᖃᑦᑕᕐᓂᐅᑉ. 

ᖃᑕᙳᑎᒌᓂᑦ ᐃᑲᔪᖃᑦᑕᕐᓂᐊᖅᑐᒥᒃ ᐃᖅᖃᓇᐃᔭᖅᑎᕗᑦ 
ᐃᖃᓗᒃᑏᑦᑎᐊᕐᒥᑦ, ᐃᓐᓇᕆᔭᐅᔪᖅ ᕼᐃᐅᕆ ᒪᒃᓴᒐᖅ, 
ᐅᔾᔨᕐᓇᖅᑐᓂᒃ ᐱᓕᕆᓯᒪᔪᖅ ᐃᖃᓗᒃᑑᑦᑎᐊᕐᒥᑦ. 
ᕼᐃᕆᐅᑉ ᐱᓯᒪᔭᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᒪᓕᒐᐅᔪᑦ ᐱᓕᕆᓂᓗᒃᑖᖓᓂᑦ. ᐱᓕᕆᖃᑎᖃᖅᖢᓂ 
ᐃᖅᖃᖅᑐᐃᔪᓕᕆᔨᒃᑯᓐᓄᑦ ᑭᒡᒐᖅᑐᐃᔪᓂᑦ, 
ᐳᑭᖅᑕᓕᖕᓂᑦ, ᐊᒻᒪᓗ ᖃᓄᐃᖏᑦᑎᐊᖅᑐᓕᕆᕝᕕᖕᒥᑦ, 
ᐱᓕᕆᐊᕆᖃᑦᑕᖅᑕᖏᑦ ᐃᓅᖃᑎᒌᓄᑦ ᐱᔾᔪᑎᒋᔭᐅᔪᑦ 
ᐊᒻᒪᓗ ᐱᓕᕆᖃᑎᒋᔭᖏᑦ ᖃᑉᓱᐊᕐᔪᐃᑦ ᐊᔾᔨᒌᙱᑦᑐᓂᑦ 
ᓄᓇᓕᖕᒥᑦ ᐱᓕᕆᐊᒃᓴᐅᔪᓄᑦ. ᐃᓚᐅᖃᑕᐅᓂᖓ 
ᐊᔾᔨᒌᙱᑦᑐᑦ ᐱᔾᔪᔾᔨᔨᐅᔪᑦ ᑲᑎᒪᓂᖏᓐᓂᑦ, 
ᐅᖃᓪᓚᖃᑦᑕᖅᖢᓂ ᐃᓚᐅᑎᑦᑎᓂᕐᒧᑦ ᑲᑎᒪᑎᑦᑎᓂᕐᓂᑦ 
ᐊᒻᒪᓗ ᐃᓕᓴᐃᓂᕐᒧᑦ ᑲᑎᒪᔪᓂᑦ, ᓲᕐᓗ ᕿᑎᕐᒥᐅᓂᑦ 
ᐃᓕᓴᐃᔩᑦ ᑲᑎᒪᑎᑕᐅᓂᖏᓐᓂᑦ, ᐃᓄᓕᕆᔩᑦ 
ᐊᔪᕈᖕᓃᖅᓴᖅᑕᐅᑎᓪᓗᒋᑦ, ᐊᒻᒪᓗ ᓄᓇᓕᐊᖅᓯᒪᓂᖅ 
ᐊᐅᔭᒃᑯᑦ ᑐᕌᖓᔪᒥᑦ, ᐊᒻᒪᓗ ᑕᑯᔭᒃᓴᐅᑎᓂᒃ 
ᖃᑉᓯᐊᕐᔪᖕᓂᑦ ᖁᑦᑎᖕᓂᖅᓴᒥᒃ ᐃᓕᓴᖅᑎᓄᑦ, 
ᑕᑯᒃᓴᐅᑎᑦᑎᔪᖅ ᐃᓚᐅᖃᑕᐅᖃᑦᑕᕐᓂᕆᔭᖓᓂᑦ.

ᕼᐃᐅᕆᐅᑉ ᐱᓕᕆᐊᖓ ᐅᖃᓪᓚᐅᔾᔨᔨᐅᑉᓗᓂ ᐊᒻᒪᓗ 
ᐃᑲᔪᖃᑦᑕᖅᖢᓂ ᑐᓂᓯᖃᑦᑕᖅᑐᖅ ᐊᑕᐅᓯᐅᖃᑎᒋᑉᓗᒋᑦ, 
ᐱᖅᖁᓯᕆᔭᐅᔪᒃᑯᑦ ᓈᒻᒪᒃᑐᓂᑦ ᐃᑲᔪᖃᑦᑕᖅᑐᖅ ᐃᓄᖕᓂᑦ 
ᓇᖕᒥᓂᖅ ᐊᒃᓱᕈᕐᓂᖃᖅᑐᓂᑦ. ᐱᓕᕆᖃᑎᖃᖃᑦᑕᖅᑐᖅ 
ᓄᓇᓕᖕᒥᐅᑕᓂᒃ ᐊᒃᓱᕈᖅᑐᓂᒃ ᐱᔾᔪᑎᖃᖅᑐᓂᒃ 
ᐊᒃᑐᖅᓯᓯᒪᔪᓂᒃ ᖃᐅᑕᒫᑦ ᐃᓅᓯᖏᓐᓂᑦ. ᐃᑲᔪᐃᓂᕐᒧᑦ 
ᑐᙵᕕᒋᔭᐅᓯᒪᔪᖅ ᐃᓅᓯᖏᓐᓄᑦ ᐃᖕᒥᖕᓂᒃ 
ᐃᖏᕐᕋᓂᖏᓐᓂᒃ ᐋᖅᕿᒃᓱᐃᔪᓂᒃ, ᑐᓂᓯᖃᑦᑕᖅᖢᓂ 
ᓄᑖᓂᒃ ᐊᔪᙱᓐᓂᕐᓂᒃ ᐊᐅᓚᑦᑎᓂᕐᒥᒃ ᐃᓅᓯᕐᒥᑦ 
ᐊᒥᓲᔪᑦ ᐱᔾᔪᑕᐅᔪᓂᒃ.

ᕼᐃᐅᕆᐅᑉ ᐊᑐᖅᑕᖓ ᐱᓯᒪᔪᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᐃᒃᐱᒍᓱᒡᕕᖃᕐᓂᕐᒥᒃ, ᓄᓇᓕᖕᒥᑦ, 
ᐊᒻᒪᓗ ᐱᖅᖁᓯᒃᑯᑦ ᑭᓇᐅᓂᕐᒥᑦ. ᐊᔪᙱᑎᑦᑎᔪᖅ 
ᑲᑎᓐᓂᖃᕐᓂᐊᕐᓗᓂ ᐱᔾᔪᔾᔨᔭᖏᓐᓄᑦ ᐊᒻᒪᓗ 
ᐱᓕᕆᐊᕆᓗᒋᑦ ᐊᒃᑐᖅᓯᓂᖏᑦ ᐱᓐᓂᑰᔪᑦ ᐊᒻᒪᓗ 
ᑭᖑᕚᕇᖕᓄᑦ ᐋᓐᓂᕈᑕᐅᓯᒪᔪᑦ. ᐊᖏᔪᒥᒃ ᓇᑯᕐᒦᖅᑕᕗᑦ 
ᕼᐃᐅᕆ ᐱᒻᒪᕆᐅᔪᒥᒃ ᐊᒻᒪᓗ ᐱᔭᕆᐊᖃᑦᑎᐊᖅᑐᒥᒃ 
ᐱᓕᕆᐊᕆᓯᒪᔭᖓᓂᒃ ᐃᖃᓗᒃᑑᑦᑎᐊᕐᒥᑦ.

ᐃᖃᓗᒃᑑᑦᑎᐊᕐᒥᑦ  
ᓄᓇᓕᖕᒥᐅᓂᑦ ᐃᓚᐅᑎᑦᑎᓃᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᒪᓕᒐᓄᑦ



ᖃᑕᙳᑎᒌᑦ ᐊᑦᑕᕐᓇᖅᑐᒦᙱᓐᓂᖏᑦ ᐊᒻᒪᓗ ᐃᓅᖃᑎᒌᓂᒃ 
ᑭᒡᒐᖅᑐᐃᓂᕐᒧᑦ ᐱᓕᕆᐊᒃᓴᐃᑦ.

ᖃᑕᙳᑎᒌᑦ ᐊᑦᑕᕐᓇᖅᑐᒦᑎᑕᐅᖏᓐᓂᖏᓐᓄᑦ ᑐᕌᖓᔪᖅ

ᖃᑕᙳᑎᒌᑦ ᐊᑦᑕᕐᓇᖅᑐᒦᑎᑕᐅᖏᓐᓂᖏᓐᓄᑦ ᑐᕌᖓᔪᖅ ᒪᓕᒐᒃᑰᖅᓯᒪᙱᑦᑑᑉᓗᓂ ᑐᕌᖓᔫᔪᖅ ᑕᐅᑐᒐᖃᖅᖢᓂ 
ᐊᑦᑕᕐᓇᖅᑐᒦᑎᓐᓂᐊᖏᓪᓗᒋᑦ ᐱᔭᐅᔭᕆᐊᓖᑦ ᐅᓇᑕᖅᑕᐅᖃᑦᑕᖅᓯᒪᔪᓄᑦ ᐊᒻᒪᓗ ᐃᑲᔪᖃᑦᑕᖅᑐᑦ ᓯᕗᓪᓕᖅᐸᐅᖃᑦᑕᖅᑐᑦ 
ᓄᓇᓕᖕᒥᑦ ᐃᓄᓕᕆᔩᑦ ᐊᑦᑕᕐᓇᖅᑐᖃᕈᖕᓃᖅᑎᓐᓂᐊᕐᓗᒋᑦ.

ᓯᕗᓪᓕᖅᐸᐅᑎᔭᐅᔪᑦ ᑐᕌᖓᔪᒥᑦ ᐱᑕᖃᖅᑕᐃᓕᑎᑦᑎᓂᖅ ᑐᕌᖓᔪᖅ ᑮᓇᐅᔭᖃᖅᑎᑕᐅᓂᒃᑯᑦ, ᐃᑲᔪᖅᖢᒋᑦ ᐃᓄᓕᕆᔩᑦ ᐊᒻᒪᓗ 
ᐃᓱᒪᑕᕆᔭᐅᔪᑦ ᐊᖏᔫᔪᑦ ᑲᒪᒋᖃᑦᑕᖅᑕᖏᑦ, ᑲᒪᒋᑉᓗᒋᑦ ᐊᐅᓛᖅᑎᑕᐅᓂᖓ ᖃᑕᙳᑎᒌᓄᑦ ᕿᒫᕝᕖᑦ, ᓴᖅᕿᑦᑎᑉᓗᑎᒃ ᓄᑖᓂᒃ 
ᕿᒫᕝᕕᖕᓂᑦ, ᑲᒪᒋᑉᓗᒋᑦ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᖏᑦᑐᓄᑦ ᐱᔾᔪᑎᖃᖅᑐᑦ ᓄᓇᕗᒻᒧᑦ ᐊᒻᒪᓗ 
ᐱᐅᓯᒋᐊᕐᓗᒋᑦ ᖃᑕᙳᑎᒌᑦ ᐅᓇᑕᖃᑦᑕᐅᑎᓂᖏᓐᓄᑦ ᐊᑐᐊᒐᖅ ᐊᒻᒪᓗ ᐊᑐᖅᑕᐅᔪᒃᓴᐃᑦ ᐊᕕᒃᑐᖅᓯᒪᔪᒥᑦ.

2023-ᒥᑦ, ᖃᑕᙳᑎᒌᑦ ᐊᑦᑕᕐᓇᖅᑐᒦᑎᑕᐅᖏᓐᓂᖏᓐᓄᑦ ᑐᕌᖓᔪᖅ ᑐᙵᓱᒃᑎᑦᑎᓚᐅᖅᑐᖅ ᐊᐅᓚᑦᑎᔨᒥᒃ ᖃᑕᙳᑎᒌᑦ 
ᐊᑦᑕᕐᓇᖅᑐᒦᑎᓐᓂᐊᖏᓪᓗᒋᑦ ᐱᓕᕆᐊᒃᓴᓄᑦ. ᐃᓚᒋᔭᐅᔪᖅ, ᒪᕐᕉᒃ ᑐᑭᒧᐊᒃᑎᑦᑎᔩᒃ ᐊᕐᓇᐃᑦ ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ 
ᐱᓕᕆᐊᒃᓴᓄᑦ ᐃᓚᐅᓕᓚᐅᖅᑐᑦ ᐃᖅᖃᓇᐃᔭᖅᑎᑉᑎᖕᓄᑦ ᐃᖃᓗᖕᓂᑦ ᐊᒻᒪᓗ ᐃᖃᓗᒃᑑᑦᑎᐊᕐᒥᑦ. ᑐᕌᖓᔪᖅ 
ᐊᖏᒡᓕᕙᓪᓕᐊᔪᖅ ᐃᓚᔭᐅᓂᖏᑦᑎᒍᑦ ᐃᓂᐅᔪᒥᒃ ᐃᖅᖃᓇᐃᔭᖅᑎᓄᑦ ᐃᓚᒋᔭᐅᔪᑦ ᐃᓐᓄᒃᓯᔪᑦ ᐃᓐᓄᒃᑕᐅᓯᒪᙱᑦᑐᓂᒃ 
ᐃᖅᖃᓇᐃᔭᖅᑎᓄᑦ ᐊᒻᒪᓗ ᐊᒥᓱᙳᖅᐸᓪᓕᐊᕋᐅᔭᕐᓂᐅᔪᖅ ᐃᖅᖃᓇᐃᔭᖅᑎᓂᒃ ᐅᕙᑉᑎᖕᓂᑦ ᐃᓕᓴᐃᒃᑲᓐᓂᕈᖕᓇᖅᑎᑦᑎᔪᖅ 
ᐊᒻᒪᓗ ᖃᐅᔨᒪᑎᑦᑎᓗᓂ ᑐᕌᖓᔪᒥᑦ ᐊᒻᒪᓗ ᐱᔨᑦᑎᕋᐅᑎᓂᑦ.

ᐊᒥᕋᐃᔭᕐᕕᒃ 2023-ᒥᑦ, ᑐᕌᖓᔪᖅ ᑕᑯᓚᐅᖅᑐᖅ ᐊᓯᐊᙳᖅᑐᒥᑦ ᐅᖃᐅᓯᕐᒥᒃ ᑕᑯᒃᓴᐅᑎᓐᓂᖅᓴᐅᓂᐊᕐᓗᒍ ᐊᕕᒃᑐᖅᓯᒪᔪᓄᑦ 
ᐱᒻᒪᕆᐅᒋᔭᖏᑦ ᐊᒻᒪᓗ ᑐᕌᒐᕆᔭᖏᑦ. ᖃᐅᔨᒪᔭᐅᖅᖃᐅᑕᐅᓚᐅᖅᑐᖅ “ᖃᑕᙳᑎᒌᑦ ᐅᓇᑕᖃᑦᑕᖅᑐᓄᑦ ᑐᕌᖓᔪᖅ”-ᒥᑦ, 
ᑐᕌᖓᔪᖅ ᑕᐃᔭᐅᖃᑦᑕᓕᖅᑐᖅ “ᖃᑕᙳᑎᒌᑦ ᐊᑦᑕᕐᓇᖅᑐᒦᑎᑕᐅᖏᓐᓂᖏᓐᓄᑦ ᑐᕌᖓᔪᖅ”-ᒥᑦ.

ᖁᕐᓗᖅᑐᖅ  
ᐊᕐᓇᐃᑦ ᖃᓄᐃᖏᑦᑎᐊᕐᓂᖏᓐᓄᑦ  
ᑲᑎᖃᑦᑕᕐᓃᑦ
ᖃᑕᙳᑎᒌᓂᑦ ᐃᑲᔪᖃᑦᑕᕐᓂᐊᖅᑐᒥᒃ ᐃᖅᖃᓇᐃᔭᖅᑎᕗᑦ ᖁᕐᓗᖅᑐᕐᒥᑦ, ᔨᐊᓇᕖᕝ ᓂᕕᖓᓗᒃ, ᑐᑭᖃᖅᑐᒃᑯᑦ 
ᐊᒃᑐᖅᓯᓯᒪᓂᖃᖅᑐᖅ ᐊᕐᓇᐃᑦ ᖃᓄᐃᖏᑦᑎᐊᕐᓂᖏᓐᓄᑦ ᑲᑎᖃᑦᑕᕐᓂᒃᑯᑦ, ᑲᒪᒋᖃᑦᑕᓕᖅᑕᖓ ᑕᐃᒪᙵᓂᑦ 2021-ᒥᑦ. 
ᑐᕌᖓᔪᖅ ᐱᕈᑦᑎᐊᖅᓯᒪᓕᖅᑐᖅ, ᐱᒋᐊᖅᖢᓂ ᓯᑕᒪᐃᑦ ᐃᓚᐅᖃᑕᐅᓚᐅᖅᖢᑎᒃ, 47-ᓄᑦ ᐊᕐᓇᐃᑦ ᓄᓇᕐᔪᐊᕐᒥᑦ ᐊᕐᓇᓄᑦ 

ᐅᑉᓗᕆᔭᐅᔪᒥᑦ 2023-ᒥᑦ. ᐊᕐᓇᐃᑦ ᑲᑎᖃᑦᑕᕐᓂᖏᑦ ᑐᓂᓯᔪᖅ ᐃᑲᔪᐃᓂᖃᖅᑐᒥᒃ ᐊᕐᓇᐃᑦ 
ᐅᓂᑉᑳᖏᓐᓂᒃ ᐅᓂᑉᑳᕈᖕᓇᖅᖢᑎᒃ ᐊᒻᒪᓗ ᖃᐅᔨᒪᓗᑎᒃ ᑐᓵᔭᐅᖕᒪᑕ.

ᐊᕗᓐᓂᕕᒃ ᐊᒻᒪᓗ ᓇᑦᑎᐊᖅ 2024-ᒥᑦ, ᔨᐊᓇᕖᕝ ᑲᑎᑎᑦᑎᓚᐅᖅᑐᖅ ᖁᕕᐊᓱᒃᑎᑦᑎᓂᕐᓂᑦ 
ᖃᓄᐃᖏᑦᑎᐊᕐᓂᕐᒧᑦ ᐱᔾᔪᑎᖃᖅᑐᓄᑦ. ᐱᔾᔪᑕᐅᔪᑦ ᓲᕐᓗ ᐃᖕᒥᖕᓂᒃ-ᑲᒪᒋᔭᖃᕐᓂᕐᒥᒃ ᐊᒻᒪᓗ 
ᐃᓕᓴᖅᓯᒪᔭᖏᓐᓂᑦ ᐊᒻᒪᓗ ᐃᖅᖃᓇᐃᔮᕆᖃᑦᑕᖅᑕᖏᓐᓄᑦ ᑎᑎᖅᖃᐅᑎᓕᐅᕆᓂᕐᒥᒃ 
ᐱᓕᕆᐊᖑᓚᐅᖅᑐᑦ ᑲᒪᒋᔭᐅᑉᓗᑎᒃ ᐱᓕᕆᐊᖅᑖᕐᓂᕐᒧᑦ ᐱᕙᓪᓕᐊᔪᓕᕆᔨᒧᑦ. 
ᒥᖑᐊᖅᑎᑕᐅᑉᓗᑎᒃ ᑲᒪᒋᔭᐅᓚᐅᖅᑐᖅ ᐃᓄᓕᕆᔨᒧᑦ ᐊᕋᐸ ᐃᒻᐸᕋᐃᒻ-ᒧᑦ. ᑲᑎᖃᑦᑕᕐᓂᖏᑦ 
ᑕᑯᒃᓴᐅᑎᑦᑎᔪᖅ ᑐᕌᖓᔪᖅ ᐊᔪᙱᓐᓂᖓᓂᒃ ᐊᒻᒪᓗ ᐊᑐᑦᑎᐊᕐᓂᖓᓄᑦ ᓄᓇᓕᖕᒥᑦ.

ᔨᐊᓇᕖᕝ ᓯᕗᓕᖅᑎᐅᓂᖓ ᑕᑯᒃᓴᐅᑎᑦᑎᔪᖅ ᐱᒻᒪᕆᐅᓂᖓ ᐱᖅᖁᓯᕆᔭᐅᔪᖅ 
ᑲᔪᓯᑎᑕᐅᓂᖓᓄᑦ, ᓴᖅᕿᑦᑎᓗᑎᒃ ᐅᓗᕆᐊᓇᖅᑐᖃᙱᑦᑐᒥᒃ ᐃᓂᐅᔪᒥᒃ 
ᐊᕐᓇᓄᑦ, ᐊᒻᒪᓗ ᐃᑲᔪᖅᑐᐃᑉᓗᓂ ᖃᓄᐃᖏᑦᑎᐊᕐᓂᕐᒥᒃ. ᓇᑯᕐᒦᒃ, ᔨᐊᓇᕖᕝ, 
ᐱᓕᕆᖃᑦᑕᑦᑎᐊᕐᓂᕆᔭᖕᓄᑦ ᐊᒻᒪᓗ ᐃᑲᔪᖅᓯᒪᓂᕆᔭᖓᓄᑦ ᖁᕐᓗᖅᑐᕐᒧᑦ.

ᐱᕙᓪᓕᐊᓂᖅ ᓯᕗᒻᒧᒃᐸᓪᓕᐊᓂᕐᒧᑦ ᐱᒋᐊᖅᓯᒪᔪᖅ ᐃᓄᐃᑦ ᐃᖅᖃᓇᐃᔭᖃᑎᒋᔭᐅᔪᓂᒃ ᖃᐅᔨᔪᓂᒃ ᐊᒻᒪᓗ ᐅᖃᐅᔾᔨᑉᓗᑎᒃ 
ᐊᕕᒃᑐᖅᓯᒪᒥᒃ ᐅᖃᐅᓯᖅ “ᐅᓇᑕᕐᓂᖅ” ᐃᓱᒪᒋᔭᐅᓂᖓᓄᑦ ᐱᑦᑕᐅᖏᑦᑑᓂᖓᓂᑦ ᐊᒻᒪᓗ ᑐᑭᓕᐅᖅᓯᒪᑦᑎᐊᖏᓐᓂᖓ 
ᐃᓄᒃᑎᑐᑦ ᐅᖃᐅᓯᕐᒧᑦ. ᑐᓴᖅᑎᑦᑎᔾᔪᑕᐅᓚᐅᖅᑐᖅ ᐊᖏᔪᒥᒃ ᐱᒻᒪᕆᐅᓚᐅᖅᑐᖅ, ᐊᒻᒪᓗ ᐊᓯᐊᙳᖅᓯᓂᐊᕐᔫᔪᖅ ᐅᕙᑉᑎᖕᓂᑦ 
ᑕᑯᒃᓴᐅᑎᑦᑎᔪᖕᓇᖅᑐᖅ ᐱᓕᕆᐊᕆᔭᑉᑎᖕᓄᑦ ᐊᑕᐅᑎᒃᑯᑦ ᐃᑲᔪᖅᑐᖅᖢᒍ ᖃᓄᖅᑑᕆᓂᕐᒧᑦ ᐸᕐᓇᐅᑎ ᐃᓕᓯᓂᒃᑯᑦ ᓴᙱᓂᖅᓴᒥᒃ 
ᐱᔪᒥᒃ ᐃᑲᔪᐃᓂᕐᒧᑦ ᐱᔨᑦᑎᕋᐅᑎᓄᑦ. 

ᐊᐅᓚᑦᑎᔨ ᐊᒻᒪᓗ ᑐᑭᒧᐊᒃᑎᑦᑎᔨ ᑐᓂᓯᖃᑦᑕᖅᑐᑦ ᐊᔪᕈᖕᓃᖅᓴᐃᓂᕐᓂᑦ ᑕᒪᐃᓐᓄᑦ ᓄᑕᐅᔪᓄᑦ ᐊᒻᒪᓗ ᑕᐃᒪᐅᖏᓐᓇᖅᑐᓄᑦ 
ᐃᓄᓕᕆᔨᓄᑦ. ᑕᑯᔭᒃᓴᐅᑎᐅᔪᖅ ᐋᖅᕿᒋᐊᖅᑕᐅᓯᒪᔪᖅ ᒥᑯᔪᒥᒃ ᐱᔾᔪᑎᖃᖅᑐᒥᒃ ᐱᔨᑦᑎᕋᐅᑎᒋᔭᑉᑎᖕᓂᑦ ᐃᓗᐃᑦᑐᒃᑯᑦ ᐊᒻᒪᓗ 
ᐃᓗᐃᑦᑑᖓᔪᒃᑯᑦ ᐊᔪᕈᖕᓃᖅᓴᐃᓂᕐᒥᒃ ᐃᓚᐅᑉᓗᑎᒃ ᐅᓇᑕᕐᓂᖅᑕᖃᖅᑕᐃᓕᑎᑦᑎᓂᖅ, ᐅᓗᕆᐊᓇᕐᓂᖃᖅᑐᒥᒃ ᐊᐅᓚᑦᑎᓂᖅ, 
ᐱᕙᓪᓕᐊᑎᓪᓗᒋᑦ ᐃᑲᔪᖅᑕᐅᓂᐊᕐᓗᑎᒃ ᐱᓕᕆᐊᖃᕐᓂᕐᒧᑦ ᒪᓕᒃᑕᐅᔪᒃᓴᐃᑦ ᐊᒻᒪᓗ ᑐᑭᓯᐊᓂᖃᑦᑎᐊᕐᓗᓂ ᐃᑲᔪᖃᑦᑕᕐᓂᕐᒥᒃ 
ᐊᒻᒪᓗ ᐱᔨᑦᑎᕋᐅᑎᓂᑦ ᑐᕌᖓᔪᒦᑦᑐᓂᑦ. ᑕᑯᔭᒃᓴᐅᑎᐅᔪᖅ ᐱᔭᐅᑦᑎᐊᓚᐅᖅᑐᖅ ᐃᓚᐅᖃᑕᐅᔪᓄᑦ.

ᖃᑕᙳᑎᒌᑦ ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ 
ᕿᒫᕝᕖᑦ

ᐊᕕᒃᑐᖅᓯᒪᔪᖅ ᑮᓇᐅᔭᖃᖅᑎᑦᑎᖃᑦᑕᖅᑐᖅ ᐊᐅᓛᖅᑎᑦᑎᓂᕐᒧᑦ 
ᐊᕐᕕᓂᓕᖕᓂᑦ ᕿᒫᕝᕕᖕᓂᑦ ᐱᔨᑦᑎᕋᖅᑐᓂᒃ ᐊᕐᓇᓂᒃ ᐊᒻᒪᓗ ᓱᕈᓯᓂᒃ 
ᕿᒫᔪᓂᒃ ᐅᓇᑕᖅᑐᓂᑦ ᐱᑦᑎᐊᖅᑕᐅᖏᑦᑐᓂᒃ. ᖃᑕᙳᑎᒌᑦ 
ᐊᑦᑕᕐᓇᖅᑐᒦᑎᑕᐅᓂᐊᖏᓪᓗᑎᒃ ᑐᕌᖓᔪᒧᑦ ᐃᖅᖃᓇᐃᔭᖅᑏᑦ 
ᑮᓇᐅᔭᓕᕆᖃᑦᑕᖅᑐᑦ ᐊᒻᒪᓗ ᐊᐅᓛᖅᑎᑦᑎᑉᓗᑎᒃ.

ᒪᓐᓃᑦ 2023-ᒥᑦ ᐊᐅᓚᑦᑎᔨ ᖃᑕᙳᑎᒌᑦ 
ᐊᑦᑕᕐᓇᖅᑐᒦᑎᑕᐅᓂᐊᖏᓪᓗᑎᒃ ᐱᓕᕆᐊᒃᓴᓄᑦ ᐃᖅᖃᓇᐃᔭᖅᑎ 
ᐊᓯᖏᓐᓂᒃ ᐱᖃᑎᖃᖅᖢᓂ ᐅᖅᓱᖅᑑᒧᙵᐅᓚᐅᖅᑐᑦ 
ᑲᑎᒪᖃᑎᒋᓂᐊᕐᓗᒋᑦ ᐅᖅᓱᖅᑑᒥᑦ ᕼᐋᒻᓚᒃᑯᑦ ᑲᑎᒪᔨᖏᑦ ᐊᒻᒪᓗ 
ᐃᓚᒋᔭᐅᖃᑕᐅᔪᑦ.  ᐅᖃᓪᓗᕆᒃᓴᐅᑎᖃᓚᐅᖅᑐᑦ ᓄᓇᓕᖕᒥᑦ 
ᐱᔭᐅᔭᕆᐊᖃᑦᑎᐊᕐᓂᖓ ᕿᒫᕝᕖᑦ. ᑲᑎᒪᓂᕐᒥᑦ, ᒪᕐᕉᒃ ᐃᒡᓗᕐᔪᐊᒃ 
ᖃᐅᔨᔭᐅᓚᐅᖅᑐᑦ ᐊᒻᒪᓗ ᓂᐅᕕᖅᑕᐅᑉᓗᑎᒃ ᕼᐋᒻᓚᒃᑯᓐᓄᑦ. 
ᐋᔩᖃᑎᒌᖕᓂᒃᑯᑦ - ᐃᓱᒪᓕᐅᕆᓂᖅ ᐅᖃᓪᓗᕆᒃᓴᐅᑎᓂᒃᑯᑦ ᐊᒻᒪᓗ 
ᐊᖏᖃᑎᒌᒃᓯᒪᓂᒃᑯᑦ, ᕼᐋᒻᓚᒃᑯᑦ ᑲᑎᒪᔨᖏᑦ ᓇᓗᓇᐃᓚᐅᖅᑐᑦ 
ᐊᑕᐅᓯᖅ ᕿᒫᕝᕕᒃ ᐅᒃᑯᐃᕐᓂᐊᕐᓗᓂ ᐊᕐᓇᓄᑦ ᐊᒻᒪᓗ ᓱᕈᓯᕐᓄᑦ 
ᕿᒫᔪᓂᒃ ᐅᓇᑕᖅᑐᓂᑦ ᐱᑦᑎᐊᖅᑕᐅᖏᑦᑐᓂᑦ ᐊᒻᒪᓗ ᐱᖃᑖ 
ᕿᒫᕝᕕᒃ ᐅᒃᑯᐃᖓᓂᐊᕐᓗᓂ ᐊᖑᑎᓄᑦ ᐊᖏᕐᕋᖃᙱᑦᑐᓄᑦ. 
ᐃᖅᖃᓇᐃᔭᖅᑎᑖᖅᑐᕐᓃᑦ ᐊᒻᒪᓗ ᐊᔪᕈᖕᓃᖅᓴᖅᑕᐅᓂᖏᑦ 
ᐃᖅᖃᓇᐃᔭᖅᑎᐅᔪᑦ ᒪᕐᕉᖕᓄᑦ ᕿᒫᕝᕕᖕᓄᑦ ᐱᒋᐊᓚᐅᖅᑐᖅ ᐊᒻᒪᓗ 
ᑮᓇᐅᔭᖃᖅᑎᑕᐅᑉᓗᓂ ᐊᕕᒃᑐᖅᓯᒪᔪᒧᑦ.

ᒥᑦᑎᒪᑕᓕᖕᒥᑦ ᐊᕐᓇᓄᑦ ᕿᒫᕝᕕᒃ ᐊᑐᖅᑕᐅᓂᐊᕐᓗᓂ 
ᐅᒃᑯᐃᖅᑕᐅᓚᐅᖅᑐᖅ ᑲᑕᒑᕆᕝᕕᒃ 16, 2023-ᒥᑦ, ᖃᑕᙳᑎᒌᓄᑦ 
ᐱᔨᑦᑎᕋᐃᔨᒃᑯᑦ ᑮᓇᐅᔭᖃᖅᑎᑦᑎᑉᓗᑎᒃ. ᐊᖏᔫᔪᖅ ᑎᑭᐅᑎᔭᐅᓯᒪᔪᖅ 
ᓯᕗᓪᓕᖅᐹᖑᔪᖅ ᕿᒫᕝᕕᒃ ᐊᐅᓛᖅᖢᓂ ᐊᒻᒪᓗ ᐱᔨᑦᑎᕋᐃᑉᓗᓂ 
ᐅᐊᖕᓇᖓᓂᑦ ᕿᑭᖅᑖᓗᖕᒥᑦ. ᓄᓇᕗᒻᒥᑦ ᒥᑭᓛᒃᑯᑦ ᐊᑕᐅᓯᕐᒥᑦ 
(1) ᕿᒫᕝᕕᒃᑕᖃᓕᖅᑐᖅ ᐊᕐᓇᓄᑦ ᐊᒻᒪᓗ ᓱᕈᓯᓄᑦ ᕿᒫᔪᓂᒃ 
ᐱᑦᑎᐊᖅᑕᐅᖏᓐᓂᖏᓐᓄᑦ ᐊᑐᓂ ᓄᓇᕗᒥᑦ ᐱᖓᓱᐃᑦ ᐊᕕᒃᑐᖅᓯᒪᔪᓂᑦ.

ᐱᓕᕆᖃᑎᒌᖕᓃᑦ - ᐱᑦᑕᐅᓂᖅᓴᐅᔪᖅ ᐊᑕᐅᑦᑎᒃᑯᑦ

ᐊᑐᖅᖢᒍ ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ, ᐊᑕᐅᑦᑎᒃᑯᑦ ᐱᓕᕆᖃᑎᒌᒡᓗᓂ ᐊᑕᐅᓯᕐᒧᑦ ᐱᔾᔪᑕᐅᔪᒧᑦ, ᖃᑕᙳᑎᒌᑦ 
ᐊᑦᑕᕐᓇᖅᑐᒦᑎᑕᐅᓂᐊᖏᓪᓗᑎᒃ ᑐᕌᖓᔪᖅ ᓴᙱᔪᒥᒃ ᐱᓕᕆᖃᑎᒌᖕᓂᖃᖅᑐᖅ ᐊᒻᒪᓗ ᐱᓕᕆᖃᑎᖃᖃᑦᑕᖅᖢᑎᒃ 
ᐊᔪᖅᓴᖅᑐᓂᒃ ᒥᒃᖠᒋᐊᖅᓯᑎᑦᑎᔨᒃᑯᓐᓂᑦ, ᓄᓇᕗᑦ ᑐᙵᕕᒃᑯᓐᓂᑦ. ᓄᓇᕗᑦ ᑐᙵᕕᒃᑯᑦ, ᑲᓇᑕᒥᑦ ᓄᓇᖃᖅᖄᖅᑐᓂᒃ 
ᐱᔨᑦᑎᕋᐃᔨᒃᑯᑦ ᐊᒻᒪᓗ ᑲᓇᑕᒥᑦ ᐊᑯᓂᐅᔪᒥᑦ ᐊᑭᓕᖅᑐᐃᓗᓂ ᐃᒡᓗᓕᕆᔨᕐᔪᐊᒃᑯᑦ (CMHC). ᐱᓕᕆᖃᑎᒌᖕᓂᒃᑯᑦ 
ᐊᒃᓱᕈᖅᖢᑕ ᐱᓕᕆᔪᒍᑦ ᖃᑕᙳᑎᒌᓄᑦ ᕿᒫᕝᕕᓕᐅᕐᓂᐊᕐᓗᑕ ᓄᓇᕗᑦ ᐃᓗᐊᓂᑦ ᐊᒻᒪᓗ ᑲᑎᒪᖃᑦᑕᕐᓗᑕ 
ᐅᖃᐅᓯᕆᓂᐊᕐᓗᒋᑦ ᐱᕙᓪᓕᐊᓂᐅᔪᑦ.

ᐅᑯᐊ ᓄᓇᓖᑦ 
ᐊᖏᕐᕋᖃᕐᕕᐅᔪᓂᑦ ᐊᕐᓇᓄᑦ 
ᐊᒻᒪᓗ ᓱᕈᓯᓄᑦ ᕿᒫᕝᕕᖃᖅᑐᑦ: 

ᐃᖃᓗᐃᑦ, ᐊᕐᓇᓄᑦ ᕿᒫᕝᕕᒃ 

ᒥᑦᑎᒪᑕᓕᒃ, ᒥᑦᑎᒪᑕᓕᖕᒥᑦ ᐊᕐᓇᓄᑦ ᕿᒫᕝᕕᒃ  

ᑲᖏᖅᖠᓂᖅ, ᑲᑕᐅᔭᖅ ᑲᑐᔾᔨᖃᑎᒌᒃᑯᑦ 
ᐊᑦᑕᕐᓇᖅᑐᖃᙱᑎᑦᑎᔪᖅ ᕿᒫᕝᕕᒃ 

ᐃᖃᓗᒃᑑᑦᑎᐊᖅ, ᐊᕐᓇᑦ ᕿᒪᕝᕕᒃ ᐊᕐᓇᓄᑦ ᕿᒫᕝᕕᒃ 

ᑰᒑᕐᔪᒃ, ᑕᒻᒫᖅᕕᒃ ᐊᕐᓇᓄᑦ ᕿᒫᕝᕕᒃ 

ᖁᕐᓗᖅᑐᖅ, ᐊᒃᓱᕈᖅᑐᓂᒃ ᐃᑲᔪᐃᕝᕕᒃ

ᐊᖏᔪᖅᖄᑉ ᐊᕐᕌᒍᑐᒫᖅᓯᐅᑎ ᐅᓂᑉᑳᖓ 2023-2024 ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ42 | 



ᐃᓄᓕᕆᔨᒃᑯᑦ ᐱᔭᒃᓴᐅᑎᖏᑦ

ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᔨᒃᑯᑦ ᐅᒃᐱᕈᓱᒃᑐᑦ ᐱᑕᖃᖅᑕᐃᓕᑎᑦᑎᓂᖅ ᐊᑉᖁᑕᐅᖕᒪᑦ ᐱᐊᓂᑦᑎᐊᖅᓯᒪᓂᕐᒧᑦ. 
ᐋᖅᕿᒃᓯᓚᐅᖅᑐᖅ ᐱᓕᕆᐊᕐᒥᑦ ᖃᓄᐃᖏᑦᑎᐊᖅᑎᑦᑎᓂᕐᒧᑦ ᐊᒻᒪᓗ ᐃᓅᖃᑎᒌᓂᒃ ᑭᒡᒐᖅᑐᐃᓂᕐᒧᑦ ᐱᓕᕆᐊᒃᓴᓂᒃ 
2023-2024-ᒥᑦ. ᐃᓅᖃᑎᒌᓂᒃ ᑭᒡᒐᖅᑐᐃᓂᕐᒧᑦ ᑮᓇᐅᔭᖅ ᑲᒪᒋᔭᐅᔪᖅ ᖃᑕᙳᑎᒌᑦ ᐊᑦᑕᕐᓇᖅᑐᒦᑎᓐᓂᐊᖏᓪᓗᒋᑦ 
ᑐᕌᖓᔪᒧᑦ ᐊᒻᒪᓗ $100,000-ᖑᖃᑦᑕᖅᑐᖅ ᐊᕐᕌᒍᑕᒫᒃᑯᑦ. ᒪᓂᒪᔪᖅ ᑮᓇᐅᔭᖃᖅᑎᑕᐅᓂᕐᒧᑦ ᐊᑐᖅᑕᐅᖃᑦᑕᖅᑐᖅ 
ᑐᕌᖓᔪᓕᕆᓂᐊᕐᓗᓂ ᓄᓇᓕᖕᒥᑦ ᐊᒻᒪᓗ ᐃᓂᓕᐅᕆᓗᓂ ᐃᑲᔪᖅᑐᐃᔪᓂᒃ ᓴᙱᒃᑎᑎᕆᓂᕐᒧᑦ, ᓯᕗᓕᖅᑎᐅᓂᕐᒧᑦ 
ᐊᔪᙱᓐᓂᖃᕐᓂᕐᒧᑦ, ᐱᖅᖁᓯᕐᒥᒃ ᖃᐅᔨᒪᔭᖃᕐᓂᕐᒧᑦ, ᖃᓄᐃᖏᑦᑎᐊᕐᓂᕐᒧᑦ, ᐊᓯᖏᓪᓗ. ᑮᓇᐅᔭᖅ ᐱᔭᐅᔪᖕᓇᖅᑐᖅ ᐃᑲᔪᐃᓂᕐᒧᑦ 
ᐊᒻᒪᓗ ᐃᓄᐃᑦ ᐊᐅᓚᑦᑎᔨᐅᔪᓄᑦ, ᐃᓄᖕᓄᑦ (ᐱᓕᕆᖃᑎᖃᖅᑐᑦ ᐊᐅᓚᑦᑎᔨᐅᔪᓂᒃ), ᐃᓅᖃᑎᒌᓄᑦ ᐊᒻᒪᓗ ᕼᐋᒻᓚᐅᔪᓄᑦ. 

ᐊᓂᒍᓵᖅᑐᓂᑦ, ᑐᕌᖓᔪᑦ ᐊᒻᒪᓗ ᐱᔨᑦᑎᕋᐅᑏᑦ ᐃᑲᔪᖃᑦᑕᖅᑐᑦ ᖃᑕᙳᑎᒌᓂᑦ ᐊᓂᒎᑎᓂᐊᕐᓗᑎᒃ ᑐᓗᖅᑕᕈᑕᐅᔪᓂᑦ 
ᒪᓂᒪᖃᑦᑕᓚᐅᖏᑦᑐᑦ ᐅᕝᕙᓘᓐᓃᑦ ᑐᓂᔭᐅᖃᑦᑕᓚᐅᖅᑐᑦ ᓇᐃᑦᑐᑐᐃᓐᓇᓄᑦ ᐅᑉᓗᕆᔭᐅᔪᓄᑦ ᐊᑯᓂᐅᔪᒥᒃ 
ᐃᑲᔪᖅᑕᐅᓂᖃᙱᖦᖢᑎᒃ. ᐊᒃᓱᕈᕐᓇᖅᑐᖃᖅᑎᑦᑎᖃᑦᑕᓚᐅᖅᑐᖅ ᐱᔭᐅᔭᕆᐊᖃᖅᑐᖅ ᐅᖓᑖᓄᐊᖅᓯᒪᓚᐅᕐᒪᑦ ᒪᓂᒪᔪᑦ 
ᑮᓇᐅᔭᖃᖅᑎᑦᑎᔪᒧᑦ. ᑭᓯᐊᓂ, ᐃᑲᔪᖅᑕᐅᑉᓗᑎᒃ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᖏᑦᑐᓄᑦ 
ᑮᓇᐅᔭᓄᑦ, ᐊᕕᒃᑐᖅᓯᒪᔪᑦ ᐱᓂᐊᕐᓂᖃᖅᑐᑦ $1.4 ᒥᓕᔭᓐᑲᓐᓂᕐᓂᒃ ᐊᕐᕌᒍᑕᒫᒃᑯᑦ ᑎᓴᒪᐃᑦ ᐅᑭᐅᓄᑦ ᐱᓯᒪᔪᖅ ᐊᖏᔪᒥᒃ 
ᓄᓇᓕᖕᒥᑦ ᐱᔪᒪᓂᖃᖅᑎᑦᑎᓂᕐᒧᑦ, ᑮᓇᐅᔭᖅ ᓄᓇᒦᑎᑕᐅᓗᓂ ᐊᒻᒪᓗ ᑕᑯᓗᑎᒃ ᐊᒥᓱᓂᒃ ᐱᓕᕆᐊᒃᓴᓂᒃ ᓄᓇᕗᑦ 
ᐃᓗᐊᓂᑦ. ᐊᒥᓱᙳᕆᐊᖅᓯᒪᓂᖏᓐᓄᑦ ᑐᕌᖓᔪᓕᕆᓂᖅ ᐊᒥᓲᓂᖅᓴᓂᒃ ᐃᓚᐅᖃᑕᐅᔪᓂᒃ ᐱᑕᖃᖅᑎᑦᑎᔪᖅ ᐊᒻᒪᓗ ᓄᓇᖕᒧᑦ 
ᐃᑲᔪᖅᑐᖅᑕᐅᓂᖓᓄᑦ. ᑕᑯᖃᑦᑕᖅᑐᒍᑦ ᐊᒥᓱᙳᕆᐊᖅᑐᓂᒃ ᓄᓇᓕᖕᒥᙶᖅᑐᓂᒃ ᑎᑎᖅᖃᓂᒃ ᐃᑲᔪᖅᑐᐃᔪᓂᒃ ᑐᕌᖓᔪᒧᑦ 
ᑐᒃᓯᕋᐅᓯᐅᖅᑐᓄᑦ ᐊᒻᒪᓗ ᐊᔾᔨᒌᙱᑦᑐᓂᒃ ᐱᓕᕆᖃᑎᒋᔭᐅᔪᓂᒃ ᐊᒻᒪᓗ ᐱᓕᕆᖃᑎᒌᖕᓂᕐᓄᑦ.

ᐆᒃᑑᑎᒋᓗᒍ, ᐊᒥᓱᑦ ᐊᐅᓚᑦᑎᔨᐅᔪᑦ ᖃᐅᔨᑎᑦᑎᓚᐅᖅᑐᑦ ᐱᔪᒪᓂᖃᕐᓂᖏᓐᓄᑦ ᐆᒃᑐᕐᓂᐊᕐᓗᑎᒃ ᐊᖑᑕᐅᓂᖏᓐᓄᑦ 
ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᖏᑦᑐᓄᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᔾᔨᕐᓚᖏᓐᓂᒃ ᐃᓱᒪᒋᔭᖃᖅᑐᓄᑦ. ᐱᓕᕆᐊᒃᓴᐅᔪᑦ 
ᒪᕐᕈᐃᖅᑕᐅᓂᐊᖏᓪᓗᒋᑦ, ᐊᐅᓚᑦᑎᔨ, ᖃᑕᙳᑎᒌᑦ ᐊᑦᑕᕐᓇᖅᑐᒦᑎᓐᓂᐊᖏᓪᓗᒋᑦ ᐱᓕᕆᐊᒃᓴᓄᑦ ᑲᑎᑎᓚᐅᖅᑕᖏᑦ 
ᐊᐅᓚᑦᑎᔨᐅᔪᑦ ᐃᖕᒥᖕᓄᑦ ᐅᖃᖃᑎᒌᖕᓂᐊᕐᓗᑎᒃ ᐱᓕᕆᐊᖏᓐᓂᒃ ᐊᒻᒪᓗ ᐊᓯᐊᙳᖅᑎᕆᓗᑎᒃ ᐱᔭᕆᐊᖃᕈᑎᒃ. 
ᐅᖃᓪᓗᕆᒃᓴᐅᑎᓃᑦ ᓴᖅᕿᑦᑎᓚᐅᖅᑐᑦ ᐊᒻᒪᓗ ᓴᙱᒃᑎᑎᕆᑉᓗᑎᒃ ᐱᓕᕆᖃᑎᒌᖕᓂᖏᓐᓂᒃ ᐊᒻᒪᓗ ᐊᑯᓂᐅᔪᒥᒃ 
ᓄᓇᕗᒻᒥᐅᑕᐃᑦ ᐃᑲᔪᖅᑕᐅᓂᖃᕐᓂᐊᕐᓗᑎᒃ ᐊᔾᔨᒌᙱᑦᑑᑎᓂᒃ ᐱᓕᕆᐊᓄᑦ ᐊᒻᒪᓗ ᐃᓚᐅᑎᑦᑎᓂᕐᓄᑦ. ᐱᓕᕆᐊᖑᔪᖅ 
ᐊᕙᓗᓯᒪᔪᖅ ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅᒥᑦ: ᐱᓕᕆᖃᑎᒌᒡᓗᓂ ᐊᑕᐅᓯᕐᒧᑦ ᐱᔾᔪᑕᐅᔪᒧᑦ, ᐊᑕᐅᑦᑎᒃᑯᑦ 
ᐃᑲᔪᖅᑕᐅᑉᓗᑎᒃᑕᐅᖅ ᐊᕕᒃᑐᖅᓯᒪᔪᑦ ᖃᓄᖅᑑᕆᓂᕐᒧᑦ ᐸᕐᓇᐅᑎᖓᑦ ᓴᙱᒃᑎᑎᕆᔪᖅ ᐱᓕᕆᖃᑎᒌᖕᓂᖏᓐᓂᒃ ᐊᒻᒪᓗ 
ᐃᓚᐅᑎᑦᑎᓂᕐᒥᒃ. ᐱᓕᕆᖃᑎᒌᖕᓂᐅᔪᑦ ᐃᑲᔪᑦᑎᐊᖅᑐᑦ ᐃᑲᔪᐃᓂᖃᖅᑎᑦᑎᓂᕐᒥᒃ ᑲᔪᓯᓂᖓᑕ ᐃᑲᔪᐃᓃᑦ ᐱᔭᐅᔭᕆᐊᖃᖅᑐᑦ 
ᐊᑯᓂᐅᔪᒥᒃ, ᐊᑐᖅᑕᐅᔪᖕᓇᖅᑐᓂᒃ ᐱᔨᑦᑎᕋᐅᑎᓂᑦ ᐊᒻᒪᓗ ᐃᑲᔪᐃᓂᕐᒧᑦ ᐋᖅᕿᐅᒪᔪᓂᒃ ᓄᓇᕗᒻᒥᑦ ᖃᑕᙳᑎᒌᓄᑦ.

ᐃᓅᖃᑎᒌᓂᒃ ᑭᒡᒐᖅᑐᐃᓂᕐᒧᑦ ᐱᓕᕆᐊᒃᓴᓄᑦ ᐱᕙᓪᓕᐊᖃᑦᑕᖅᑐᑦ ᐊᕙᓗᓯᒪᔪᓂᒃ 
ᐅᑯᓂᙵᑦ ᑐᕌᖓᔪᓂᑦ:

•	 ᐊᕐᓇᓄᑦ, ᐊᖑᑎᓄᑦ, ᓄᑲᑉᐱᐊᓄᑦ, ᐃᑲᔪᑎᓄᑦ ᐱᓕᕆᐊᒃᓴᐃᑦ

•	 ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᖏᑦᑐᓄᑦ ᐱᓕᕆᐊᒃᓴᓄᑦ 
ᑮᓇᐅᔭᖅ

•	 ᐊᑦᑕᕐᓇᙱᑦᑐᒥᒃ ᐃᓅᓯᖃᕐᓂᕐᒧᑦ ᑐᕌᖓᔪᖅ

ᐅᖃᕈᒪᑲᐅᑎᒋᑉᓗᑎᒃ, ᐃᓄᐃᑦ ᖃᐅᔨᑎᑦᑏᓐᓇᖃᑦᑕᖅᑐᑦ ᐱᒻᒪᕆᐅᓂᖓᑕ 
ᓄᓇᓕᐊᖅᓯᒪᖃᑦᑕᕐᓗᓂ ᑐᓂᕐᕈᑕᐅᖕᒪᑦ ᒪᒥᓴᕐᓂᕐᒧᑦ. ᑐᕌᖓᔪᑦ ᑐᓂᔭᐅᓚᐅᖅᑐᑦ 
2023-2024 ᐅᑭᐅᒧᑦ ᓴᙱᒃᑎᒋᐊᖅᓯᔪᖅ ᐃᓚᐅᖃᑕᐅᔪᓂᒃ ᐅᑎᖅᑎᑦᑎᓂᐊᕐᓗᑎᒃ 
ᐱᖅᖁᓯᕐᒥᒃ ᐊᔪᙱᓐᓂᕆᔭᐅᔪᓂᑦ, ᐱᓗᒋᑦ ᐱᖅᖁᓯᖓᑦ, ᓴᕆᒪᓱᖕᓂᖃᕐᓗᑎᒃ, ᐊᒻᒪᓗ 
ᐃᑲᔪᐃᓂᖃᕐᓗᑎᒃ ᒪᒥᓴᖅᐸᓪᓕᐊᓂᕐᒧᑦ.

2023-2024-ᒧᑦ, ᐊᕕᒃᑐᖅᓯᒪᔪᑦ 
ᒪᓂᒪᔪᓂᑦ ᑮᓇᐅᔭᓂᑦ ᐃᒪᓐᓇᐃᑦᑐᑦ:

•	 $50,000 ᒪᓂᒪᔪᑦ ᐊᕐᕌᒍᑕᒫᑦ 
ᐊᕐᓇᓄᑦ ᑮᓇᐅᔭᓂᒃ ᐃᑲᔫᑎᓄᑦ 
ᐱᓕᕆᐊᒃᓴᑎᒍᑦ

•	 $50,000 ᒪᓂᒪᔪᑦ ᐊᕐᕌᒍᑕᒫᑦ 
ᐊᖑᑎᓄᑦ ᐊᒻᒪᓗ ᓄᑲᑉᐱᐊᓄᑦ 
ᑮᓇᐅᔭᓄᑦ ᐃᑲᔫᑎᓄᑦ 
ᐱᓕᕆᐊᒃᓴᑎᒍᑦ

ᐊᖓᑏᑦ ᕿᒪᓚᐅᖅᑕᖏᑦ 
ᐱᔪᖕᓇᕐᓂᕆᔭᖏᑦ ᐊᒻᒪᓗ 
ᓴᙱᓂᕆᔭᖏᑦ ᓄᓇᒥᑦ”

ᐃᒪᓕ ᐊᖑᓚᓕᒃ, 
ᐃᓐᓇᕆᔭᐅᔪᖅ, ᐃᖃᓗᒃᑑᑦᑎᐊᖅ

ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᖏᑦᑐᓄᑦ (GBV) 
ᐱᓕᕆᐊᒃᓴᓄᑦ ᑮᓇᐅᔭᖅ

2023-2024-ᒥᑦ, ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ ᐊᒻᒪᓗ ᐃᖅᖃᖅᑐᐃᔪᓕᕆᔨᒃᑯᑦ ᓴᖅᕿᑦᑎᓚᐅᖅᑐᑦ ᑎᑎᖅᖃᒥᑦ 
ᑐᑭᓯᐅᒪᖃᑎᒌᖕᓂᕐᒧᑦ ᑐᓂᓯᓂᐊᕐᓗᑎᒃ ᑮᓇᐅᔭᓂᒃ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᖏᑦᑐᓄᑦ 
ᐱᓕᕆᐊᒃᓴᓄᑦ. ᐊᖏᖃᑎᒌᒍᑎᒃᑯᑦ, ᐃᖅᖃᖅᑐᐃᔪᓕᕆᔨᒃᑯᑦ ᐱᓚᐅᖅᑐᑦ $1,075,000-ᓂᑦ ᐊᖑᑕᐅᓂᖏᓐᓄᑦ 
ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᖏᑦᑐᓄᑦ ᐱᓕᕆᐊᒃᓴᓄᑦ ᐅᑭᐅᖑᔪᒧᑦ.

ᐃᓚᒋᔭᐅᓗᐊᖅᑐᑦ ᑕᑯᒃᓴᐅᑎᑕᐅᔪᑦ ᑮᓇᐅᔭᖃᖅᑎᑕᐅᓂᕐᒧᑦ ᐃᓚᐅᔪᑦ: 

•	 ᖁᓪᓖᑦ ᓄᓇᕗᑦ ᐊᕐᓇᐃᑦ ᑲᑎᒪᔨᖏᑦ:ᑲᑎᒪᔩᑦ ᓴᖅᕿᑦᑎᓂᐊᖅᑐᑦ ᓄᓇᕗᑦ ᐃᓗᐊᓂᑦ ᐱᓕᕆᐊᖑᔪᒥᑦ 
ᐃᓕᓴᖅᑕᐅᓂᐊᕐᓗᑎᒃ ᓄᓇᕗᒻᒥᐅᑕᐃᑦ ᐊᒃᑐᖅᓯᓂᖓᑕ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐱᑦᑎᐊᖅᑕᐅᖃᑦᑕᙱᑦᑐᓂᑦ ᐊᒻᒪᓗ ᐱᑕᖃᖅᑕᐃᓕᑎᑦᑎᓂᕐᒧᑦ ᖃᓄᖅᑑᕈᑎᓂᑦ. ᓄᓇᓕᖕᒥᑦ ᐅᖃᖃᑎᖃᓚᐅᖅᑐᑦ 
ᕿᑎᕐᒥᐅᓂᑦ ᐊᖓᔪᖅᖄᖅ ᐊᒻᒪᓗ ᑲᑎᒪᔨᓄᑦ ᐃᒃᓯᕙᐅᑕᕐᒥᑦ, ᐃᓚᒋᔭᐅᑉᓗᓂ ᐅᖃᖃᑎᖃᕐᓂᕐᒧᑦ ᐋᖅᕿᒃᑕᐅᓯᒪᔪᓄᑦ 
ᐃᖃᓗᖕᓂᑦ ᐊᒻᒪᓗ ᑲᖏᖅᖠᓂᕐᒥᑦ. ᐅᖃᖃᑎᖃᕐᓃᑦ ᓄᓇᕗᒻᒥᐅᓂᒃ ᐃᓱᒪᒋᔭᖏᓐᓂᑦ ᑐᓂᓯᑎᑦᑎᖃᑦᑕᖅᑐᑦ ᐊᒻᒪᓗ 
ᐃᑲᔪᖅᖢᑎᒃ ᐱᓕᕆᐊᖑᔪᖅ ᖃᓄᐃᑦᑑᓂᖓᓂᑦ ᐱᒋᐊᖅᑎᑕᐅᓂᕐᒧᑦ. ᐃᓄᖕᓅᖓᔪᖅ ᐱᓕᕆᐊᖑᔪᖅ ᓯᕗᓪᓕᖅᐸᐅᔪᖅ 
ᑕᐃᒪᓐᓇᐃᑦᑑᑉᓗᓂ ᓄᓇᕗᒻᒥᑦ, ᐊᒻᒪᓗ ᓂᕆᐅᒃᑐᒍᑦ ᐱᕙᓪᓕᐊᓂᐊᕐᓂᖓᓂᑦ ᖃᐃᔪᒥᑦ ᐅᑭᐅᒥᑦ.

•	 ᑲᒪᑦᓯᐊᖅᑐᑦ ᓄᓇᕗᒻᒥᑦ ᐃᑲᔪᖅᑕᐅᔪᒪᔪᓄᑦ ᐅᖃᓗᒡᕕᐅᕝᕕᒃ:ᐱᓕᕆᖃᑎᒋᔭᐅᑉᓗᓂ ᒦᙵ, ᓄᓇᕗᒻᒥᑦ ᐊᐅᓚᑦᑎᔨᐅᔪᑦ 
ᑲᑐᔾᔨᖃᑎᒌᑦ, ᐊᕕᒃᑐᖅᓯᒪᔪᒃᑯᑦ ᑮᓇᐅᔭᖃᖅᑎᑦᑎᓚᐅᖅᑐᖅ ᐆᒃᑐᕋᐅᑕᐅᔪᒧᑦ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐱᑦᑎᐊᖅᑕᐅᖏᑦᑐᓄᑦ ᑲᑎᒪᑎᑦᑎᓂᕐᓂᑦ ᖃᒪᓂᑦᑐᐊᕐᒥᑦ, ᐃᒡᓗᓕᖕᒥᑦ, ᐊᒻᒪᓗ ᒥᑦᑎᒪᑕᓕᖕᒥᑦ.

•	 ᓄᑖᖅ ᐅᖃᓘᑎᐊᓛᒧᐊᖃᑦᑕᖅᑐᒥᒃ ᐱᕙᓪᓕᐊᔪᑦ:ᐃᓚᒋᔭᐅᑉᓗᓂ ᐱᓕᕆᖃᑎᒌᖕᓂᕐᒧᑦ, ᓄᑖᖅ 
ᐅᖃᓘᑎᐊᓛᒧᐊᖃᖅᑕᖅᑐᒥᑦ ᐱᕙᓪᓕᐊᔪᑦ ᓄᓇᕗᒻᒧᑦ ᓄᓇᕗᒻᒥᐅᑕᓄᑦ ᐋᖅᕿᒃᑕᐅᔪᒥᒃ. 
ᐅᖃᓘᑎᐊᓛᒧᐊᖃᑦᑕᖅᑐᖅ ᐱᓕᕆᐊᖃᕐᓂᐊᖅᑐᖅ ᐅᑭᐅᖅᑕᖅᑐᒥᑦ ᐊᒃᓱᕈᕐᓇᖅᑐᓂᒃ ᐱᔾᔪᑎᖃᖅᑐᓂᒃ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᖏᑦᑐᓂᑦ ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ 
ᐱᔨᑦᑎᕋᐅᑎᒧᑦ, ᑐᓂᓯᓗᑎᒃ ᖃᓄᐃᑦᑑᓂᖏᓐᓄᑦ ᒪᓂᒪᔪᓂᑦ ᐱᔨᑦᑎᕋᐅᑎᓂᑦ ᐊᒻᒪᓗ ᐱᔭᐅᔪᖕᓇᖅᑐᓂᒃ 
ᑲᑎᑎᓯᒪᔪᒃᑯᑦ ᐅᖃᓗᒡᓗᑎᒃ ᐅᕝᕙᓘᓐᓃᑦ ᐅᖃᓘᑎᐊᓚᒃᑯᑦ ᑎᑎᕋᕈᖕᓇᕐᓂᕐᒧᑦ ᐊᑐᖅᑕᐅᔪᓂᑦ. 
ᐅᖃᓘᑎᐊᓛᒧᐊᖃᑦᑕᖅᑐᖅ ᐱᔭᐅᔪᖕᓇᕐᓂᐊᕐᒥᔪᖅ ᖃᕆᑕᐅᔭᒃᑰᖏᑦᑐᖅ ᐊᒻᒪᓗ ᐊᑐᖅᑎᐅᔪᓂᒃ 
ᐃᓚᐃᓐᓇᖏᓐᓅᕐᓂᐊᕐᓗᒋᑦ ᐱᔨᑦᑎᕋᐅᑏᑦ ᐋᖅᕿᒃᓯᒪᓗᑎᒃ ᓇᓃᓐᓂᕆᔭᖏᓐᓄᑦ ᐃᓂᐅᔪᒥᑦ.

•	 ᒦᙵ ᐅᖃᓘᑎᐊᓛᒧᐊᖃᑦᑕᖅᑐᒥᑦ ᑲᑎᑎᑦᑎᓂᖅ:ᐃᓚᓕᐅᑎᔭᐅᓂᖓ ᒦᙵ ᐅᖃᓘᑎᐊᓛᒧᐊᖃᑦᑕᖅᑐᖅ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᖏᑦᑐᓂᒃ ᑲᑎᒪᑎᑦᑎᓂᕐᓄᑦ ᐱᐅᓯᒋᐊᖅᓯᔪᖅ 
ᐃᓚᐅᖃᑕᐅᔪᑦ ᐱᖃᑦᑕᕐᓂᖏᓐᓄᑦ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᖏᑦᑐᓄᑦ 
ᐱᔨᑦᑎᕋᐅᑎᓂᑦ ᐊᒃᓱᕈᕐᓇᖅᑐᒦᑎᓪᓗᒋᑦ, ᖃᐅᔨᒪᓕᖅᑎᑦᑎᕚᓪᓕᖅᑐᖅ ᓄᓇᓕᖕᒥᑦ ᐊᒻᒪᓗ ᐊᕕᒃᑐᖅᓯᒪᔪᒥᑦ 
ᐱᔨᑦᑎᕋᐅᑎᑕᖃᖅᑐᓂᑦ, ᐊᒻᒪᓗ ᒥᒃᖠᒋᐊᖅᓯᔪᖅ ᐃᓱᒪᒋᔭᐅᔪᓂᒃ ᐱᖅᖁᓯᕆᔭᐅᔪᒃᑯᑦ ᐊᒻᒪᓗ ᐅᖃᐅᓯᑎᒍᑦ 
ᐃᓚᐅᑎᑦᑎᓂᖃᖅᑐᒥᒃ ᐋᖅᕿᐅᒪᔪᒃᑯᑦ.

ᓄᑖᖅ ᒪᓂᒪᔪᖅ ᑮᓇᐅᔭᖃᖅᑎᑕᐅᓂᖅ ᐊᑑᑎᖃᖅᑐᖅ ᓴᙱᒃᑎᑎᕆᓂᕐᒥᒃ ᐱᓕᕆᖃᑎᒌᖕᓂᐅᔪᓂᑦ ᓄᓇᕗᒻᒥᑦ 
ᐃᑲᔪᖃᑦᑕᖅᑐᖏᓐᓂᑦ, ᓄᓇᓕᖕᒥᑦ, ᐊᒻᒪᓗ ᐃᓄᐃᑦ ᑲᑐᔾᖃᑎᒌᓂᑦ, ᐋᖅᕿᒃᓯᓂᐊᕐᓗᑎᒃ ᓄᑖᒥᒃ ᐱᓕᕆᖃᑎᒌᖕᓂᐅᔪᓂᑦ. 
ᐱᓕᕆᖃᑎᒌᖕᓃᑦ ᐊᑐᑦᑎᐊᖅᑐᑦ ᑐᓂᓯᓂᐊᕐᓗᓂ ᐊᑯᓂᐅᔪᒥᑦ, ᐊᑐᖅᑕᐅᔪᖕᓇᖅᑐᓂᒃ ᐱᔨᑦᑎᕋᐅᑎᓂᑦ ᐊᒻᒪᓗ 
ᐃᑲᔪᖃᑦᑕᕐᓂᕐᒧᑦ ᐋᖅᕿᐅᒪᔪᓂᒃ ᓄᓇᕗᒻᒥᑦ ᖃᑕᙳᑎᒌᓄᑦ.

ᐊᑦᑕᕐᓇᙱᑦᑐᒥᒃ ᐃᓅᓯᖃᕐᓂᖅ

ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᖏᑦᑐᓄᑦ ᑲᓇᑕᒥᑦ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎ, ᐸᕐᓇᐅᑎᐅᔪᖅ 
ᐋᖅᕿᒃᑕᐅᓚᐅᖅᑐᖅ ᒪᕐᕈᐃᖓᑉᓗᓂ ᐊᖏᖃᑎᒌᒍᑎᒃᑯᑦ ᐊᑯᓐᓂᖏᓐᓂᑦ ᑲᓇᑕ ᐊᒻᒪᓗ ᓄᓇᕗᑦ, ᐋᖅᕿᒃᓯᑉᓗᑎᒃ 
ᑮᓇᐅᔭᖃᖅᑎᑦᑎᒃᑲᓐᓂᕐᓂᐅᔪᓂᒃ ᖃᑕᙳᑎᒌᑦ ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ ᑑᕌᖓᔪᒧᑦ, ᐊᖏᒡᓕᒋᐊᖅᖢᒍ ᐊᕐᕌᒍᑕᒫᑦ 
ᑮᓇᐅᔭᖅᑑᑎ $1.5 ᒥᓕᔭᓐᓄᑦ ᐊᑯᓐᓂᖏᓐᓂᑦ 2023 ᐊᒻᒪᓗ 2027. ᐊᖏᒡᓕᒋᐊᖅᓯᓂᒃᑯᑦ, ᐊᕕᒃᑐᖅᓯᒪᔪᖅ ᐊᕙᑎᓂᒃ 
ᑮᓇᐅᔭᖃᖅᑎᑕᐅᓂᕐᒧᑦ ᑐᒃᓯᕋᐅᑎᓂᒃ ᐱᓚᐅᖅᑐᑦ 2023-ᒥᑦ 2024-2025-ᒧᑦ ᐅᑭᐅᕆᔭᐅᔪᒧᑦ ᐊᒻᒪᓗ ᖁᕕᐊᓱᒃᑐᒍᑦ 
ᑐᓴᖅᑎᑦᑎᔪᖕᓇᕐᒪᑕ ᓈᒻᒪᒋᔭᐅᕐᒪᑕ ᑐᒃᓯᕋᐅᓯᐅᖅᑐᓗᒃᑖᑦ. 

ᓄᑖᖅ ᑮᓇᐅᔭᖃᖅᑎᑦᑎᓂᒃᑯᑦ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᖏᑦᑐᓄᑦ ᑲᓇᑕᒥᑦ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᒃᑯᑦ, ᐊᕕᒃᑐᖅᓯᒪᔪᖅ ᐅᔾᔨᖅᑐᑦᑎᐊᖅᖢᑎᒃ ᐃᓕᓯᓚᐅᖅᑐᑦ $1.4 ᒥᓕᔭᓐᑲᓐᓂᕐᓂᑦ ᑐᕌᖓᔪᒥᒃ 
ᑮᓇᐅᔭᖃᖅᑎᑦᑎᓂᐊᕐᓗᑎᒃ ᐊᖑᑎᓄᑦ ᐊᒻᒪᓗ ᓄᑲᑉᐱᐊᓄᑦ, ᐊᕐᓇᐅᓄᑦ ᐊᒻᒪᓗ ᓂᕕᐊᖅᓯᐊᓄᑦ, ᐃᓐᓇᕆᔭᐅᔪᓄᑦ, ᓱᕈᓯᓄᑦ 
ᐊᒻᒪᓗ, ᒪᒃᑯᒃᑐᓄᑦ, ᒪᓕᒡᓗᒋᑦ ᐱᔭᐅᔪᒪᔪᑦ ᑐᒃᓯᕋᐅᓯᐅᖅᑐᐅᔪᓂᑦ. ᓄᑖᖅ ᑮᓇᐅᔭᖃᖅᑎᑦᑎᓂᖅ ᑕᐃᔭᐅᔪᖅ, ‘ᐊᑦᑕᕐᓇᙱᑦᑐᒥᒃ 
ᐃᓅᓯᖃᕐᓂᖅ-ᒥᑦ’ ᐋᖅᕿᒃᑕᐅᓚᐅᖅᑐᖅ ᐅᖃᖃᑎᒋᔭᐅᑉᓗᑎᒃ ᐊᕙᒃᑐᖅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐅᖃᐅᔾᔨᔨᐅᔪᖅ. 

ᐊᖏᔪᖅᖄᑉ ᐊᕐᕌᒍᑐᒫᖅᓯᐅᑎ ᐅᓂᑉᑳᖓ 2023-2024 ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ44 | 



2023-2024-ᒥᑦ, ᐃᓄᖕᓂᒃ ᑭᒡᒐᖅᑐᐃᔪᓄᑦ ᑮᓇᐅᔭᖅ ᑮᓇᐅᔭᖃᖅᑎᑦᑎᓚᐅᖅᑐᖅ ᑕᓪᓕᒪᓂᑦ ᑐᕌᖓᔪᓂᑦ ᓄᓇᕗᑦ ᐃᓗᐊᓂᑦ. 

ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᕿᓯᓕᕆᓂᕐᒧᑦ 
ᐱᓕᕆᐊᖅ, ᐃᒃᐱᐊᕐᔪᖕᒥᑦ

ᑲᒪᒋᔭᐅᓚᐅᖅᑐᖅ ᒪᕐᕉᖕᓄᑦ ᐃᓐᓇᕆᔭᐅᔪᓄᑦ, ᑐᕌᖓᔪᖅ 
ᑕᐅᑐᒐᖃᖅᑐᖅ ᓇᑦᑎᖅᓯᐅᖃᑦᑕᕐᓂᕐᒥᒃ ᕿᓯᖏᓐᓄᑦ, ᐃᓚᐅᑉᓗᑎᒃ 
ᐱᒻᒪᕆᐅᔪᑦ ᕿᓯᓕᕆᓃᑦ, ᐸᓂᖅᓯᖅᑕᐅᓂᖏᑦ ᐊᒻᒪᓗ 
ᑕᓯᑎᖅᑕᐅᓂᖏᑦ ᕿᓰᑦ, ᐱᐊᓂᒃᖢᑎᒃ ᐃᖕᒥᖕᓄᑦ ᐳᐊᓗᓕᐅᖅᖢᑎᒃ 
ᐅᕝᕙᓘᓐᓃᑦ ᑲᒥᓕᐅᖅᖢᑎᒃ.

ᐊᖑᑏᑦ ᐊᒻᒪᓗ ᓄᑲᑉᐱᐊᑦ 
ᓇᑦᑎᖅᓯᐅᖅᑎᑕᐅᓂᖏᓐᓄᑦ ᑐᕌᖓᔪᖅ, ᐃᒃᐱᐊᕐᔪᒃ

ᐱᓕᕆᐊᖅ ᑕᐅᑐᒐᖃᓚᐅᖅᑐᖅ ᒪᒥᓴᕐᓂᕐᒥᒃ ᐊᐅᓪᓚᖃᑦᑕᖅᖢᑎᒃ 
ᑕᕆᐅᕐᒥᑦ ᓯᑯᒥᑦ ᐊᒡᓗᐊᖅᓯᐅᕆᐊᖅᖢᑎᒃ. ᐊᖑᑏᑦ ᐊᒻᒪᓗ ᓄᑲᑉᐱᐊᑦ 
ᑲᑎᓐᓂᖃᕈᖕᓇᓚᐅᖅᑐᑦ ᓯᓚᒥᑦ ᐊᒻᒪᓗ ᓯᕗᓕᕆᓚᐅᖅᑕᖏᓐᓄᑦ 
ᐊᓐᓇᒃᓯᒪᔪᖕᓇᓚᐅᖅᑐᓂᒃ ᐃᒃᑮᕐᓇᖅᑐᐊᓗᖕᒥᑦ ᐊᒥᓱᐊᓗᖕᓄᑦ 
ᐅᑭᐅᓂᑦ. ᑐᕌᖓᔪᖅ ᑕᐅᑐᒐᖃᖅᑐᖅ ᐃᓚᐅᖃᑕᐅᔪᓂᒃ ᐱᖃᙱᑦᑐᓂᒃ 
ᐱᖁᑎᓂᒃ ᓄᓇᓕᐊᖅᑕᕈᖕᓇᕐᓂᐊᕐᓗᑎᒃ ᐊᒻᒪᓗ ᐱᖅᖁᓯᒃᑯᑦ 
ᖃᓄᐃᓕᐅᕈᑕᐅᕙᒃᑐᓄᑦ. ᐊᔪᙱᓕᖅᑎᑦᑎᓂᖃᑦᑎᐊᖅᑑᑉᓗᓂ 
ᑐᕌᖓᔫᔪᖅ ᐃᓄᐃᑦ ᐊᖑᑎᓄᑦ ᐊᒻᒪᓗ ᓄᑲᑉᐱᐊᓄᑦ, 

ᒪᒃᑯᒃᑐᐃᑦ ᒧᒥᕐᓂᕐᒧᑦ ᑐᕌᖓᔪᖅ, ᖃᒪᓂᑦᑐᐊᖅ

12 ᒪᒃᑯᒃᑐᐃᑦ ᖃᒪᓂᑦᑐᐊᕐᒥᑦ ᑐᕌᓐᑐ, ᐋᓐᑎᐅᕆᐅᒧᙵᐅᓚᐅᖅᑐᑦ 
ᒧᒥᖃᑕᐅᑉᓗᑎᒃ ᑲᓇᑕᐅᑉ ᐃᖏᓛᕆᖃᑕᐅᔪᖅ 
ᑕᐅᑐᒃᑎᑦᑎᕝᕕᖓᓂᑦ, ᑕᑯᒃᓴᐅᑎᑦᑎᔪᑦ ᐊᔪᙱᓐᓂᕆᔭᖏᓐᓂᑦ 
ᐊᒻᒪᓗ ᐃᖕᒥᖕᓂᒃ ᖃᐅᔨᔭᐅᑎᖦᓗᑎᒃ ᐊᐅᓚᓂᒃᑯᑦ ᐊᒻᒪᓗ 
ᓱᓇᓕᐅᕈᖕᓇᕐᓂᒃᑯᑦ. ᓇᓗᙱᓐᓂᖃᓕᕐᓂᖅᓴᐅᒃᑲᓐᓂᕐᓂᖅ ᐊᒻᒪᓗ 
ᐃᖕᒥᖕᓂᑦ-ᐱᑦᑕᐅᒍᓱᓕᖅᑎᑦᑎᓂᖃᖅᑐᖅ ᐊᒻᒪᓗ ᐃᓅᖃᑎᒥᒃ 
ᐱᑦᑎᐊᖏᖃᑦᑕᙱᓐᓂᖅᓴᐅᓕᖅᑎᑦᑎᓂᖓᓄᑦ ᐅᖃᐅᓯᐅᓚᐅᖅᑐᖅ, 
ᑕᐃᑉᓱᒪᓂ.  ᑐᒃᓯᕋᐅᓯᐅᖅᑐᖅ ᖃᐅᔨᒪᓚᐅᖏᑦᑐᖅ ᑭᑐᓐᓄᑦ 
ᑐᒃᓯᕋᐅᓯᐅᕋᔭᕐᒪᖔᑦ ᑮᓇᐅᔭᖃᖅᑎᑕᐅᓂᕐᒧᑦ, ᑭᒡᓕᖃᓚᐅᕐᒪᑦ 
ᐱᕕᖃᕐᓂᐅᔪᖅ. ᐊᕕᒃᑐᖅᓯᒪᔪᖅ ᐃᓕᑕᖅᓯᔪᖅ ᐊᒃᓱᕈᖅᖢᑎᒃ 
ᐱᓕᕆᓂᕆᔭᖏᑦ ᒪᒃᑯᒃᑐᐃᑦ ᑕᖅᖀᑦ 8-ᓄᑦ ᒧᒥᖃᑕᐅᓂᐊᕐᓗᑎᒃ 
ᐊᒻᒪᓗ ᐃᓱᒪᒃᓴᖅᓯᐅᕈᑎᒋᔭᐅᖏᖦᖢᑎᒃ ᑮᓇᐅᔭᖃᖅᑎᑕᐅᓚᐅᖅᑐᑦ 
ᐃᖏᕐᕋᔭᒍᑕᐅᓂᐊᖅᑐᒧᑦ. ᓴᕆᒪᓱᑦᑎᐊᖅᑐᒍᑦ ᖃᓄᐃᖓᓂᐅᔪᓄᑦ 
ᐊᒻᒪᓗ ᐊᒃᓱᕈᖅᖢᑎᒃ ᐱᓕᕆᓚᐅᕐᓂᖏᑦ ᖃᒪᓂᑦᑐᐊᕐᒥᑦ ᒪᒃᑯᒃᑐᐃᑦ.

ᐊᒪᐅᓯᐅᕐᓂᕐᒧᑦ ᑐᕌᖓᔪᖅ, ᓴᓪᓕᖅ

ᑐᕌᖓᔪᖅ ᑲᒪᒋᔭᐅᓚᐅᖅᑐᖅ ᒪᕐᕉᖕᓄᑦ ᐃᓕᓐᓂᐊᖅᑎᑦᑎᔪᓄᑦ, 
28 ᐅᑉᓗᓄᑦ ᐊᕙᑏᑦ ᐃᓚᐅᓚᐅᖅᑐᑦ (ᖁᓕᑦ ᐊᕐᓇᐃᑦ ᐊᒻᒪᓗ 
ᖁᓕᑦ ᓂᕕᐊᖅᓯᐊᑦ). ᐱᔭᒃᓴᐅᑎᒋᔭᐅᔪᖅ ᑐᕌᖓᔪᒧᑦ ᐊᓈᓇᐅᔪᑦ 
ᐊᒪᐅᑎᓕᐅᕐᓂᐊᕐᓗᑎᒃ ᓄᑕᕋᓛᖏᑦ ᐅᖅᖂᓂᐊᕐᒪᑕ ᓄᓇᕗᒻᒥᑦ 
ᐃᒃᑮᕐᓇᖃᑦᑕᖅᑎᓪᓗᒍ ᐅᑭᐅᒃᑯᑦ, ᑲᑎᑎᑦᑎᓂᖃᓚᐅᖅᑐᖅ ᐊᒻᒪᓗ 
ᐱᐅᓯᒋᐊᖅᓯᓂᖃᖅᖢᓂ ᐃᓄᐃᑦ ᐱᖅᖁᓯᖏᓐᓂᑦ ᐃᓅᓯᕆᔭᖏᓐᓄᑦ. 

ᐊᖑᑏᑦ ᐃᖕᒥᖕᓂᒃ ᑲᒪᒋᓂᕐᒧᑦ ᑲᑎᕐᒪᔪᑦ, ᐃᒡᓗᓕᒃ

ᐊᐅᓛᓚᐅᖅᑐᖅ ᑕᖅᖀᓐᓇᕐᔪᐊᕐᒥᑦ ᓇᑦᑎᐊᑦᒧᑦ 2024-ᒥᑦ, ᑕᓪᓕᒪᓂᑦ 
ᖁᓕᓅᖃᑦᑕᓚᐅᖅᑐᑦ ᐊᖑᑏᑦ ᐊᒻᒪᓗ ᓄᑲᑉᐱᐊᑦ ᐅᑭᐅᓖᑦ 15-ᓂᑦ 
25-ᒧᑦ ᑲᑎᖃᑦᑕᖅᖢᑎᒃ ᐱᓇᓱᐊᕈᓯᒪᑖᑦ ᐃᖕᒥᖕᓂᑦ ᑲᒪᒋᓂᕐᒨᖓᔪᓄᑦ 
ᖃᓄᐃᓕᐅᖅᑎᑕᐅᓂᕐᓂᑦ ᓲᕐᓗ ᕿᒧᒃᓯᒃᑯᑦ ᓯᓈᓕᐊᖅᖢᑎᒃ, 
ᐃᖃᓪᓕᐊᖅᖢᑎᒃ, ᓂᒃᓯᓕᐅᖅᖢᑎᒃ, ᐊᐅᓚᓴᐅᑎᓕᐅᖅᖢᑎᒃ ᐊᒻᒪᓗ 
ᓴᕕᑯᕕᓕᐅᖅᖢᑎᒃ ᐱᓕᕆᕝᕕᖕᒥᑦ, ᒥᖅᓱᕆᐅᖅᓴᑉᓗᑎᒃ, ᑕᑯᔭᖅᑐᐃᑉᓗᑎᒃ 
ᐃᓐᓇᕆᔭᐅᔪᓂᒃ ᐊᓯᒃᑲᓐᓂᖏᓪᓗ ᐱᓕᕆᐊᖑᓚᐅᖅᑐᑦ. ᑐᕌᖓᔪᖅ 
ᐊᕙᓗᓯᒪᔪᖅ ᐃᖕᒥᓂᒃ-ᑲᒪᒋᓂᕐᒥᒃ, ᐃᓕᓴᕐᓂᕐᒥᒃ ᐱᖅᖁᓯᕐᒥᒃ 
ᐊᔪᙱᓐᓂᕐᒥᒃ ᐊᒻᒪᓗ ᐅᑎᖅᑎᑦᑎᓂᕐᒥᒃ ᓄᓇᓕᖕᒧᑦ. ᓄᓇᓕᖕᒥᑦ 
ᐃᑲᔪᖃᑦᑕᖅᑐᓂᑦ ᐊᒻᒪᓗ ᐃᓕᓴᐃᓂᑦ ᐃᖅᖃᓇᐃᔭᖅᑎᑖᓚᐅᖅᑐᑦ 
ᐊᖑᑎᓄᑦ, ᐅᑎᖅᑎᓐᓂᐊᕐᓗᒋᑦ ᐱᔪᖕᓇᕐᓂᖏᑦ ᐊᒻᒪᓗ ᑲᑎᓐᓂᖏᑦ 
ᐱᖅᖁᓯᒃᑯᑦ ᐃᓅᓯᕆᔭᐅᔪᒧᑦ.

ᐃᒃᐱᒍᓱᒡᕕᒋᔭᕗᑦ ᐊᒻᒪᓗ ᖁᕕᐊᒋᑉᓗᒋᑦ ᑐᒃᓯᕋᐅᓯᐅᖅᑐᑦ, ᐃᓕᓴᐃᔩᑦ, 
ᐃᓐᓇᕆᔭᐅᔪᑦ ᐊᒻᒪᓗ ᐃᓚᐅᖃᑕᐅᔪᑦ ᐱᖅᖁᓯᒃᑯᑦ ᐊᔪᙱᓐᓂᐅᔪᓂᒃ 
ᐊᒻᒪᓗ ᖃᐅᔨᒪᓂᕐᒥᒃ ᑐᓂᓯᓂᖅ ᐆᒪᑎᑦᑎᔪᓂᒃ. ᐅᖃᖅᑕᐅᓂᖓᑐᑦ 
ᐃᒪᓕ ᐊᖑᓚᓕᒃ-ᒧᑦ, ᐃᓐᓇᕆᔭᐅᔪᖅ ᐃᖃᓗᒃᑑᑦᑎᐊᕐᒥᑦ, 
ᐅᖃᓪᓚᒃᑎᓪᓗᒍ ᖃᓄᐃᖓᓕᖅᑎᑦᑎᖃᑦᑕᕐᓂᖓ ᐊᔭᐅᖅᑐᖅᑕᐅᑉᓗᑎᒃ 
ᓅᑎᑕᐅᓂᖏᑦ, ᐅᖃᖅᑐᖅ, “ᐊᖑᑏᑦ ᕿᒪᓚᐅᖅᑕᖏᑦ 
ᐱᔪᖕᓇᕐᓂᕆᔭᖏᑦ ᐊᒻᒪᓗ ᓴᙱᓂᕆᔭᖏᑦ ᓄᓇᒧᑦ”.

ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ ᑲᒪᔭᖃᐃᓐᓇᖅᑐᑦ 
ᐱᓕᕆᐊᖃᕐᓂᕐᒥᒃ ᓯᕗᓪᓕᖅᐸᐅᑎᔭᐅᓂᐊᕐᓗᑎᒃ ᐃᓄᖕᓅᖓᔪᑦ 
ᐱᔨᑦᑎᕋᐅᑏᑦ ᓄᓇᕗᒻᒥᐅᓄᑦ ᑲᔪᓯᓂᐊᕐᓗᓂ ᐅᑎᖅᑎᑎᕆᓂᖅ 
ᐱᑕᖃᐅᑦᑎᐊᖅᑐᖅ ᐱᖅᖁᓯᖓᓐᓂᑦ.

1

2

3

4

5

ᒪᒃᑯᒃᑐᐃᑦ ᐃᓚᐅᖃᑕᐅᔪᑦ ‘ᓯᓚᑖᓂᑦ ᐃᓗᒻᒧᑦ ᑕᐅᑐᒃᖢᓂ’ ᒧᒥᕐᓂᕐᒧᑦ ᑐᕌᖓᔪᖅ ᑕᖕᒫᕐᕕᐅᔪᖅ ᖃᓂᑖᓃᑦᑐᖅ ᑐᕌᓐᑐᒥᑦ

ᐊᖏᔪᖅᖄᑉ ᐊᕐᕌᒍᑐᒫᖅᓯᐅᑎ ᐅᓂᑉᑳᖓ 2023-2024 ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ  | 45 



ᐃᒃᐱᐊᕐᔪᒃ

•	 ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᕿᓯᓕᕆᓂᕐᒧᑦ ᐱᓕᕆᐊᖅ

•	 ᐊᖑᑏᑦ ᐊᒻᒪᓗ ᓄᑲᑉᐱᐊᑦ ᓇᑦᑎᖅᓯᐅᕐᓂᕐᒧᑦ ᑐᕌᖓᔪᖅ

ᒥᑦᑎᒪᑕᓕᒃ

•	 ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐱᑦᑎᐊᖅᑕᐅᖏᑦᑐᓄᑦ ᑲᑎᒪᑎᑦᑎᓃᑦ 
(ᑮᓇᐅᔭᖃᖅᑎᑕᐅᔪᖅ)

•	 ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐱᑦᑎᐊᖅᑕᐅᖏᑦᑐᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ ᑲᑎᒪᑎᑦᑎᓃᑦ

ᐃᒡᓗᓕᒃ

•	 ᐊᖑᑏᑦ ᐃᖕᒥᖕᓂᒃ ᑲᒪᒋᓂᕐᒧᑦ ᑲᑎᕐᒪᔪᑦ

•	 ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐱᑦᑎᐊᖅᑕᐅᖏᑦᑐᓄᑦ ᑲᑎᒪᑎᑦᑎᓃᑦ 
(ᑮᓇᐅᔭᖃᖅᑎᑕᐅᔪᖅ)

•	 ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐱᑦᑎᐊᖅᑕᐅᖏᑦᑐᓄᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑎᒪᑎᑦᑎᓃᑦ

ᐃᖃᓗᒃᑑᑦᑎᐊᖅ

•	 ᐃᖃᓗᒃᑑᑦᑎᐊᕐᒥᑦ ᒪᒃᑯᒃᑐᓄᑦ 
ᐃᑎᖅᑕᕐᕕᒃ ᕿᒫᕝᕕᒃ

ᑭᙵᐃᑦ

•	 ᖃᑕᙳᑎᒌᑦ 
ᖃᓄᐃᖏᑦᑎᐊᖅᑐᓕᕆᕝᕕᒃ

•	 ᐊᐅᔭᒃᑯᑦ ᐊᒪᐅᑎᓕᐅᕆᓂᕐᒧᑦ 
ᑐᕌᖓᔪᖅ

ᐃᖃᓗᐃᑦ

•	 ᒪᒃᑯᒃᑐᐃᑦ ᐊᐅᓚᔪᓕᐅᖅᑕᐅᔪᑦ 
ᓴᙱᒃᑎᒋᐊᖅᓯᓂᕐᒧᑦ ᐱᓕᕆᐊᖑᔪᒧᑦ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐱᑦᑎᐊᖅᑕᐅᖏᑦᑐᓄᑦ

•	 ᐱᙳᐊᖅ ᑲᑐᔾᔨᖃᑎᒌᒃᑯᑦ ᐃᓄᐃᑦ-ᓂᑦ 
ᑲᒪᔭᖃᕐᓂᖏᓐᓂᓕᐅᖅᑐᓄᑦ ᑐᕌᖓᔪᖅ

ᖃᒪᓂᑦᑐᐊᖅ

•	 ᒪᒃᑯᒃᑐᐃᑦ ᒧᒥᖅᑎᑕᐅᓂᖏᓐᓄᑦ ᑐᕌᖓᔪᖅ

•	 ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐱᑦᑎᐊᖅᑕᐅᖏᑦᑐᓄᑦ ᑲᑎᒪᑎᑦᑎᓃᑦ 
(ᑮᓇᐅᔭᖃᖅᑎᑕᐅᔪᖅ)

•	 ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐱᑦᑎᐊᖅᑕᐅᖏᑦᑐᓄᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑎᒪᑎᑦᑎᓃᑦ

ᓴᓪᓕᖅ

•	 ᐊᒪᐅᑎᓕᐅᕆᓂᕐᒧᑦ ᑐᕌᖓᔪᖅ 

ᑰᒑᕐᔪᒃ

•	 ᐊᕐᓇᐃᑦ ᐊᐅᓚᔪᓕᐅᖅᑕᐅᔪᑦ 
ᓴᙱᒃᑎᒋᐊᖅᓯᓂᕐᒧᑦ ᐱᓕᕆᐊᖑᔪᒧᑦ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐱᑦᑎᐊᖅᑕᐅᖏᑦᑐᓄᑦ

ᖁᕐᓗᖅᑐᖅ

•	 ᐊᕐᓇᐃᑦ 
ᖃᓄᐃᖏᑦᑎᐊᕐᓂᕐᒧᑦ 
ᑲᑎᖃᑦᑕᕐᓂᖏᑦ

ᐊᖏᒡᓕᒋᐊᕐᓂᖓᓄᑦ ᑮᓇᐅᔭᖃᖅᑎᑦᑎᓂᖅ, 2023-2024-ᒥᑦ, ᐊᕕᒃᑐᖅᓯᒪᔪᖅ ᐃᑲᔪᕈᖕᓇᓚᐅᖅᑐᖅ ᒪᕐᕉᖕᓂᒃ ᐊᖏᔫᔪᓂᑦ 
ᐱᓕᕆᐊᓂᑦ ᑐᕌᒐᖃᖅᑐᓂᒃ ᐃᓕᓴᐃᓂᕐᒧᑦ ᐊᒻᒪᓗ ᐃᓚᐅᖃᑕᐅᑎᑦᑎᓂᕐᒧᑦ ᓄᓇᕗᒻᒥᐅᓂᒃ ᐱᓕᕆᐊᕆᔭᖏᓐᓄᑦ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᖏᑦᑐᓄᑦ. 

1.	 ᐊᕐᓇᐃᑦ ᐊᐅᓚᔪᓕᐅᖅᑕᐅᔪᑦ ᓴᙱᒃᑎᒋᐊᖅᓯᓂᕐᒧᑦ ᐱᓕᕆᐊᖑᔪᒧᑦ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐱᑦᑎᐊᖅᑕᐅᖏᑦᑐᓄᑦ (ᑰᒑᕐᔪᒃ) ᐊᒻᒪᓗ ᒪᒃᑯᒃᑐᐃᑦ ᐊᐅᓚᔪᓕᐅᖅᑕᐅᔪᑦ ᓴᙱᒃᑎᒋᐊᖅᓯᓂᕐᒧᑦ ᐱᓕᕆᐊᖑᔪᒧᑦ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᖏᑦᑐᓄᑦ (ᐃᖃᓗᐃᑦ)

ᑎᓴᒪᐃᑦ ᐱᓇᓱᐊᕈᓯᓄᑦ, ᐊᕐᓇᐃᑦ ᐅᑭᐅᓖᑦ 15-ᓂᑦ ᐅᖓᑖᓄᓪᓗ ᐃᓚᐅᓚᐅᖅᑐᑦ ᑕᐅᑐᒃᖢᑎᒃ ᐅᓂᑉᑳᖃᑦᑕᕐᓂᕐᒥᒃ 
ᑭᒡᒐᖅᑐᕐᓂᐊᕐᓗᒋᑦ ᐊᕐᓇᐃᑦ ᐱᔪᖕᓇᐅᑎᖏᑦ, ᐱᓕᕆᐊᕆᓗᒋᑦ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐱᑦᑎᐊᖅᑕᐅᖏᑦᑐᑦ, ᐊᒻᒪᓗ ᐊᖏᒡᓕᒋᐊᕐᓗᒋᑦ ᐃᓄᐃᑦ ᑕᐅᑎᒐᕆᔭᖏᑦ. 

•	 ᑲᒪᒋᔭᐅᑉᓗᓂ ᓄᓇᕗᒻᒥᑦ ᓴᖅᕿᑎᕆᔨᓄᑦ ᐃᑲᔪᖅᑕᐅᑉᓗᑎᒃ ᐃᓵᒡᕕᒋᓗᒍ ᐃᓅᓯᖅ ᑲᑎᒪᔨᓄᑦ

2.	 ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᖏᑦᑐᓄᑦ ᐃᓕᓴᐃᓂᕐᒧᑦ ᑲᑎᒪᑎᑦᑎᓃᑦ/ ᐆᒃᑐᕋᐅᑕᐅᔪᖅ 
ᐃᓄᐃᑦ ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ ᐅᖃᓘᑎᐊᓛᒧᐊᖅᑕᐅᓲᖅ

ᖃᒪᓂᑦᑐᐊᖅ, ᐃᒡᓗᓕᒃ ᐊᒻᒪᓗ ᒥᑦᑎᒪᑕᓕᒃ ᑲᒪᒋᔭᐅᓚᐅᖅᑐᑦ ᒦᙵ-ᑯᓐᓄᑦ ᐃᑲᔪᖅᑕᐅᑉᓗᑎᒃ ᑲᒪᑦᓯᐊᖅᑐᑦ ᓄᓇᕗᑦ 
ᐅᖃᓗᒡᕕᐅᕝᕕᒃ ᐃᑲᔪᖅᑕᐅᔪᒪᔪᓄᑦ.

ᖃᒪᓂᑦᑐᐊᕐᒥᑐᐃᓐᓇᖅ, 177-ᖑᔪᑦ ᐃᓚᐅᓚᐅᖅᑐᑦ ᖃᓄᑐᐃᓐᓇᖅ ᐅᑭᐅᓖᑦ ᐅᖃᓪᓗᕆᒃᓴᖃᑕᐅᑉᓗᑎᒃ ᐊᒻᒪᓗ 
ᑕᑯᔭᒃᓴᐅᑎᖃᖅᖢᑎᒃ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᖏᑦᑐᓄᑦ ᐊᒻᒪᓗ ᓄᑖᖅ ᐅᖃᓘᑎᐊᓛᒧᐊᖅᑕᐅᓲᖅ 
ᐆᒃᑑᑎᒋᔭᐅᔪᖅ ᐊᑐᖅᑕᐅᓂᐊᕐᓗᓂ ᐱᑕᖃᖅᑕᐃᓕᑎᑦᑎᓂᕐᒥᒃ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᖏᑦᑐᓂᒃ 
ᐊᒻᒪᓗ ᐊᒃᓱᕈᖅᑎᓪᓗᒋᑦ ᐃᑲᔪᕐᓂᐊᕐᓗᒋᑦ. ᐅᖃᓘᑎᐊᓛᒧᐊᓲᖅ ᐋᖅᕿᒃᓱᖅᑕᐅᓚᐅᖅᑐᖅ ᓄᓇᕗᒻᒥᐅᓄᑦ ᑐᓴᕐᕕᒋᔭᐅᑉᓗᑎᒃ 
ᐃᓱᒪᒋᔭᖏᓐᓂᑦ ᑕᑯᔭᖅᑐᖅᑕᐅᓚᐅᖅᑐᑦ ᓄᓇᓖᑦ ᖃᓄᖅ ᐃᑲᔪᖅᑕᐅᒃᑲᓐᓂᕐᓂᖃᕈᖕᓇᕐᒪᖔᑕ. ᐆᒃᑑᑎᒋᓗᒍ, 
ᖃᒪᓂᑦᑐᐊᕐᒥᐅᑕᐃᑦ ᖃᐅᔨᑎᑦᑎᓚᐅᖅᑐᑦ ᐱᒻᒪᕆᐅᓂᖓᑕ ᐃᓚᔭᐅᓗᑎᒃ ᖃᒪᓂᑦᑐᐊᕐᒥᑦ ᓯᐊᕐᕆᔮᕐᕕᒃ ᐊᒻᒪᓗ ᒪᒃᑯᒃᑐᓄᑦ 
ᐃᑎᖅᑕᕐᕕᒃ ᐊᑐᖅᑕᐅᔪᖕᓇᕐᓗᑎᒃ ᐊᑦᑕᕐᓇᖅᑐᖃᙱᓪᓗᑎᒃ ᐃᓂᐅᔪᑎᑐᑦ ᐊᒻᒪᓗ ᐊᒃᑐᐊᓂᖃᕐᓗᓂ ᓄᓇᓕᖕᒧᑦ. ᐊᓯᐊᑦᑕᐅᖅ 
ᐆᒃᑑᑎ ᑐᓴᖅᑕᐅᓚᐅᖅᑐᖅ ᐃᓐᓇᕆᔭᐅᔪᒥᑦ ᖃᐅᔨᑎᑦᑎᑉᓗᓂ ᐃᓚᖓᓂᒃ ᐃᓚᒋᔭᐅᔪᒥᒃ ᐃᓐᓇᕆᔭᐅᔪᓄᑦ ᐱᔨᑦᑎᕋᐅᑎᓄᑦ 
ᐊᒻᒪᓗ ᐅᖃᖅᑕᐅᓯᒪᔪᒥᒃ ᓇᓚᐅᑦᑎᔪᒥᒃ ᑐᑭᓕᐅᕆᑉᓗᓂ ᑭᕙᓪᓕᕐᒥᑦ ᐅᖃᐅᓯᕆᔭᐅᔪᑎᒍᑦ.

ᐅᖃᐅᓯᐅᔪᑦ ᐅᖃᖃᑎᖃᕐᓂᕐᓂᑦ ᐱᑦᑕᐅᑦᑎᐊᖅᓯᒪᔪᑦ ᐊᑕᐅᓯᖅ ᒪᒃᑯᒃᑐᖅ ᐅᖃᖅᖢᓂ ᐅᖃᓘᑎᐊᓛᒧᐊᖅᑕᐅᓲᒧᑦ 
“ᐊᔪᕐᓇᙱᑦᑎᐊᖅᑐᖅ ᑐᑭᓯᐅᒪᔾᔪᑎᓂᒃ ᓇᓂᓯᔪᒪᑉᓗᓂ. ᐊᔪᕐᓇᙱᑦᑑᔪᖅ ᐊᒻᒪᓗ ᐃᑲᔪᕐᓂᐊᖅᑐᖅ ᐃᓄᖕᓂᒃ 
ᐃᑲᔪᖅᑕᐅᔪᒪᒍᑎᒃ ᐱᓂᐊᕐᓗᒋᑦ”.

2023-ᒥᑦ, ᐊᕕᒃᑐᖅᓯᒪᔪᖅ ᐱᓚᐅᖅᑐᖅ ᐊᕙᑎᓂᒃ ᑐᒃᓯᕋᐅᓯᐅᖅᑐᓂᒃ 2024-2025 ᐅᑭᐅᕆᔭᐅᔪᒧᑦ ᑲᑎᖦᖢᒋᑦ 
$261,328.85-ᖑᑉᓗᑎᒃ. ᖁᕕᐊᓱᑦᑎᐊᖅᑐᒍᑦ ᑐᓴᖅᑎᑦᑎᔪᖕᓇᕋᑉᑕ ᑕᒪᕐᒥᓗᒃᑖᖅ ᑐᕌᖓᔪᑦ ᑮᓇᐅᔭᖃᖅᑎᑕᐅᓂᐊᕐᒪᑕ, 
ᑐᑭᖃᖅᑐᖅ ᐊᖏᒡᓕᒋᐊᖅᑐᑦ ᐱᑕᖃᖅᑕᐃᓕᑎᑦᑎᓂᕐᒧᑦ ᐱᔨᑦᑎᕋᐅᑏᑦ, ᓄᓇᓕᖕᒥᑦ ᐃᓂᑖᖅᑎᑦᑎᓃᑦ, ᐃᓄᖕᓅᖓᔪᓂᑦ 
ᐱᔨᑦᑎᕋᐅᑎᓂᑦ ᐊᒻᒪᓗ ᑲᔪᓯᓯᒪᓂᖓ ᐃᖅᖃᓇᐃᔮᒥᑦ ᐱᓕᕆᖃᑎᒌᖕᓂᐅᔪᑦ. 

ᒪᒃᑯᒃᑐᓄᑦ ᐱᓕᕆᐊᒃᓴᓄᑦ ᑮᓇᐅᔭᖅ (YIF) ᑐᕌᖓᔪᖅ
ᒪᒃᑯᒃᑐᓄᑦ ᐱᓕᕆᐊᒃᓴᓄᑦ ᑮᓇᐅᔭᖅ (YIF) ᑐᕌᖓᔪᖅ ᑎᑭᖅᖃᐅᒪᔪᖅ ᕿᑎᕐᒥᐅᓄᑦ, ᑭᕙᓪᓕᕐᒧᑦ, ᐊᒻᒪᓗ ᕿᑭᖅᑖᓗᖕᒧᑦ ᐊᒻᒪᓗ 
ᐃᑲᔪᑦᑎᐊᖅᓯᒪᔪᖅ ᐊᑐᖅᑕᐅᓂᖓᓂᑦ ᓄᓇᓕᒃ ᐅᑎᒃᑲᓐᓂᕈᖕᓇᕐᓂᖓᓄᑦ ᐊᒻᒪᓗ ᓴᖅᕿᔮᖅᑎᑦᑎᓂᕐᒥᒃ ᖃᓄᐃᖏᑦᑎᐊᕐᓂᕐᒧᑦ. 
ᐊᔾᔨᒌᓂᒃ ᑮᓇᐅᔭᖃᖅᑎᑕᐅᑉᓗᑎᒃ $300,000-ᓂᑦ ᐊᑐᓂ ᓄᓇᕗᒻᒥᑦ ᐊᕕᒃᑐᖅᓯᒪᔪᑦ, ᒪᒃᑯᒃᑐᓄᑦ ᐱᓕᕆᐊᒃᓴᓄᑦ 
ᑮᓇᐅᔭᖅ (YIF) ᑲᑎᖦᖢᒋ $900,000-ᖑᔪᖅ ᒪᒃᑯᒃᑐᓂᒃ-ᑕᐅᑐᒐᖃᖅᑐᓂᒃ ᐱᓕᕆᐊᒃᓴᓄᑦ. ᐅᑭᐅᖅ, ᑐᕌᖓᔪᖅ 
ᐊᒥᓱᑲᓪᓚᖕᓂᑦ ᑐᒃᓯᕋᐅᓯᐅᖅᑕᐅᔪᓂᒃ ᐱᓚᐅᖅᑐᖅ, ᑕᑯᒃᓴᐅᑎᑦᑎᔪᖅ ᐊᖏᒡᓕᕙᓪᓕᐊᓂᖓ ᐱᔭᐅᔪᒪᓂᖏᑦᑕ ᐊᑐᑦᑎᐊᖅᑐᑦ 
ᐃᑲᔪᖃᑦᑕᖅᑐᑦ. ᑲᑎᖦᖢᒋᑦ ᑐᒃᓯᕋᐅᑕᐅᔪᑦ ᑮᓇᐅᔭᖃᖅᑎᑕᐅᓂᕐᒧᑦ $2,111,118.59-ᖑᔪᑦ, ᐅᖓᑎᑲᓪᓚᖓᓅᖅᑐᖅ 
ᒪᓂᒪᔪᓂᑦ ᑮᓇᐅᔭᖅᑑᑎᒦᑦᑐᓂᑦ ᐊᒻᒪᓗ ᑕᑯᒃᓴᐅᑎᑦᑎᔪᖅ ᐱᔭᐅᔭᕆᐊᖃᑦᑎᐊᖅᑐᓂᒃ ᐊᖏᒡᓕᒋᐊᕐᓗᒍ ᐱᑖᖅᑐᕐᓂᕐᒥᒃ 
ᐊᑐᖅᑕᐅᓂᐊᖅᑐᓄᑦ. ᒪᒃᑯᒃᑐᓄᑦ ᐱᓕᕆᐊᒃᓴᓄᑦ ᑮᓇᐅᔭᖅ (YIF) ᐱᒻᒪᕆᐅᔪᒥᒃ ᐱᓕᕆᐊᖃᖅᓯᒪᔪᖅ ᓄᓇᓕᖕᒥᑦ 
ᐃᑲᔪᖃᑦᑕᕐᓂᕐᒧᑦ, ᐱᓕᕆᖃᑎᒋᑉᓗᒋᑦ ᐃᑲᔪᖃᑦᑕᖅᑐᑦ ᑲᑐᔾᔨᖃᑎᒌᖑᔪᑦ ᐊᒻᒪᓗ ᓄᓇᓖᑦ ᖃᐅᔨᒪᑎᑦᑎᓂᐊᕐᓗᓂ 
ᖃᓄᐃᖏᑦᑎᐊᕐᓂᖃᕐᓂᒃᑯᑦ ᐊᔪᙱᑎᑦᑎᔪᓂᒃ ᐊᒻᒪᓗ ᐃᖕᒥᓃᖅᑕᐃᓕᑎᑦᑎᓂᕐᒧᑦ ᖃᓄᖅᑑᕈᑎᓂᑦ. ᐱᓕᕆᐊᖑᔪᑦ 
ᐃᑲᔪᕐᓂᐊᕐᓗᑎᒃ ᐱᑕᖃᙱᑦᑐᓂᒃ ᒪᒃᑯᒃᑐᓄᑦ ᑐᕌᖓᔪᓕᕆᓂᕐᓂᑦ ᐊᒻᒪᓗ ᕿᒫᕝᕕᖃᖅᑎᑦᑎᔪᓂᒃ.

ᐃᖃᓗᒃᑑᑦᑎᐊᕐᒥᑦ ᒪᒃᑯᒃᑐᓄᑦ ᐃᑎᖅᑕᕐᕕᒃ 

ᐃᖃᓗᒃᑑᑦᑎᐊᕐᒥᑦ ᒪᒃᑯᒃᑐᓄᑦ ᐃᑎᖅᑕᕐᕕᒃ ᐊᑦᑕᕐᓇᖅᑐᒦᑎᑦᑎᙱᑦᑐᖅ ᐊᒻᒪᓗ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒥᒃ ᒪᒃᑯᒃᑐᓄᑦ ᓄᓇᓕᖕᒦᑦᑐᓂᑦ, ᐱᓗᐊᖅᑐᒥᑦ 
ᐅᑭᐅᒃᑯᑦ ᐊᑐᖅᑕᐅᑎᓪᓗᒋᑦ ᐃᑎᖅᑕᕐᕕᒃ. ᐱᔭᕆᐊᖃᑦᑎᐊᖅᑑᔪᖅ ᓄᓇᓕᖕᒥᑦ 
ᐊᓯᖏᓐᓂᑦ ᐊᑐᖅᑕᐅᔪᖕᓇᖅᑐᓂᒃ ᐱᑕᖃᓗᐊᖏᑎᓪᓗᒍ. ᐃᓚᐅᖃᑕᐅᔪᑦ 
ᖁᔭᓕᓂᕐᒥᖕᓂᒃ ᖃᐅᔨᑎᑦᑎᓚᐅᖅᑐᑦ ᐃᑎᖅᑕᕐᕕᐅᑉ ᐱᓕᕆᐊᖓᓂᒃ 
ᕿᒫᕝᕕᐅᔪᖕᓇᖅᖢᓂ ᐅᓗᕆᐊᓇᕐᓂᖃᖅᑐᒦᑦᑐᓄᑦ ᐊᖏᕐᕋᕆᔭᐅᔪᓂᑦ.

ᐱᔾᔪᑎᖃᖅᑐᑦ ᒪᒃᑯᒃᑐᓄᑦ 
ᐱᓕᕆᐊᒃᓴᓄᑦ ᑮᓇᐅᔭᖃᖅᑎᑕᐅᔪᑦ 

(YIF) ᑐᕌᖓᔪᑦ 2023-2024-ᒥᑦ

ᐱᙳᐊᖅ ᑲᑐᔾᔨᖃᑎᒌᒃᑯᑦ ᐃᓄᐃᑦ-ᓂᑦ 
ᑲᒪᔭᖃᕐᓂᖏᓐᓂᓕᐅᖅᑐᓄᑦ ᑐᕌᖓᔪᖅ

ᐃᓄᐃᑦ-ᓂᑦ ᑲᒪᔭᖃᕐᓂᖏᓐᓂᓕᐅᖅᑐᓄᑦ ᑐᕌᖓᔪᖅ 
ᓴᙱᒃᑎᑎᕆᓯᒪᔪᖅ ᒪᒃᑯᒃᑐᓂᒃ ᐊᔪᙱᓐᓂᐅᔪᓄᑦ STEAM-
ᒥᑦ (ᖃᐅᔨᓇᓱᒃᑐᓕᕆᓂᖅ, ᑲᑉᐳᔾᔭᓅᖅᑐᑦ ᖃᕆᑕᐅᔭᕋᓗᐃᑦ, 
ᓱᓇᑐᐃᓐᓇᓕᐅᕆᓂᖅ, ᓴᓇᙳᐊᒐᓕᕆᓂᖅ, ᓈᓴᐅᓯᕆᓃᑦ), 
ᐊᑐᖅᑐᓂᒃ ᐊᑐᖅᑕᐅᓲᓂᒃ ᓇᖕᒥᓂᕐᒧᑦ ᐊᒻᒪᓗ 
ᐊᔪᙱᓐᓂᖃᕐᓂᕐᒧᑦ ᐱᕈᐃᓂᕐᒥᒃ ᖃᕆᑕᐅᔭᒃᑯᑦ. ᓄᓇᓕᖕᒥᑦ 
ᓯᕗᓕᖅᑎᐅᔪᑦ ᐊᔪᕈᖕᓃᖅᓴᖅᑕᐅᓚᐅᖅᑐᑦ ᑐᕌᖓᔪᖅ 
ᐊᔪᙱᓐᓂᐊᕐᓗᓂ ᐊᑯᓂᐅᔪᒧᑦ.

“ᐃᓕᓴᕐᓗᓂ ᓄᓇᓕᐊᖅᓯᒪᓗᓂ” ᐊᑐᖅᑐᑦ ᑐᓂᓯᓚᐅᖅᑐᑦ 
ᐃᓂᓕᐅᕆᔪᓂᒃ ᓴᖅᕿᔮᖅᑎᑦᑎᓂᕐᒥᒃ ᐃᒃᐱᒍᓱᒡᕕᖃᕐᓂᕐᒥᒃ 
ᓄᓇᒧᑦ, ᓂᕐᔪᑎᓄᑦ, ᐊᒻᒪᓗ ᐊᕙᑎᒧᑦ ᑲᑎᑎᓪᓗᒋᑦ ᐱᖅᖁᓯᒃᑯᑦ 
ᖃᐅᔨᒪᓂᕆᔭᐅᔪᖅ ᐊᕙᑎᐅᑉ ᒥᒃᓵᓄᑦ. ᑐᕌᖓᔪᖅ ᐃᑲᔪᖅᑐᐃᔪᖅ 
ᐱᓕᕆᖃᑎᒌᖕᓂᕐᒥᒃ ᐊᒻᒪᓗ ᐱᓕᕆᐊᖃᕐᓂᐊᕐᓗᑎᒃ ᐊᑕᐅᓯᕐᒧᑦ 
ᐱᔾᔪᑎᖃᖅᑐᒥᒃ ᐋᖅᕿᒃᓱᐃᖃᑎᒌᒡᓗᑎᒃ ᐊᒻᒪᓗ ᓄᓇᓕᖕᒦᑦᑐᓂᒃ 
ᐱᓕᕆᖃᑎᒌᖕᓂᒃᑯᑦ. ᐊᑐᖃᑦᑕᖅᑐᖅ ᐃᓕᓴᐃᓐᓇᕐᓂᕐᒥᒃ 
ᐊᒻᒪᓗ ᐊᔪᙱᓐᓂᐅᔪᓂᒃ ᐱᕙᓪᓕᐊᓂᕐᓂᑦ, ᑕᑯᒃᓴᐅᑎᑦᑎᑉᓗᓂ 
ᐃᓄᖕᓄᑦ ᐱᒻᒪᕆᐅᒋᔭᐅᔪᓂᒃ ᐊᑐᓕᕈᖕᓇᕐᓂᕐᒥᒃ ᐊᒻᒪᓗ 
ᐃᓅᓯᓗᒃᑖᒥᑦ ᐃᓕᓴᕐᓂᕐᒥᑦ.

“ᑐᓵᖃᑦᑕᖅᑐᑎᑦ ᐃᓄᖕᓂᑦ 
ᓂᐱᒋᔭᐅᔪᓂᑦ ᐊᒻᒪᓗ 
ᐱᓕᕆᐊᖑᑦᑎᐊᖅᑐᓂᒃ ᓄᓇᓗᖕᒧᑦ.”

“ᖁᕕᐊᓱᒍᑎᒋᔭᕋ ᐃᓕᓐᓂᐊᕈᑕᐅᔪᒧᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᒪᓕᒐᓂᒃ ᐱᖃᕋᑉᑕ ᐊᒻᒪᓗ 
ᐱᒻᒪᕆᐅᒋᔭᐅᔪᓂᑦ ᑕᐃᑲᓃᑦᑐᓂᑦ.”

ᐊᖏᔪᖅᖄᑉ ᐊᕐᕌᒍᑐᒫᖅᓯᐅᑎ ᐅᓂᑉᑳᖓ 2023-2024 ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ48 | 

ᒪᒃᑯᒃᑐᓄᑦ ᐃᑎᖅᑕᕐᕕᒃ ᕿᒫᕝᕕᖕᓄᑦ ᑐᕌᖓᔪᖅ
ᒪᒃᑯᒃᑐᓄᑦ ᐃᑎᖅᑕᕐᕕᒃ ᕿᒫᕝᕕᖕᓄᑦ ᑐᕌᖓᔪᖅ ᑎᑭᐅᑎᓯᒪᔪᖅ ᐊᖏᔪᒥᒃ ᐊᓯᐊᙳᖅᑐᓄᑦ 
ᐊᖏᒡᓕᒋᐊᖅᖢᒍ ᐅᓗᕆᐊᓇᖅᑐᒦᙱᓐᓂᖏᑦ ᒪᒃᑯᒃᑐᐃᑦ ᐅᑭᐅᖑᑎᓪᓗᒍ ᐊᒻᒪᓗ ᒪᒃᑯᒃᑐᓄᑦ 
ᐃᓂᐅᔪᖅ ᐃᑯᐊᓪᓚᓚᐅᖅᖄᖅᑎᓪᓗᒍ. ᐱᔭᐅᔪᒪᑦᑎᐊᕋᓗᐊᖅᑎᓪᓗᒋᑦ ᐃᑎᖅᑕᕐᕖᑦ ᐊᒻᒪᓗ 
ᐊᒃᓱᕈᕐᓇᐅᑏᑦ ᑲᒪᒋᓂᐊᕐᓗᒋᑦ ᐃᖅᖃᓇᐃᔭᖅᑎᐅᖏᓐᓇᕐᓂᐊᖅᑐᓄᑦ ᑮᓇᐅᔭᖅᑕᖄᓂᙱᓐᓂᖅ 
ᐱᔾᔪᑎᒋᑉᓗᒍ, ᑐᕌᖓᔪᖅ ᖃᐅᔨᓚᐅᖅᑐᖅ ᐱᒻᒪᕆᐅᓂᖓᑕ ᑲᔪᓯᓯᒪᓗᓂ ᑮᓇᐅᔭᖃᖅᑎᑦᑎᓂᖅ 
24/7-ᒧᑦ ᐊᐅᓛᖅᑎᑕᐅᓂᐊᕐᓗᓂ ᐊᒻᒪᓗ ᐃᑲᔫᑕᐅᔪᖕᓇᖅᑐᑦ ᐊᖏᒡᓕᒋᐊᕐᓗᒋᑦ 
ᐅᑭᐅᖏᓐᓄᑦ ᑭᒡᓕᖃᖅᑎᑕᐅᔪᑦ ᐱᔨᑦᑎᕋᖅᑕᐅᓗᑎᒃ ᐊᔪᙱᑎᑕᐅᔪᓄᑦ.

ᐃᓄᐃᑦ-ᓂᑦ ᑲᒪᔭᖃᕐᓂᖏᓐᓂᓕᐅᖅᑐᓄᑦ 
ᑐᕌᖓᔪᖅ
ᐃᓄᐃᑦ-ᓂᑦ ᑲᒪᔭᖃᕐᓂᖏᓐᓂᓕᐅᖅᑐᓄᑦ ᑐᕌᖓᔪᖅ ᐱᐊᓂᑦᑎᐊᕐᓂᖃᓚᐅᖅᑐᖅ 
ᐆᒃᑑᑕᐅᑉᓗᓂ ᓄᑖᖅ ᐃᓕᓐᓂᐊᖅᑎᑦᑎᓂᖅ ᐊᔪᙱᓐᓂᐅᔪᓂᒃ ᐊᒻᒪᓗ ᓴᖅᕿᑦᑎᑉᓗᓂ 
ᐃᓂᓕᐅᕆᔪᓂᒃ ᖃᑉᓯᐊᕐᔪᖕᓂᑦ ᓄᓇᓕᖕᓂᑦ, ᑎᑭᐅᑎᑉᓗᓂ 90 ᐅᖓᑖᓅᖅᑐᓂᒃ 
ᒪᒃᑯᒃᑐᓂᑦ. ᐅᑉᓂᑳᖅᑕᖏᑦ ᒪᒃᑯᒃᑐᐃᑦ ᐃᓚᐅᔪᒪᙱᓚᐅᖅᑑᒐᓗᐊᑦ ᑐᕌᖓᔪᒧᑦ 
ᑭᓯᐊᓂ ᐃᓚᐅᓕᓚᐅᖅᑐᑦ ᐊᒻᒪᓗ ᐱᔪᒪᓂᖃᑦᑎᐊᓕᖅᖢᑎᒃ ᑕᑯᒃᓴᐅᑎᑦᑎᔪᑦ ᑐᕌᖓᔫᑉ 
ᐊᒃᑐᖅᓯᓂᖓᓂᑦ ᐃᖕᒥᖕᓂᒃ-ᐱᐅᒋᔭᖃᕐᓂᕐᒧᑦ ᐊᒻᒪᓗ ᓄᓇᓕᒃ ᐃᓚᐅᖃᑕᐅᓂᖓᓄᑦ. 
ᐃᓚᐅᖃᑕᐅᔪᑦ ᐱᑦᑕᐅᔪᒥᒃ ᑐᓴᖅᑎᑦᑎᓚᐅᖅᑐᑦ ᐃᓚᐅᖃᑕᐅᓂᖏᓐᓂᒃ 
ᐃᓄᖕᓄᑦ ᐱᒻᒪᕆᐅᒋᔭᐅᔪᓄᑦ, ᐊᒻᒪᓗ ᑐᕌᖓᔪᖅ ᐊᖏᒡᓕᒋᐊᕈᒪᔭᖓᑦ ᓯᕗᓂᒃᓴᒥᑦ 
ᐱᑕᖃᖅᑎᑦᑎᓂᐊᕐᓗᑎᒃ ᓯᕗᓕᖅᑎᒃᓴᐅᔪᓂᒃ ᐊᒻᒪᓗ ᐃᓕᓴᐃᔨᓂᒃ.

Department of Family Services, First 
Operational Childcare Facility
ᖁᕕᐊᓱᒃᑐᒍᑦ ᐃᑲᔪᕈᖕᓇᕋᑉᑎᒍᑦ ᓄᓇᕗᒻᒥ ᖃᑕᙳᑎᒌᑦ ᐃᓚᒋᔭᐅᔪᒥᑦ 
ᐊᒃᓱᕈᕐᓇᐅᑎᒋᔭᐅᓛᖑᔪᒥᑦ, ᓱᕈᓯᖏᑦ ᐸᐃᕆᔭᐅᓂᖏᓐᓄᑦ. 2023-2024-ᒥᑦ, 
ᐋᖅᕿᒃᓯᓚᐅᖅᑐᒍᑦ ᑮᓇᐅᔭᖃᖅᑎᑦᑎᑉᓗᑕ ᐊᒻᒪᓗ ᑎᑭᐅᑎᑉᓗᒍ ᑐᕌᒐᕆᔭᕗᑦ ᐅᒃᑯᐃᖅᓯᑉᓗᑕ 
ᐸᐃᕆᕝᕕᖕᒥᑦ ᐃᖃᓗᖕᓂᑦ. ᐃᖃᓗᖕᓂᑦ ᖃᑕᙳᑎᒌᓄᑦ ᐱᔨᑦᑎᕋᐃᓂᕐᒧᑦ ᐊᓪᓚᕝᕕᒃ 
ᐊᓯᐊᙳᖅᑕᐅᓚᐅᖅᑐᖅ ᐃᓚᖓ ᐃᓂᒋᔭᖓᑦ ᓚᐃᓴᖃᓕᖅᖢᓂ ᐸᐃᕆᕝᕕᐅᓂᐊᕐᓗᓂ 
ᓱᕈᓯᓄᑦ. ᐃᓂᐅᔪᖅ ᓚᐃᓴᖃᖅᑐᖅ 8-ᓂᒃ ᐃᓕᓴᖅᐸᓕᐊᓂᐊᓕᓵᖅᑐᓄᑦ ᐊᒻᒪᓗ ᑎᓴᒪᓄᑦ 
ᓄᑕᕋᓛᓄᑦ, ᓯᕗᓪᓕᖅᐹᕆᔭᖓᑦ ᐸᐃᕆᕝᕕᒃ ᐊᐅᓛᖅᑎᑕᐅᔪᖅ ᖃᑕᙳᑎᒌᓕᕆᔨᒃᑯᓐᓄᑦ. 
ᓱᕈᓯᓄᑦ-ᐱᑦᑕᐅᔪᖅ ᐊᒻᒪᓗ ᐱᕈᖅᐸᓪᓕᐊᓂᕐᒧᑦ ᓈᒻᒪᒃᖢᓂ ᐃᓂᐅᔪᖅ ᓱᕈᓯᓂᑦ ᐊᓯᖏᓐᓂᒃ 
ᐱᖃᑎᖃᕈᖕᓇᖅᑎᑦᑎᔪᖅ, ᐃᓕᓴᕐᓗᑎᒃ, ᐊᒻᒪᓗ ᐊᔪᙱᓐᓂᐊᕐᓗᑎᒃ ᐊᖏᔪᖅᖄᖏᑦ 
ᐃᖅᖃᓇᐃᔭᖅᑎᓪᓗᒋᑦ. ᐸᐃᕆᕝᕕᒃ ᐊᖏᔪᖄᕆᔭᐅᔪᓂᒃ ᐃᓚᐅᖃᑕᐅᑎᑦᑎᔪᖅ ᐱᔨᑦᑎᕋᐅᑎᓂᑦ 
ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᔨᒃᑯᓐᓂᑦ ᐸᐃᕆᕝᕕᖕᒥᑦ ᐱᔪᖕᓇᕐᓂᐊᕐᓗᑎᒃ 
ᐃᖅᖃᓇᐃᔭᖅᑖᕈᖕᓇᕐᓂᐊᕐᒪᑕ ᐅᖁᒪᐃᒃᓴᙱᓪᓗᑎᒃ ᐸᐃᕆᓂᐊᖅᑐᒥᒃ ᕿᓂᕆᐊᖃᕐᓗᑎᒃ.  
ᐸᐃᕆᕝᕕᒃ ᓚᐃᓴᖃᓕᓚᐅᖅᑐᖅ ᐊᒻᒪᓗ ᐊᐅᓛᓕᖅᖢᓂ ᑲᑕᒑᕆᕝᕕᒃ 2023-ᒥᑦ.

 
24/7-ᓂᑦ  

ᐊᐅᓚᖅᑎᑕᐅᓗᓂ

ᑎᑭᐅᑎᓯᒪᔪᖅ 90 
ᐅᖓᑖᓄᑦ  
ᐅᕕᒃᑲᓂᑦ

ᓯᕗᓪᓕᖅᐹᖅᑕ 
ᓱᕈᓯᕐᓂᑦ ᐸᐃᕆᕝᕕᒃ 

ᐊᐅᓛᖅᑎᑕᐅᔪᖅ 
ᓄᓇᕗᒻᒥ ᒐᕙᒪᒃᑯᓐᓄᑦ

ᓄᑖᖅ  
ᖃᑕᙳᑎᒌᑦ  

ᖃᓄᐃᖏᑦᑎᐊᖅᑐᓕᕆᕝᕕᒃ

ᕈᐃᐱᑲ ᐅᐃᓕᐊᒻᔅ ᐃᓕᓴᖅᑎᓄᑦ 
ᐃᑲᔫᑎ
ᓴᖅᕿᑕᐅᓂᖓ ᕈᐃᐱᑲ ᐅᐃᓕᐊᒻᔅ ᐃᓕᓴᖅᑎᓄᑦ ᐃᑲᔫᑏᑦ, ᐋᖅᕿᒃᑕᐅᓯᒪᔪᑦ 
ᓄᓇᕗᒻᒥᐅᓄᑦ ᐃᖅᖃᓇᐃᔭᖅᑖᕈᒪᔪᓄᑦ ᐃᓄᓕᕆᔨᐅᓂᕐᒧᑦ, 
ᐅᖃᓪᓚᒡᕕᐅᖃᑦᑕᕐᓂᕐᒧᑦ, ᐅᕝᕙᓘᓐᓃᑦ ᐃᓱᒪᓕᕆᓂᕐᒧᑦ 
ᑐᓂᔭᐅᓚᐅᖅᑐᑦ 2023-ᒥᑦ.

ᑕᓪᓕᒪᐃᑦ ᑮᓇᐅᔭᐃᑦ ᑎᑭᓯᒪᑉᓗᑎᒃ $10,000-ᓄᑦ ᐊᑐᓂ 
ᑐᓂᔭᐅᓚᐅᖅᑐᑦ ᐅᑯᓄᖓ:

•	 ᓰᓇ ᑲᔭᓵᖅ (SSW, ᐃᖃᓗᒃᑑᑦᑎᐊᖅ / ᑰᒑᕐᔪᖕᒥᐅᑕᐅᓚᐅᖅᑐᖅ)

•	 ᑳᒪᓐ ᕈᐊᒡᐅᐃᓪ (SSW, ᐃᖃᓗᐃᑦ / ᐃᖃᓗᐃᑦᒥᐅᑕᑐᖃᖅ/
ᑭᙵᐃᑦ)

•	 ᐹᓖᓐ ᐸᐅᓗᓯ (BSW, ᐃᖃᓗᒃᑑᑦᑎᐊᖅ / 
ᑕᓗᕐᔪᐊᕐᒥᐅᑕᐅᓚᐅᖅᑐᖅ)

•	 ᑳᑐᕆᓐ ᓚᐃᔪᓪ (BSW, ᑳᕈᓪᑕᓐ ᓯᓚᑦᑐᖅᓴᕐᕕᒡᔪᐊᖅ / 
ᑕᓗᕐᔪᐊᕐᒥᐅᑕᐅᓚᐅᖅᑐᖅ)

•	 ᓯᐅᓪᕕᐊ ᖃᑉᓗᑦᓯᐊᖅ (BSW, ᓄᓇᖃᖅᖄᖅᑐᓄᑦ, ᓘᕆᐊᓐᑎᐊᓐ 
ᓯᓚᑦᑐᖅᓴᕐᕕᒡᔪᐊᖅ / ᐊᕐᕕᐊᕐᒥᐅᑕᐅᓚᐅᖅᑐᖅ)

ᑭᙵᕐᓂᑦ ᖃᑕᙳᑎᒌᑦ 
ᖃᓄᐃᖏᑦᑎᐊᖅᑐᓕᕆᕝᕕᒃ
ᖁᕕᐊᓱᒃᑐᒍᑦ ᑐᓴᖅᑎᑦᑎᔪᖕᓇᕋᑉᑕ ᐃᒡᓗᕐᔪᐊᖅᑖᓚᐅᕐᒪᑕ ᑭᙵᕐᓂᑦ ᓄᑖᒥᒃ 
ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᕝᕕᖕᒥᑦ. 2023-ᒥᑦ, ᐋᖅᕿᓚᐅᖅᑕᕗᑦ 
ᐋᓐᓂᐊᕐᕕᐅᓚᐅᖅᓯᒪᔪᖅ, ᓄᓇᓕᖕᒧᑦ ᐃᓂᓕᐊᖑᓚᐅᖅᑐᖅ 
ᐱᓕᕆᐊᖃᕐᓂᐊᕐᓗᑎᒃ ᐃᓅᖃᑎᒌᓄᑦ ᐱᑎᑦᑎᓂᐅᖃᑦᑕᖅᑐᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ. ᐃᓂᐅᔪᖅ ᐃᑲᔪᕐᓂᐊᖅᑐᖅᑕᐅᖅ ᐊᓪᓚᕝᕕᑉᑕ 
ᐃᓂᖃᕆᐊᖃᕐᓂᕆᔭᖏᓐᓄᑦ, ᓄᓇᓕᖕᒥᑦ ᐸᐃᕆᕝᕕᖕᓄᑦ ᐱᔭᐅᔭᕆᐊᓕᖕᓄᑦ 
ᐊᒻᒪᓗ ᓄᓇᓕᖕᒥᑦ ᐱᓕᕆᕝᕕᖕᓄᑦ ᐃᓂᐅᔪᒧᑦ. ᓴᓇᔭᐅᕙᓪᓕᐊᓂᖓ 
ᐊᒻᒪᓗ ᓄᑖᙳᖅᑎᖅᑕᐅᓂᖓ ᓄᖃᖓᑎᑕᐅᔪᖅ ᐱᔾᔪᑎᒋᑉᓗᒋᑦ ᓯᓚᑕᓃᑦ 
ᐊᕕᒃᑐᖅᓯᒪᔪᓄᑦ ᐊᐅᓚᑕᐅᓂᖓᓄᑦ. ᑭᙵᐃᑦ ᐱᓪᓗᕆᒃᑑᑉᓗᓂ ᓄᓇᓕᐅᔪᖅ 
ᐱᑕᖃᑦᑎᐊᖅᖢᓂ ᓴᓇᙳᐊᖅᑕᐅᓯᒪᔪᓂᒃ. 93%-ᖏᑦ ᓄᓇᓕᖕᒥᐅᑕᐅᔪᑦ 
ᐃᓄᐃᑦ-ᖑᔪᑦ, 92%-ᖏᑦ ᐃᓄᒃᑎᑐᑦ ᐅᖃᓪᓚᖃᑦᑕᖅᖢᑎᒃ. ᐱᒻᒪᕆᐅᔪᖅ 
ᑭᙵᕐᓄᑦ ᐱᖅᖁᓯᕐᒧᑦ ᓈᒻᒪᒃᑑᔪᒥᒃ ᓄᓇᓕᖕᒥᑦ ᖃᓄᐃᖏᑦᑎᐊᕐᓂᕐᒧᑦ 
ᐃᓂᖃᕐᓗᑎᒃ ᐊᔪᙱᓐᓂᐊᕐᓗᑎᒃ ᐊᒻᒪᓗ ᐱᕈᖅᐸᓪᓕᐊᓗᑎᒃ ᐃᓅᑉᓗᑎᒃ 
ᐊᒻᒪᓗ ᓄᓇᓕᐅᑉᓗᓂ. ᑕᐃᒪᑐᖅ ᓄᓇᓕᖕᒦᖓᔪᖅ ᖃᑕᙳᑎᒌᑦ 
ᖃᓄᐃᖏᑦᑎᐊᖅᑐᓕᕆᕝᕕᒃ ᐱᑕᖃᙱᑦᑐᒥᒃ ᐱᑕᖃᓕᖅᑎᑦᑎᓂᐊᖅᐳᖅ. 

ᓄᑖᖅ  
ᖃᑕᙳᑎᒌᑦ  

ᖃᓄᐃᖏᑦᑎᐊᖅᑐᓕᕆᕝᕕᒃ

ᑕᓪᓕᒪᐃᑦ  
ᐃᓕᓐᓂᐊᖅᑎᓄᑦ  

ᐃᑲᔫᑎᑖᖅᑎᑕᐅᔪᑦ

ᑕᑯᒃᓴᐅᑎᑦᑎᓂᖅ  ᖃᑕᙳᑎᒌᓂᑦ 
ᐃᑲᔪᖃᑦᑕᕐᓂᐊᖅᑐᒥᒃ 
ᐃᖅᖃᓇᐃᔭᖅᑎᒧᑦ ᐱᒻᒪᕆᐅᒋᔭᐅᔪᖅ

•	 ᑭᙵᕐᓂᑦ, ᐊᐅᔭᒃᑯᑦ ᐊᒪᐅᑎᓕᐅᕆᓂᕐᒧᑦ ᑐᕌᖓᔪᖅ, ᑲᒪᒋᔭᐅᑉᓗᓂ 
ᒫᑕ ᐳᓪᓚᑦᒧᑦ, ᐃᓚᐅᓚᐅᖅᑐᖅ ᐱᖅᖁᓯᒃᑯᑦ ᒥᖅᓱᕐᓂᕐᒥᒃ 
ᐊᔪᙱᓐᓂᐅᔪᓂᒃ ᐊᒻᒪᓗ ᐱᑕᖃᖅᖢᓂ ᐱᖅᖁᓯᕐᒥᒃ ᓴᕆᒪᓇᕐᓂᕐᒥᒃ, 
ᐱᑦᑕᐅᔪᒥᒃ ᖃᑕᙳᑎᒌᓄᑦ ᖃᓄᐃᖓᓂᖃᖅᑎᑦᑎᑉᓗᓂ ᐊᒻᒪᓗ 
ᖁᕕᐊᓇᙱᑦᑐᒃᑰᖅᓯᒪᓂᖏᓐᓄᑦ ᒪᒥᓴᕐᓂᕐᒥᒃ. 

•	 ᐃᖃᓗᒃᑑᑦᑎᐊᕐᒥᑦ, ᐃᓐᓇᕆᔭᐅᔪᖅ ᕼᐃᐅᕆ ᒪᒃᓴᒐᖅ 
ᐃᓚᓕᐅᑎᓚᐅᖅᑕᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᒪᓕᒐᐃᑦ 
ᓄᓇᓕᖕᒥᑦ ᐃᓚᐅᑎᑦᑎᓂᖏᓐᓄᑦ, ᐅᖃᓪᓚᐅᔾᔨᓂᕐᓄᑦ, ᐊᒻᒪᓗ 
ᐱᓕᕆᖃᑎᖃᕐᓂᖓᓄᑦ, ᐱᓕᕆᐊᖃᖅᖢᓂ ᐃᓅᖃᑎᒌᓄᑦ 
ᐱᔾᔪᑕᐅᔪᓂᒃ ᐊᒻᒪᓗ ᐃᑲᔪᖅᑎᓪᓗᒍ ᐃᓄᖕᓂᒃ ᐱᖅᖁᓯᕐᒥᒃ 
ᐊᑐᖅᑕᐅᔪᒃᑯᑦ.

•	 ᖁᕐᓗᖅᑐᕐᒥᑦ, ᔨᐊᓂᕖᕝ ᓂᕕᖓᓘᑉ ᐊᕐᓇᐃᑦ 
ᖃᓄᐃᖏᑦᑎᐊᕐᓂᖏᓐᓄᑦ ᑲᑎᑎᖃᑦᑕᖅᑕᖏᑦ ᐃᓂᒦᑎᑦᑎᓯᒪᔪᖅ 
ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ ᐊᕐᓇᐃᑦ ᑲᑎᖃᑎᒌᒃᑎᓪᓗᒋᑦ ᐊᒻᒪᓗ 
ᐃᑲᔪᖃᑦᑕᐅᑎᓗᑎᒃ, ᑕᑯᒃᓴᐅᑎᑦᑎᔪᖅ ᐱᒻᒪᕆᐅᓂᖓᑕ ᓄᓇᓕᖕᒥᑦ 
ᑐᕌᖓᔪᓕᕆᓃᑦ.

ᑭᒡᒐᖅᑐᐃᔪᖅ ᓱᕈᓯᓄᑦ 
ᐊᒻᒪᓗ ᒪᒃᑯᒃᑐᓄᑦ ᐃᓪᓚᕝᕕᒃ 
ᐃᓚᐅᑎᑦᑎᓂᖓᑦ
ᑭᒡᒐᖅᑐᐃᔪᖅ ᓱᕈᓯᓄᑦ ᐊᒻᒪᓗ ᒪᒃᑯᒃᑐᓄᑦ ᐃᓪᓚᕝᕕᒃ ᓄᓇᕗᒻᒥᑦ ᐃᖕᒥᒃᑯᑦ 
ᐊᓪᓚᕝᕕᐅᔪᖅ ᓴᖅᕿᑕᐅᓚᐅᖅᑐᖅ ᑭᒡᒐᖅᑐᕐᓂᐊᕐᓗᒋᑦ ᐱᔪᖕᓇᐅᑎᖏᑦ 
ᐊᒻᒪᓗ ᐱᔭᐅᔭᕆᐊᓖᑦ ᓱᕈᓯᓄᑦ ᐊᒻᒪᓗ ᒪᒃᑯᒃᑐᓄᑦ. ᐱᔭᒃᓴᐅᑎᒋᔭᖓᓂᑦ 
ᐃᓚᐅᔪᑦ ᖃᐅᔨᓴᕐᓗᒋᑦ ᐊᑑᑎᖃᕐᓂᖓᑕ ᓱᕈᓰᑦ ᖃᓄᐃᖏᑦᑎᐊᕐᓂᖏᓐᓄᑦ 
ᐱᔨᑦᑎᕋᐅᑏᑦ, ᖃᐅᔨᓴᕐᓗᒋᑦ ᐅᓐᓂᕐᓘᑕᐅᔪᑦ, ᐊᒻᒪᓗ ᐃᑲᔪᖅᑐᐃᓗᓂ 
ᐋᖅᕿᐅᒪᔪᒥᒃ ᐊᓯᐊᙳᖅᑎᕆᓂᕐᓂᒃ ᐱᐅᓯᒋᐊᕐᓂᐊᕐᓗᒋᑦ 
ᖃᓄᐃᖏᑦᑎᐊᓂᖏᑦ ᒪᒃᑯᒃᑐᐃᑦ ᓄᓇᕗᒻᒥᑦ.

ᑭᒡᒐᖅᑐᐃᔪᖅ ᓱᕈᓯᓄᑦ ᐊᒻᒪᓗ ᒪᒃᑯᒃᑐᓄᑦ ᐃᓪᓚᕝᕕᒃ ᐅᖃᓚᐅᖅᑐᖅ 
2022-2023-ᒥᑦ 77%-ᖏᑦ (55 ᑲᒪᒋᔭᐅᔪᑦ) ᑕᒪᕐᒥᓗᒃᑖᖅ ᓄᑖᖑᔪᑦ 
ᐃᓄᖕᓂᒃ ᑭᒡᒐᖅᑐᐃᓂᕐᒧᑦ ᑲᒪᒋᔭᐅᔪᓂᑦ ᐱᔾᔪᑎᖃᓚᐅᖅᑐᑦ ᖃᑕᙳᑎᒌᓂᒃ 
ᐱᔨᑦᑎᕋᐃᔨᒃᑯᓐᓂᑦ, 23%-ᖏᑦ ᐊᓯᖏᓐᓄᑦ ᒐᕙᒪᒃᑯᓐᓄᐊᖅᖢᒋᑦ (RCYO 
ᐊᕐᕌᒍᑕᒫᖅ ᐅᓂᑉᑳᒥᑦ ᒪᒃᐱᖅᑐᒐᖅ 39-ᒥᑦ, 2022-2023). 39, 2022-
2023). ᐊᕙᑏᑦ ᐱᖁᔭᐅᓂᐅᓚᐅᖅᑐᑦ, ᐃᓚᒋᔭᐅᑉᓗᑎᒃ 86 ᐊᓯᖏᑦ 
ᐱᖁᔭᐅᓂᐅᓚᐅᖅᑐᑦ ᓯᓚᑖᓂᙶᖅᖢᑎᒃ ᐱᓕᕆᐊᓕᖕᓄᑦ.

ᐱᕙᓪᓕᐊᓂᖅ ᑲᔪᓯᓯᒪᑎᓪᓗᒎᒐᓗᐊᖅ ᐱᓕᕆᐊᕆᓂᐊᕐᓗᒋᑦ 
ᐱᖁᔭᐅᓃᑦ, ᓇᓕᑐᐃᓐᓇᖏᑦ ᐋᖅᕿᒃᑕᐅᓗᒃᑖᓚᐅᖏᑦᑐᑦ ᓱᓕ. 
ᐊᖏᑎᒋᓂᖏᑦ ᐋᖅᕿᐅᒪᔪᒥᑦ  ᐃᓚᖃᖅᑐᑦ ᐱᔭᕆᐊᖃᕐᓂᐅᔪᒥᒃ 
ᑐᑭᒧᐊᒃᑎᖅᓯᒪᔭᕆᐊᖃᕐᓂᖏᓐᓄᑦ ᐊᔾᔨᒌᙱᑦᑐᑦ ᐊᕕᒃᑐᖅᓯᒪᔪᑦ ᐊᒻᒪᓗ 
ᓯᓚᑖᓂᑦ ᐱᖃᖃᑕᐅᔪᑦ, ᐃᑲᔪᐃᓂᖃᖅᓯᒪᔪᑦ ᑐᓗᖅᑕᕈᑎᖏᓐᓄᑦ ᖃᑕᙳᑎᒌᑦ 
ᖃᓄᐃᖏᑦᑎᐊᖅᑐᓕᕆᔨᒃᑯᑦ ᐱᓕᕆᐊᖃᕐᓂᐊᕐᓗᑎᒃ ᐱᖁᔭᐅᓂᕐᓂᑦ.

ᑕᐃᒪᑑᖅᓯᒪᔪᒍᑦ 2024-
2025-ᒥᑦ, RCYO-ᑯᑦ 
ᖃᐅᔨᓴᕐᓂᐊᕐᓗᑎᒃ ᑐᑭᖃᖅᑐᒃᑯᑦ 
ᐱᐅᓯᒋᐊᖅᓯᓂᕐᓂᑦ ᐊᒻᒪᓗ 
ᐱᕙᓪᓕᐊᓂᖏᑦᑕ ᖃᑕᙳᑎᒌᑦ 
ᖃᓄᐃᖏᑦᑎᐊᖅᑐᓕᕆᔨᒃᑯᑦ. 
ᐱᒻᒪᕆᐅᔪᖅ ᐃᓕᑕᕆᓗᒍ 
ᐱᓕᕆᐊᖑᓂᖏᑦ ᐊᑯᓂᐅᔪᒥᒃ 
ᐊᒃᓱᕈᕐᓇᐅᑕᐅᓯᒪᔪᑦ 
ᐊᒻᒪᓗ ᐊᓯᐊᙳᖅᑕᐃᓂᖓ 
ᐋᖅᕿᐅᒪᓂᐅᔪᖅ ᐱᓐᓂᑯᖃᖅᖢᓂ 
ᐃᓚᐃᓐᓇᖓᒍᑦ ᐱᐅᓯᒋᐊᖅᓯᒪᓂᕐᒧᑦ 
ᐊᑐᖅᑕᐅᖃᑦᑕᖅᑐᓂᑦ  
ᐊᖏᔫᓂᖓ ᐱᓕᕆᐊᕆᔭᐅᓂᖓ 
ᐊᖏᔪᒥᒃ ᐱᕕᖃᕐᓂᖃᕆᐊᖃᖅᖢᓂ, 
ᐱᓕᕆᐊᕆᓗᒍ, ᐊᒻᒪᓗ 
ᐱᕝᕕᐅᖃᑦᑕᖅᑐᓂᑦ. 
ᐊᓯᐊᙳᕐᓂᐅᔪᑦ  
ᐱᑲᐅᑎᒋᓂᐊᖏᑦᑐᒃ 
ᓴᐅᒐᓗᐊᖅᑎᓪᓗᒋᑦ,  
ᐱᓕᕆᓂᐊᖅᑐᒍᑦ  
ᑲᔪᓯᓯᒪᑎᓐᓂᐊᕐᓗᒍ  
ᐱᕙᓪᓕᐊᓂᐅᔪᖅ ᐊᒻᒪᓗ 
ᓴᙱᒃᑎᒋᐊᕐᓗᒍ ᑕᒪᐃᓐᓄᑦ  
ᐱᓕᕆᐊᖑᔪᖅ  
ᐱᑦᑕᐅᓂᖅᓴᐅᓂᐊᕐᓗᓂ 
ᖃᓄᐃᖓᓂᕆᔭᖓ ᓯᕗᓂᒃᓴᕆᔭᕗᑦ.

ᐊᖏᔪᖅᖄᑉ ᐊᕐᕌᒍᑐᒫᖅᓯᐅᑎ ᐅᓂᑉᑳᖓ 2023-2024 ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ52 | 

ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᔨᒃᑯᑦ ᐱᓕᕆᓂᐊᖅᑐᑦ ᖃᓄᖅᑑᕆᓂᕐᒧᑦ ᐃᓱᒪᓕᐅᕆᓂᕐᓂᒃ ᐊᒃᑐᖅᓯᓂᖃᖅᑐᒃᑯᑦ 
ᐊᓯᐊᙳᖅᓯᑎᑦᑎᔪᒥᑦ. ᐃᓱᒪᒋᑉᓗᒍ ᐅᑭᐅᖅ ᐊᓂᒍᖅᑐᖅ, ᐃᖅᖃᐃᑎᑕᐅᔪᒍᑦ ᑐᑭᖃᖅᑐᒃᑯᑦ ᐱᕙᓪᓕᐊᓂᖅ 
ᐱᑕᖃᕆᐊᖃᖅᑐᖅ ᐱᕕᖃᕐᓂᕐᒥᒃ, ᐊᒻᒪᓗ ᕿᒥᕐᕈᑦᑎᐊᖅᓯᒪᔭᕗᑦ ᐱᐊᓂᑦᑎᐊᖅᓯᒪᓂᕆᔭᕗᑦ ᐊᒻᒪᓗ ᐱᐊᓂᒃᓯᒪᙱᑕᕗᑦ 
ᐊᕕᒃᑐᖅᓯᒪᔪᒥᑦ. ᐱᔾᔪᑕᐅᓗᐊᖅᑐᖅ ᑕᐃᒪᐅᖏᓐᓇᖅᑐᖅ ᐱᖁᑎᒋᔭᑉᑎᖕᓄᑦ, ᐱᓗᐊᖅᑐᒥᑦ ᐃᖅᖃᓇᐃᔭᖅᑎᑕᖄᓂᙱᓐᓂᖅ 
ᐊᔪᕈᖕᓃᖅᓴᖅᓯᒪᔪᓂᒃ. ᓯᕗᓪᓕᖅᐸᐅᑏᓐᓇᖅᑕᕗᑦ ᐊᓯᐊᙳᕐᓂᐊᕐᓗᒍ ᐊᐅᓚᑦᑎᓂᐅᔪᖅ ᐱᓕᕆᐊᕆᔭᕗᑦ ᐊᒻᒪᓗ ᐋᖅᕿᐅᒪᔪᕗᑦ 
ᐊᑐᓕᖅᑕᐅᔪᖕᓇᕐᓂᐊᕐᓗᑎᒃ, ᐃᑲᔪᐃᓂᖃᕐᓗᑎᒃ, ᐊᒻᒪᓗ ᐊᔪᙱᑦᑑᓗᑎᒃ.

ᖃᓄᖅᑑᕆᓂᕐᒧᑦ ᐱᓕᕆᐊᕐᒧᑦ ᐋᖅᕿᐅᒪᔪᖅ ᐸᕐᓇᐅᑎᕗᑦ ᒪᓕᒃᑎᑦᑏᓐᓇᖅᑐᖅ ᐅᕙᑉᑎᖕᓂᑦ ᑕᐅᑐᒐᖃᕐᓂᕐᒥᒃ 
ᐆᒃᑐᕋᖅᑕᐅᔪᖕᓇᖅᑐᓂᒃ ᐱᐅᓯᒋᐊᖅᓯᓂᕐᓂᑦ. ᐊᖏᔪᒥᒃ ᐱᕙᓪᓕᐊᓯᒪᓂᖃᕋᓗᐊᖅᑎᓪᓗᑕ ᐅᑭᐅᖑᔪᖅ, ᑕᐅᑐᒐᖃᐃᓐᓇᖅᑐᒍᑦ 
ᐱᐅᓯᒋᐊᕐᓂᐊᕐᓗᒋᑦ ᐱᖁᑎᕗᑦ, ᑲᒪᒋᓗᒍ ᐱᓕᕆᖃᑎᒌᖕᓂᖅ, ᐊᒻᒪᓗ ᐊᒥᓱᙳᕆᐊᕐᓗᒋᑦ ᐊᔪᕈᖕᓃᖅᓴᐃᓂᕐᒧᑦ ᐱᕕᖃᕐᓂᐅᔪᑦ. 
ᐱᓕᕆᐊᖑᔪᑦ ᐱᕈᐃᑎᑦᑎᓂᐊᕐᓗᑕ ᖃᓄᐃᖏᑦᑎᐊᖅᑐᒥᒃ ᐊᒻᒪᓗ ᐊᑑᑎᖃᖅᑐᓂᒃ ᐱᔨᑦᑎᕋᐅᑎᓂᒃ ᐊᒻᒪᓗ ᐃᑲᔪᐃᓂᕐᓂᑦ 
ᓱᕈᓯᓄᑦ, ᒪᒃᑯᒃᑐᓄᑦ, ᐊᒻᒪᓗ ᖃᑕᙳᑎᒌᓄᑦ ᓄᓇᕗᒻᒥᑦ.

ᖃᓄᐃᓕᐅᖅᑎᑕᐅᔪᒍᑦ ᐃᓄᖕᓄᑦ ᐱᒻᒪᕆᐅᒋᔭᐅᔪᓂᑦ, ᐱᓗᐊᖅᑐᒥᑦ ᐃᓅᖃᑎᒌᑦᓯᐊᕐᓂᖅ-ᒥᑦ (ᐃᒃᐱᒍᓱᒡᕕᖃᕐᓂᖅ 
ᐊᒻᒪᓗ ᐃᓚᒌᖕᓂᓕᐅᕐᓂᖅ), ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ (ᐱᓕᕆᖃᑎᒌᒡᓗᓂ), ᖃᓄᖅᑑᕆᓂᖅ (ᓄᑖᓂᒃ ᐊᒻᒪᓗ 
ᐊᑐᖅᑕᐅᔪᖕᓇᖅᑐᓂᒃ ᐱᖃᕐᓗᓂ), ᐊᒻᒪᓗ ᐱᔨᑦᓯᕐᓂᖅ (ᐱᔨᑦᑎᕋᐃᓂᖅ ᖃᑕᙳᑎᒌᓄᑦ ᐊᒻᒪᓗ ᓄᓇᓕᖕᓄᑦ). ᐱᒻᒪᕆᐅᔪᑦ 
ᐱᓕᕆᐊᖃᖅᑐᑦ ᐊᒻᒪᓗ ᐱᖃᖅᑎᑖᑎᒍᑦ ᐊᓂᒎᑎᔪᖕᓇᕐᓂᐊᕐᓗᒋᑦ ᐊᒃᓱᕈᕐᓇᐅᑕᐅᔪᑦ ᐊᒻᒪᓗ ᓯᕗᒻᒧᒃᐸᓪᓕᐊᓗᑕ 
ᐱᓂᐊᕐᓂᖃᕐᓂᒃᑯᑦ ᐊᒻᒪᓗ ᐱᔾᔪᑎᖃᕐᓂᒃᑯᑦ.

ᐃᖅᖃᓇᐃᔭᖅᑏᑦ ᐋᖅᕿᐅᒪᓂᖏᑦ ᐱᑦᑕᐅᔪᒥᒃ
ᐱᓂᐊᕐᓂᖃᖅᑐᒍᑦ ᑎᑭᐅᑎᓂᐊᕐᓗᑕ ᖁᑦᑎᓛᒃᑯᑦ ᐊᖅᑕᐅᖃᑦᑕᖅᑐᓂᒃ ᓇᓃᓐᓂᓗᒃᑖᖓᓂᑦ ᖃᑕᙳᑎᒌᑦ 
ᖃᓄᐃᖏᑦᑎᐊᕐᓂᖓᓂᑦ. ᐃᓚᐅᔪᑦ ᑲᔪᓯᔪᒃᑯᑦ ᐱᐅᓯᒋᐊᕐᓗᒋᑦ ᐱᓕᕆᖃᑦᑕᕐᓂᕗᑦ, ᐋᖅᕿᐅᒪᔪᕗᑦ, ᐊᒻᒪᓗ ᐊᑐᖃᑦᑕᖅᑕᕗᑦ 
ᐱᐅᓯᒋᐊᕐᓂᐊᕐᓗᒍ ᐊᔪᙱᓐᓂᖓ, ᐊᑑᑎᖃᕐᓂᖓ, ᐊᒻᒪᓗ ᑕᒪᐃᓐᓅᖓᔪᒃᑯᑦ ᐱᐊᓂᑦᑎᐊᖅᓯᒪᓂᖓ, ᐊᑕᐅᑦᑎᒃᑯᑦ ᐊᑐᕐᓗᒋᑦ 
ᐱᖅᖁᓯᒃᑯᑦ ᖃᐅᔨᒪᔭᖃᕐᓂᕗᑦ ᐊᒻᒪᓗ ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᐅᔪᑦ. ᑕᐅᑐᒐᕆᔭᕗᑦ ᐊᔪᕈᖕᓃᖅᓴᐃᓂᕐᒧᑦ, 
ᐱᕙᓪᓕᐊᓂᕐᒧᑦ, ᐊᒻᒪᓗ ᒪᓕᖕᓂᕆᔭᕗᑦ ᐅᕙᑉᑎᖕᓂᑦ ᐱᓂᐊᕐᓂᕆᔭᑉᑎᖕᓄᑦ ᐃᖅᖃᓇᐃᔭᖅᑎᓂᒃ ᐱᑦᑕᐅᔫᑎᑦᑎᔪᖅ.

ᖃᓄᐃᖏᑦᑐᒥᒃ ᓇᓗᙱᓐᓂᖃᕐᓂᖅ ᐊᒻᒪᓗ ᖃᐅᔨᓴᐃᓂᕐᒧᑦ ᑐᕌᖓᔪᑉᑎᒍᑦ, ᐱᐅᓯᒋᐊᖅᓯᔪᒍᑦ ᑎᑎᕋᐅᓯᕆᖃᑦᑕᖅᑕᑉᑎᖕᓂᑦ 
ᐊᒻᒪᓗ ᖃᐅᔨᓴᐃᓂᕐᒧᑦ ᐋᖅᕿᐅᒪᔪᑉᑎᖕᓂᑦ ᑐᓂᐅᑎᖃᖃᑦᑕᕐᓂᐊᕐᓗᑕ ᑕᑯᒃᓴᐅᔪᒃᑯᑦ ᖃᓄᐃᖓᓂᐅᔪᓂᒃ, ᓲᕐᓗ ᖃᑉᓯᐅᓂᖏᑦ 
ᓱᕈᓰᑦ ᑲᒪᒋᔭᐅᔪᓂᑦ, ᐃᓕᔭᐅᓂᖏᓐᓄᑦ ᓇᓗᓇᐃᔭᖅᓯᒪᔪᓂᒃ, ᐊᒻᒪᓗ ᐱᔾᔪᑕᐅᔪᓄᑦ ᑐᑭᓯᐅᒪᔾᔪᑎᓂᒃ. ᐱᓂᐊᕐᓂᕆᔭᐅᔪᖅ 
ᐊᑐᑦᑎᐊᖅᑐᖅ ᐱᓕᕆᐊᖃᕐᓂᐊᕐᓗᓂ ᐊᔾᔨᒌᙱᑦᑐᓂᒃ ᐱᔭᐅᔭᕆᐊᓕᖏᓐᓂᑦ ᖃᑕᙳᑎᒌᓄᑦ ᓄᓇᕗᒻᒥᑦ, ᐱᐅᓯᒋᐊᕐᓗᒍ 
ᐱᔨᑦᑎᕋᐃᓂᐅᑉ ᖃᓄᐃᓐᓂᕆᔭᖓ, ᐊᒻᒪᓗ ᐱᓯᒪᓗᒋᑦ ᖁᑦᑎᒃᑐᒥᑦ ᐊᑐᖅᑕᐅᖃᑦᑕᖅᑐᑦ ᐊᑐᖃᑦᑕᖅᑕᑉᑎᖕᓂᑦ.

ᐊᔪᕈᖕᓃᖅᓴᐃᓂᖅ ᐊᒻᒪᓗ ᐱᕙᓪᓕᐊᓂᖅ
ᐃᓚᒋᔭᐅᔪᖅ ᑐᙵᕕᑉᑎᖕᓄᑦ ᖃᓄᖅᑑᕈᑎᑉᑎᖕᓄᑦ ᐃᖅᖃᓇᐃᔭᖅᑏᑦ ᐱᑦᑕᐅᓂᖏᑦ ᐃᓗᐃᑦᑑᖓᔪᒃᑯᑦ 
ᐊᔪᕈᖕᓃᖅᓴᐃᓂᕆᖃᑦᑕᖅᑕᕗᑦ ᐊᒻᒪᓗ ᐱᕙᓪᓕᐊᔭᐅᓂᖓᓄᑦ ᑐᕌᖑᔪᖅ. ᑐᕌᖓᔪᖅ ᐋᖅᕿᒃᓯᒪᔪᑦ ᐱᖃᖅᑎᓐᓂᐊᕐᓗᒋᑦ 
ᐃᖅᖃᓇᐃᔭᖅᑎᕗᑦ ᐱᓯᒪᔭᕆᐊᖃᖅᑕᖏᓐᓂᑦ ᐊᔪᙱᓐᓂᐅᔪᓂᒃ ᐊᒻᒪᓗ ᖃᐅᔨᒪᔭᖃᓂᕐᒥᒃ ᐱᓕᕆᐊᖃᕐᓂᐊᕐᓗᑎᒃ ᐱᑦᑕᐅᔪᒥᒃ 
ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᓂᑦ ᐊᑕᐅᑦᑎᒃᑯᑦ ᐊᑐᕐᓗᒋᑦ ᒪᓕᒐᕋᓛᑦ ᐊᒻᒪᓗ ᐱᐅᓛᒃᑯᑦ 
ᐊᑐᖅᑕᐅᓲᑦ. 

1. ᑕᐅᑐᒐᖃᕐᓂᕐᒧᑦ ᐊᔪᕈᖕᓃᖅᓴᐃᓂᕐᒧᑦ ᐃᓴᐃᔾᔪᑏᑦ:

ᐊᑐᓕᖅᑎᑦᑎᓚᐅᖅᑐᒍᑦ ᖃᑉᓯᐊᕐᔪᖕᓂᑦ ᑕᐅᑐᒐᖃᖅᑐᓂᒃ ᐊᔪᕈᖕᓃᖅᓴᐃᔾᔪᑎᓂᑦ ᐱᓕᕆᐊᖃᖅᑐᓂᒃ ᑕᒪᐃᓐᓂᑦ 
ᑐᙵᕕᐅᔪᓄᑦ ᖃᐅᔨᒪᓂᕐᒥᒃ ᐊᒻᒪᓗ ᓯᕗᒻᒧᒃᓯᒪᔪᓂᒃ ᐊᔪᙱᓐᓂᕐᓂᑦ ᖃᑕᙳᑎᒌᑦ ᖃᓄᐃᖏᑦᑎᐊᕐᓂᖏᓐᓄᑦ. 
ᐃᓕᓴᕈᑏᑦ ᐊᑐᖅᑐᑦ ᐃᓂᐅᔪᓂᒃ ᓲᕐᓗ ᓱᕈᓯᕐᒥᒃ ᒥᐊᓂᖅᓯᓂᕐᒧᑦ,ᖃᑕᙳᑎᒌᓂᒃ ᐅᖃᓪᓚᐅᔾᔨᓂᕐᒧᑦ, ᐊᒻᒪᓗ 
ᐋᓐᓂᖅᓯᒪᔪᓄᑦ-ᐃᑲᔪᖅᑕᐅᔪᓂᒃ ᑲᒪᓂᕐᒧᑦ. ᐊᑐᓂ ᐃᓕᓴᕈᑏᑦ ᐋᖅᕿᒃᑕᐅᓚᐅᖅᑐᑦ ᐱᓕᕆᖃᑎᒋᑉᓗᒋᑦ 
ᐱᔾᔪᑕᐅᔪᒥᒃ ᖃᐅᔨᒪᓂᖃᖅᑐᑦ ᐊᒻᒪᓗ ᓄᑖᙳᖅᑎᖅᑕᐅᖏᓐᓇᐅᔭᖅᑐᑦ ᑕᑯᒃᓴᐅᑎᓐᓂᐊᕐᓗᒋᑦ ᓄᑕᐅᓛᑦ 
ᖃᐅᔨᓴᐃᓃᑦ ᐊᒻᒪᓗ ᒪᓕᒐᐃᑦ ᐊᓯᐊᙳᖅᑐᑦ.

ᐆᒃᑑᑎᒋᓗᒍ, ᒫᓐᓇᓵᖅ ᐊᔪᕈᖕᓃᖅᓴᐃᓂᐅᓚᐅᖅᑐᓂᑦ ᐃᓚᐅᓚᐅᖅᑐᑦ ᐃᓕᓴᕈᑏᑦ ᓄᑖᙳᖅᑎᖅᓯᒪᔪᓂᑦ ᓱᕈᓯᓄᑦ ᐊᒻᒪᓗ 
ᖃᑕᙳᑎᒌᓄᑦ ᐱᔨᑦᑎᕋᐅᑎᓄᑦ ᐱᖁᔭᕐᒧᑦ. ᐃᖅᖃᓇᐃᔭᖅᑎᓗᒃᑖᓂᒃ ᖃᐅᔨᒪᓂᖄᓂᙱᑦᑐᒥᒃ ᓄᑕᐅᓛᖑᔪᓂᒃ ᒪᓕᒐᑎᒍᑦ 
ᐱᔭᕆᐊᖃᕐᓂᐅᔪᓂᒃ ᑭᓯᐊᓂ ᐱᓕᕆᐊᖑᓯᒪᑉᓗᑎᒃᑕᐅᖅ ᐃᓚᐅᑎᓐᓂᐊᕐᓗᒋᑦ ᐊᓯᐊᙳᖅᓯᒪᔪᑦ ᖃᐅᑕᒫᑦ ᐊᑐᖅᐸᒃᑕᖏᓐᓄᑦ.

2. ᐃᓄᓕᕆᔨᒧᑦ ᐃᓗᐊᖅᓴᖅᑕᐅᓂᖓᓂᑦ ᖃᐅᔨᓴᐃᔪᖅ:

ᓴᙱᒃᑎᒋᐊᕐᓂᐊᕐᓗᒍ ᒪᓕᒋᐊᓕᖕᓂᑦ ᐊᒻᒪᓗ ᐃᑲᔪᕐᓂᐊᕐᓗᓂ ᐊᔪᙱᓐᓂᕐᒥᒃ 
ᐱᕙᓪᓕᐊᓂᖃᐃᓐᓇᕐᓂᕐᒧᑦ, ᓴᖅᕿᑦᑎᓚᐅᖅᑐᒍᑦ ᐋᖅᕿᒃᓯᒪᔪᒥᒃ ᐊᑐᖅᖢᑕ ᐃᓕᓴᕐᓂᐊᕐᓗᒋᑦ ᐊᒻᒪᓗ 
ᐃᓗᐊᖅᓴᖅᑕᐅᑎᓪᓗᒋᑦ ᖃᐅᔨᓴᐃᓂᕐᒧᑦ.

ᐃᓕᓴᐃᓂᖅ ᖃᐅᔨᓴᐃᓂᕐᒧᑦ: ᐃᓕᓴᐃᓂᕆᔭᕗᑦ ᖃᐅᔨᓴᐃᓂᕐᒧᑦ ᑕᐅᑐᒐᖃᖅᑐᖅ ᐱᐅᓯᒋᐊᕐᓂᐊᕐᓗᒋᑦ 
ᐃᓱᒪᒋᔭᐅᔪᑦ ᑐᑭᓯᐊᓂᕐᒥᒃ ᐊᒻᒪᓗ ᐊᑐᖅᑕᐅᖃᑦᑕᕐᓂᖏᑦ ᖃᑕᙳᑎᒌᑦ ᖃᓄᐃᖏᑦᑎᐊᕐᓂᖏᓐᓄᑦ 

ᑕᐅᑐᒐᐅᔪᑦ. ᐃᓱᒪᑕᕆᔭᐅᔪᑦ ᑲᑎᒪᖃᑦᑕᖅᑐᑦ ᐅᖃᐅᓯᖃᖅᖢᑎᒃ ᐊᒥᓱᓂᒃ ᐱᔭᕆᐊᑐᔪᓂᒃ ᑲᒪᒋᔭᐅᔪᓂᒃ, ᕿᒥᕐᕈᑉᓗᑎᒃ ᓄᑕᐅᓛᓂᒃ 
ᐱᕙᓪᓕᐊᓂᕐᓂᑦ ᖃᑕᙳᑎᒌᓄᑦ ᖃᓄᐃᖏᑦᑎᐊᕐᓂᕐᒥᒃ, ᐊᒻᒪᓗ ᑐᓂᓯᖃᑦᑕᖅᖢᑎᒃ ᐱᔾᔪᑎᖃᖅᑐᓂᒃ ᐱᐅᓛᓂᒃ ᐊᑐᖅᑕᐅᖃᑦᑕᖅᑐᓂᒃ. 
ᑲᑎᒪᓃᑦ ᐱᓕᕆᖃᑎᒌᖕᓂᖃᖅᑐᑦ, ᐃᖅᖃᓇᐃᔭᖅᑎᓂᒃ ᐃᓚᐅᔪᖕᓇᖅᑎᑦᑎᑉᓗᑎᒃ ᑲᒪᒋᔭᐅᔪᒧᑦ ᐅᖃᓪᓗᕆᒃᓴᐅᑎᓂᑦᓂᑦ ᐊᒻᒪᓗ 
ᐊᑐᖅᑕᐅᔪᖕᓇᖅᑐᓂᒃ ᐃᓕᓴᕐᓂᕐᒧᑦ. ᐱᓕᕆᖃᑎᒌᖕᓂᖅ ᐊᑐᖃᑦᑕᖅᑐᖅ ᑐᑭᓯᐊᓂᖃᕐᓂᖅᓴᐃᓂᕐᒥᒃ ᒪᓕᖕᓂᕐᒧᑦ ᐱᔭᕆᐊᓕᖕᓂᑦ 
ᐊᒻᒪᓗ ᐃᑲᔪᖃᑦᑕᖅᑐᖅ ᐃᖅᖃᓇᐃᔭᖅᑎᓂᒃ ᐊᒃᓱᕈᕐᓇᖅᑐᓂᒃ ᕿᒥᕐᕈᓂᐊᕐᓗᑎᒃ ᐊᔪᙱᑦᑐᒃᑯᑦ.

ᐃᓗᐊᖅᓴᖅᑕᐅᑎᓪᓗᒋᑦ ᖃᐅᔨᓴᖅᑕᐅᓂᖃᕐᓗᓂ ᐃᓗᐊᖅᓴᖅᑕᐅᑎᓪᓗᒋᑦ ᖃᐅᔨᓴᖅᑕᐅᓂᖃᕐᓗᓂ ᐱᒻᒪᕆᐅᔪᖅ ᐃᓚᒋᔭᐅᑉᓗᓂ 
ᐱᓂᐊᕐᓂᕆᔭᑉᑎᖕᓄᑦ ᖁᑦᑎᓛᖑᔪᓂᒃ ᐊᑐᖃᑦᑕᕐᓗᑕ ᐊᑐᖅᑕᐅᔪᓂᒃ. ᐊᑕᐅᓯᐅᖃᑎᒋᑉᓗᒋᑦ ᐃᓱᒪᑕᕆᔭᐅᔪᓂᒃ ᑲᑎᒪᑎᑦᑎᓂᒃᑯᑦ, 
ᐃᖅᖃᓇᐃᔭᖅᑏᑦ ᐋᖅᕿᒃᓱᖅᓯᒪᔪᓂᒃ ᐃᓱᒪᒋᔭᖏᓐᓂᑦ ᐱᖃᑦᑕᖅᑐᑦ ᑲᒪᒋᔭᖏᓐᓄᑦ ᐊᐅᓚᑦᑎᓂᖏᓐᓂᑦ, ᐋᖅᕿᒃᐸᓪᓕᐊᑎᑦᑎᓂᕐᒧᑦ 
ᐊᑐᖅᑕᐅᔪᓂᒃ, ᐊᒻᒪᓗ ᒪᓕᒃᑕᐅᓂᖏᓐᓄᑦ ᐊᑐᖅᑕᐅᓲᑦ. ᐃᓱᒪᑕᕆᔭᐅᔪᑦ ᐊᑐᖃᑦᑕᖅᑕᖏᑦ ᑲᑎᒪᓃᑦ ᐱᓕᕆᐊᕆᓂᐊᕐᓗᒋᑦ 
ᐃᓚᖏᑦ ᒪᓕᖕᓂᕐᒧᑦ ᐱᔾᔪᑕᐅᔪᑦ, ᕿᒥᕐᕈᓗᒋᑦ ᑲᒪᒋᔭᐅᔪᒧᑦ ᑎᑎᕋᐅᓯᖃᕐᓃᑦ, ᐊᒻᒪᓗ ᐃᑲᔪᕐᓗᑎᒃ ᐱᑦᑕᐅᓂᒃᑯᑦ ᐱᔾᔪᑎᒋᔭᐅᔪᓂᒃ. 
ᐊᑕᐅᓯᐅᖓᔪᓕᐊᖑᔪᑦ ᐃᑲᔪᐃᓂᕐᒧᑦ ᐊᑐᓂ ᐃᖅᖃᓇᐃᔭᖅᑎᓂᒃ ᑎᑯᓕᐊᖅᑎᑦᑎᔪᑦ ᐃᖅᖃᓇᐃᔭᖅᑎᑉᑎᖕᓄᑦ ᐋᖅᕿᐅᒪᓂᖓᓄᑦ 
ᐊᑐᖅᑕᐅᔪᓄᑦ ᐊᒻᒪᓗ ᐱᐅᓯᒋᐊᖅᓯᓂᖃᐃᓐᓇᖃᑦᑕᖅᑐᖅ ᐱᓕᕆᐊᖏᓐᓂᑦ.

3. ᐱᓕᕆᓂᖏᓐᓂᒃ ᕿᒥᕐᕈᓂᖅ ᐊᒻᒪᓗ ᑲᔪᓯᓯᒪᔪᒃᑯᑦ ᐱᐅᓯᒋᐊᖅᓯᓂᖅ:

ᐱᓕᕆᓂᖏᓐᓂᒃ ᕿᒥᕐᕈᓂᕗᑦ ᐊᒃᑐᐊᓂᖃᖅᑐᑦ ᐊᔪᕈᖕᓃᖅᓴᐃᓂᑉᑎᖕᓄᑦ ᐊᒻᒪᓗ ᐃᓱᒪᑕᕆᔭᐅᔪᑦ 
ᐱᓕᕆᐊᖏᓐᓄᑦ. ᕿᒥᕐᕈᖃᑦᑕᕐᓂᖅ ᖃᐅᔨᓴᐃᔪᖅ ᐃᖅᖃᓇᐃᔭᖅᑏᑦ ᐊᔪᙱᓐᓂᕆᔭᖏᓐᓂᑦ, 
ᒪᓕᖕᓂᖏᓐᓂᑦ ᒪᓕᒐᕋᓛᓄᑦ, ᐊᒻᒪᓗ ᑕᒪᐃᓐᓄᑦ ᐊᔪᙱᓐᓂᖓᑕ ᐱᓕᕆᐊᖃᕐᓂᖏᑦ ᖃᑕᙳᑎᒌᑦ 
ᖃᓄᐃᖏᑦᑎᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᓂᑦ. ᐃᓱᒪᒋᔭᐅᔪᓂᑦ ᐅᖃᐅᓯᐅᔪᑦ ᕿᒥᕐᕈᓂᕐᓄᑦ 
ᐊᑐᖅᑕᐅᖃᑦᑕᖅᑐᑦ ᖃᐅᔨᓂᐊᕐᓗᒋᑦ ᐱᐅᓯᒋᐊᕆᐊᖃᖅᑐᑦ ᐊᒻᒪᓗ ᐋᖅᕿᒃᓱᕐᓗᒋᑦ ᐊᔪᕈᖕᓃᖅᓴᐃᓂᕐᒧᑦ.

ᓲᕐᓗ, ᕿᒥᕐᕈᓂᕐᒥᑦ ᑕᑯᒃᓴᐅᑎᑦᑎᔪᖅ ᐱᔭᕆᐊᖃᕐᓂᐅᔪᖅ ᐱᐅᓯᒋᐊᕐᓂᐊᕐᓗᒋᑦ ᐊᔪᙱᓐᓂᕆᔭᐅᔪᑦ 
ᐱᓕᕆᐊᖃᖅᑐᓄᑦ ᐃᓚᖏᓐᓄᑦ ᖃᑕᙳᑎᒌᑦ ᖃᓄᐃᓕᐅᕐᓂᖏᓐᓄᑦ, ᑐᕌᒐᐅᔪᓄᑦ ᐊᔪᕈᖕᓃᖅᓴᐃᓂᕐᒧᑦ 
ᐱᓕᕆᐊᖑᖃᑦᑕᖅᑐᑦ ᑕᒪᓐᓇ ᐱᑕᖃᙱᓐᓂᐅᔪᖅ ᑲᒪᒋᔭᐅᓂᐊᕐᓗᓂ. ᑎᑎᕋᖅᓯᒪᔪᓂᒃ ᐱᓕᕆᐊᖃᕐᓂᖅ 

ᐃᖅᖃᓇᐃᔭᖅᑎᑉᑎᖕᓂᑦ ᐸᕐᓇᒃᓯᒪᑎᑦᑏᓐᓇᖅᑐᖅ ᑎᑭᐅᑎᓂᐊᕐᓗᒋᑦ ᐱᕙᓪᓕᐊᔪᑦ ᐱᔭᐅᔭᕆᐊᓖᑦ ᖃᑕᙳᑎᒌᓄᑦ 
ᐱᔨᑦᑎᖃᑦᑕᖅᑕᑉᑎᖕᓄᑦ. 

ᐊᔪᕈᖕᓃᖅᓴᐃᓂᖅ ᐊᒻᒪᓗ ᐱᕙᓪᓕᐊᑎᑦᑎᓂᖅ

ᐃᖅᖃᓇᐃᔭᖅᑐᓕᕆᔨᒃᑯᑦ/
ᐃᖅᖃᓇᐃᔭᖅᑎᐅᔪᓂᒃ ᐸᕐᓇᐃᓂᖅ
ᐊᔪᕈᖕᓃᖅᓴᐃᓂᕗᑦ ᑎᑯᓕᐊᖅᓯᒪᓂᐊᕐᓗᓂ ᐊᑐᖅᑕᐅᖃᑦᑕᖅᑐᓄᑦ ᐊᒻᒪᓗ ᐊᑐᐊᒐᓄᑦ 
ᐊᔪᙱᖦᖢᑎᒃ ᐱᔨᑦᑎᕐᓂᐊᕐᓗᒋᑦ ᓄᓇᕗᒻᒥᐅᑕᐃᑦ, ᑲᑎᑎᑦᑐᒪᔭᕗᑦ ᐃᖅᖃᓇᐃᔭᖅᑎᑖᖅᑐᕐᓂᖅ 
ᐊᒻᒪᓗ ᐊᔪᕈᖕᓃᖅᓴᐃᓂᖅ ᐃᖅᖃᓇᐃᔭᖅᑎᓂᑦ ᐃᖃᖅᓇᐃᔭᖅᑖᙳᑐᐊᖅᐸᑕ. 
ᐱᒻᒪᕆᐅᖕᒥᔪᖅ ᐅᖃᓪᓗᕆᒃᓴᐅᑎᖃᑦᑕᐃᓐᓇᕐᓗᓂ ᐃᓄᐃᑦ ᑲᑐᔾᔨᖃᑎᒌᓂᑦ 
ᕿᒥᕐᕈᓂᐊᕐᓗᒋᑦ ᐱᖅᖁᓯᕐᒧᑦ ᓈᒻᒪᒃᑐᓂᒃ ᐃᓕᓴᕐᓂᕐᒧᑦ ᐊᑐᕐᓂᐊᖅᑐᓂᒃ. ᐃᓚᒋᔭᐅᔪᖅ, 
ᓴᖅᕿᑦᑎᒃᑲᓐᓂᕆᐊᖃᖅᑐᒍᑦ ᖃᕆᓴᐅᔭᒃᑯᑦ ᐊᑐᖅᑕᐅᔪᖕᓇᖅᑐᓂᒃ ᐃᓱᒪᑕᕆᔭᐅᔪᑦ ᐱᐅᓛᒃᑯᑦ 
ᐊᑐᖅᑕᐅᖃᑦᑕᖅᑐᓂᒃ ᐱᓯᒪᓂᐊᕐᓗᑎᒃ.

ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ ᓈᒻᒪᒋᔭᐅᓵᓚᐅᖅᑐᑦ ᖃᑉᓯᐊᕐᔪᐃᑦ 
ᐃᖅᖃᓇᐃᔮᒃᓴᓄᑦ ᐃᓂᐅᔪᓂᒃ ᓄᓇᕗᒻᒥᑦ ᓄᓇᓕᖕᒥᑦ ᐃᓄᓕᕆᔨᓄᑦ, 
ᑲᒪᔭᖃᖅᑐᓂᒃ ᐃᖅᖃᓇᐃᔭᖅᑎᑕᖄᓂᙱᓗᐊᕐᓂᐅᔪᓂᒃ ᐃᓄᓕᕆᔨᓂᑦ ᑲᓇᑕᒥᑦ. 
ᐱᕙᓪᓕᐊᓂᐅᒐᓗᐊᖅᑎᓪᓗᒍ, ᐊᖏᔪᒥᒃ ᑐᓗᖅᑕᕈᑎᖃᐅᖅᑐᒍᑦ ᐃᓐᓄᒃᑕᐅᑎᓐᓂᐊᕐᓗᒋᑦ 
ᐃᖅᖃᓇᐃᔮᒃᓴᐃᑦ ᐊᒃᓱᕈᕐᓇᖅᑐᖃᐃᓐᓇᖅᑎᓪᓗᒍ ᐃᒡᓗᑭᓪᓕᐅᕐᓂᕐᒥᒃ ᐊᒻᒪᓗ ᐊᓪᓚᕝᕕᖕᓄᑦ 
ᐃᓂᐅᔪᑦ ᒪᓂᒪᓂᖏᓐᓄᑦ. ᐱᓕᕆᖃᑎᒌᓐᓇᖅᑕᕗᑦ ᐃᖅᖃᓇᐃᔭᖅᑐᓕᕆᔨᒃᑯᑦ ᐊᒻᒪᓗ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓂᐊᕐᓗᑕ ᓄᑖᓂᒃ ᐋᖅᕿᒃᓯᔾᔪᑎᓂᒃ ᐃᑲᔪᕐᓂᐊᖅᑐᓂᒃ 
ᓯᕗᓪᓕᖅᐹᒃᑯᑦ ᐅᐸᓗᐊᖃᑦᑕᖅᑐᖁᑎᑉᑎᖕᓂᑦ ᓄᓇᓕᖕᓂᑦ. ᐋᖅᕿᐅᒪᔪᓂᒃ ᐊᒃᓱᕈᕐᓇᐅᑏᑦ 
ᐊᖏᔫᑎᓪᓗᒋᑦ, ᓂᕆᐅᖕᓂᖃᐃᓐᓇᖅᑐᒍᑦ ᐊᒻᒪᓗ ᐱᓂᐊᕐᓂᖃᖅᖢᑕ ᐊᓂᒎᑎᓂᐊᕐᓗᒋᑦ 
ᑐᓗᖅᑕᕈᑕᐅᔪᑦ. ᒐᕙᒪᒃᑯᓐᓄᑦ ᑎᒥᐅᑉᓗᑕ, ᐅᒃᐱᕈᓱᒃᑐᒍᑦ ᐱᓕᕆᐊᖃᐃᓐᓇᕐᓂᕐᒥᒃ ᐊᒻᒪᓗ 
ᐊᑕᐅᑦᑎᒃᑯᑦ ᖃᓄᐃᓕᐅᕈᑎᖃᕐᓂᕐᒥᒃ, ᕿᒥᕐᕈᓂᐊᖅᑕᕗᑦ ᐊᔪᕐᓇᖅᑐᐃᑦ ᐊᒻᒪᓗ ᐋᖅᕿᒃᓯᓗᑕ 
ᐊᔪᙱᓐᓂᐊᖅᑐᒥᒃ ᓯᕗᒻᒧᒃᑲᓐᓂᕐᓂᐊᕐᓗᑕᒃ.

ᐱᑖᖅᑐᕐᓂᖅ ᐃᓄᖁᑎᑉᑎᖕᓂᑦ
ᐱᑖᖅᑐᕐᓂᖅ ᐃᓄᖁᑎᑉᑎᖕᓂᑦ ᐊᒻᒪᓗ ᐱᕈᐃᑎᑦᑎᓗᓂ ᐃᓗᐊᓂᑦ ᐃᓂᓕᐅᕆᓂᕐᒥᒃ 
ᐱᓕᕆᐊᕐᒧᑦ ᐋᖅᕿᐅᒪᔪᒥᑦ ᐱᔾᔪᑎᖃᖅᑐᖅ ᐱᒋᐊᕐᓂᕐᒥᒃ ᐊᒻᒪᓗ ᐋᖅᕿᐅᒪᔪᒃᑯᑦ 
ᐱᓕᕆᐊᖃᕐᓂᕐᒥᒃ ᐱᐅᓯᒋᐊᕐᓂᐊᕐᓗᒋᑦ ᐊᔪᙱᓐᓂᕆᔭᐅᔪᑦ, ᖃᐅᔨᒪᓂᕆᔭᐅᔪᖅ, ᐊᒻᒪᓗ 
ᑕᒪᐃᓐᓄᑦ ᐊᔪᙱᑕᐅᔪᓂᒃ ᐊᕕᒃᑐᖅᓯᒪᔪᒥᑦ ᐃᖅᖃᓇᐃᔭᖅᑎᖏᓐᓄᑦ ᐊᔪᕈᖕᓃᖅᓴᐃᓂᒃᑯᑦ, 
ᐊᔪᙱᓐᓂᕐᒥᒃ ᐱᕙᓪᓕᐊᑎᑦᑎᓂᒃᑯᑦ, ᐊᒻᒪᓗ ᖃᐅᔨᓴᐃᖃᑦᑕᕐᓂᒃᑯᑦ. ᐃᓚᐅᔪᖅ ᐱᓕᕆᐊᒃᓴᓄᑦ 
ᑐᕌᖓᔪᓂᒃ ᐱᕙᓪᓕᐊᑎᑦᑎᓂᕐᒧᑦ, ᐃᑲᔪᐃᓂᕐᒧᑦ, ᐊᒻᒪᓗ ᓴᙱᒃᑎᑎᕆᓂᕐᒧᑦ ᐃᖅᖃᓇᐃᔭᖅᑎᓂᒃ 
ᐱᖃᖅᑎᓐᓂᐊᕐᓗᒋᑦ ᐃᑲᔪᐃᔪᖕᓇᕐᓗᑎᒃ ᐊᕕᒃᑐᖅᓯᒪᔫᑉ ᐱᔭᒃᓴᐅᑎᒋᔭᖏᓐᓄᑦ.

ᐱᑖᖅᑐᕐᓂᐊᖅᑐᒍᑦ ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᓂᕐᒧᑦ ᐃᖅᖃᓇᐃᔭᖅᑎᓂᑦ ᐱᐅᓯᒋᐊᕐᓗᒋᑦ ᐊᔪᕈᖕᓃᖅᓴᐃᓂᕗᑦ 
ᐊᒻᒪᓗ ᐃᑲᔪᐃᓂᕐᒧᑦ ᐋᖅᕿᐅᒪᔪᕗᑦ. ᐊᖏᒡᓕᒋᐊᓚᐅᖅᑕᕗᑦ ᖃᑕᙳᑎᒌᑦ ᖃᓄᐃᖏᑦᑎᐊᕐᓂᖏᓐᓄᑦ ᐊᔪᕈᖕᓃᖅᓴᐃᓂᕐᒧᑦ 
ᑐᕌᖓᔪᕗᑦ ᐃᓚᐅᑎᓐᓂᐊᕐᓗᒋᑦ ᑕᒡᕙᐅᖃᑎᒋᓗᒋᑦ ᐃᓕᓴᐃᓂᕐᓄᑦ ᐃᖅᖃᓇᐃᔭᖅᑎᓗᒃᑖᓄᑦ, ᐊᕙᓗᓯᒪᔪᖅ ᑲᒪᓂᕐᒧᑦ 
ᐃᑲᔪᐃᓂᕐᓂᑦ, ᖃᑕᙳᑎᒌᓂᒃ ᐃᑲᔪᐃᓂᕐᒧᑦ ᐃᖅᖃᓇᐃᔭᖅᑎᓂᑦ, ᐃᓱᒪᑕᕆᔭᐅᔪᓂᒃ, ᐊᐅᓚᑦᑎᔨᓂᒃ, ᑐᓵᔨᓂᑦ, 
ᐊᖏᔪᖅᖄᖑᔪᓂᑦ, ᐊᒻᒪᓗ ᓄᓇᓕᖕᒥᑦ ᐃᓄᓕᕆᔨᓂᑦ. ᐃᓗᐃᑦᑑᖓᔪᒃᑯᑦ ᐊᑐᖅᑕᐅᔪᖅ ᐊᑐᓂ ᐃᖅᖃᓇᐃᔭᖅᑎᓂᒃ 
ᐋᖅᕿᒃᓯᔪᖕᓇᖅᑎᑦᑎᔪᖅ ᐊᔪᕈᖕᓃᖅᓴᐃᓂᕐᒥᒃ ᐱᓕᕆᐊᖏᓐᓄᑦ ᐊᒻᒪᓗ ᐱᔭᒃᓴᐅᑎᖏᓐᓄᑦ, ᐊᑐᕐᓗᑎᒃ ᐃᓚᐅᓗᒃᑖᕐᓂᖏᑦ ᐊᒻᒪᓗ 
ᐊᔪᙱᓐᓂᖃᖅᑐᓂᒃ ᐃᖅᖃᓇᐃᔭᖅᑎᓂᑦ.

ᐃᓚᒋᔭᐅᔪᖅ ᑕᒡᕙᐅᖃᑎᒋᓗᒋᑦ ᐊᔪᕈᖕᓃᖅᓴᐃᓂᕐᒧᑦ, ᓴᖅᕿᑦᑎᓚᐅᖅᑐᑦ 19-ᓂᒃ ᐃᓕᓴᐃᔾᔪᑎᓂᒃ ᖃᕆᓴᐅᔭᒃᑯᑦ 
ᐊᔪᕈᖕᓃᖅᓴᐃᓂᕐᒧᑦ ᐋᖅᕿᒃᓯᒪᔪᖅ ᐃᑲᔪᐃᓂᐊᕐᓗᓂ ᐊᒻᒪᓗ ᓴᙱᒃᑎᒋᐊᕐᓗᒍ ᐊᔪᕈᖕᓃᖅᓴᐃᓂᖅ. ᖃᕆᓴᐅᔭᒃᑯᑦ ᐃᓕᓴᐃᓂᖅ 
ᖃᐅᔨᓴᖅᑕᐅᔪᖕᓇᖅᑐᖅ ᐊᒻᒪᓗ ᓇᓗᓇᐃᒃᑯᑕᖅᑕᕐᓗᑎᒃ ᐱᐊᓂᒃᐸᑕ, ᑐᓂᓯᑉᓗᓂ ᐋᖅᕿᐅᒪᔪᒥᒃ ᑎᑎᕋᐅᓯᐅᓂᐊᕐᓗᑎᒃ ᐊᒻᒪᓗ 
ᓇᓗᓇᐃᕐᓗᒋᑦ ᐃᓕᓴᖅᐸᓪᓕᐊᓂᖏᑦ ᐃᖅᖃᓇᐃᔭᖅᑎᑉᑕ.

ᐃᓕᑕᕆᓗᒍ ᐱᒻᒪᕆᐅᓂᖓᑕ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᐅᑉ, ᓯᕗᓪᓕᖅᐸᐅᑎᔭᐅᓂᐊᖅᑐᒥᒃ ᐋᖅᕿᒃᓯᓚᐅᕐᒥᔪᒍᑦ 
ᖃᓄᐃᖏᑦᑎᐊᕐᓂᐊᕐᓂᖏᓐᓄᑦ ᐃᖅᖃᓇᐃᔭᖅᑎᕗᑦ. ᐱᓕᕆᐊᖑᓂᐊᕐᓗᓂ, ᐊᑐᓕᓚᐅᖅᑐᒍᑦ ᐅᖃᓪᓚᐅᔾᔨᓂᕐᒧᑦ 
ᐃᑲᔪᖃᑦᑕᕐᓂᐊᖅᑐᒥᒃ, ᑲᑎᒪᖃᑦᑕᕐᓗᑕ ᐅᖃᐅᓯᖃᕐᓂᐊᕐᓗᑕ, ᐊᒻᒪᓗ ᑕᖅᕿᑕᒫᒃᑯᑦ ᖃᐅᔨᒋᐊᖃᑦᑕᕐᓗᒋᑦ ᐱᓕᕆᐊᖑᓗᓂ 
ᐃᖅᖃᓇᐃᔭᖅᑎᑉᑎᖕᓄᑦ ᐅᖃᓪᓚᐅᔾᔨᔨᐅᔪᓄᑦ. ᐱᓕᕆᐊᖅ ᑐᕌᒐᖃᖅᑐᖅ ᐱᓕᕆᐊᕆᓂᐊᕐᓗᒍ ᐊᒻᒪᓗ ᐃᑲᔪᕐᓗᒍ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔭᐅᔭᕆᐊᓖᑦ ᐃᖅᖃᓇᐃᔭᖅᑎᑉᑎᖕᓄᑦ, ᐱᖃᖅᑎᓐᓂᐊᕐᓗᒋᑦ ᑲᒪᔭᖃᕈᖕᓇᕐᓂᕐᒥᒃ 
ᐱᓕᕆᐊᕆᔭᕆᐊᖃᖅᑕᖏᓐᓄᑦ ᐊᑕᐅᑦᑎᒃᑯᑦ ᖃᓄᐃᖏᑎᓪᓗᒋᑦ.

ᐱᓕᕆᖃᑎᒌᖕᓃᑦ ᐊᒻᒪᓗ ᐃᓚᐅᑎᑦᑎᓂᖅ
ᖃᓄᖅᑑᕆᓂᒃᑯᑦ ᑕᐅᑐᒐᐅᔪᖅ ᑐᕌᒐᖃᖅᑐᖅ ᐊᑐᖃᑦᑕᕐᓂᐊᕐᓗᑕ ᑐᑭᖃᖅᑐᓂᒃ ᑲᑎᓐᓂᖃᕐᓂᕐᒥᒃ, ᐱᓕᕆᖃᑎᒌᖕᓂᕐᒥᒃ, 
ᐊᒻᒪᓗ ᐱᖃᑎᒋᖃᑦᑕᕐᓗᒋᑦ ᑕᒪᐃᓐᓂᑦ ᐃᓗᐊᓂᑦ ᐊᒻᒪᓗ ᓯᓚᑖᓂᑦ ᐊᕕᒃᑐᖅᓯᒪᔪᖅ. ᐃᓚᐅᔪᑦ ᕿᓃᓐᓇᕐᓗᑕ ᐊᒻᒪᓗ 
ᐃᑲᔪᕐᓗᒋᑦ ᐱᓕᕆᖃᑎᒌᖕᓂᐅᔪᓂᑦ, ᐃᓕᑦᑎᓗᑕ ᓯᓚᑖᓂᑦ ᐱᓕᕆᐊᓕᖕᓂᑦ, ᐊᒻᒪᓗ ᐊᑑᑎᖃᖅᑐᒃᑯᑦ ᑐᓴᐅᒪᖃᑦᑕᐅᑎᓂᕐᒧᑦ 
ᐊᑉᖁᑎᖃᕐᓗᑕ. ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ ᑐᙵᓱᒃᑎᑦᑎᓚᐅᖅᑐᖅ ᓱᕈᓯᓄᑦ ᓘᒃᑖᒥᑦ ᐋᒻᐳ ᒪᐃᓄᔅ-ᒥᑦ, 
ᐱᓕᕆᖃᑎᒋᑦᑎᐊᖅᖢᒋᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ 2023-2024-ᒥᑦ. ᓘᒃᑖᖅ ᒪᐃᓄᔅ ᑳᓐᑐᕌᒃᑎᑕᐅᓚᐅᖅᑐᖅ 
ᐱᔨᑦᑎᕋᕐᓂᐊᕐᓗᒋᑦ ᖃᑕᙳᑎᒌᑦ ᖃᓄᐃᖏᑦᑎᐊᕐᓂᖏᓐᓄᑦ ᓄᓇᕗᒻᒥ ᓱᕈᓰᑦ ᑲᒪᒋᔭᐅᑦᑎᐊᖏᑦᑐᓂᒃ ᓯᕗᓕᖅᑎᐅᓗᓂ ᐅᒥᖕᒪᒃ 
ᐃᑎᖅᑕᕐᕕᖕᒥᑦ. ᐃᖅᖃᓇᐃᔮᖑᔪᖅ ᐱᔭᒃᓴᐅᑎᖃᖅᑐᖅ ᐃᓗᐊᖅᓴᐃᓂᕐᒧᑦ, ᐅᖃᐅᔾᔨᓂᕐᒧᑦ, ᐊᒻᒪᓗ ᐃᓕᓴᐃᓂᕐᒧᑦ ᐊᒻᒪᓗ 
ᖁᓄᖅᑑᕆᓂᒃᑯᑦ ᖃᓄᐃᓕᐅᖅᑎᑦᑎᓗᓂ ᑐᕌᖓᔪᓄᑦ ᓱᕈᓯᓄᑦ ᐊᒻᒪᓗ ᒪᒃᑯᒃᑐᓄᑦ ᐊᑐᖅᓯᒪᔪᓂᒃ ᐱᑦᑎᐊᖅᑕᐅᖏᓐᓂᕐᒥᒃ/
ᐋᓐᓂᖅᓯᒪᓂᕐᒥᒃ ᐊᒻᒪᓗ ᐃᓚᐅᔪᓄᑦ ᓱᕈᓰᑦ ᖃᓄᐃᖏᑦᑎᐊᕐᓂᖏᓐᓄᑦ ᑲᒪᒋᔭᐅᓂᖏᓐᓄᑦ ᐋᖅᕿᐅᒪᔪᒥᑦ. ᓘᒃᑖᖅ ᒪᐃᓄᔅ 
ᖃᐅᔨᒋᐊᕐᕕᐅᖃᑦᑕᕐᓂᕐᒧᑦ ᐃᑲᔪᐃᓂᕐᒥᒃ ᑐᓂᓯᖃᑦᑕᕐᒥᔪᖅ, ᐊᒻᒪᓗ ᐃᓕᓴᐃᓂᕐᒧᑦ ᓯᕗᓪᓕᐅᑉᓗᑎᒃ ᐅᕐᓂᐅᑎᖃᑦᑕᖅᑐᓄᑦ 
ᐃᖅᖃᓇᐃᔭᖅᑎᓄᑦ ᐱᐅᓯᒋᐊᕐᓂᐊᕐᓗᒋᑦ ᐱᓕᕆᐊᖏᓐᓄᑦ ᐊᐅᓚᑦᑎᓂᕐᒥᒃ ᓱᕈᓯᓂᒃ ᑲᒪᔭᖏᓐᓄᑦ, ᐱᓗᐊᖅᑐᒥᑦ ᓱᕈᓯᓂᑦ 
ᐱᑦᑎᐊᖅᑕᐅᖃᑦᑕᙱᑦᑐᓄᑦ. ᐱᓕᕆᖃᑎᒋᑉᓗᒋᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐱᒻᒪᕆᐅᓯᒪᔪᑦ ᐃᑲᔪᑦᑎᐊᖅᖢᓂ 
ᓯᕗᒻᒧᒍᖕᓇᕐᓂᑉᑎᖕᓄᑦ ᐱᒻᒪᕈᐅᔪᖅ ᐱᔨᑦᑎᕋᐅᑎ ᐊᒻᒪᓗ ᑕᑯᒃᓴᐅᑎᑦᑎᓗᑕ ᐊᕕᒃᑐᖅᓯᒪᔫᑉ ᐱᓂᐊᕐᓂᕇᓐᓇᖅᑕᖓᓂᑦ 
ᐱᐅᓯᒋᐊᖅᓯᓂᕐᒥᒃ ᐱᔨᑦᑎᕋᐅᑎᐅᔪᓂᒃ ᓱᕈᓯᓄᑦ ᐊᑕᐅᑦᑎᒃᑯᑦ ᐱᐅᓯᒋᐊᕐᓗᒍ ᐃᓕᓴᐃᓂᕐᒧᑦ ᐃᑲᔪᐃᓃᑦ ᖃᑕᙳᑎᒌᑦ 
ᖃᓄᐃᖏᑦᑎᐊᕐᓂᖏᓐᓄᑦ ᓯᕗᓪᓕᐅᑉᓗᑎᒃ ᐅᕐᓂᒍᑎᖃᑦᑕᖅᑐᑦ ᐃᓄᓕᕆᔨᓄᑦ.

ᖃᓄᐃᖏᓐᓂᕐᒥᒃ ᓇᓗᓇᐃᖅᓯᓂᖅ ᐊᒻᒪᓗ ᐱᔭᒃᓴᐅᑎᖃᕐᓂᖅ
ᖃᓄᐃᖏᓐᓂᕐᒥᒃ ᓇᓗᓇᐃᖅᓯᓂᖅ ᐊᒻᒪᓗ ᐱᔭᒃᓴᐅᑎᖃᕐᓂᕐᒥᑦ ᐃᓚᐅᔪᑦ ᐃᓗᐃᑦᑑᖓᔪᖅ ᐋᖅᕿᐅᒪᔪᒥᒃ ᐊᐅᓛᖅᑎᑦᑎᓂᕆᔭᕗᑦ 
ᑎᑭᐅᑎᓯᒪᓂᐊᕐᓗᓂ ᐱᑦᑕᐅᔪᓂᒃ ᐊᑐᖅᑕᐅᔪᓄᑦ, ᐱᔭᒃᓴᐅᑎᖃᐃᓐᓇᕐᓗᓂ, ᐊᒻᒪᓗ ᒪᓕᒡᓗᓂ ᐊᑐᖅᑐᓂᒃ ᐱᖁᔭᓂᑦ ᐊᒻᒪᓗ 
ᒪᓕᒐᕋᓛᓂᑦ. ᐋᖅᕿᐅᒪᔪᖅ ᑕᐅᑐᒐᖃᖅᑐᖅ ᐱᕈᐃᑎᑦᑎᓂᕐᒧᑦ ᒪᓕᖕᓂᕐᒥᒃ ᐋᖅᕿᐅᒪᔪᒥᒃ ᓈᓴᐅᑎᓂᒃ/ᑎᑎᖅᖃᓂᒃ ᑲᑎᖅᓱᐃᓂᕐᒧᑦ, 
ᑎᑎᕋᐃᓂᕐᒧᑦ, ᖃᐅᔨᓴᐃᓂᕐᒧᑦ, ᐊᒻᒪᓗ ᐱᕙᓪᓕᐊᓂᕐᒧᑦ, ᐊᕕᒃᑐᖅᓯᒪᔪᒥᒃ ᐊᔾᔨᒌᖓᔪᒃᑯᑦ ᐱᓕᕆᐊᖃᖅᑎᑦᑎᔪᖅ ᐱᑦᑕᐅᔪᓂᒃ 
ᐱᔨᑦᑎᕋᐅᑎᓂᒃ ᐊᒻᒪᓗ ᐊᑐᖃᑦᑕᖅᖢᓂ ᐱᖅᖁᓯᖃᕐᓂᕐᒥᒃ ᐱᐅᓯᒋᐊᖅᓯᓂᖃᐃᓐᓇᕐᓂᕐᒧᑦ.

ᖃᓄᖅᑑᕆᓂᕐᒧᑦ ᑕᐅᑐᒐᖅ ᐱᕙᓪᓕᐊᔭᐅᒐᓗᐊᖅᑐᖅ ᓱᓕ, ᑕᑯᖃᑦᑕᓕᐊᓂᒃᑐᒍᑦ ᐱᑦᑕᐅᔪᓂᒃ ᐱᐅᓯᒋᐊᖅᓯᒪᓕᖅᑐᓂᑦ. 
ᐆᒃᑑᑎᒋᓗᒍ, ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᔨᒃᑯᑦ ᐃᖅᖃᓇᐃᔭᖅᑎᕗᑦ ᕿᒥᕐᕈᐃᓐᓇᐅᔭᖅᑐᑦ ᐊᒥᓲᔪᓂᒃ ᐱᔾᔪᑕᐅᔪᓂᒃ 
ᐱᒻᒪᕆᐅᔪᓂᒃ ᖃᓄᐃᓕᓂᖅᑕᖃᖅᑎᓪᓗᒍ, ᐊᑐᖅᑕᐅᔪᒥᒃ ᐱᑕᖄᓂᙱᒃᑲᓗᐊᖅᑎᓪᓗᒍ ᓱᓕ.

ᐱᐊᓂᒃᐸᓪᓕᐊᓂᕐᒥᑦ
ᐱᓕᕆᐊᖃᕐᓂᕐᒧᑦ ᑕᐅᑐᒐᕆᔭᐅᔪᒃᑯᑦ ᐃᓗᐃᑦᑑᖓᔪᒥᒃ ᐊᔪᕈᖕᓃᖅᓴᐃᓂᕐᒧᑦ, ᒪᓕᖕᓂᕐᒧᑦ-ᐱᓯᒪᔪᒥᒃ ᖃᐅᔨᓴᐃᓂᕐᒥᑦ, 
ᐊᒻᒪᓗ ᖃᓄᐃᓐᓂᕐᒥᒃ ᐱᐅᓯᒋᐊᖅᓯᓂᖃᐃᓐᓇᕐᓂᖅ, ᓄᓇᕗᒻᒥᑦ ᖃᑕᙳᑎᒌᑦ ᖃᓄᐃᖏᑦᑎᐊᖅᑐᓕᕆᔨᒃᑯᑦ ᓯᕗᒻᒧᒃᐸᓪᓕᐊᔪᑦ 
ᐃᖅᖃᓇᐃᔭᖅᑏᑦ ᐋᖅᕿᐅᒪᓂᖃᑦᑎᐊᕐᓂᖏᓐᓄᑦ. ᐊᑐᖅᑕᕗᑦ ᐱᐅᓯᒋᐊᖅᓯᓂᖃᑐᐃᓐᓇᙱᑦᑐᑦ ᐊᔪᙱᓐᓂᕆᔭᖏᓐᓂᑦ 
ᐃᖅᖃᓇᐃᔭᖅᑎᑉᑕ ᑭᓯᐊᓂ ᑐᓂᓯᓗᑕᑦᑕᐅᖅ ᐱᑦᑕᐅᔪᒥᒃ, ᒪᓕᖕᓂᖃᖅᑐᓂᒃ ᐱᔨᑦᑎᕋᐅᑎᓂᑦ ᖃᑕᙳᑎᒌᓄᑦᓄᓇᕗᒻᒥᑦ. 
ᐱᓯᒪᓗᑎᒍᑦ ᐱᑦᑕᐅᔪᑦ ᐊᑐᖅᑕᐅᔪᑦ, ᐊᔪᙱᓐᓂᐊᖅᑐᒍᑦ ᐃᑲᔪᕐᓂᐊᕐᓗᒋᑦ ᖃᑕᙳᑎᒌᑦ ᖃᓄᐃᖏᑦᑎᐊᕐᓂᖏᓐᓄᑦ ᐊᒻᒪᓗ 
ᑐᓂᓯᓗᑕ ᑕᒪᐃᓐᓅᖓᔪᓂᒃ ᓴᙱᓂᕐᒥᒃ ᐊᒻᒪᓗ ᐅᑎᕈᖕᓇᕐᓂᖓᓄᑦᓄᓇᓕᕗᑦ.

ᑐᑭᐅᔪᑦ

ᑎᑎᖅᖃᒧᑦ ᐃᓚᓕᐅᑎᓯᒪᔪᖅ

ᑎᒍᓯᓂᖅ
ᒪᓕᒐᒃᑯᑦ ᑎᒍᔭᐅᔪᖅ ᓱᕈᓯᖅ ᐱᔭᐅᓯᒪᓂᐊᕐᓗᓂ ᒥᐊᓂᕆᔭᐅᓂᖓᓄᑦ 
ᐱᔪᖕᓇᖅᑎᑦᑎᔨᓄᑦ ᐃᓱᒫᓘᑎᒋᔭᐅᔪᖅ ᐊᑦᑕᕐᓇᐅᖅᑐᒦᑎᓐᓐᓂᐊᖏᓪᓗᒍ 
ᐅᕝᕙᓘᓐᓃᑦ ᖃᓄᐃᖏᑦᑎᐊᕐᓂᖓᓄᑦ.

ᑎᒍᔭᐅᓯᒪᓂᐊᖅᑐᖅ 72 ᐃᑲᕐᕋᐃᑦ ᑐᖔᓂᑦ
ᐱᔭᐅᓯᒪᓚᐅᐱᓪᓚᖕᓂᐊᖅᑐᖅ ᖃᓄᐃᖓᓂᐅᔪᖅ 
ᑐᖔᓃᑉᐸᑦ 72 ᐃᑲᕐᕋᐃᑦ, ᐊᑐᖅᑕᐅᖃᑦᑕᖅᑐᖅ 
ᐱᔭᕆᐊᖃᓪᓚᕆᒃᑐᓂᑦ ᒥᐊᓂᕆᔭᐅᑲᐅᑎᒋᔭᕆᐊᖃᖅᖢᓂ.

ᓱᕈᓯᖅ
ᐃᓄᒃ ᐅᑭᐅᖅᖁᖅᑐᓯᐊᓂᖏᑦᑐᖅ ᐃᓐᓇᐅᓂᕐᒧᑦ, ᑐᑭᓕᐅᖅᑕᐅᒐᔪᒃᑐᖅ 
16 ᐅᑭᐅᑦ ᑐᖔᓂᑦ ᐅᑭᐅᓕᒃ.

ᓱᕈᓯᖅ ᐃᒃᐱᒍᓱᖕᓂᒃᑯᑦ ᐋᓐᓂᖅᓯᒪᔪᖅ
ᐃᓱᒪᒃᑯᑦ ᐋᓐᓂᖅᑎᑕᐅᔪᖅ ᐅᕝᕙᓘᓐᓃᑦ ᐃᓱᒪᒃᑯᑦ ᐊᒃᓱᕈᖅᑎᑕᐅᔪᖅ 
ᑲᒪᔨᒋᔭᖓᓄᑦ ᐅᕝᕙᓘᓐᓃᑦ ᐃᓄᖕᒧᑦ ᐅᒃᐱᕆᔭᖓᓄᑦ.

ᓱᕈᓯᖅ ᖃᑕᙳᑎᒌᑦ ᐅᓇᑕᖅᑐᓃᖃᑦᑐᖅ
ᖃᓄᐃᖓᓂᐅᔪᖅ ᓱᕈᓯᖅ ᑕᐅᑐᒃᖢᓂ ᐅᕝᕙᓘᓐᓃᑦ 
ᐊᖏᕐᕋᒥᑦ ᐱᑦᑎᐊᖏᑦᑐᓃᑦᑐᖅ ᐅᕝᕙᓘᓐᓃᑦ ᐊᓯᖏᓐᓂᑦ 
ᖃᑕᙳᑎᒌᑦ ᐱᑦᑎᐊᖏᑎᓪᓗᒋᑦ.

ᓱᕈᓯᖅ ᑎᒥᒃᑯᑦ ᐋᓐᓂᖅᑕᐅᔪᖅ
ᑎᒥᒃᑯᑦ ᐋᓐᓂᖅᑕᐅᓂᖓ ᐅᕝᕙᓘᓐᓃᑦ ᐋᓐᓂᖅᓯᓂᖅ ᓱᕈᓯᕐᒥᑦ ᑲᒪᔨᐅᔪᒧᑦ 
ᐱᔭᐅᔪᒥᒃ ᐅᕝᕙᒡᓗᓐᓃᑦ ᐃᓄᖕᒧᑦ ᐅᒃᐱᕆᔭᖓᓄᑦ.

ᓱᕈᓯᖅ ᒥᐊᓂᕆᔭᐅᓂᐊᕐᓗᓂ ᐱᖁᔨᓂᖅ
ᒪᓕᒐᒃᑯᑦ ᐱᖁᔨᓂᐅᔪᖅ ᐃᖅᖃᖅᑐᐃᕝᕕᒃᑎᒍᑦ ᒥᐊᓂᕆᓂᐊᕐᓗᒍ 
ᓱᕈᓯᖅ ᐱᑦᑎᐊᖅᑕᐅᖏᓐᓂᕐᒥᒃ, ᐋᓐᓂᖅᑕᐅᓂᕐᒥᑦ, ᐅᕝᕙᓘᓐᓃᑦ 
ᐃᓱᒪᒋᔭᐅᖏᓐᓂᕐᒥᒃ, ᐃᓚᐅᒐᔪᒃᑐᑦ ᑭᒡᓕᖃᖅᑎᑕᐅᔪᑦ 
ᑕᑯᑦᑕᐃᓕᔭᐅᓂᖓᓄᑦ ᐃᓚᖏᓐᓄᑦ ᐃᓄᖕᓄᑦ ᐅᕝᕙᓘᓐᓃᑦ 
ᐲᖅᑕᐅᑉᓗᓂ ᐋᓐᓂᖅᓯᓂᐅᔪᖕᓇᖅᑐᓂᑦ.

ᓱᕈᓯᖅ ᖁᓄᔪᖕᓂᐊᖅᑕᐅᔪᖅ
ᖁᓄᔪᖕᓂᐊᖅᑕᐅᖃᑦᑕᖅᑐᖅ ᐅᕝᕙᓘᓐᓃᑦ ᐱᔭᐅᔭᕆᐊᖃᙱᑦᑐᓂᒃ 
ᐱᓕᕆᐊᖑᑉᓗᓂ ᑲᒪᔨᒋᔭᖓᓄᑦ ᐅᕝᕙᒡᓗᓐᓃᑦ ᐃᓄᖕᒧᑦ ᐅᒃᐱᕆᔭᖓᓄᑦ.

ᓄᓇᓕᖕᒥᑦ ᐃᓄᓕᕆᔨ
ᐊᔪᙱᓐᓂᖃᖅᑐᖅ ᐃᓄᓕᕆᓂᕐᒧᑦ ᐱᔨᑦᑎᕋᐃᓲᖅ ᐊᒻᒪᓗ ᐃᑲᔪᖃᑦᑕᖅᑐᖅ 
ᐃᓄᖕᓂᑦ ᐊᒻᒪᓗ ᖃᑕᙳᑎᒌᓂᑦ ᓄᓇᓕᐅᑉ ᐃᓗᐊᓂᑦ.

ᐊᖏᔪᖅᖄᖅ ᓱᕈᓯᓄᑦ ᐊᒻᒪᓗ ᖃᑕᙳᑎᒌᓄᑦ 
ᐱᔨᑦᑎᕋᐃᔨᒃᑯᓐᓄᑦ
ᐃᖅᖃᓇᐃᔭᖅᑎ ᐱᔭᒃᓴᐅᑎᖃᖅᑐᖅ ᑲᒪᒋᓗᒍ ᓱᕈᓯᐅᑉ ᖃᓄᐃᖏᑦᑎᐊᕐᓂᖓ 
ᐊᒻᒪᓗ ᖃᑕᙳᑎᒌᓄᑦ ᐃᑲᔪᐃᓂᕐᒧᑦ ᐱᔨᑦᑎᕋᐅᑎᓂᑦ ᐃᓂᐅᔪᒥᑦ 
ᐊᔪᙱᓐᓂᖃᕐᕕᐅᔪᒥᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᒥᑦ.

 | 59 ᐊᖏᔪᖅᖄᑉ ᐊᕐᕌᒍᑐᒫᖅᓯᐅᑎ ᐅᓂᑉᑳᖓ 2023-2024 ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᑦ



ᐅᐃᒍᒋᐊᖅᓯᒪᔪᑦ ᐃᑲᔪᐃᓂᕐᒧᑦ ᐊᖏᖃᑎᒌᒍᑎ (ESA)
ᐊᖏᖃᑎᒌᒍᑎ ᐃᑲᔪᐃᓂᖃᒃᑲᓐᓂᖅᖢᓂ ᐊᒻᒪᓗ ᐱᔨᑦᑎᕋᐅᑎᓂᒃ 
ᐅᖓᑖᓅᖅᑐᓂᒃ ᐃᓐᓇᕈᖅᐸᓪᓕᐊᔪᓄᑦ ᐅᑭᐅᖃᓕᖅᑐᓄᑦ ᒪᒃᑯᒃᑐᓂᑦ 
ᓱᕈᓰᑦ ᖃᓄᐃᖏᑦᑎᐊᕐᓂᖏᓐᓄᑦ ᑲᒪᒋᔭᐅᔪᒦᑦᑐᖕᓃᖅᐸᓪᓕᐊᑎᓪᓗᒍ.

ᐃᓄᐃᑦ ᖃᐅᔨᒪᔭᑐᖃᖏᑦ
ᐱᖅᖁᓯᒃᑯᑦ ᐃᓄᐃᑦ ᖃᐅᔨᒪᓂᖃᕐᓂᖏᑦ, ᐱᒻᒪᕆᐅᒋᔭᐅᔪᑦ, ᐊᒻᒪᓗ 
ᐱᖅᖁᓯᒃᑯᑦ ᐊᑐᖅᑕᐅᖃᑦᑕᖅᑐᑦ ᐃᓱᒪᓕᐅᕆᓂᕐᓄᑦ ᐊᒻᒪᓗ 
ᐱᖅᖁᓯᕆᔭᐅᔪᓂᒃ ᐃᓄᐃᑦ ᓄᓇᓕᖏᓐᓂᑦ.

ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᐅᔪᑦ
ᒪᓕᒐᐃᑦ ᐊᒻᒪᓗ ᐅᒃᐱᕆᔭᐅᔪᑦ ᐱᔭᐅᓯᒪᔪᑦ ᐃᓄᐃᑦ ᓄᓇᓕᖏᓐᓂᑦ, 
ᐋᖅᕿᒃᓯᔪᑦ ᐃᓄᐃᑦ ᐃᓕᖅᖁᓯᖏᓐᓂᒃ, ᐃᓚᒌᖕᓂᖏᓐᓄᑦ, ᐊᒻᒪᓗ 
ᒪᓕᒐᓄᑦ ᐋᖅᕿᐅᒪᔪᓂᑦ.

ᐃᓱᒪᒋᔭᐅᖏᑦᑐᖅ
ᓈᒻᒪᒃᑐᒥᒃ ᑲᒪᒋᔭᐅᓂᖄᓂᙱᑦᑐᖅ, ᖃᐅᔨᓴᖅᑕᐅᓂᕐᒥᒃ, ᐅᕝᕙᓘᓐᓃᑦ 
ᐃᑲᔪᖅᑕᐅᓂᖄᓂᙱᑦᑐᖅ ᓱᕈᓯᐅᑉ ᐱᔭᕆᐊᖃᖅᑕᖏᓐᓄᑦ, ᐃᓚᐅᑉᓗᑎᒃ 
ᓂᕿᓄᑦ, ᐊᖏᕐᕋᖃᕐᓂᕐᒧᑦ, ᐃᓕᓴᕐᓂᕐᒧᑦ, ᐊᒻᒪᓗ ᐃᓗᐊᖅᓴᖅᑕᐅᓂᕐᒧᑦ.

ᓄᓇᕗᑦ-ᓯᓚᑖᓂᑦ ᐊᔾᔨᐅᖏᑦᑐᓕᐊᓄᑦ ᐃᓕᔭᐅᓯᒪᔪᑦ
ᐃᓕᔭᐅᓂᖏᑦ ᓱᕈᓰᑦ ᐅᕝᕙᓘᓐᓃᑦ ᒪᒃᑯᒃᑐᐃᑦ ᐊᔾᔨᐅᖏᑦᑐᒃᑯᑦ 
ᑲᒪᔭᖃᕐᕕᐅᔪᓂᑦ ᐅᕝᕙᓘᓐᓃᑦ ᐱᔨᑦᑎᖃᐅᑎᓂᑦ 
ᓯᓚᐅᑖᓃᑦᑐᓂᑦ ᓄᓇᕗᑦ.

ᐱᔭᐅᓯᒪᐃᓐᓇᕐᓂᐊᖅᑐᖅ ᐱᔭᐅᓯᒪᓂᐊᕐᓂᖓᓄᑦ 
ᐱᖁᔨᓂᖅ
ᒪᓕᒍᒃᑯᑦ ᐱᖁᔨᓂᐅᔪᖅ ᐱᔭᐅᓯᒪᐃᓐᓇᕐᓂᐊᕐᓗᓂ ᓱᕈᓯᖅ 
ᐊᖏᔪᖅᖄᒧᑦ ᓱᕈᓯᓄᑦ ᐊᒻᒪᓗ ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᓐᓄᑦ, 
ᐃᖅᖃᖅᑐᐃᕝᕕᖕᒧᑦ ᐱᑎᑕᐅᖃᑦᑕᖅᑐᖅ.

ᐸᕐᓇᐅᑎ ᑲᒪᔭᖃᕐᓂᕐᒧᑦ (POC) ᐊᖏᖃᑎᒌᒍᑎ
ᐊᖏᖃᑎᒋᒍᑎᐅᔪᖅ ᑎᑎᕋᖅᓯᒪᑉᓗᓂ ᑲᒪᔭᐅᓂᐊᕐᓂᖓᓄᑦ, 
ᐃᑲᔪᖅᑕᐅᓗᓂ, ᐊᒻᒪᓗ ᐱᔨᑦᑎᕋᐅᑎᓂᑦ ᓱᕈᓯᒧᑦ ᐅᕝᕙᓘᓐᓃᑦ ᒪᒃᑯᒃᑐᒧᑦ 
ᖃᐅᔨᓴᖅᑕᐅᓗᓂ ᓱᕈᓰᑦ ᒥᐊᓂᕆᔭᐅᓂᖏᓐᓄᑦ ᐱᔪᖕᓇᖅᑎᑦᑎᔨᓄᑦ.

ᐸᕐᓇᐅᑎ ᑲᒪᔭᖃᓂᕐᒧᑦ ᑲᑎᒪᔨᐊᓛᑦ
ᑲᑎᒪᔨᐊᓛᖑᔪᑦ ᐱᔭᒃᓴᐅᑎᖃᖅᑐᑦ ᐋᖅᕿᒃᓯᓂᐊᕐᓗᑎᒃ 
ᐊᒻᒪᓗ ᑲᒪᒋᓗᒋᑦ ᐊᑐᓕᖅᑎᑦᑎᓃᑦ ᐸᕐᓇᐅᑎᒥᒃ ᑲᒪᔭᖃᓂᕐᒧᑦ 
ᓱᕈᓯᕐᒥᒃ ᐅᕝᕙᓘᓐᓃᑦ ᒪᒃᑯᒃᑐᒥᒃ ᐃᓚᐅᖃᑕᐅᔪᓂᒃ ᓱᕈᓯᖅ 
ᖃᓄᐃᖏᑦᑎᐊᕐᓂᖓᓄᑦ ᐱᔨᑦᑎᕋᐅᑎᓄᑦ.

ᖃᐅᔨᓴᖅᑕᐅᓂᐊᕐᓗᓂ ᐱᖁᔨᓃᑦ (SO)
ᒪᓕᒐᒃᑯᑦ ᐱᖁᔨᓂᖅ ᖃᐅᔨᓴᖅᑕᐅᔭᕆᐊᖃᖅᖢᓂ ᓱᕈᓯᖅ ᓱᕈᓯᖅ 
ᖃᓄᐃᖏᑦᑎᐊᕐᓂᖓᓄᑦ ᐱᔪᖕᓇᖅᑎᑦᑎᔨᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ 
ᑲᒪᔭᖃᖅᑎᑕᐅᔪᓄᑦ ᐃᓄᖕᓄᑦ.

ᐃᑲᔪᐃᓂᕐᒧᑦ ᐱᔨᑦᑎᕋᐅᑎᓄᑦ ᐊᖏᖃᑎᒌᒍᑎ (SSA)
ᐊᖏᖃᑎᒌᒍᑎ ᑎᑎᕋᖅᓯᒪᔪᖅ ᐃᑲᔪᐃᓂᕐᒧᑦ ᐱᔨᑦᑎᕋᐅᑎᓂᑦ 
ᑐᓂᔭᐅᓂᐊᖅᑐᓂᒃ ᓱᕈᓯᒧᑦ, ᒪᒃᑯᒃᑐᒧᑦ, ᐅᕝᕙᓘᓐᓃᑦ ᖃᑕᙳᑎᒌᓄᑦ 
ᓱᕈᓯᒧᑦ ᖃᓄᐃᖏᑦᑎᐊᕐᓂᖏᓐᓄᑦ ᐱᔪᖕᓇᖅᑎᑦᑎᔨᓄᑦ ᐅᕝᕙᓘᓐᓃᑦ 
ᐊᓯᖏᓐᓄᑦ ᐱᔨᑦᑎᕋᐃᖃᑦᑕᖅᑐᓄᑦ.

ᕿᓚᒥᐅᔪᒥᒃ ᐱᔭᐅᓯᒪᓂᐊᕐᓂᖏᓐᓄᑦ ᐱᖁᔨᓂᖅ
ᒪᓕᒐᒃᑯᑦ ᐱᖁᔨᓂᖅ ᑐᓂᔭᐅᓂᐊᕐᓗᓂ ᐱᔭᐅᓯᒪᓚᐅᐱᓪᓚᖕᓂᐊᕐᓂᖓᓄᑦ 
ᓱᕈᓯᖅ ᐊᖏᔪᖅᖄᖅ ᓱᕈᓯᓄᑦ ᐊᒻᒪᓗ ᖃᑕᙳᑎᒌᓄᑦ ᐱᔨᑦᑎᕋᐃᔨᒃᑯᓐᓄᑦ, 
ᐃᖅᖃᖅᑐᐃᕝᕕᖕᒧᑦ ᐱᑎᑕᐅᖃᑦᑕᖅᑐᖅ.

ᐃᖕᒥᖕᓂᑦ ᐱᔪᒪᔪᓄᑦ ᐱᔨᑦᑎᕋᐅᑎᓂᑦ ᐊᖏᖃᑎᒌᒍᑏᑦ 
(VSA)
ᐊᖏᖃᑎᒌᒍᑕᐅᔪᖅ ᐱᔪᒪᑉᓗᑎᒃ ᖃᑕᙳᑎᒌᒧᑦ 
ᐃᑲᔪᖅᑕᐅᓂᐊᕐᓗᑎᒃ ᐱᔨᑦᑎᕋᐅᑎᓄᑦ.

ᒪᒃᑯᒃᑐᖅ
ᐃᓄᒃ ᐃᓐᓇᕈᖅᐸᓪᓕᐊᓂᕐᒧᑦ ᐅᑭᐅᖃᓕᖅᑐᖅ ᑭᓯᐊᓂ ᐃᓐᓇᕈᐊᓂᙱᑦᑐᖅ 
ᓱᓕ, ᑐᑭᓕᐅᖅᓯᒪᔭᐅᖃᑦᑕᖅᑐᑦ ᐅᑭᐅᓖᑦ 13-ᓂᑦ 18-ᒧᑦ.

